
Монгол Улсын Их Хурлын 2016 оны намрын ээлжит чуулганы 

2017 оны 02 дугаар сарын 09-ний өдөр /Пүрэв гараг/-ийн 

нэгдсэн хуралдааны гар тэмдэглэл 
 
            Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 
 
            Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 15 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 
 
           Чөлөөтэй: Ё.Баатарбилэг, Д.Гантулга, Б.Жавхлан, Д.Мурат, Я.Содбаатар, Г.Солтан, Б.Чойжилсүрэн, Л.Элдэв-Очир, Ж.Эрдэнэбат;
           Эмнэлгийн чөлөөтэй: Д.Сумъяабазар;
           Тасалсан: Б.Наранхүү, О.Содбилэг, Л.Энх-Амгалан;
           Хоцорсон: -С.Батболд -1 цаг 23 минут, Ж.Батзандан -44 минут, Х.Болорчулуун -32 минут, С.Жавхлан -2 цаг 17 минут, А.Ундраа -3 цаг 09 минут.
 
           Хэлэлцэх асуудалтай холбогдуулан Улсын Их Хурлын гишүүн Т.Аюурсайхан, О.Баасанхүү, С.Эрдэнэ, С.Бямбацогт нар санал хэлэв.
            
           Нэг. Цагдаагийн албаны тухай /шинэчилсэн найруулга/ хуулийн төсөл болон холбогдох бусад хуулийн төслүүд /Засгийн газар 2016.12.22-ны өдөр өргөн мэдүүлсэн, эцсийн хэлэлцүүлэг/
 

           Хэлэлцэж буй асуудалтай холбогдуулан Хууль зүй, дотоод хэргийн сайд  С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Төрийн нарийн бичгийн дарга Г.Баясгалан,  мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Цагдаагийн ерөнхий газрын дарга Ө.Энхтөр, мөн газрын Эрүүгийн цагдаагийн газрын дэд дарга А.Амгалан, Санхүүгийн хэлтсийн дарга Н.Алтансүх, Хуулийн хэлтсийн дарга Л.Нямдаваа, Олон нийтийн аюулгүй байдлыг хангах албаны дарга П.Энхтогтох, Хууль сахиулах их сургуулийн Цагдаагийн судлалын төвийн эрхлэгч Б.Энхболд нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба, Аюулгүй байдал, гадаад бодлогын байнгын ажлын албаны ахлах зөвлөх Ш.Хишигсүрэн, зөвлөх Д.Ариунболд нар байлцав.
 

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Ц.Нямдорж танилцуулав. 
           Байнгын хорооны танилцуулгатай холбогдуулан Улсын Их Хурлын гишүүн О.Баасанхүү, С.Чинзориг, Л.Болд, Х.Нямбаатар нарын тавьсан асуултад Улсын Их Хурлын гишүүн, ажлын хэсгийн ахлагч Ц.Нямдорж хариулж, тайлбар хийв.

Цагдаагийн албаны тухай /шинэчилсэн найруулга/ хуулийн төсөл болон холбогдох бусад хуулийн төслүүдийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
           М.Энхболд: -1.Төслийн 30.6 дахь хэсгийг доор дурдсанаар өөрчлөн найруулах:

“30.6.Дипломат төлөөлөгчийн газрын эзэмшиж байгаа албан байр, дипломат төлөөлөгчийн газрын ажилтан, түүний гэр бүлийн гишүүний оршин сууж байгаа орон байранд хураан авах ажиллагааг гүйцэтгэх бол дараахь журмыг баримтална:


30.6.1.дипломат төлөөлөгчийн газрын эрх бүхий албан тушаалтан, эсхүл орон байр, эзэмшил газрыг эзэмшиж байгаа дипломат төлөөлөгч, түүний гэр бүлийн гишүүний хүсэлтээр, эсхүл тэдгээрийн зөвшөөрснөөр хийх;


30.6.2.энэ хуулийн 30.6.1-д заасан заасан хүсэлтээ Монгол Улсын гадаад харилцааны асуудал эрхэлсэн төрийн захиргааны төв байгууллагаар дамжуулан гаргасан байх;


30.6.3.прокурор болон Монгол Улсын гадаад харилцааны асуудал эрхэлсэн төрийн захиргааны төв байгууллагын төлөөллийг байлцуулах” гэсэн саналыг дэмжье гэсэн санал хураалт явуулъя. 
 
           Зөвшөөрсөн:             41
           Татгалзсан:               11
           Бүгд:                          52
           78.8 хувийн саналаар дэмжигдлээ.

2.Төслийн 46 дугаар зүйлийн 46.5 дахь хэсгийн “харгалзахгүйгээр” гэснийг “үл харгалзан” гэж, “хамгаалахад чиглэсэн дараахь арга хэмжээг авна” гэснийг “хамгаалах арга хэмжээг дараахь нөхцөлд авна” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
           Зөвшөөрсөн:             45
           Татгалзсан:                 7
           Бүгд:                          52
           86.5 хувийн саналаар дэмжигдлээ.

3.Төслийн 65 дугаар зүйлийн 65.2.7 дахь заалтын “байгаа” гэсний дараа “нийтийн эзэмшлийн зам, гудамж, талбайг хянах зориулалт бүхий” гэж нэмэх гэсэн саналыг дэмжье гэсэн санал хураалт явуулъя. 
 
           Зөвшөөрсөн:             45
           Татгалзсан:                 6
           Бүгд:                          51
           88.2 хувийн саналаар дэмжигдлээ.

4.Төслийн 86 дугаар зүйлийн 86.2 дахь хэсгийн “жижүүрээр” гэснийг “жижүүрийн албанд” гэж өөрчлөх гэсэн саналыг дэмжье гэсэн санал хураалт явуулъя. 
 
           Зөвшөөрсөн:             37
           Татгалзсан:               14
           Бүгд:                          51
           72.5 хувийн саналаар дэмжигдлээ.

5.Төсөлд доор дурдсан агуулгатай 87 дугаар зүйлийн 87.8 дахь хэсэг нэмэх: 

“87.8.Энэ хуулийн 87.7-д заасан сургуульд цагдаагийн байгууллагын захиалгаар суралцаж байгаа сонсогчийн дүрэмт хувцасны болон ирэх, буцах тээврийн зардлыг төр хариуцна” гэсэн саналыг дэмжье гэсэн санал хураалт явуулъя. 
 
           Зөвшөөрсөн:             41
           Татгалзсан:                 7
           Бүгд:                          48
           85.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Даваасүрэн, О.Баасанхүү санал хэлэв. 

6.Төслийн 88 дугаар зүйлийн 88.3 дахь хэсгийн “Цагдаагийн” гэснийг “Цагдаагийн дээд цолтой алба хаагчийн дүрэмт хувцасны загварыг Монгол Улсын Ерөнхийлөгч, цагдаагийн бусад” гэж өөрчлөх гэсэн саналыг дэмжье гэсэн санал хураалт явуулъя. 
 
           Зөвшөөрсөн:             44
           Татгалзсан:                 5
           Бүгд:                          49
           89.8 хувийн саналаар дэмжигдлээ.

 М.Энхболд: -Байнгын  хорооны саналаар Цагдаагийн албаны тухай /шинэчилсэн найруулга/ хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             46
           Татгалзсан:                 3
           Бүгд:                          49
           93.9 хувийн саналаар хууль батлагдлаа.

Цагдаагийн албаны тухай хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             43
           Татгалзсан:                 6
           Бүгд:                          49
           87.8 хувийн саналаар хууль батлагдлаа.

Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             44
           Татгалзсан:                 5
           Бүгд:                          49
           89.8 хувийн саналаар хууль батлагдлаа.

Гүйцэтгэх ажлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             40
           Татгалзсан:                 9
           Бүгд:                          49
           81.6 хувийн саналаар хууль батлагдлаа.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             44
           Татгалзсан:                 5
           Бүгд:                          49
           89.8 хувийн саналаар хууль батлагдлаа.

Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             44
           Татгалзсан:                 6
           Бүгд:                          50
           88.0 хувийн саналаар хууль батлагдлаа.

Үндэсний аюулгүй байдлын хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             45
           Татгалзсан:                 5
           Бүгд:                          50
           90.0 хувийн саналаар хууль батлагдлаа.

Гэрээт харуул, хамгаалалтын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             42
           Татгалзсан:                 8
           Бүгд:                          50
           84.0 хувийн саналаар хууль батлагдлаа.

Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             47
           Татгалзсан:                 4
           Бүгд:                          51
           92.2 хувийн саналаар хууль батлагдлаа.

Терроризмтой тэмцэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             46
           Татгалзсан:                 5
           Бүгд:                          51
           90.2 хувийн саналаар хууль батлагдлаа.

Галт зэвсгийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
          Зөвшөөрсөн:              43
           Татгалзсан:                8
           Бүгд:                          51
           84.3 хувийн саналаар хууль батлагдлаа.

Замын хөдөлгөөний аюулгүй байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
          Зөвшөөрсөн:              43
           Татгалзсан:                8
           Бүгд:                          51
           84.3 хувийн саналаар хууль батлагдлаа.

Уг асуудлыг 11 цаг 05 минутад хэлэлцэж дуусав.

Хоёр. Цагдаагийн албаны тухай хуулийг дагаж мөрдөх журмын тухай хуулийн төсөл /Засгийн газар 2016.12.22-ны өдөр өргөн мэдүүлсэн, анхны хэлэлцүүлэг/

  Хэлэлцэж буй асуудалтай холбогдуулан Хууль зүй, дотоод хэргийн сайд  С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Цагдаагийн ерөнхий газрын дарга Ө.Энхтөр, мөн газрын Эрүүгийн цагдаагийн газрын дэд дарга А.Амгалан, Санхүүгийн хэлтсийн дарга Н.Алтансүх, Хуулийн хэлтсийн дарга Л.Нямдаваа, Олон нийтийн аюулгүй байдлыг хангах албаны дарга П.Энхтогтох, Хууль сахиулах их сургуулийн Цагдаагийн судлалын төвийн эрхлэгч Б.Энхболд нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба, Аюулгүй байдал, гадаад бодлогын байнгын ажлын албаны ахлах зөвлөх Ш.Хишигсүрэн, зөвлөх Д.Ариунболд нар байлцав.
 

Төслийг анхны хэлэлцүүлэгт бэлтгэсэн тухай Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Нямдорж танилцуулав. 
           Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Цагдаагийн албаны тухай хуулийг дагаж мөрдөх журмын тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
           М.Энхболд: -1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Цагдаагийн албаны тухай хууль /Шинэчилсэн найруулга/-ийн 86.2-т заасан хугацаа уг хууль хүчин төгөлдөр болохоос өмнө цэргийн алба хаасны тэтгэвэр тогтоолгосон замын хөдөлгөөний зохицуулагч, гүйцэтгэх ажилтанд хамаарахгүй.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:             47
           Татгалзсан:                5
           Бүгд:                          52
           90.4 хувийн саналаар дэмжигдлээ.

2.Төслийн 2 дугаар зүйлийг доор дурдсанаар өөрчлөн найруулах: 

“2 дугаар зүйл.Монгол Улсын Их Хурлаас 2016 оны 07 дугаар сарын 21-ний өдрийн хуулиар хүчингүй болгосон Тахарын албаны тухай хуулийн 25.3-т заасан албан тушаалд ажиллаж байсан хугацааг цагдаагийн ахлах болон дунд цолны, мөн хуулийн 25.4-т заасан албан тушаалд ажиллаж байсан хугацааг цагдаагийн бага цолны албан тушаалд ажиллаж байсанд тооцно.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              47
           Татгалзсан:                 7
           Бүгд:                          54
           87.0 хувийн саналаар дэмжигдлээ.

3.Төслийн доор дурдсан агуулгатай 3, 4 дүгээр зүйлийг тус тус хасах: 


“3 дугаар зүйл.Шүүхийн шийдвэр гүйцэтгэх тухай хуулийн 7.1.6-д заасан эрх бүхий байгууллага, албан тушаалтнаас хуульд заасны дагуу баривчлахаар шилжүүлсэн хүмүүсийг хүлээн авч, холбогдох шийдвэрийг биелүүлэх үүргийг 2017 оны 07 дугаар сарын 01-ний өдрийг хүртэл хугацаанд нутаг дэвсгэр хариуцсан цагдаагийн байгууллага үргэлжлүүлэн гүйцэтгэнэ. Баривчлах шийдвэр биелүүлэх журмыг Улсын ерөнхий прокурортой зөвшилцөн баривчлах байранд байсан хугацааны шууд зардлын хэмжээг санхүүгийн асуудал эрхэлсэн Засгийн газрын  гишүүнтэй зөвшилцөн тус тус дотоод  хэргийн асуудал эрхэлсэн Засгийн газрын гишүүн батална.

4 дүгээр зүйл.Хорих ял эдлээд суллагдсан, тэнсэн харгалзсан, ял эдлүүлэхийг хойшлуулсан хүнд тавих захиргааны хяналтыг Шүүхийн шийдвэр гүйцэтгэх тухай хуулийг шинэчлэн баталж мөрдөх хүртэл хугацаанд цагдаагийн байгууллага үргэлжлүүлэн гүйцэтгэнэ.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              49
           Татгалзсан:                 5
           Бүгд:                          54
           90.7 хувийн саналаар дэмжигдлээ.

Цагдаагийн албаны тухай хуулийг дагаж мөрдөх журмын тухай хуулийн төсөл болон Цагдаагийн албаны тухай хуулийг дагаж  мөрдөх журмын тухай хууль хүчингүй болсонд тооцох тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Хууль зүйн байнгын хорооны дарга Ш.Раднаасэдийн тавьсан асуултад Улсын Их Хурлын дарга тайлбар хийж, чиглэл өгөв.

Улсын Их Хурлын гишүүн, ажлын хэсгийн ахлагч Ц.Нямдорж санал хэлэв.

Уг асуудлыг 11 цаг 14 минутад хэлэлцэж дуусав.

Гурав. Дотоодын цэргийн тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2016.12.22-ны өдөр өргөн мэдүүлсэн, анхны хэлэлцүүлэг/

 Хэлэлцэж буй асуудалтай холбогдуулан Хууль зүй, дотоод хэргийн сайд  С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Цагдаагийн ерөнхий газрын дарга Ө.Энхтөр, мөн газрын Эрүүгийн цагдаагийн газрын дэд дарга А.Амгалан, Санхүүгийн хэлтсийн дарга Н.Алтансүх, Хуулийн хэлтсийн дарга Л.Нямдаваа, Олон нийтийн аюулгүй байдлыг хангах албаны дарга П.Энхтогтох, Хууль сахиулах их сургуулийн Цагдаагийн судлалын төвийн эрхлэгч Б.Энхболд нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж,  референт Ч.Батбямба, Аюулгүй байдал, гадаад бодлогын байнгын ажлын албаны зөвлөх Д.Ариунболд  нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Нямдорж танилцуулав. 
           Байнгын хорооны санал, дүгнэлттэй холбогдуулан Улсын Их Хурлын гишүүн Л.Болд, О.Баасанхүү нарын тавьсан асуултад Улсын Их Хурлын гишүүн Ц.Нямдорж хариулж, тайлбар хийв.

Дотоодын цэргийн тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

 М.Энхболд: -1.Төслийн 3 дугаар зүйлийн 3.1 дэх хэсгийн “хамгаалалтыг” гэснийг “хамгаалалт, аюулгүй байдлыг” гэж өөрчилж, 4 дүгээр зүйлийн 4.1.1 дэх заалтын “улс орны нийгэм, эдийн засгийн” гэснийг хасах гэсэн саналыг дэмжье гэсэн санал хураалт явуулъя. 
 
          Зөвшөөрсөн:              38
           Татгалзсан:               19
           Бүгд:                          57
           66.7 хувийн саналаар дэмжигдлээ.
2.Төслийн 5 дугаар зүйлийн гарчиг, 6 дугаар зүйлийн гарчгийн “Дотоодын цэргийг удирдах талаар” гэснийг, 5 дугаар зүйлийн 5.1 дэх хэсэг, 6 дугаар зүйлийн 6.1 дэх хэсгийн “нь дотоодын цэргийг удирдах талаар” гэснийг тус тус хасаж, 5 дугаар зүйлийн 5.1.1 дэх заалтын “дотоодын” гэсний өмнө “Монгол Улсын зэвсэгт хүчний ерөнхий командлагчтай зөвшилцөн” гэж нэмж, 5.1.5 дахь заалтын “цэрэгт” гэснийг “цэргийн жинхэнэ” гэж өөрчилж, 5.1.6 дахь заалтыг хасах гэсэн саналыг дэмжье гэсэн санал хураалт явуулъя. 
 
          Зөвшөөрсөн:               43
          Татгалзсан:                 14
          Бүгд:                            57

75.4 хувийн саналаар дэмжигдлээ.
3.Төслийн 6 дугаар зүйлийн 6.1.1 дэх заалтын “үйл ажиллагааны” гэснийг хасаж, 6.1.3 дахь заалтын “танилцуулах” гэснийг “танилцуулж,  шийдвэрлүүлэх” гэж өөрчилж, 6.1.4 дэх заалтыг хасах гэсэн саналыг дэмжье гэсэн санал хураалт явуулъя. 
 
          Зөвшөөрсөн:              38
          Татгалзсан:                15
          Бүгд:                           53

71.7 хувийн саналаар дэмжигдлээ.
4.Төслийн 8 дугаар зүйлийн 8.1.6 дахь заалтын “байгуулж удирдах” гэснийг “байгуулах” гэж өөрчилж, 9 дүгээр зүйлийн 9.3 дахь хэсгийг доор дурдсанаар өөрчлөн найруулж, 6 дугаар зүйлийн 6.1.4 дэх заалт болгох:

“6.1.4.дотоодын цэргийн командлагчийн саналыг үндэслэн дотоодын цэргийн штабын даргыг томилж, чөлөөлөх.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              39
          Татгалзсан:                15
          Бүгд:                           54

72.2 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ж.Бат-Эрдэнэ санал хэлэв.
5.Төслийн 9 дүгээр зүйлд доор дурдсан агуулгатай 9.3 дахь хэсэг нэмэх: 

“9.3.Штабын дарга нь дотоодын цэргийн төсвийг хууль тогтоомжид заасны дагуу захиран зарцуулна.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              11
          Татгалзсан:                45
          Бүгд:                           56
19.6 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн Ж.Батзандан, О.Баасанхүү, Ц.Нямдорж, Л.Мөнхбаатар, Г.Занданшатар, Б.Бат-Эрдэнэ нар санал хэлэв.
6.Төслийн 9 дүгээр зүйлийн 9.5 дахь хэсгийн “Дотоодын” гэснийг хасаж, 10 дугаар зүйлийн 10.2 дахь хэсгийг доор дурдсанаар өөрчлөн найруулах:

“10.2.Дотоодын цэргийн бэлгэ тэмдэг, тугийн загвар, хэрэглэх журмыг дотоод хэргийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              42
          Татгалзсан:                15
          Бүгд:                           57
73.7 хувийн саналаар дэмжигдлээ.
7.Төслийн 11 дүгээр зүйлийн 11.1.3 дахь заалтыг доор дурдсанаар өөрчлөн найруулах:


“11.1.3.гамшиг, аюулт үзэгдэл, осол, аюул тохиолдсон үед болон эрэн хайх, аврах, хор уршгийг арилгах, хойшлуулшгүй сэргээн босгох ажиллагаанд дэмжлэг үзүүлэх;” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              42
          Татгалзсан:                14
          Бүгд:                           56

75.0 хувийн саналаар дэмжигдлээ.
8.Төслийн 12 дугаар зүйлийн 12.1 дэх хэсгийн “цэргийн” гэснийг “цэрэг” гэж өөрчилж, “байгууллага Засгийн газраас тогтоосон” гэснийг хасаж, 12.1.1 дэх заалтын “объектыг хамгаалах, тэдгээрт нэвтрүүлэх” гэснийг “объектод нэвтрүүлэх” гэж тус тус өөрчилж, 12.1.3 дахь заалтыг доор дурдсанаар өөрчлөн найруулах: 


“12.1.3.улсын онц чухал объектод гарсан гамшиг, аюулт үзэгдэл, ослын хор уршгийг арилгахад дэмжлэг үзүүлэх;” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              40
          Татгалзсан:                14
          Бүгд:                           54
74.1 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв.
9.Төслийн 12 дугаар зүйлд доор дурдсан агуулгатай 12.3, 12.4 дэх хэсэг нэмэх:

“12.3.Анги, салбарын захирагч улсын онц чухал объектыг хамгаалахад объектын захиргаатай хамгаалалтын болон харилцан ажиллагааны гэрээ байгуулна.

12.4.Шаардлагатай тохиолдолд хамгаалалтад байгаа объектын аюулгүй байдлыг хангахад туслах хүчнийг авч ажиллуулж болно.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              40
          Татгалзсан:                13
          Бүгд:                           53
75.5 хувийн саналаар дэмжигдлээ.

10.Төслийн 14 дүгээр зүйлийн гарчиг, мөн зүйлийн 14.1 дэх хэсгийн “Аюулт үзэгдэл, гамшгийн аврах ажиллагаанд” гэснийг “Гамшгаас хамгаалах үйл ажиллагаанд” гэж, 14.1.4 дэх заалтын “аврах ажиллагаа болон хорио цээрийн дэглэм тогтоосон бүс, түүний ойр орчинд” гэснийг “голомтын бүсэд” гэж тус тус өөрчилж, 14.1.2 дахь заалтыг доор дурдсанаар өөрчлөн найруулах:



“14.1.2.гамшгийн хор уршгийг арилгах ажиллагаанд дэмжлэг үзүүлэх;” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              38
          Татгалзсан:                14
          Бүгд:                           52

73.1 хувийн саналаар дэмжигдлээ.
11.Төслийн 15 дугаар зүйлийн гарчиг, мөн зүйлийн 15.1 дэх хэсгийн “тээврийн замд” гэснийг хасаж, доор дурдсан агуулгатай 15.3 дахь хэсгийг 13 дугаар зүйлийн 13.3 дахь хэсэг болгон шилжүүлж, 17 дугаар зүйлийн 17.1 дэх хэсгийн “дайн бүхий болон дайны байдлын тухай, онц байдлын тухай” гэснийг “холбогдох” гэж өөрчлөх.
“15.3.Шаардлагатай тохиолдолд дотоодын цэрэг хууль тогтоомжид заасан үндэслэл журмын дагуу гадаадын иргэнийг Монгол Улсаас албадан гаргах шийдвэрийг гүйцэтгэхэд дэмжлэг үзүүлнэ.” гэсэн саналыг дэмжье гэсэн санал хураалт явуулъя. 
 
          Зөвшөөрсөн:              40
          Татгалзсан:                12
          Бүгд:                           52
76.9 хувийн саналаар дэмжигдлээ.

12.Төслийн 18 дугаар зүйлийн 18.4.2 дахь заалтын “нэн тэргүүнд” гэснийг “тэргүүн ээлжид” гэж өөрчилж, 18.6 дахь хэсгийн “дотоодын цэргийн алба хаагчийн” гэснийг, 18.8 дахь хэсгийн “буюу” гэснийг тус тус хасаж, 18.8 дахь хэсгийн “ангийн байрлалын” гэснийг “түүний” гэж өөрчлөх гэсэн саналыг дэмжье гэсэн санал хураалт явуулъя. 
 
          Зөвшөөрсөн:              39
          Татгалзсан:                13
          Бүгд:                           52

75.0 хувийн саналаар дэмжигдлээ.

13.Төслийн 19 дүгээр зүйлийн Тайлбарыг доор дурдсан агуулгатай 19.3 дахь хэсэг болгох:

“19.3.Биеийн хүч хэрэглэх гэж дотоодын цэргийн алба хаагч өөрийн бие махбод, мэргэжлийн тусгай бэлтгэлийг ашиглан бусдын хөдөлгөөнийг хязгаарлах зорилгоор биеэр хийх үйлдлийг ойлгоно." гэсэн саналыг дэмжье гэсэн санал хураалт явуулъя. 
 
          Зөвшөөрсөн:              40
          Татгалзсан:                13
          Бүгд:                           53
75.5 хувийн саналаар дэмжигдлээ.

14.Төслийн 20 дугаар зүйлийн 20.2 дахь хэсэг, 30 дугаар зүйлийн 30.1 дэх хэсгийн “хуягт тээвэрлэгч” гэсний өмнө “тусгай зориулалтын” гэж тус тус нэмж,  22 дугаар зүйлийн 22.1.1 дэх заалт, 25 дугаар зүйлийн 25.1.1 дэх заалтын “өөрийн болон” гэснийг “өөрийнх нь, эсхүл” гэж, 22 дугаар зүйлийн 22.1.4 дэх хэсгийн “хүргэх” гэснийг “хүргэх үед хүч хэрэглэн оргон зайлахаар завдсан” гэж, 22.1.6 дахь заалтын “учруулахаас урьдчилан сэргийлэх” гэснийг “учруулахаар довтолсон, эсхүл эсэргүүцсэн” гэж, 22.1.8 дахь заалтын “биелүүлээгүй” гэснийг “үл биелүүлж, хүч хэрэглэн эсэргүүцсэн” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
          Зөвшөөрсөн:              40
          Татгалзсан:                14
          Бүгд:                           54

74.1 хувийн саналаар дэмжигдлээ.

15.Төслийн 22 дугаар зүйлийн 22.2 дахь хэсгийн “гэмтэлтэй” гэсний өмнө “бэртэл” гэж нэмж, “хүүхэд” гэснийг “жирэмсэн” гэсний өмнө, 22.3 дахь хэсгийн “Дотоодын цэргийн алба хаагч” гэснийг “шийдвэрийг” гэсний дараа тус тус шилжүүлэх гэсэн саналыг дэмжье гэсэн санал хураалт явуулъя. 
 
          Зөвшөөрсөн:              35
          Татгалзсан:                18
          Бүгд:                           53

66.0 хувийн саналаар дэмжигдлээ.
16.Төслийн 24 дүгээр зүйлийн 24.2.7 дахь заалтын “гяндан,” гэсний дараа “чанга, онцгой дэглэмтэй” гэж нэмж, 24.3.2 дахь заалтын “анхааруулах” гэснийг “шаардах” гэж өөрчилж, 24.6 дахь хэсгийн “зэрэг” гэснийг хасах гэсэн саналыг дэмжье гэсэн санал хураалт явуулъя. 
 
          Зөвшөөрсөн:              39
          Татгалзсан:                14
          Бүгд:                           53
73.6 хувийн саналаар дэмжигдлээ.
17.Төслийн 25 дугаар зүйлийн 25.1.3 дахь заалтын “зугтсан” гэснийг “зугтаасан” гэж, 27 дугаар зүйлийн 27.3 дахь хэсгийн “Цагдаагийн албаны тухай хуульд заасан журмын” гэснийг “холбогдох хуульд заасны” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
         
Зөвшөөрсөн:              39
          Татгалзсан:                14
          Бүгд:                           53

73.6 хувийн саналаар дэмжигдлээ.
18.Төслийн 28 дугаар зүйлийн 28.1.4 дэх заалтын “яллагдагч” гэсний өмнө “сэжигтэн,” гэж нэмж, 28.1.5 дахь заалтын “хорих” гэснийг “чанга, онцгой дэглэмтэй хорих анги” гэж тус тус өөрчилж, 28.3 дахь хэсгийг доор дурдсанаар өөрчлөн найруулах:

 
“28.3.Энэ хуулийн 28.2-т заасан галт зэвсэг хэрэглэх зааврыг дотоод хэргийн асуудал эрхэлсэн Засгийн газрын гишүүн Улсын ерөнхий прокурортой хамтран батална.” гэсэн саналыг дэмжье гэсэн санал хураалт явуулъя. 

Зөвшөөрсөн:              40
          Татгалзсан:                12
          Бүгд:                           52

76.9 хувийн саналаар дэмжигдлээ.
19.Төслийн 29 дүгээр зүйлийн 29.1 дэх хэсгийн “сануулна. Сануулга өгөх нь” гэснийг “сануулах ба” гэж, 29.3 дахь хэсгийн “Галт зэвсэг биедээ авч яваа дотоодын цэргийн алба хаагчийн саатуулсан” гэснийг “Саатуулагдсан” гэж, 29.4 дэх хэсгийн “тохиолдол үүсэх үндэслэл” гэснийг “нөхцөл байдал” гэж, 30 дугаар зүйлийн 30.1.1 дэх заалтын “үйлдлийн сөрөг” гэснийг “үйлдлийг таслан зогсоох” гэж тус тус өөрчилж, 29.5 дахь хэсгийн “хуульд заасан үндэслэлээр” гэснийг хасаж, 31 дүгээр зүйлийн 31.1 дэх хэсгийг доор дурдсанаар өөрчлөн найруулж, 4 дүгээр зүйлийн 4.1.1, 4.1.2 дахь заалт болгон  өөрчлөх:
“4.1.1.“дотоодын цэрэг” гэж дотоодын цэрэгт алба хааж байгаа цэргийн жинхэнэ алба хаагчийг;
4.1.2.“дотоодын цэргийн гэрээт алба хаагч” гэж хугацаат цэргийн алба хаасны дараа сайн дурын үндсэн дээр гэрээгээр дотоодын цэрэгт цэргийн жинхэнэ алба хааж байгаа иргэнийг;” гэсэн саналыг дэмжье гэсэн санал хураалт явуулъя. 

Зөвшөөрсөн:              35
          Татгалзсан:                15
          Бүгд:                           50

70.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Энх-Амгалан, Ц.Нямдорж нар санал хэлэв. 

20.Төслийн 32 дугаар зүйлийн 32.3 дахь хэсгийн “Цэргийн албаны тухай хууль, Цэргийн алба хаагчийн эрх зүйн байдлын тухай хууль болон Зэвсэгт хүчний тухай” гэснийг “холбогдох” гэж, 33 дугаар зүйлийн 33.1.2 дахь заалтын “иргэд, аж ахуйн нэгж, байгууллагаас” гэснийг “иргэн, хуулийн этгээд” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             34
          Татгалзсан:                16
          Бүгд:                           50

68.0 хувийн саналаар дэмжигдлээ.
21.Төслийн 34 дүгээр зүйлийн 34.4 дэх хэсэг, 36 дугаар зүйлийн 36.7 дахь хэсгийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:             29
          Татгалзсан:                20
          Бүгд:                           49

59.2 хувийн саналаар дэмжигдлээ.
22.Төслийн 36 дугаар зүйлийн 36.2 дахь хэсгийг 31 дүгээр зүйлийн 31.1 дэх хэсэг болгож, 36.4 дэх хэсгийн “1 жилийг 1 жил 2 сараар” гэснийг “1 жилийг 1 жил 3 сараар” гэж тус тус өөрчилж, 36.5 дахь хэсгийг доор дурдсанаар өөрчлөн найруулах:

“36.5.Дотоодын цэргийн алба хаагчийн хууль ёсны шаардлагыг иргэн, хуулийн этгээд биелүүлэх үүрэгтэй.” гэсэн саналыг дэмжье гэсэн санал хураалт явуулъя. 

Зөвшөөрсөн:             37
          Татгалзсан:                12
          Бүгд:                           49
75.5 хувийн саналаар дэмжигдлээ.
23.Төслийн 38 дугаар зүйлийн 38.1 дэх хэсгийг 7 дугаар зүйлийн 7.4 дэх хэсэг болгон шилжүүлж, 38 дугаар зүйлийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:               8
          Татгалзсан:                42
           Бүгд:                           50

16.0 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн С.Бямбацогт, Ц.Нямдорж нар санал хэлэв. 
 Дагалдах хуулийн төслүүдийн талаархи зарчмын зөрүүтэй 

саналын томьёолол
1. ТЕРРОРИЗМТОЙ ТЭМЦЭХ ТУХАЙ ХУУЛЬД НЭМЭЛТ ОРУУЛАХ

ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН 

ТОМЬЁОЛОЛ
М.Энхболд: 1.Төслийн 1 дүгээр зүйлийн 10.1.3 дахь заалтын “томилогдсон” гэснийг “томилгоот” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             38
          Татгалзсан:                13
          Бүгд:                           51

74.5 хувийн саналаар дэмжигдлээ.
2.ТӨРИЙН НУУЦЫН ТУХАЙ ХУУЛЬД НЭМЭЛТ, ӨӨРЧЛӨЛТ 

ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

М.Энхболд: 1.Төслийн 2 дугаар зүйлийн ““цагдаа, дотоодын цэргийн байгууллагын” гэснийг ““цагдаагийн байгууллага, дотоодын цэргийн”” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             38
          Татгалзсан:                12
          Бүгд:                           50

76.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Даваасүрэн санал хэлэв.

Дотоодын цэргийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 12 цаг 11 минутад хэлэлцэж дуусав.

Дөрөв. Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулиудын төсөл /Засгийн газар 2016.12.22, 2016.12.28-ны өдөр өргөн мэдүүлсэн хуулийн төслүүдийг нэгтгэсэн төсөл, эцсийн хэлэлцүүлэг/
 

           Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Төрийн захиргааны удирдлагын газрын дарга Х.Батжаргал, мөн яамны Хуулийн хэлтсийн даргын үүргийг түр орлон гүйцэтгэгч Ч.Раднаабазар, Байгаль хамгаалах сангийн захирал Х.Ганбаатар, Хүнс, хөдөө аж хуй, хөнгөн үйлдвэрийн дэд сайд Ж.Сауле, Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга М.Дондогдорж, мөн яамны Жижиг, дунд үйлдвэрийг хөгжүүлэх сангийн захирал О.Мөнгөнцэцэг, Хуулийн хэлтсийн даргын үүргийг түр орлон гүйцэтгэгч Б.Батцэцэг нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Д.Отгонбаатар, референт Ц.Батбаатар нар байлцав.

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Б.Баттөмөр танилцуулав. 
           Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.
           М.Энхболд: -Байнгын хорооны саналаар Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:            36
           Татгалзсан:               13
           Бүгд:                          49
           73.5 хувийн саналаар хууль батлагдлаа.

Байгаль орчныг хамгаалах тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:            38
           Татгалзсан:               13
           Бүгд:                          51
           74.5 хувийн саналаар хууль батлагдлаа.

Ойн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:            38
           Татгалзсан:               13
           Бүгд:                          51
           74.5 хувийн саналаар хууль батлагдлаа.
   


Усны тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             37
           Татгалзсан:               14
           Бүгд:                          51
           72.5 хувийн саналаар хууль батлагдлаа.

Ус  бохирдуулсны төлбөрийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             37
           Татгалзсан:               15
           Бүгд:                          52
           71.2 хувийн саналаар хууль батлагдлаа.

Уг асуудлыг 12 цаг 17 минутад хэлэлцэж дуусав.

Тав. Зөвлөлдөх санал асуулгын тухай хуулийн төсөл /Улсын Их Хурлын гишүүн Г.Занданшатар нарын 30 гишүүн 2016.12.26-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан “Легитимус” Төрийн бус байгууллагын гишүүн, хуульч Н.Лувсанжав, Ж.Нарантуяа нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр нар байлцав.

Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Н.Энхболд танилцуулав. 
           Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.
           М.Энхболд: -Байнгын хорооны саналаар Зөвлөлдөх санал асуулгын тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             31
           Татгалзсан:               16
           Бүгд:                          47
           66.0 хувийн саналаар хууль батлагдлаа.

Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             28
           Татгалзсан:               18
           Бүгд:                          46
           60.9 хувийн саналаар хууль батлагдлаа.

Төрийн болон орон нутгийн өмчийн хөрөнгөөр бараа, ажил үйлчилгээ худалдаж авах тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
            Зөвшөөрсөн:             27
            Татгалзсан:               19
            Бүгд:                          46
            58.7 хувийн саналаар хууль батлагдлаа.

Уг асуудлыг 12 цаг 22 минутад хэлэлцэж дуусав.

Зургаа. Монгол Улсын Хөгжлийн банкны тухай хуулийн шинэчилсэн найруулгын төсөл /Улсын Их Хурлын гишүүн Б.Жавхлан нарын 19 гишүүн 2016.12.22-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Б.Нямаа, Хөгжлийн банкны гүйцэтгэх захирал Б.Батбаяр, мөн банкны тэргүүн дэд захирал Ч.Энхбат, тус банкны хуульч Б.Будхүү, хуулийн зөвлөх Н.Лувсанжав, Монголбанкны Хууль, эрх зүйн газрын захирал Б.Ганбат, Монголбанкны Ерөнхийлөгчийн хуулийн зөвлөх Д.Аюуш нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Н.Эрдэнэцэцэг нар байлцав.

Төслийг эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан танилцуулгыг Улсын Их Хурлын гишүүн Ж.Ганбаатар танилцуулав. 
           Байнгын хорооны танилцуулгатай холбогдуулан Улсын Их Хурлын гишүүн Ч.Хүрэлбаатар, Ц.Даваасүрэн нарын тавьсан асуултад Сангийн яамны Төрийн нарийн бичгийн дарга Б.Нямаа, Эдийн засгийн байнгын хорооны дарга Д.Тэрбишдагва нар хариулж, тайлбар хийв.

Улсын Их Хурлын гишүүн Г.Занданшатар, Б.Ундармаа, Ч.Хүрэлбаатар, О.Баасанхүү, Ж.Ганбаатар, Ж.Мөнхбат, Д.Дамба-Очир, Ц.Нямдорж, Д.Тэрбишдагва, З.Нарантуяа нар горимын санал гаргав.
           М.Энхболд: -Улсын Их Хурлын гишүүн Ч.Хүрэлбаатар, Д.Тэрбишдагва нарын гаргасан Монгол Улсын Хөгжлийн банкны тухай хуулийн шинэчилсэн найруулгын төслийг 1 хоног хойшлуулъя гэсэн саналыг дэмжье гэсэн санал хураалт явуулъя. 
 
           Зөвшөөрсөн:             26
           Татгалзсан:               26
           Бүгд:                          52
           50.0 хувийн саналаар дэмжигдсэнгүй.

Монгол Улсын Хөгжлийн банкны тухай хуулийн шинэчилсэн найруулгын төсөлтэй холбогдуулан Улсын Их Хурал дахь Монгол Ардын намын бүлгийн дарга, Улсын Их Хурлын гишүүн Д.Хаянхярваа ажлын 1 хоногийн завсарлага авах тухай мэдэгдэж, уг асуудлаар завсарлага авав.

Уг асуудлыг 13 цаг 02  минутад хэлэлцэж дуусав.

Долоо. “Хэнтий Хан уулын нэрийг Бурхан Халдун уул гэж өөрчлөх тухай” Улсын Их Хурлын тогтоолын төсөл /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын дарга Ч.Батсансар, мөн газрын ахлах мэргэжилтэн Г.Энхмөнх, Ой, ус, тусгай хамгаалалттай газрын Кадастрын хэлтсийн дарга Н.Батзаяа, Хан Хэнтий дархан цаазат хамгаалалттай газрын захиргааны дарга Б.Хашмаргад, Газар зохион байгуулалт, геодези, зураг зүйн газрын Геодези зураг зүйн хэлтсийн дарга С.Энхтуяа нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг, референт Ц.Рэнцэнтогтох нар байлцав.

Төслийг эцсийн хэлэлцүүлэгт бэлтгэсэн тухай  Байгаль орчин, хүнс, хөдөө аж ахуйн байнгын хорооноос гаргасан танилцуулгыг Улсын Их Хурлын гишүүн Г.Тэмүүлэн танилцуулав. 
           Байнгын хорооны танилцуулгатай холбогдуулан Улсын Их Хурлын гишүүн О.Баасанхүүгийн тавьсан асуултад Байгаль орчин, хүнс, хөдөө аж ахуйн байнгын хорооны дарга Ц.Гарамжав хариулж, тайлбар хийв.
           М.Энхболд: - Байнгын хорооны саналаар “Хэнтий Хан уулын нэрийг Бурхан Халдун уул гэж өөрчлөх тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 
 
            Зөвшөөрсөн:             33
            Татгалзсан:               17
            Бүгд:                          50
            66.0 хувийн саналаар тогтоол батлагдлаа.

Улсын Их Хурлын гишүүн С.Жавхлангийн гаргасан саналтай холбогдуулан  Байгаль орчин, аялал жуулчлалын сайд Д.Оюунхорол тайлбар хийв. 

Уг асуудлыг 13 цаг 13  минутад хэлэлцэж дуусав.

Улсын Их Хурлын дарга М.Энхболд энэ долоо хоногт төрсөн өдөр  нь тохиож байгаа Улсын Их Хурлын гишүүн О.Баасанхүү, Ж.Мөнхбат нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.

Улсын Их Хурлын дарга М.Энхболд Гамшгаас хамгаалах тухай /шинэчилсэн найруулга/, Гамшгаас хамгаалах тухай хууль хүчингүй болсонд тооцох тухай, Аж ахуйн нэгжийн үйл ажиллагааны тусгай зөвшөөрлийн тухай хуульд нэмэлт оруулах тухай, Авто замын тухай хуульд өөрчлөлт оруулах тухай, Автотээврийн тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Амьтны тухай хуульд өөрчлөлт оруулах тухай, Архивын тухай хуульд өөрчлөлт оруулах тухай, Бага, дунд боловсролын тухай хуульд өөрчлөлт оруулах тухай, Байгалийн нөөц ашигласны төлбөрийн тухай хуульд өөрчлөлт оруулах тухай, Байгаль орчинд нөлөөлөх байдлын үнэлгээний тухай хуульд өөрчлөлт оруулах тухай, Барилгын тухай хуульд өөрчлөлт оруулах тухай, Газрын тухай хуульд өөрчлөлт оруулах тухай, Геодези, зураг зүйн тухай хуульд өөрчлөлт оруулах тухай, Дипломат албаны тухай хуульд өөрчлөлт оруулах тухай, Жагсаал, цуглаан хийх журмын тухай хуульд өөрчлөлт оруулах тухай, Засгийн газрын тусгай сангийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Иргэний нисэхийн тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Монгол Улсын Засгийн газрын тусгай сангийн хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуульд өөрчлөлт оруулах тухай, Монголын Улаан загалмайн нийгэмлэгийн эрх зүйн байдлын тухай хуульд өөрчлөлт оруулах тухай, Номын сангийн тухай хуульд өөрчлөлт оруулах тухай, Нягтлан бодох бүртгэлийн тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай, Төмөр замын тээврийн тухай хуульд өөрчлөлт оруулах тухай, Тусгай хамгаалалттай газар нутгийн тухай хуульд өөрчлөлт оруулах тухай, Улсын нисэхийн тухай хуульд өөрчлөлт оруулах тухай, Улсын нөөцийн тухай хуульд өөрчлөлт оруулах тухай, Ус цаг уур, орчны хяналт шалгалтын тухай хуульд өөрчлөлт оруулах тухай, Хот, суурины ус хангамж, ариутгах татуургын ашиглалтын тухай хуульд өөрчлөлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Хөдөлмөрийн тухай хуульд өөрчлөлт оруулах тухай, Хүн ам, орон сууцны улсын тооллогын тухай хуульд өөрчлөлт оруулах тухай, Цагдаагийн албаны тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай, Эрүүгийн хууль /шинэчилсэн найруулга/-д өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Эрүүл мэндийн тухай хуульд өөрчлөлт оруулах тухай,  Сонгуулийн тухай хуульд өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Малчин, хувиараа хөдөлмөр эрхлэгчдийн тэтгэврийн даатгалын шимтгэлийн нөхөн төлүүлэх тухай, Алдар цолтон, ахмад настанд төрөөс нэмэгдэл хөнгөлөлт олгох тухай, Монгол Улсын баатар, хөдөлмөрийн баатар, ардын болон гавьяат цолтон, ахмад настанд төрөөс олгох нэмэгдлийн тухай хуулийг хүчингүй болсонд тооцох тухай,  Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Гаалийн албан татвараас чөлөөлөх тухай хуульд өөрчлөлт оруулах тухай, Гаалийн албан татвараас чөлөөлөх тухай хуулийг дагаж мөрдөх журмын тухай  хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулиудын эцсийн найруулгатай танилцлаа. /13:25/ 

Өглөөний хуралдаан 3 цаг 10 минут үргэлжилж, 76 гишүүнээс 49 гишүүн ирж, 64.5 хувийн ирцтэйгээр 13 цаг 25 минутад завсарлав.

Үдээс хойшхи хуралдаан 15 цаг 30 минутад эхлэв.

Чөлөөтэй: Д.Гантулга, Б.Жавхлан, Д.Мурат, Я.Содбаатар, Г.Солтан, Б.Чойжилсүрэн, Л.Элдэв-Очир;
          Эмнэлгийн чөлөөтэй: Д.Сумъяабазар;
          Тасалсан: С.Батболд, Л.Болд, Ц.Гарамжав, С.Жавхлан, Л.Мөнхбаатар, Ж.Мөнхбат, Б.Наранхүү, Л.Оюун-Эрдэнэ, Д.Оюунхорол, Я.Санжмятав, Л.Энх-Амгалан, С.Эрдэнэ, Д.Эрдэнэбат;
          Хоцорсон: О.Баасанхүү -1 цаг 42 минут, Ж.Бат-Эрдэнэ -3 цаг 47 минут, Ч.Улаан -2 цаг 46 минут.

Улсын Их Хурлын дарга М.Энхболд Арбитрын тухай /шинэчилсэн найруулга/, Иргэний хэрэг шүүхэд хянан шийдвэрлэх тухай хуульд нэмэлт оруулах тухай, Газрын тосны тухай хуульд нэмэлт оруулах тухай, Газрын тухай хуульд нэмэлт оруулах тухай, Гэрээт харуул хамгаалалтын тухай хуульд нэмэлт оруулах тухай, Концессын тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд нэмэлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Валютын зохицуулалтын тухай хуульд нэмэлт оруулах тухай, Векселийн тухай хуульд нэмэлт оруулах тухай, Иргэний хуульд нэмэлт, өөрчлөлт оруулах тухай, Эрүүгийн тухай хуульд нэмэлт оруулах тухай, Эрчим хүчний тухай хуульд өөрчлөлт оруулах тухай, Хот суурины усан хангамж, ариутгах татуургын ашиглалтын тухай хуульд өөрчлөлт оруулах тухай, Харилцаа, холбооны тухай хуульд нэмэлт, өөрчлөлт оруулах тухай, Үнэт цаасны зах зээлийн тухай хуульд нэмэлт, өөрчлөлт оруулах тухай, Даатгалын тухай хуульд нэмэлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Арбитрын тухай хууль хүчингүй болсонд тооцох тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулиудын эцсийн найруулгатай танилцлаа. /15:35/
 

Найм. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төслүүд //Улсын Их Хурлын гишүүн М.Билэгт нарын 10 гишүүн болон Засгийн газар 2016.12.28-ны өдөр өргөн мэдүүлсэн хуулийн төслүүдийг нэгтгэсэн төсөл, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Цагдаагийн ерөнхий газрын Хуулийн хэлтсийн дарга Л.Нямдаваа нар байлцав.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, референт Г.Баяртуяа, П.Хулан нар байлцав.

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Н.Оюундарь танилцуулав. 
           Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

 М.Энхболд: -1.Төслийн 1 дүгээр зүйлийн 4 дэх хэсгийг доор дурдсанаар өөрчлөн найруулах:

“4.Согтууруулах ундаа хэтрүүлэн хэрэглэсэн этгээдийн амь насыг хамгаалах, зөрчил дахин үйлдэхээс урьдчилан сэргийлэх зорилгоор 24 цаг хүртэл хугацаагаар эрүүлжүүлж болно.” гэсэн саналыг дэмжье гэсэн санал хураалт явуулъя. 
 
           Зөвшөөрсөн:             36
           Татгалзсан:               19
           Бүгд:                          55
           65.5 хувийн саналаар дэмжигдлээ.

 М.Энхболд: -Байнгын хорооны саналаар Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:             40
           Татгалзсан:               16
           Бүгд:                          56
           71.4 хувийн саналаар хууль батлагдлаа.

Захиргааны хариуцлагын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 

Зөвшөөрсөн:             39
           Татгалзсан:               17
           Бүгд:                          56
           69.6 хувийн саналаар хууль батлагдлаа.

Уг асуудлыг 15 цаг 36 минутад хэлэлцэж дуусав.

Ес. Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүд /Засгийн газар 2016.12.26-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Б.Гантуяа, Улсын ерөнхий прокурорын Сургалт судалгааны төвийн хяналтын прокурор Г.Оюунболд, Цагдаагийн ерөнхий газрын Хуулийн хэлтсийн дарга Л.Нямдаваа нар байлцав.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Д.Сарангэрэл, М.Билэгт, Ж.Ганбаатар, Б.Ундармаа нарын тавьсан асуултад Хууль зүй, дотоод хэргийн сайд С.Бямбацогт, Улсын Их Хурлын гишүүн, ажлын хэсгийн ахлагч Х.Нямбаатар нар хариулж, тайлбар хийв.

 Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулиудын төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Нэг.Хууль зүйн байнгын хорооны дэмжсэн санал:

М.Энхболд: -1.Төслийн 1 дүгээр зүйлийн 1 дэх заалтын 4 дэх хэсгийн “эс үйлдэхүйг” гэсний дараа “, эсхүл бага хэмжээний хохирол учруулсан үйлдэл, эс үйлдэхүйг” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             31
           Татгалзсан:               21
           Бүгд:                          52
           59.6 хувийн саналаар дэмжигдлээ.

2.Төслийн 1 дүгээр зүйлийн 2 дахь заалтын “Энэ зүйлд” гэснийг “Энэ хуульд” гэж өөрчилж, 13 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             28
           Татгалзсан:               23
           Бүгд:                          51
54.9 хувийн саналаар дэмжигдлээ.

3.Төслийн 1 дүгээр зүйлд доор дурдсан агуулгатай 6 дахь заалт нэмэх:

“6/6.1 дүгээр зүйлийн 4 дэх хэсэг:

4.Эрүүгийн хариуцлага хүлээж дуусгавар болсон нь хуулиар хязгаарлалт тогтоосноос бусад тохиолдолд хүний эрх зүйн байдлыг дордуулах үндэслэл болохгүй.” гэсэн саналыг дэмжье гэсэн санал хураалт явуулъя. 

Зөвшөөрсөн:             25
           Татгалзсан:               25
           Бүгд:                          50
           50.0 хувийн саналаар дэмжигдсэнгүй.


















4.Төслийн 1 дүгээр зүйлийн 16 дахь заалтын 3 дахь хэсгийн “эрүүгийн хариуцлага гарцаагүй байх” гэснийг “шударга ёсны” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             31
           Татгалзсан:               20
           Бүгд:                          51
60.8 хувийн саналаар дэмжигдлээ.










5.Төслийн 1 дүгээр зүйлийн 17 дахь заалтын “эрэн сурвалжлах ажиллагаа” гэснийг “зөрчил шалган шийдвэрлэх ажиллагаа, гүйцэтгэх ажил” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             33
           Татгалзсан:               19
           Бүгд:                          52
63.5 хувийн саналаар дэмжигдлээ.








6.Төслийн 1 дүгээр зүйлийн 18 дахь заалтын “18.15 дугаар” гэснийг “18.14 дүгээр” гэж өөрчилж, мөн заалтын 2 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             32
           Татгалзсан:               21
           Бүгд:                          53
60.4 хувийн саналаар дэмжигдлээ.
7.Төслийн 1 дүгээр зүйлийн 18 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             33
           Татгалзсан:               22
           Бүгд:                          55

60.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцан, Д.Сарангэрэл, Б.Пүрэвдорж, Н.Учрал, Б.Дэлгэрсайхан, Ж.Ганбаатар, Х.Нямбаатар нар санал хэлэв. 

Улсын Их Хурлын гишүүн Д.Лүндээжанцан, Х.Нямбаатарын гаргасан дээрх 7 дахь санал хураалтын дүнг хүчингүйд тооцож, дахин санал хураалт явуулах гэсэн горимын саналыг дэмжье гэсэн санал хураалт явуулъя. 

Зөвшөөрсөн:             32
           Татгалзсан:               25
           Бүгд:                          57

56.1 хувийн саналаар горимын санал дэмжигдлээ.

7 дугаар саналаар дахин санал хураалт явуулав.

7.Төслийн 1 дүгээр зүйлийн доор дурдсан агуулгатай 18 дахь заалтыг хасах: 
“18/18.15 дугаар зүйл:


"18.15 дугаар зүйл.Нийгмийн даатгалын шимтгэл төлөхөөс зайлсхийх
1.Нийгмийн даатгалын шимтгэл төлөгч хуулийн этгээдийн удирдах, гүйцэтгэх албан тушаалтан нийгмийн даатгалын шимтгэл төлөхөөс зайлсхийх зорилгоор нийгмийн даатгалын шимтгэл ногдох их хэмжээний орлогыг нуусан, худал мэдүүлсэн бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.

2.Энэ гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг хорин мянган нэгжээс нэг зуун хорин мянган нэгжтэй тэнцэх хэмжээний төгрөгөөр торгох ял шийтгэнэ.”” гэсэн саналыг дэмжье гэсэн санал хураалт явуулъя. 

Зөвшөөрсөн:               9
           Татгалзсан:               47
           Бүгд:                          56

16.1 хувийн саналаар дахин санал хураалт дэмжигдсэнгүй.

8.Төслийн 1 дүгээр зүйлийн 19 дэх заалтын “18.16” гэснийг “18.15” гэж өөрчилж, мөн заалтын 3 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             33
           Татгалзсан:               24
           Бүгд:                          57

57.4 хувийн саналаар дэмжигдлээ.

9.Төслийн 1 дүгээр зүйлийн 20 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             37
           Татгалзсан:               19
           Бүгд:                          56
           66.1 хувийн саналаар дэмжигдлээ.

10.Төслийн 2 дугаар зүйлийн “6.8 дугаар зүйлийн 2 дахь хэсгийн “төгрөгийг,” гэсний дараа “нийтэд тустай ажил хийлгэх ялын найман цагийг,” гэж,” гэснийг хасаж, төслийн 3 дугаар зүйлд доор дурдсан агуулгатай өөрчлөн найруулах заалт нэмэх”

“.../6.8 дугаар зүйлийн 2 дахь хэсэг:

“2.Хэд хэдэн гэмт хэрэгт хэд хэдэн төрлийн ял оногдуулсан бол доор дурдсанаар хөнгөн ялыг хүндэд нь нэмж нэгтгэх, эсхүл тус тусад нь эдлүүлэхээр шийдвэрлэж болно:

2.1.торгох ялын арван таван нэгжтэй тэнцэх хэмжээний төгрөгийг;

2.2.нийтэд тустай ажил хийлгэх ялын найман цагийг; 

2.3.зорчих эрхийг хязгаарлах ялын нэг хоногийг;

2.4.хорих ялын нэг хоногийг.” гэсэн саналыг дэмжье гэсэн санал хураалт явуулъя. 

Зөвшөөрсөн:             38
           Татгалзсан:               16
           Бүгд:                          54
           70.4 хувийн саналаар дэмжигдлээ.

11.Төслийн 2 дугаар зүйлийн “16.3 дугаар зүйлийн 1 дэх хэсэг, 17.3 дугаар зүйлийн 1 дэх хэсгийн “торгох,” гэсний дараа “эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх,” гэж,”  гэснийг хасаж, төслийн 3 дугаар зүйлд доор дурдсан агуулгатай өөрчлөн найруулах заалт нэмэх:

“.../16.3 дугаар зүйлийн 1 дэх хэсэг:

1.Хуулиар хүлээсэн асран хамгаалах, харгалзан дэмжих үүргээсээ зайлсхийж хүүхдийг хаясан, зориуд орон гэрээ олох боломжгүй газар орхисон, хүүхдийг оршин суугаа газраас нь хөөж тэнүүчлэхэд хүргэсэн бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             40
           Татгалзсан:               14
           Бүгд:                          54
           74.1 хувийн саналаар дэмжигдлээ.

12.Төслийн 2 дугаар зүйлийн “21.6 дугаар зүйлийн” гэсний дараа “гарчиг, мөн зүйлийн” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             40
           Татгалзсан:               14
           Бүгд:                          54
           74.1 хувийн саналаар дэмжигдлээ.

13.Төслийн 2 дугаар зүйлийн “22.3 дугаар зүйлийн 1 дэх хэсгийн “торгох,” гэсний дараа “эсхүл нэг жилээс таван жил хүртэл хугацаагаар зорчих эрхийг хязгаарлах,” гэж,” гэснийг хасаж, төслийн 3 дугаар зүйлд доор дурдсан агуулгатай өөрчлөн найруулах заалт нэмэх:

“.../22.3 дугаар зүйлийн 1 дэх хэсэг:

1.Гадаад улсын төрийн байгууллага, олон улсын байгууллагын албан тушаалтан, албаны чиг үүрэг, бүрэн эрхээ албаны эрх ашигт харшаар ашиглаж өөртөө, бусдад давуу байдал бий болгосны улмаас үлэмж хэмжээний хохирол учруулсан бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             40
           Татгалзсан:               13
           Бүгд:                          53
           75.5 хувийн саналаар дэмжигдлээ.

14.Төслийн 3 дугаар зүйлийн 8 дахь заалтын 1 дэх хэсгийн “хөндөгдсөн” гэснийг “зөрчигдсөн” гэж өөрчилж, “дахин” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               14
           Бүгд:                          53
           73.6 хувийн саналаар дэмжигдлээ.

15.Төслийн 3 дугаар зүйлийн 13 дахь заалтын 8 дахь хэсгийн “ялаас чөлөөлнө” гэснийг “ял оногдуулахгүй” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             40
           Татгалзсан:               13
           Бүгд:                          53
           75.5 хувийн саналаар дэмжигдлээ.








16.Төслийн 3 дугаар зүйлийн 20 дахь заалтын 1 хэсгийн “гэмтэлтэй” гэсний өмнө “бэртэл” гэж, “нөхцөлд” гэсний дараа “хууль, түүнд нийцүүлэн гаргасан захиргааны хэм хэмжээний акт, хэлцэл, эсхүл харилцан итгэлцлээр хүлээсэн” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               13
           Бүгд:                          52
           75.0 хувийн саналаар дэмжигдлээ.

17.Төслийн 3 дугаар зүйлийн 22 дахь заалтын 1 дэх хэсгийн “дөрвөн зуун тавин”  гэснийг “хоёр мянга долоон зуун” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               13
           Бүгд:                          52
           75.0 хувийн саналаар дэмжигдлээ.

18.Төслийн 3 дугаар зүйлийн 24 дэх заалтад доор дурдсан агуулгатай тайлбар нэмэх:

“Тайлбар: -Энэ зүйлд заасан “мал” гэдэгт хонь, ямаа, адуу, үхэр, тэмээ хамаарна.

-Энэ зүйлд заасан “олон тооны мал” гэж хорин дөрвөн бог, найман бодоос дээш малыг ойлгоно. Богийг бодод шилжүүлэхдээ нэг бодыг гурван богоор тооцно.” гэсэн саналыг дэмжье гэсэн санал хураалт явуулъя. 

Зөвшөөрсөн:             35
           Татгалзсан:               17
           Бүгд:                          52
           67.3 хувийн саналаар дэмжигдлээ.

19.Өмнөх 18 дахь санал дэмжигдсэнтэй холбогдуулан Улсын Их Хурлын гишүүн Л.Мөнхбаатарын гаргасан “Тайлбар: -Энэ зүйлд заасан “мал” гэдэгт хонь, ямаа, адуу, үхэр, тэмээ хамаарна." гэсэн хэсэгт "цаа буга" гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             25
           Татгалзсан:               27
           Бүгд:                          52
           48.1 хувийн саналаар дэмжигдсэнгүй.

20.Төслийн 4 дүгээр зүйлийн “13.8 дугаар зүйлийн 1 дэх хэсгийн “хийсэн””  гэсний өмнө “13.8 дугаар зүйлийн гарчгийн “хийх” гэснийг “хийж дамжуулах, тараах” гэж,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             34
           Татгалзсан:               18
           Бүгд:                          51
           65.4 хувийн саналаар дэмжигдлээ.

21.Төслийн 4 дүгээр зүйлийн “17.11 дүгээр зүйлийн 1 дэх хэсгийн “нэг зуун нэгжээс нэг мянга гурван зуун тавин нэгжтэй тэнцэх хэмжээний төгрөгөөр торгох, эсхүл нэг долоо хоногоос гурван сар хүртэл хугацаагаар хорих ял шийтгэнэ.” гэснийг “дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.” гэж,” гэснийг хасаж, төслийн 3 дугаар зүйлийн 23 дахь заалттай нэгтгэж, доор дурдсанаар өөрчлөн найруулах: 

“23/17.11 дүгээр зүйл.Болгоомжгүйгээр эд хөрөнгө устгах, 






      гэмтээх, үрэгдүүлэх

1.Нийтийн эзэмшлийн зам харилцаа, цахилгаан, дулаан, холбоо, осол, гамшгаас урьдчилан сэргийлэх тусгай зориулалтын хэрэгсэл, тоног төхөөрөмжийг болгоомжгүйгээр устгасан, гэмтээсэн, эсхүл үрэгдүүлсний улмаас бага хэмжээнээс дээш хохирол учруулсан бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.

2.Бусдын эд хөрөнгөд болгоомжгүйгээр ноцтой, эсхүл их хэмжээний хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             35
           Татгалзсан:               16
           Бүгд:                          51
           68.6 хувийн саналаар дэмжигдлээ.

22.Төслийн 6 дугаар зүйлийн “18.3 дугаар зүйлийн тайлбар,” гэснийг хасаж, төслийн 3 дугаар зүйлийн 25 дахь заалтыг доор дурдсанаар өөрчлөн найруулах:

“25/18.3 дугаар зүйл.Татвар төлөхөөс зайлсхийх

1.Татвар төлөгч хувь хүн, хуулийн этгээдийн удирдах, гүйцэтгэх албан тушаалтан татвар төлөхөөс зайлсхийх зорилгоор их хэмжээний татвар ногдох орлого, эд хөрөнгө, бараа үйлчилгээг зориуд худал тодорхойлсон, нуусан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ." гэсэн саналыг дэмжье гэсэн санал хураалт явуулъя. 

Зөвшөөрсөн:             20
           Татгалзсан:               31
           Бүгд:                          51
           39.2 хувийн саналаар дэмжигдсэнгүй.

23.Төслийн 3 дугаар зүйлийн 26 дахь заалтыг доор дурдсанаар өөрчлөн найруулах:

“26/18.4 дүгээр зүйл.Шинэ бүтээл, бүтээгдэхүүний загварын 
             патент, ашигтай загварын гэрчилгээ эзэмшигчийн эрхийг зөрчих

1.Шинэ бүтээл, бүтээгдэхүүний загварын патент, ашигтай загварын гэрчилгээгээр хамгаалагдсан бүтээлийг эзэмшигчийн зөвшөөрөлгүйгээр үйлдвэрлэсэн, хадгалсан, тээвэрлэсэн, худалдсан, улсын хилээр нэвтрүүлсний улмаас бага хэмжээнээс дээш хохирол учруулсан бол хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.

2.Энэ гэмт хэргийг:
 

2.1.зохион байгуулалттай гэмт бүлэг үйлдсэн;



2.2.байнга тогтвортой үйлдсэн бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             32
           Татгалзсан:               20
           Бүгд:                          52
           61.5 хувийн саналаар дэмжигдлээ.

Улсын Их Хурлын гишүүн Ж.Ганбаатарын гаргасан горимын саналын дагуу дээрх 22 дугаар саналаар дахин санал хураалгах гэсэн саналыг дэмжье гэсэн санал хураалт явуулъя. 

Зөвшөөрсөн:             28
           Татгалзсан:               24
           Бүгд:                          52
           53.8 хувийн саналаар горимын санал дэмжигдлээ.

22 дугаар саналаар дахин санал хураалт явуулав.

22.Төслийн 6 дугаар зүйлийн “18.3 дугаар зүйлийн тайлбар,” гэснийг хасаж, төслийн 3 дугаар зүйлийн 25 дахь заалтыг доор дурдсанаар өөрчлөн найруулах:

“25/18.3 дугаар зүйл.Татвар төлөхөөс зайлсхийх

1.Татвар төлөгч хувь хүн, хуулийн этгээдийн удирдах, гүйцэтгэх албан тушаалтан татвар төлөхөөс зайлсхийх зорилгоор их хэмжээний татвар ногдох орлого, эд хөрөнгө, бараа үйлчилгээг зориуд худал тодорхойлсон, нуусан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ." гэсэн саналыг дэмжье гэсэн санал хураалт явуулъя. 

Зөвшөөрсөн:             29
           Татгалзсан:               23
           Бүгд:                          52
           55.8 хувийн саналаар дэмжигдлээ.

24.Төслийн 3 дугаар зүйлийн 27 дахь заалтыг доор дурдсанаар өөрчлөн найруулах:

“27/18.13 дугаар зүйл. Банк хууль бусаар байгуулах, банкны       
                    төлбөрийн чадвар алдагдуулах

1.Банкийг эрх бүхий байгууллагын зөвшөөрөлгүйгээр нээж үйл ажиллагаа явуулсан, банкны хувь нийлүүлсэн хөрөнгийг хууль бусаар бүрдүүлсэн бол зургаан сараас гурван жил хүртэл хугацаагаар хорих ял шийтгэнэ.

2.Банкны удирдлагын эрх бүхий албан тушаалтан шунахайн, эсхүл хувийн ашиг сонирхлын үүднээс хуулиар тогтоосон банкны төлбөрийн чадвар, банкны өөрийн хөрөнгөтэй холбоотой шаардлагыг хангуулаагүйгээс банкийг төлбөрийн чадваргүй болгосон, эсхүл их хэмжээний хохирол учруулсан бол нэг жилээс таван жил хүртэл хугацаагаар хорих ял шийтгэнэ.

3.Энэ зүйлийн 1 дэх хэсэгт заасан гэмт хэргийн улмаас бусдад гурван зуун мянган нэгжтэй тэнцэх хэмжээний төгрөг, түүнээс дээш хэмжээний хохирол учруулсан бол хоёр жилээс найман жил хүртэл хугацаагаар хорих ял шийтгэнэ.

4.Энэ зүйлд заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж арван мянган нэгжээс наян мянган нэгжтэй тэнцэх хэмжээний төгрөгөөр торгох ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             29
           Татгалзсан:               20
           Бүгд:                          49
           59.2 хувийн саналаар дэмжигдлээ.

25.Төслийн 3 дугаар зүйлийн 28 дахь заалтын “яллагдагч,” гэсний дараа “цагдан хоригдсон шүүгдэгч,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             30
           Татгалзсан:               17
           Бүгд:                          47
           63.8 хувийн саналаар дэмжигдлээ.

26.Төслийн 3 дугаар зүйлийн 29 дэх заалтын 22.1 дүгээр зүйлийн гарчгийн “байдал, эрх нөлөөгөө” гэснийг “байдлаа” гэж өөрчилж, 1, 2 дахь хэсгийг доор дурдсанаар өөрчлөн найруулах:

“1.Нийтийн албан тушаалтан албан үүрэг, бүрэн эрх, албан тушаалын байдлаа урвуулан ашиглаж, эсхүл зориуд хэрэгжүүлэхгүй байж өөртөө, эсхүл бусдад давуу байдал бий болгосны улмаас үлэмж хэмжээний хохирол учруулсан бол нийтийн албанд томилогдох эрхийг хоёр жилээс таван жил хүртэл хугацаагаар хасаж таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах,  эсхүл нэг жилээс таван жил хүртэл хугацаагаар хорих ял шийтгэнэ.

2.Нийтийн албан тушаалтан албан үүрэг, бүрэн эрх, албан тушаалын байдлаа урвуулан ашиглаж их хэмжээний хохирол учруулсан бол нийтийн албанд томилогдох эрхийг хоёр жилээс таван жил хүртэл хугацаагаар хасаж таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             29
           Татгалзсан:               18
           Бүгд:                          47
           61.7 хувийн саналаар дэмжигдлээ.

27.Төслийн 3 дугаар зүйлийн 30 дахь заалтын “22.3 дугаар зүйл.Хахууль авах” гэснийг, мөн заалтын 1, 3 дахь хэсгийн “, эсхүл хахууль өгөх саналыг хүлээн зөвшөөрсөн” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:             27
           Татгалзсан:               20
           Бүгд:                          47
           57.4 хувийн саналаар дэмжигдлээ.

28.Төслийн 3 дугаар зүйлийн 31 дэх заалтын “22.8 дугаар зүйл” гэснийг “22.9 дүгээр зүйл” гэж өөрчилж, мөн заалтын 1.4 дэх заалтын “улмаас” гэсний дараа “үлэмж хэмжээний” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             30
           Татгалзсан:               17
           Бүгд:                          47
           63.8 хувийн саналаар дэмжигдлээ.

29.Төслийн 3 дугаар зүйлийн 32 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             25
           Татгалзсан:               22
           Бүгд:                          47
           53.2 хувийн саналаар дэмжигдлээ.

30.Төслийн 4 дүгээр зүйлийн ““журам” гэж,” гэсний дараа “19.15 дугаар зүйлийн 1 дэх хэсгийн “Хуурах,” гэснийг “Хуурамч” гэж өөрчилж, мөн хэсгийн “Монгол Улсын харьяалал” гэснийг “Монгол Улсын иргэний харьяалал” гэж, 19.16 дугаар зүйлийн 1 дэх хэсгийн “зориуд” гэснийг “хууль бусаар” гэж,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             28
           Татгалзсан:               17
           Бүгд:                          45
           62.2 хувийн саналаар дэмжигдлээ.

31.Төслийн 4 дүгээр зүйлийн “28.11 дүгээр зүйлийн” гэсний өмнө “28.7 дугаар зүйлийн гарчгийн “хэрэгслийг” гэснийг “хэрэгсэл, тэсэрч дэлбэрэх бодисыг” гэж,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             30
           Татгалзсан:               15
           Бүгд:                          45
           66.7 хувийн саналаар дэмжигдлээ.

32.Төслийн 4 дүгээр зүйлийн “2.5 дугаар зүйлийн 4 дэх хэсгийн “хорин таван” гэснийг “тавин” гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх: 

“.../2.5 дугаар зүйлийн 4 дэх хэсэг:  

4.Энэ хуульд заасан дараах хохирлын хэмжээг доор дурдсанаар ойлгоно:

4.1.“их хэмжээний хохирол” гэж тавин мянган нэгжтэй тэнцэх хэмжээний төгрөг, түүнээс дээш хэмжээг; 

4.2.“үлэмж хэмжээний хохирол” гэж арван мянган нэгжтэй тэнцэх хэмжээний төгрөг, түүнээс дээш хэмжээг;

4.3.“бага хэмжээний хохирол” гэж гурван зуун нэгжтэй тэнцэх хэмжээний төгрөг, түүнээс доош хэмжээг гэсэн саналыг дэмжье гэсэн санал хураалт явуулъя. 

Зөвшөөрсөн:             26
           Татгалзсан:               21
           Бүгд:                          47
           55.3 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Д.Лүндээжанцан нар санал хэлэв. 

33.Төслийн 4 дүгээр зүйлийн “гуравдугаар бүлгийн гарчиг” гэснийг “Гуравдугаар бүлгийн гарчгийн “ГЭМТ ХЭРЭГ ХАМТРАН ҮЙЛДЭХ” гэснийг “ГЭМТ ХЭРЭГТ ХАМТРАН ОРОЛЦОХ” гэж, “зургадугаар бүлгийн гарчиг,” гэснийг “Зургадугаар бүлгийн гарчгийн “ЯЛ ОНОГДУУЛАХ” гэснийг “ЭРҮҮГИЙН ХАРИУЦЛАГА ХҮЛЭЭЛГЭХ” гэж, “Наймдугаар бүлгийн гарчиг,” гэснийг “Наймдугаар бүлгийн гарчгийн “ЯЛ ОНОГДУУЛАХ” гэснийг “ЭРҮҮГИЙН ХАРИУЦЛАГА ХҮЛЭЭЛГЭХ” гэж, “Есдүгээр бүлгийн гарчиг,” гэснийг “Есдүгээр бүлгийн гарчгийн “ЯЛ ОНОГДУУЛАХ” гэснийг “ЭРҮҮГИЙН ХАРИУЦЛАГА ХҮЛЭЭЛГЭХ” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             24
           Татгалзсан:               21
           Бүгд:                          45
           53.3 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн О.Баасанхүү, Х.Нямбаатар нар санал хэлэв.






34.Төслийн 4 дүгээр зүйлийн  “4 дэх хэсгийн “4.” гэснийг “3.” гэж, мөн зүйлийн 5 дахь хэсгийн “5.” гэснийг “4.” гэж, мөн зүйлийн” гэснийг, “алдсан” гэснийг, мөн "6.12 дугаар зүйлийн дугаарыг “6.11” гэж, 6.13 дугаар зүйлийн дугаарыг “6.12” гэж, 6.14 дүгээр зүйлийн дугаарыг “6.13” гэж,” гэснийг тус тус хасаж, төслийн 1 дүгээр зүйлийн 6 дахь заалтын “6.14 дүгээр” гэснийг “6.15 дугаар” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             28
           Татгалзсан:               17
           Бүгд:                          45
           62.2 хувийн саналаар дэмжигдлээ.

35.Төслийн 4 дүгээр зүйлийн “7.2 дугаар зүйлийн гарчгийн дугаарыг “7.3” гэж, 7.3 дугаар зүйлийн дугаарыг “7.4” гэж, мөн зүйлийн 2.5 дахь заалтын дугаарыг “2.4” гэж, мөн зүйлийн 5 дахь хэсгийн “6.1” гэснийг “6.8, 6.9” гэж, 7.4 дүгээр зүйлийн дугаарыг “7.5” гэж, мөн зүйлийн” гэснийг “7.1 дүгээр зүйлийн 5 дахь хэсгийн “6.1” гэснийг “6.8, 6.9” гэж, 7.4 дүгээр зүйлийн” гэж, төслийн 1 дүгээр зүйлийн 8 дахь заалтын “7.2 дугаар” гэснийг “7.6 дугаар” гэж, мөн зүйлийн 10 дахь заалтын 1 дэх хэсгийн “7.2” гэснийг “7.6” гэж, “7.4 дүгээр” гэснийг “7.3 дугаар” гэж өөрчилж, мөн зүйлийн “мөн зүйлийн 2 дахь хэсгийн “7.3 дугаар” гэснийг “7.4 дүгээр” гэж,” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:             35
           Татгалзсан:               17
           Бүгд:                          52
           67.3 хувийн саналаар дэмжигдлээ.

36.Төслийн 4 дүгээр зүйлийн “12.5 дугаар зүйлийн 1, 2 дахь хэсэг” гэснийг “12.5 дугаар зүйлийн 1, мөн зүйлийн 2.2 дахь заалт” гэж, мөн зүйлийн “27.10 дугаар зүйлийн 2 дахь хэсэг” гэснийг “27.10 дугаар зүйлийн 2.4 дэх заалт” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             35
           Татгалзсан:               17
           Бүгд:                          52
           67.3 хувийн саналаар дэмжигдлээ.

37.Төслийн 4 дүгээр зүйлийн “10.6 дугаар зүйлийн 1 дэх хэсэг, 11.3 дугаар зүйлийн 1 дэх хэсэг, 11.5 дугаар зүйлийн 1 дэх хэсгийн "Хор уршиг учрах нөхцөлийг бүрдүүлэхгүй байх хууль, захиргааны хэм хэмжээний акт, хэлцлээр хүлээсэн үүргээ биелүүлээгүй; бусад болгоомжгүй" гэснийг "Болгоомжгүй" гэж,” гэснийг, мөн зүйлийн “11.3 дугаар зүйлийн 1 дэх хэсэг,” гэснийг тус тус хасаж, төслийн 3 дугаар зүйлд доор дурдсан агуулгатай дараахь заалт тус тус нэмэх:

“.../10.6 дугаар зүйлийн 1 дэх хэсэг:

1.Хууль, түүнд нийцүүлэн гаргасан захиргааны хэм хэмжээний акт, хэлцлээр хүлээсэн үүргээ биелүүлээгүй, эсхүл бусад болгоомжгүй үйлдэл, эс үйлдэхүйн улмаас хүний амь насыг хохироосон бол нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.

.../11.3 дугаар зүйлийн 1 дэх хэсэг:

“1.Хууль, түүнд нийцүүлэн гаргасан захиргааны хэм хэмжээний акт, хэлцлээр хүлээсэн үүргээ биелүүлээгүй, эсхүл бусад болгоомжгүй үйлдэл, эс үйлдэхүйн улмаас хүний эрүүл мэндэд хүнд хохирол учруулсан бол нэг жил хүртэл хугацаагаар эрх хасаж зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.”

.../11.5 дугаар зүйлийн 1 дэх хэсэг:

“1.Хууль, түүнд нийцүүлэн гаргасан захиргааны хэм хэмжээний акт, хэлцлээр хүлээсэн үүргээ биелүүлээгүйн улмаас хүний бие махбодид удаан хугацаагаар эрүүл мэндийг нь сарниулж хөдөлмөрийн чадварын гуравны нэгээс дээшгүйг алдагдуулсан гэмтэл болгоомжгүй учруулсан бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             29
           Татгалзсан:               11
           Бүгд:                          40
           72.5 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Х.Нямбаатар, Д.Лүндээжанцан нар санал хэлэв. 

38.Төслийн 4 дүгээр зүйлийн “13.9 дүгээр зүйлийн 1 дэх хэсэг, 13.10 дугаар зүйлийн 1 дэх хэсэг, 13.11 дүгээр зүйлийн 1 дэх хэсэг, 14.1 дүгээр зүйлийн 1 дэх хэсэг,” гэснийг мөн зүйлийн “17.8 дугаар зүйлийн 1 дэх хэсэг” гэсний өмнө шилжүүлэх гэсэн саналыг дэмжье гэсэн санал хураалт явуулъя. 

Зөвшөөрсөн:             29
           Татгалзсан:               11
           Бүгд:                          40
           72.5 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв. 

39.Төслийн 4 дүгээр зүйлийн “10.5 дугаар зүйлийн 1 дэх хэсгийн” гэсний өмнө “13.12 дугаар зүйлийн гарчгийн “мөрдөж мөшгих” гэснийг “мөрдөн шалгах ажиллагаа явуулах” гэж,” гэж нэмж, мөн зүйлийн “13.12 дугаар зүйлийн 1 дэх хэсэг” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../13.12 дугаар зүйлийн 1 дэх хэсэг:

1.Мөрдөн шалгах ажиллагаа явуулах эрхгүй этгээд мөрдөн шалгах ажиллагаа явуулсан бол зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             20
           Татгалзсан:               21
           Бүгд:                          41
           48.8 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв.

Улсын Их Хурлын гишүүн Х.Нямбаатарын гаргасан горимын саналын дагуу дээрх 39 дугаар саналаар дахин санал хураалгах гэсэн саналыг дэмжье гэсэн санал хураалт явуулъя. 

Зөвшөөрсөн:             24
           Татгалзсан:               18
           Бүгд:                          42
           57.1 хувийн саналаар горимын санал дэмжигдлээ.

39 дүгээр саналаар дахин санал хураалт явуулав.

39.Төслийн 4 дүгээр зүйлийн “10.5 дугаар зүйлийн 1 дэх хэсгийн” гэсний өмнө “13.12 дугаар зүйлийн гарчгийн “мөрдөж мөшгих” гэснийг “мөрдөн шалгах ажиллагаа явуулах” гэж,” гэж нэмж, мөн зүйлийн “13.12 дугаар зүйлийн 1 дэх хэсэг” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../13.12 дугаар зүйлийн 1 дэх хэсэг:

1.Мөрдөн шалгах ажиллагаа явуулах эрхгүй этгээд мөрдөн шалгах ажиллагаа явуулсан бол зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             20
           Татгалзсан:               22
           Бүгд:                          42
           47.6 хувийн саналаар дэмжигдсэнгүй.

40.Төслийн 4 дүгээр зүйлийн “14.4 дүгээр зүйлийн 2 дахь хэсэг,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../14.4 дүгээр зүйлийн 2 дахь хэсэг:

2.Шашны байгууллага, шашны төлөөлөгч, номлол түгээгч өөрийн шашны үзэл номлолоо бусдад хүчээр тулгасан, шахалт үзүүлсэн, хууран мэхэлж татан оруулсан, эсхүл шашны харгис үзэл номлолыг сурталчилсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             30
           Татгалзсан:               13
           Бүгд:                          43
           69.8 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв. 

41.Төслийн 4 дүгээр зүйлийн “хэсэг, 16.7 дугаар зүйлийн 2 дахь” гэснийг, мөн зүйлийн “16.7 дугаар зүйлийн 1 дэх хэсэг,” гэснийг, мөн зүйлийн “16.7 дугаар зүйлийн 2 дахь хэсгийн “үүргийг гэрээ, хэлцлээр” гэснийг “үүрэг” гэж,” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:

“.../16.7 дугаар зүйл.Хүүхэдтэй хэрцгий харьцах

1.Арван найман насанд хүрсэн хүн хүүхдийг аливаа үйлдэл, эс үйлдэхүйн төлөө удаа дараа хэрцгий харьцаж, бие махбодын, сэтгэл санааны шаналал, зовиур үүсгэсэн бол дөрвөн зуун тавин нэгжээс нэг мянга гурван зуун тавин нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас гурван сар хүртэл хугацаагаар зорчих эрхийг хязгаарлах ял шийтгэнэ.

2.Энэ гэмт хэргийг багш, сурган хүмүүжүүлэгч, асран хамгаалах үүрэг хүлээсэн хүн үйлдсэн бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             32
           Татгалзсан:               10
           Бүгд:                          42
           76.2 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, С.Бямбацогт нар санал хэлэв. 

42.Төслийн 4 дүгээр зүйлийн “12.1 дүгээр зүйлийн 2.10 дахь заалтын дугаарыг “2.9” гэж,” гэснийг, мөн зүйлийн “12.5 дугаар зүйлийн дугаарыг “12.4” гэж,” гэснийг, мөн зүйлийн “мөн зүйлийн 3 дахь хэсгийн дугаарыг “2” гэж, мөн зүйлийн 4 дэхь хэсгийн дугаарыг “3” гэж,”гэснийг, мөн зүйлийн “18.5 дугаар зүйлийн дугаарыг “18.7” гэж, 18.6 дугаар зүйлийн дугаарыг “18.8” гэж, 18.7 дугаар зүйлийн дугаарыг “18.9” гэж, 18.8 дугаар зүйлийн дугаарыг “18.10” гэж,” гэснийг, мөн зүйлийн “дугаарыг “18.11” гэж, мөн зүйлийн” гэснийг, мөн зүйлийн “18.10 дугаар зүйлийн дугаарыг “18.12” гэж, 18.11 дүгээр зүйлийн дугаарыг “18.13” гэж, 18.12 дугаар зүйлийн дугаарыг “18.14” гэж,” гэснийг, мөн зүйлийн “20.7 дугаар зүйлийн "3.3" гэснийг "3.2" гэж,” гэснийг, “22.3 дугаар зүйлийн дугаарыг “22.2” гэж,” гэснийг, мөн зүйлийн “дугаарыг “22.4” гэж, мөн зүйлийн” гэснийг, мөн зүйлийн  “22.6 дугаар зүйлийн дугаарыг “22.5” гэж, 22.7 дугаар зүйлийн дугаарыг “22.6” гэж,” гэснийг, мөн зүйлийн “дугаарыг “22.7” гэж, мөн зүйлийн” гэснийг, мөн зүйлийн “дугаарыг “22.9” гэж, мөн зүйлийн” гэснийг, мөн зүйлийн “22.11 дүгээр зүйлийн дугаарыг “22.10” гэж,” гэснийг, мөн зүйлийн “22.12 дугаар зүйлийн дугаарыг “22.11” гэж, мөн зүйлийн 1 дэх хэсгийн “,хэлцэл” гэснийг,” гэснийг, мөн зүйлийн “27.10 дугаар зүйлийн 2.2 дахь заалтын дугаарыг “2.1” гэж, мөн зүйлийн 2.3 дахь заалтын дугаарыг “2.2”, мөн зүйлийн 2.4 дэх заалтын дугаарыг “2.3” гэж,” гэснийг тус тус хасах  гэсэн саналыг дэмжье гэсэн санал хураалт явуулъя. 

Зөвшөөрсөн:             32
           Татгалзсан:                 9
           Бүгд:                          41
           78.0 хувийн саналаар дэмжигдлээ.

43.Төслийн 4 дүгээр зүйлийн “17.8 дугаар зүйлийн 1 дэх хэсэг,” гэснийг, мөн зүйлийн “17.8 дугаар зүйлийн 2 дахь хэсэг,” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:

“.../17.8 дугаар зүйлийн 1, 2 дахь хэсэг:

1.Бусдын эд хөрөнгийг хууль бусаар устгасан, гэмтээсний улмаас бага хэмжээнээс дээш хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.

2.Нийтийн эзэмшлийн зам харилцаа, цахилгаан, дулаан, холбоо, осол гамшгаас урьдчилан сэргийлэх тусгай зориулалтын хэрэгсэл, тоног төхөөрөмжийг устгасан, гэмтээсэн бол нэг мянга гурван зуун тавин нэгжээс арван мянган нэгжтэй тэнцэх хэмжээний төгрөгөөр торгох, эсхүл зургаан сараас  хоёр жил хүртэл хугацаагаар зорчих эрхийг хязгаарлах, эсхүл зургаан сараас хоёр жил хүртэл хугацаагаар хорих ял шийтгэнэ.”  гэсэн саналыг дэмжье гэсэн санал хураалт явуулъя. 

Зөвшөөрсөн:             29
           Татгалзсан:               12
           Бүгд:                          43
           67.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Н.Учрал, Д.Лүндээжанцан нар санал хэлэв. 

44.Төслийн 2 дугаар зүйлийн “17.5 дугаар зүйлийн 2 дахь хэсэг,” гэснийг, 4 дүгээр зүйлийн “17.5 дугаар зүйлийн 2 дахь хэсэг,” гэснийг, мөн зүйлийн “17.5 дугаар зүйлийн 1 дэх хэсгийн “долоо хоногоос гурван сар хүртэл хугацаагаар зорчих эрхийг хязгаарлах, эсхүл долоо хоногоос гурван сар хүртэл хугацаагаар хорих ял шийтгэнэ.” гэснийг,” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:


“.../17.5 дугаар зүйл.Алдаатай гүйлгээ, андуурагдсан илгээмж, 



     гээгдэл эд хөрөнгө, алдуул мал завших

1.Төлбөр тооцооны алдаатай гүйлгээ, андуурагдсан илгээмж, эд хөрөнгө, гээгдэл эд хөрөнгө, алдуул малыг бусдын өмчлөл, эзэмшилд байгааг мэдсээр байж завшсаны улмаас бага хэмжээнээс дээш хохирол учруулсан бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.

2.Энэ зүйлийн 1 дэх хэсэгт заасан гэмт хэргийг үйлдэж бусдад ноцтой, эсхүл их хэмжээний хохирол учруулсан бол зургаан сараас хоёр жил хүртэл хугацаагаар хорих ял шийтгэнэ.”  гэсэн саналыг дэмжье гэсэн санал хураалт явуулъя. 

Зөвшөөрсөн:             33
           Татгалзсан:               10
           Бүгд:                          43
           76.7 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв. 

45.Төслийн 4 дүгээр зүйлийн “27.10 дугаар зүйлийн “, захиргааны хэм хэмжээний актыг” гэснийг “тогтоомж” гэж,” гэснийг, мөн зүйлийн “хэсэг, 27.10 дугаар зүйлийн 1 дэх” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:

“.../27.10 дугаар зүйлийн 1 дэх хэсэг:

1.Автотээврийн хэрэгслийн жолооч хөдөлгөөний аюулгүй байдлын тухай хууль, түүнд нийцүүлэн гаргасан захиргааны хэм хэмжээний актыг зөрчсөний улмаас хүний эрүүл мэндэд хүндэвтэр хохирол учруулсан, эсхүл согтуурсан, мансуурсан үедээ автотээврийн хэрэгсэл жолоодож хүний эрүүл мэндэд хөнгөн хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.”  гэсэн саналыг дэмжье гэсэн санал хураалт явуулъя. 

Зөвшөөрсөн:             33
           Татгалзсан:               10
           Бүгд:                          43
           76.7 хувийн саналаар дэмжигдлээ.

46.Төслийн 4 дүгээр зүйлийн “17.1 дүгээр зүйлийн 1 дэх хэсгийн “долоо хоногоос таван жил хүртэл хугацаагаар зорчих эрхийг хязгаарлах, эсхүл долоо хоногоос таван жил хүртэл хугацаагаар хорих ял шийтгэнэ” гэснийг “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, зургаан сараас таван жил хүртэл хугацаагаар зорчих эрхийг хязгаарлах, эсхүл зургаан сараас таван жил хүртэл хугацаагаар хорих ял шийтгэнэ.” гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../17.1 дүгээр зүйлийн 1 дэх хэсэг:

1.Бусдын эд хөрөнгийг хүч хэрэглэхгүйгээр, нууцаар, хууль бусаар авсны улмаас бага хэмжээнээс дээш хохирол учруулсан бол хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, зургаан сараас таван жил хүртэл хугацаагаар зорчих эрхийг хязгаарлах, эсхүл зургаан сараас таван жил хүртэл хугацаагаар хорих ял шийтгэнэ.”  гэсэн саналыг дэмжье гэсэн санал хураалт явуулъя. 

Зөвшөөрсөн:             34
           Татгалзсан:                 9
           Бүгд:                          43
           79.1 хувийн саналаар дэмжигдлээ.








47.Төслийн 4 дүгээр зүйлийн “17.4 дүгээр зүйлийн 1 дэх хэсгийн “дөрвөн зуун тавин нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл нэг сараас гурван жил хүртэл хугацаагаар зорчих эрхийг хязгаарлах, эсхүл нэг сараас гурван жил хүртэл хугацаагаар хорих ял шийтгэнэ” гэснийг “хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ” гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../17.4 дүгээр зүйлийн 1 дэх хэсэг:

1.Бусдын итгэмжлэн хариуцуулсан эд хөрөнгө, эд хөрөнгийн эрхийг завшсаны улмаас бага хэмжээнээс дээш хохирол учруулсан бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.”  гэсэн саналыг дэмжье гэсэн санал хураалт явуулъя. 

Зөвшөөрсөн:             33
           Татгалзсан:               11
           Бүгд:                          44
           75.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв. 

48.Төслийн 4 дүгээр зүйлийн “27.7 дугаар зүйлийн 1 дэх хэсгийн “нэг сараас нэг жил хүртэл хугацаагаар хорих ял шийтгэнэ.” гэснийг “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ." гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../27.7 дугаар зүйлийн 1 дэх хэсэг:

1.Хүндэтгэн үзэх шалтгаангүйгээр зөвшөөрөлгүй арилжааны нислэг үйлдсэн, заасан маршрутыг зөрчиж ниссэн, агаарын зам, буух газрыг дур мэдэн өөрчилсөн бол тодорхой төрлийн үйл ажиллагаа явуулах эрхийг нэг жил хүртэл хугацаагаар хасаж хоёр мянга долоон зуун нэгжээс арван мянган нэгжтэй тэнцэх хэмжээний төгрөгөөр торгох, эсхүл зургаан сараас  хоёр жил хүртэл хугацаагаар зорчих эрхийг хязгаарлах, эсхүл зургаан сараас хоёр жил хүртэл хугацаагаар хорих ял шийтгэнэ.”  гэсэн саналыг дэмжье гэсэн санал хураалт явуулъя. 

Зөвшөөрсөн:             36
           Татгалзсан:                 8
           Бүгд:                          44
           81.8 хувийн саналаар дэмжигдлээ.







49.Төслийн 4 дүгээр зүйлийн “22.12 дугаар зүйлийн 1 дэх хэсэг,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../22.12 дугаар зүйлийн 1 дэх хэсэг:

1.Хуулийн этгээдийн удирдах, гүйцэтгэх албан тушаалтан хувьдаа, бусдад давуу байдал тогтоох, ашиг хонжоо олох зорилгоор хууль, түүнд нийцүүлэн гаргасан захиргааны хэм хэмжээний акт, хэлцэл, дүрмээр олгогдсон албан тушаалын эрх мэдлээ урвуулан ашигласны улмаас үлэмж хэмжээний хохирол учруулсан бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             29
           Татгалзсан:               13
           Бүгд:                          42
           69.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв. 

50.Төслийн 6 дугаар зүйлийн “1.2 дугаар зүйлийн 5 дахь хэсэг,” гэснийг хасах  гэсэн саналыг дэмжье гэсэн санал хураалт явуулъя. 

Зөвшөөрсөн:             28
           Татгалзсан:               14
           Бүгд:                          42
           66.7 хувийн саналаар дэмжигдлээ.

51.Төслийн 6 дугаар зүйлийн “хэсэг, 27.10 дугаар зүйлийн 2.1 дэх заалтыг” гэснийг “хэсгийг” гэж өөрчлөх  гэсэн саналыг дэмжье гэсэн санал хураалт явуулъя. 

Зөвшөөрсөн:             31
           Татгалзсан:               11
           Бүгд:                          42
           73.8 хувийн саналаар дэмжигдлээ.

52.Төслийн 4 дүгээр зүйлийн "18.1 дүгээр зүйлийн 1 дэх хэсгийн “гурван сараас хоёр” гэснийг “нэг жилээс таван” гэж, " гэснийг "18.1 дүгээр зүйлийн 1 дэх хэсгийн  "гурван сараас хоёр жил хүртэл хугацаагаар хорих ял шийтгэнэ." гэснийг "дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ." гэж," гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             31
           Татгалзсан:               11
           Бүгд:                          42
           73.8 хувийн саналаар дэмжигдлээ.
Хоёр.Хууль зүйн байнгын хорооны дэмжээгүй санал:

М.Энхболд: -1.Улсын Их Хурлын гишүүн Н.Оюундарийн гаргасан, Төслийн 1 дүгээр зүйлийн 6 дахь заалтын "гэрчийг эрүүгийн хариуцлагаас чөлөөлж болно" гэснийг "гэрчийг эрүүгийн хариуцлагаас чөлөөлнө" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:             23
           Татгалзсан:               19
           Бүгд:                          42
           69.8 хувийн саналаар Байнгын хорооны санал дэмжигдлээ.

2.Ажлын хэсгийн гаргасан, Төслийн 2 дугаар зүйлийн “17.3 дугаар зүйлийн 1 дэх хэсгийн “торгох,” гэсний дараа “эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх,” гэж,” гэснийг, төслийн 4 дүгээр зүйлийн “17.3 дугаар зүйлийн 1 дэх хэсэг,” гэснийг, төслийн 5 дугаар зүйлийн “17.3 дугаар зүйлийн 1 дэх хэсгийн “хууль бусаар” гэснийг,” гэснийг тус тус хасаж, төслийн 3 дугаар зүйлд доор дурдсан агуулгатай өөрчлөн найруулах заалт нэмэх:

“.../17.3 дугаар зүйлийн 1 дэх хэсэг: 

“1.Хуурч, эсхүл баримт бичиг, эд зүйл, цахим хэрэгсэл ашиглаж, зохиомол байдлыг зориудаар бий болгох, сүсэг бишрэлийг далимдуулах, бодит байдлыг нуух замаар бусдыг төөрөгдөлд оруулж, эсхүл нэр хүнд, урьдын харилцааны явцад бий болсон итгэлийг урвуулан ашиглаж эзэмшигч, өмчлөгчийн эд хөрөнгө, эд хөрөнгийн эрхийг шилжүүлэн авч бага хэмжээнээс дээш хохирол учруулсан бол дөрвөн зуун тавин нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.”  гэсэн саналыг дэмжье гэсэн санал хураалт явуулъя. 

Зөвшөөрсөн:
   17
           Татгалзсан:               27
           Бүгд:                          44
           38.6 хувийн саналаар Байнгын хорооны санал дэмжигдсэнгүй.






3.Ажлын хэсгийн гаргасан, Төслийн 3 дугаар зүйлийн 26 дахь заалтын 18.5, 18.6 дугаар зүйлийг доор дурдсанаар өөрчлөн найруулж, 1 дүгээр зүйлд шилжүүлэх:

“.../18.16, 18.17 дугаар зүйл:

18.16 дугаар зүйл.Барааны тэмдэг эзэмшигч, газар зүйн заалт     
                                      хэрэглэгчийн эрхийг зөрчих

1.Бусдын барааны тэмдэг, эсхүл газар зүйн заалтыг ашиглан хэрэглэгчийг төөрөгдөлд оруулан хуурамч бараа бүтээгдэхүүн үйлдвэрлэсэн, хадгалсан, тээвэрлэсэн, худалдсан, улсын хилээр нэвтрүүлсний улмаас бага хэмжээнээс дээш хохирол учруулсан бол хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.

2.Энэ гэмт хэргийг:
 

2.1.байнга тогтвортой үйлдсэн;



2.2.зохион байгуулалттай гэмт бүлэг үйлдсэн бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.

18.17 дугаар зүйл.Зохиогчийн эрх болон түүнд хамаарах эрхийг зөрчих

1.Зохиогчийн эрх болон түүнд хамаарах эрхийг зөрчиж бараа бүтээгдэхүүн үйлдвэрлэсэн, худалдсан, түгээсэн, улсын хилээр нэвтрүүлсний улмаас зохиогч, эрх эзэмшигчид их хэмжээний хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.

2.Энэ гэмт хэргийг:

2.1.байнга тогтвортой үйлдсэн;


2.2.зохион байгуулалттай гэмт бүлэг үйлдсэн бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:               6
           Татгалзсан:               44
           Бүгд:                          50
           12.0 хувийн саналаар Байнгын хорооны санал дэмжигдсэнгүй.

Дээрх саналтай холбогдуулан Улсын Их Хурлын гишүүн О.Баасанхүү санал хэлэв. 

4.Улсын Их Хурлын гишүүн Ж.Ганбаатарын гаргасан, Эрүүгийн хуулийн 18.10 дугаар зүйл /Зориуд, зохиомлоор дампуурах/-ийн 1 дэх хэсгийн ", эсхүл нэг сараас зургаан сараас нэг жил хүртэл хугацаагаар хорих" гэснийг хасах  гэсэн саналыг дэмжье гэсэн санал хураалт явуулъя. 

Зөвшөөрсөн:             27
           Татгалзсан:               23
           Бүгд:                          50
           54.0 хувийн саналаар Байнгын хорооны санал дэмжигдлээ.

5.Улсын Их Хурлын гишүүн Ж.Ганбаатарын гаргасан, Эрүүгийн хуулийн 20.12 дугаар зүйл /Эрүүл ахуйн шаардлага хангаагүй хүнсний бүтээгдэхүүн худалдах, түгээх/-ийн 1 дэх хэсгийн ", эсхүл нэг жилээс таван жил хүртэл хугацаагаар хорих" гэснийг хасах  гэсэн саналыг дэмжье гэсэн санал хураалт явуулъя. 

Зөвшөөрсөн:             23
           Татгалзсан:               25
           Бүгд:                          48
           47.9 хувийн саналаар Байнгын хорооны санал дэмжигдсэнгүй.

6.Улсын Их Хурлын гишүүн Ш.Раднаасэдийн гаргасан, Төслийн 1 дүгээр зүйлийн 11 дэх заалтын доор дурдсан агуулгатай 5 дахь хэсгийг хасах:

"5.Төрийн байгууллагад эрүүгийн хариуцлага хүлээлгэхгүй."  гэсэн саналыг дэмжье гэсэн санал хураалт явуулъя. 

Зөвшөөрсөн:              8
           Татгалзсан:               38
           Бүгд:                          46
           17.4 хувийн саналаар Байнгын хорооны санал дэмжигдсэнгүй.

Дээрх саналтай холбогдуулан Улсын Их Хурлын гишүүн Ш.Раднаасэд санал хэлэв. 

7.Улсын Их Хурлын гишүүн М.Билэгт, Н.Оюундарь нарын гаргасан, Төслийн 3 дугаар зүйлийн 19 дэх заалтад заасан 15.1 дүгээр зүйл /Эмнэлгийн тусламж үзүүлэхгүй байх/-ийн 1 дэх хэсгийн "хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, " гэснийг "дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох," гэж,  2 дахь хэсгийн "хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох," гэснийг "хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох," гэж, 3 дахь хэсгийн "таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох," гэснийг "таван мянга дөрвөн зуун нэгжээс  арван дөрвөн мянган нэгжтэй тэнцэх хэмжээний төгрөгөөр торгох," гэж тус тус өөрчилж торгуулийн ялын хэмжээг багасгах  гэсэн саналыг дэмжье гэсэн санал хураалт явуулъя. 

Зөвшөөрсөн:               7
           Татгалзсан:               40
           Бүгд:                          47
           14.9 хувийн саналаар Байнгын хорооны санал дэмжигдсэнгүй.

Дээрх саналтай холбогдуулан Улсын Их Хурлын гишүүн М.Билэгт, Н.Оюундарь, О.Баасанхүү, Д.Сарангэрэл нар санал хэлэв. 

8.Улсын Их Хурлын гишүүн М.Билэгт, Н.Оюундарь нарын гаргасан, Төслийн 3 дугаар зүйлийн 19 дэх заалтад заасан 15.1 дүгээр зүйл /Эмнэлгийн тусламж үзүүлэхгүй байх/-ийн 1 дэх хэсгийн ", эсхүл зургаан сараас гурван жил хүртэл хугацаагаар хорих" гэснийг хасах  гэсэн саналыг дэмжье гэсэн санал хураалт явуулъя. 

Зөвшөөрсөн:             12
           Татгалзсан:               34
           Бүгд:                          46
           26.1 хувийн саналаар Байнгын хорооны санал дэмжигдсэнгүй.

9.Улсын Их Хурлын гишүүн М.Билэгт, Н.Оюундарь нарын гаргасан, Төслийн 3 дугаар зүйлийн 19 дэх заалтад заасан 15.1.2 дугаар зүйл /Эмнэлгийн тусламж үзүүлэхгүй байх/-ийн 1 дэх хэсгийн хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл  зургаан сараас нэг жил хүртэл хугацаагаар хорих" гэсэн хэсгийн торгох ялын хэмжээг бууруулж, хорих ялыг хасах  гэсэн саналыг дэмжье гэсэн санал хураалт явуулъя. 

Зөвшөөрсөн:               7
           Татгалзсан:               39
           Бүгд:                          46
           15.2 хувийн саналаар Байнгын хорооны санал дэмжигдсэнгүй.

Дээрх саналтай холбогдуулан Улсын Их Хурлын гишүүн О.Баасанхүү, М.Билэгт нар санал хэлэв. 
 

Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 18 цаг 58 минутад хэлэлцэж дуусав.

Арав. Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /Улсын Их Хурлын гишүүн О.Баасанхүү 2016.12.01-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Монголын үндэсний сурын холбооны Ерөнхий нарийн бичгийн дарга Б.Хүрэлбаатар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Э.Баярмаа нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын  хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

 М.Энхболд: -Байнгын хорооноос хуулийн төслийг анхны хэлэлцүүлгээр нь батлах горимын санал гаргасныг дэмжье гэсэн санал хураалт явуулъя. 

Зөвшөөрсөн:             24
           Татгалзсан:               20
           Бүгд:                          44
           54.5 хувийн саналаар горимын санал дэмжигдлээ.

Горимын санал дэмжигдсэн тул Үндэсний их баяр наадмын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн санал хураалт явуулъя. 

Зөвшөөрсөн:             30
           Татгалзсан:               15
           Бүгд:                          45
           66.7 хувийн саналаар хууль батлагдлаа.

Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг баталъя гэсэн санал хураалт явуулъя. 

Зөвшөөрсөн:             30
           Татгалзсан:               15
           Бүгд:                          45
           66.7 хувийн саналаар хууль батлагдлаа.

Уг асуудлыг 19 цаг 03 минутад хэлэлцэж дуусав.

Арван нэг. Хөдөлмөрийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Дамба-Очир 2016.12.26-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд Н.Номтойбаяр, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Хөдөлмөрийн харилцаа бодлогын хэрэгжилтийг зохицуулах газрын дарга Д.Алимаа нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал нар байлцав.

Төслийг анхны хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Хөдөлмөрийн тухай хуульд нэмэлт, өөрчлөлт оруулах тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.

М.Энхболд: -1.Улсын Их Хурлын гишүүн Ц.Цогзолмаагийн гаргасан, Төслийн 231.1 дэх хэсгийн “дадлага туршлага” гэсний дараахь “, хувь хүний болон ажил хэргийн зан чанар нь” гэснийг хасах гэсэн саналыг дэмжье гэсэн  санал хураалт явуулъя.
 
           Зөвшөөрсөн:             35
           Татгалзсан:               11
           Бүгд:                          46
           76.1 хувийн саналаар дэмжигдлээ.

2.Улсын Их Хурлын гишүүн Ц.Цогзолмаагийн гаргасан, Төслийн 233.2 дахь хэсгийг доор дурдсанаар өөрчлөн найруулах: 

“233.2.”Цагаар ажиллах” гэж ажил олгогчоос тодорхой ажил, үүргийг биечлэн гүйцэтгүүлж, гүйцэтгэсэн ажлын хэмжээ, ажилласан цагт нь тохирсон цалин хөлсийг тухай бүр тооцож ажилтанд олгохыг хэлнэ.” гэсэн саналыг дэмжье гэсэн  санал хураалт явуулъя.
 
           Зөвшөөрсөн:             38
           Татгалзсан:                 9
           Бүгд:                          47
           80.9 хувийн саналаар дэмжигдлээ.

3.Улсын Их Хурлын гишүүн Ц.Цогзолмаагийн гаргасан, Төслийн 233.3 дахь хэсгийн “хөлсийг” гэсний өмнө “нөхцөл, цалин” гэж нэмэх гэсэн саналыг дэмжье гэсэн  санал хураалт явуулъя.
 
           Зөвшөөрсөн:             33
           Татгалзсан:               15
           Бүгд:                          48
           68.8  хувийн саналаар дэмжигдлээ.

4.Улсын Их Хурлын гишүүн Ц.Цогзолмаагийн гаргасан, Төслийн 49.5 дахь хэсгийг хасах гэсэн саналыг дэмжье гэсэн санал хураалт явуулъя.
 
           Зөвшөөрсөн:             35
           Татгалзсан:               13
           Бүгд:                          48
           72.9  хувийн саналаар дэмжигдлээ.

5.Улсын Их Хурлын гишүүн Ц.Цогзолмаагийн гаргасан, Төслийн 49.6 дахь хэсгийн “цалингийн” гэсний дараа “нэг цагт ногдох” гэснийг хасах гэсэн саналыг дэмжье гэсэн  санал хураалт явуулъя.
 
           Зөвшөөрсөн:             34
           Татгалзсан:               15
           Бүгд:                          49
           69.4  хувийн саналаар дэмжигдлээ.

Хөдөлмөрийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 19 цаг 08 минутад хэлэлцэж дуусав.

Арван хоёр. “Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх /Улсын Их Хурлын гишүүн Ц.Даваасүрэн нарын 27 гишүүн 2016.12.28-ны өдөр өргөн мэдүүлсэн/

Хэлэлцэж буй асуудалтай холбогдуулан Үндэсний статистикийн хорооны дэд дарга Ч.Баянчимэг, Үндэсний статистикийн хорооны Хүн ам, нийгмийн статистикийн газрын дарга Д.Оюунчимэг, мөн хорооны Үндэсний тооцоо, шинжилгээ, судалгааны газрын дарга А.Дэмбэрэл, Эдийн засгийн статистикийн газрын дарга Э.Эрдэнэсан  нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Н.Эрдэнэцэцэг нар байлцав.

Хууль санаачлагчийн илтгэлийг Улсын Их Хурлын гишүүн Ц.Даваасүрэн, хуулийн төслийн үзэл баримтлалыг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав.

Хуралдааныг Улсын Их Хурлын дэд дарга Ц.Нямдорж 19 цаг 51 минутаас даргалав.
          Хууль санаачлагчийн илтгэл болон  Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн нарын тавьсан асуултад Улсын Их Хурлын гишүүн Ц.Даваасүрэн хариулж, тайлбар хийв.

Улсын Их Хурлын гишүүн О.Баасанхүү үг хэлэв.
           М.Энхболд: -Байнгын хорооны саналаар “Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
            Зөвшөөрсөн:             31
            Татгалзсан:               18
            Бүгд:                          49
            63.3 хувийн саналаар Байнгын хорооны санал дэмжигдлээ.

“Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 19 цаг  25  минутад хэлэлцэж дуусав.

Арван гурав. Эх, олон хүүхэдтэй өрх толгойлсон эцэг, эхэд тэтгэмж олгох хуулийн төслийн үзэл баримтлалыг хэлэлцэх эсэх /Засгийн газар 2016.12.28-ны өдөр өргөн мэдүүлсэн/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд Н.Номтойбаяр, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга Л.Мөнхзул, мөн газрын ахлах мэргэжилтэн Ю.Отгонбилэг, Хөдөлмөр, халамжийн үйлчилгээний ерөнхий газрын дарга Б.Нямдаваа нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны зөвлөх Ж.Чимгээ, референт М.Отгон нар байлцав.

Хууль санаачлагчийн илтгэлийг Хөдөлмөр, нийгмийн хамгааллын сайд Н.Номтойбаяр, хуулийн төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн  Д.Сарангэрэл нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, С.Чинзориг, Д.Сарангэрэл  нарын тавьсан асуултад Хөдөлмөр, нийгмийн хамгааллын сайд Н.Номтойбаяр хариулж, тайлбар хийв.

 М.Энхболд: -Байнгын хорооны саналаар Эх, олон хүүхэдтэй өрх толгойлсон эцэг, эхэд тэтгэмж олгох хуулийн төслийн үзэл баримтлалыг хэлэлцэх нь зүйтэй гэсэн санал хураалт явуулъя. 
 
           Зөвшөөрсөн:             32
           Татгалзсан:               15
           Бүгд:                          47
           68.1 хувийн саналаар Байнгын хорооны санал дэмжигдлээ.

Эх, олон хүүхэдтэй өрх толгойлсон эцэг, эхэд тэтгэмж олгох хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 19 цаг 50 минутад хэлэлцэж дуусав.

Арван дөрөв. Залуучуудын хөгжлийг дэмжих тухай хуулийн төслийн үзэл баримтлалыг хэлэлцэх эсэх /Засгийн газар 2016.12.28-ны өдөр өргөн мэдүүлсэн/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд Н.Номтойбаяр, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Хөдөлмөр, халамжийн үйлчилгээний ерөнхий газрын дарга Б.Нямдаваа нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны зөвлөх Ж.Чимгээ, референт М.Отгон нар байлцав.

Хууль санаачлагчийн илтгэлийг Хөдөлмөр, нийгмийн хамгааллын сайд Н.Номтойбаяр, хуулийн төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн  Н.Учрал нар танилцуулав. 

Хууль санаачлагчийн илтгэл болон  Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Д.Лүндээжанцан, Д.Тогтохсүрэн, Г.Тэмүүлэн, М.Оюунчимэг, Н.Учрал нарын тавьсан асуултад  Хөдөлмөр, нийгмийн хамгааллын сайд Н.Номтойбаяр хариулж, тайлбар хийв.

Улсын Их Хурлын гишүүн О.Содбилэг, Г.Тэмүүлэн, Б.Саранчимэг нар үг хэлэв.

 Ц.Нямдорж: -Байнгын хорооны саналаар Залуучуудын хөгжлийг дэмжих тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
           Зөвшөөрсөн:             37
           Татгалзсан:               15
           Бүгд:                          52
           71.2 хувийн саналаар Байнгын хорооны санал дэмжигдлээ.

Залуучуудын хөгжлийг дэмжих тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 20 цаг 42 минутад хэлэлцэж дуусав.

Арван тав. “Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төсөл

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Э.Баярмаа нар байлцав.

Төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн С.Чинзориг, Ц.Даваасүрэн, Ц.Нямдорж нарын тавьсан асуултад Улсын Их Хурлын гишүүн Д.Тогтохсүрэн, Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан нар хариулж, тайлбар хийв.

 Ц.Нямдорж: -“Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төслийг баталъя гэсэн санал хураалт явуулъя. 
 
           Зөвшөөрсөн:             35
           Татгалзсан:               18
           Бүгд:                          53
           66.0 хувийн саналаар тогтоол батлагдлаа.

Уг асуудлыг 20 цаг 56 минутад хэлэлцэж дуусав.

Хуралдааныг Улсын Их Хурлын дарга М.Энхболд 20 цаг 57 минутаас үргэлжлүүлэн даргалав.

Арван зургаа. Цагдаагийн албаны тухай хуулийг дагаж мөрдөх журмын тухай хуулийн төсөл болон Цагдаагийн албаны тухай хуулийг дагаж мөрдөх журмын тухай хууль хүчингүй болсонд тооцох тухай хуулийн төсөл /Засгийн газар 2016.12.22-ны өдөр өргөн мэдүүлсэн, эцсийн хэлэлцүүлэг/

  Хэлэлцэж буй асуудалтай холбогдуулан Хууль зүй, дотоод хэргийн сайд  С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Цагдаагийн ерөнхий газрын дарга Ө.Энхтөр, мөн газрын Эрүүгийн цагдаагийн газрын дэд дарга А.Амгалан, Санхүүгийн хэлтсийн дарга Н.Алтансүх, Хуулийн хэлтсийн дарга Л.Нямдаваа, Олон нийтийн аюулгүй байдлыг хангах албаны дарга П.Энхтогтох, Хууль сахиулах их сургуулийн Цагдаагийн судлалын төвийн эрхлэгч Б.Энхболд нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Ч.Батбямба, Аюулгүй байдал, гадаад бодлогын байнгын ажлын албаны ахлах зөвлөх Ш.Хишигсүрэн, зөвлөх Д.Ариунболд нар байлцав.
 

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Ц.Нямдорж танилцуулав. 
           Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

Цагдаагийн албаны тухай хуулийн дагаж мөрдөх журмын тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
           М.Энхболд: -1.Төсөлд доор дурдсан агуулгатай 3 дугаар зүйл нэмэх:

“3 дугаар зүйл. 2013 оны 07 дугаар сарын 05-ны өдөр Улсын Их Хурлаас баталсан Цагдаагийн албаны тухай хуулийн дагуу тэргүүн комиссар, тэргүүн дэд комиссар, дэд комиссар, туслах комиссар цолтой ажиллаж байгаа цагдаагийн албан хаагчид Цагдаагийн албаны тухай хууль /шинэчилсэн найруулга/-д заасан журмын дагуу цагдаагийн хурандаа цол олгоно.” гэсэн саналыг дэмжье гэсэн санал хураалт явуулъя. 
 
           Зөвшөөрсөн:             31
           Татгалзсан:               21
           Бүгд:                          52
           59.6 хувийн саналаар дэмжигдлээ.

  М.Энхболд: -Байнгын хорооны саналаар Цагдаагийн албаны тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             34
           Татгалзсан:               19
           Бүгд:                          53
           64.2 хувийн саналаар хууль батлагдлаа.

Цагдаагийн албаны тухай хуулийг дагаж мөрдөх журмын тухай хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             38
           Татгалзсан:               15
           Бүгд:                          53
           71.7 хувийн саналаар хууль батлагдлаа.

Уг асуудлыг 21 цаг 01 минутад хэлэлцэж дуусав.

Арван долоо. Дотоодын цэргийн тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2016.12.22-ны өдөр өргөн мэдүүлсэн, эцсийн хэлэлцүүлэг/

 Хэлэлцэж буй асуудалтай холбогдуулан Хууль зүй, дотоод хэргийн сайд  С.Бямбацогт, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Цагдаагийн ерөнхий газрын дарга Ө.Энхтөр, мөн газрын Эрүүгийн цагдаагийн газрын дэд дарга А.Амгалан, Санхүүгийн хэлтсийн дарга Н.Алтансүх, Хуулийн хэлтсийн дарга Л.Нямдаваа, Олон нийтийн аюулгүй байдлыг хангах албаны дарга П.Энхтогтох, Хууль сахиулах их сургуулийн Цагдаагийн судлалын төвийн эрхлэгч Б.Энхболд нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж,  референт Ч.Батбямба, Аюулгүй байдал, гадаад бодлогын байнгын ажлын албаны зөвлөх Д.Ариунболд нар байлцав.

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Ц.Нямдорж танилцуулав. 
          Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

Дотоодын цэргийн тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

 М.Энхболд: -1.Төслийн 38 дугаар зүйлийг доор дурдсанаар өөрчлөн найруулах:
“38 дугаар зүйл.Дотоодын цэргийн санхүүжилт
38.1.Дотоодын цэрэг нь улсын төсвөөс санхүүжнэ. 

38.2.Дотоодын цэргийн санхүүжилт,  аж ахуй, материал-техникийн хангалтыг цагдаагийн төв байгууллага хариуцна.” гэсэн саналыг дэмжье гэсэн санал хураалт явуулъя. 
 
           Зөвшөөрсөн:             40
           Татгалзсан:               13
           Бүгд:                          53
75.5 хувийн саналаар дэмжигдлээ.

2.Төслийн 40 дүгээр зүйлийн 40.1 дэх хэсгийг доор дурдсанаар өөрчлөн найруулах:
“40.1.Энэ хуулийг 2017 оны 9 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 
 
           Зөвшөөрсөн:             42
           Татгалзсан:               12
           Бүгд:                          54
77.8 хувийн саналаар дэмжигдлээ.
Дагалдах хуулийн төслүүдийн талаархи зарчмын зөрүүтэй 

саналын томьёолол
ДОТООДЫН ЦЭРГИЙН ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ
ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
М.Энхболд: -1.Төслийн 1 дүгээр зүйлийн “2017 оны 4 дүгээр сарын 01-ний” гэснийг “2018 оны 01 дүгээр сарын 01-ний” гэж, төслийн 5 дугаар зүйлийн “36.4-т” гэснийг “36.3-т” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
           Зөвшөөрсөн:             35
           Татгалзсан:               19
           Бүгд:                          54
64.8 хувийн саналаар дэмжигдлээ.

М.Энхболд: -Байнгын хорооны саналаар Дотоодын цэргийн тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             41
           Татгалзсан:               13
           Бүгд:                          54
           75.9 хувийн саналаар хууль батлагдлаа.

Дотоодын цэргийн тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             43
           Татгалзсан:               11
           Бүгд:                          54
           79.6 хувийн саналаар хууль батлагдлаа.

Төрийн албаны тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             44
           Татгалзсан:               10
           Бүгд:                          54
           81.5 хувийн саналаар хууль батлагдлаа.

Цэргийн алба хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             34
           Татгалзсан:               18
           Бүгд:                          52
           65.4 хувийн саналаар хууль батлагдлаа.

Энхийг дэмжих ажиллагаанд оролцох тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             42
           Татгалзсан:                 8
           Бүгд:                          50
           84.0 хувийн саналаар хууль батлагдлаа.

Хот, суурины ус хангамж, ариутгах татуургын ашиглалтын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             42
           Татгалзсан:                 7
           Бүгд:                          49
           85.7 хувийн саналаар хууль батлагдлаа.

Терроризмтой тэмцэх тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             36
           Татгалзсан:               13
           Бүгд:                          49
           73.5 хувийн саналаар хууль батлагдлаа.

Мэдээллийн ил тод байдал ба мэдээлэл авах эрхийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             41
           Татгалзсан:                 7
           Бүгд:                          48
           85.4 хувийн саналаар хууль батлагдлаа.

Төрийн нууцын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             34
           Татгалзсан:               14
           Бүгд:                          48
           70.8 хувийн саналаар хууль батлагдлаа.

Төсвийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             40
           Татгалзсан:                 8
           Бүгд:                          48
           83.3 хувийн саналаар хууль батлагдлаа.

Жендэрийн эрх тэгш байдлыг хангах тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             36
           Татгалзсан:               12
           Бүгд:                          48
           75.0 хувийн саналаар хууль батлагдлаа.

Чөлөөт бүсийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             39
           Татгалзсан:                 9
           Бүгд:                          48
           81.2 хувийн саналаар хууль батлагдлаа.

Төрийн тусгай хамгаалалтын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             40
           Татгалзсан:                 8
           Бүгд:                          48
           83.3 хувийн саналаар хууль батлагдлаа.

Галт зэвсгийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             40
           Татгалзсан:                 8
           Бүгд:                          48
           83.3 хувийн саналаар хууль батлагдлаа.

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             38
           Татгалзсан:               10
           Бүгд:                          48
           79.2 хувийн саналаар хууль батлагдлаа.

“Монгол Улсын төрөөс орон нутгийн хамгаалалтын талаар баримтлах бодлого батлах тухай” тогтоолын хавсралтад өөрчлөлт оруулах тухай Монгол Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 
 
           Зөвшөөрсөн:             40
           Татгалзсан:                 8
           Бүгд:                          48
           83.3 хувийн саналаар тогтоол батлагдлаа.
 
           Бусад. Улсын Их Хурлын гишүүн Т.Аюурсайханы урилгаар Нийслэлийн Налайх дүүргийн иргэдийн 20 төлөөлөл, Улсын Их Хурлын гишүүн О.Содбилэг,  Д.Дамба-Очир нарын урилгаар Орхон аймгийн иргэдийн 27 төлөөлөл, Улсын Их Хурлын гишүүн Г.Занданшатарын урилгаар Баянхонгор аймгийн иргэдийн 6 төлөөлөл, Улсын Их Хурлын гишүүн Л.Энх-Амгалангийн урилгаар Хөвсгөл аймгийн Галт сумын иргэдийн 15 төлөөлөл, Улсын Их Хурлын гишүүн С.Бямбацогтын урилгаар Шүүхийн шинжилгээний үндэсний хүрээлэнгийн орон нутгийн 20 удирдах албан тушаалтнууд, Улсын Их Хурлын гишүүн Ж.Эрдэнэбат, Н.Оюундарь нарын урилгаар Сэлэнгэ аймгийн Сүхбаатар сумын иргэдийн 20 төлөөлөл, Улсын Их Хурлын гишүүн урилгаар Б.Энх-Амгалангийн Нийслэлийн Хан-Уул дүүргийн иргэдийн 47 төлөөлөл, Улсын Их Хурлын гиишүүн Г.Тэмүүлэнгийн урилгаар Архангай аймгийн Өндөр-Улаан, Ихтамир, Булган, Цахир, Хангай сумын иргэдийн 13 төлөөлөл, Улсын Их Хурлын гишүүн Ц.Цогзолмаагийн урилгаар Нийслэлийн Сүхбаатар дүүргийн 20 дугаар хорооны иргэдийн 25 төлөөлөл, Улсын Их Хурлын гишүүн Н.Оюунчимэгийн урилгаар Нийслэлийн Чингэлтэй дүүргийн 7 дугаар хорооны иргэдийн 20 төлөөлөл, Улсын Их Хурлын гишүүн Д.Цогтбаатарын урилгаар Нийслэлийн Сүхбаатар дүүргийн 6 дугаар хорооны иргэдийн 18 төлөөлөл, Улсын Их Хурлын гишүүн Д.Хаянхярваагийн урилгаар Завхан аймгийн манлайлагч засуусын 16 төлөөлөл, Улсын Их Хурлын гишүүн Д.Тогтохсүрэнгийн урилгаар Өвөрхангай аймгийн Арвайхээр сумын Оюутны холбооны гишүүдийн 10 төлөөлөл Төрийн ордон, Улсын Их Хурлын чуулганы үйл ажиллагаатай танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Хуралдаан 8 цаг 55 минут үргэлжилж, ирвэл зохих 76 гишүүнээс 48 гишүүн ирж, 63.2 хувийн ирцтэйгээр 21 цаг 12 минутад өндөрлөв. 
            Тэмдэглэлтэй танилцсан: 
            ТАМГЫН ГАЗРЫН ЕРӨНХИЙ 
            НАРИЙН БИЧГИЙН ДАРГА                             Ц.ЦОЛМОН
            Тэмдэглэл хөтөлсөн: 
            ПРОТОКОЛЫН АЛБАНЫ
            ШИНЖЭЭЧ                                                       М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЭЭЛЖИТ ЧУУЛГАНЫ 
2016 ОНЫ 2017 ОНЫ 02 ДУГААР САРЫН 09-НЫ ӨДӨР 

/ПҮРЭВ ГАРАГ/-ИЙН НЭГДСЭН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

М.Энхболд: -Гишүүдийн ирц 51.3 хувьд хүрсэн байна. 2017 оны намрын ээлжит чуулганы 02 дугаар сарын 09-ний өдрийн нэгдсэн хуралдааны ажиллагаа нээснийг мэдэгдье. Өнөөдрийн чуулганы хуралдаанаар хэлэлцэх асуудлыг та бүхэнд танилцуулъя. 

1.Цагдаагийн албаны тухай хуулийн төсөл болон хамт өргөн мэдүүлсэн бусад хуулийн төсөл;

2.Цагдаагийн албаны тухай хуулийг дагаж мөрдөх журмын тухай хуулийн төсөл болон Цагдаагийн албаны тухай хуулийг дагаж мөрдөх журмын тухай хууль хүчингүй болсонд тооцох тухай хуулийн төсөл;

3.Дотоодын цэргийн тухай хуулийн төсөл болон хамт өргөн мэдүүлсэн бусад хуулийн төсөл;

4.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл;

5.Зөвлөлдөх санал асуулгын тухай хуулийн төсөл болон хамт өргөн мэдүүлсэн бусад хуулийн төсөл;

6.Монгол Улсын Хөгжлийн банкны тухай хуулийн төсөл Монгол Улсын Хөгжлийн банкны тухай хууль хүчингүй болсонд тооцох тухай хуулийн төсөл ;

7.“Хэнтий Хан уулын нэрийг Бурхан Халдун уул гэж өөрчлөх тухай” Улсын Их Хурлын тогтоолын төсөл;

8.Согтууруулах ундаа хэтрүүлэн хэрэглэсэн этгээдийг албадан эмчлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төсөл;

9.Эрүүгийн хуульд нэмэлт, өөрчлөлт оруулах тухай хуулийн төсөл болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл;

10.Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл ;

11.Хөдөлмөрийн тухай хуульд нэмэлт, өөрчлөлт оруулах тухай хуулийн төсөл;

12.“Монгол Улсын Статистикийн салбарыг 2016-2020 онд хөгжүүлэх дунд хугацааны хөтөлбөр” батлах тухай Улсын Их Хурлын тогтоолын төсөл;

13.Эх, олон хүүхэдтэй өрх толгойлсон эцэг, эхэд тэтгэмж олгох хуулийн төсөл болон Нийгмийн халамжийн тухай хуульд нэмэлт, өөрчлөлт оруулах тухай хуулийн төсөл;

14.Залуучуудын хөгжлийг дэмжих тухай хуулийн төсөл болон хамт өргөн мэдүүлсэн бусад хуулийн төсөл;

15.“Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төсөл зэрэг 15 асуудлыг хэлэлцэхээр төлөвлөж гишүүд та бүхэнд танилцуулж байна. Хэлэлцэх асуудалтай холбогдуулсан санал байна уу? Аюурсайхан гишүүн.

Т.Аюурсайхан: -Баярлалаа. Ингээд ээлжит чуулганы хуралдаан өндөрлөхөд хоёрхон хоногийн хугацаа үлдсэн байгаа. Энэ хугацаандаа амжаад Эрдэнэттэй холбоотой асуудал байгаа. Эрдэнэт үйлдвэрийн 49 хувийг хууль бус аргаар хэсэг этгээд завшсан асуудлыг төрийн мэдэлд буцаах, маш тодорхой хүмүүстэй хариуцлага тооцох энэ шийдвэр тогтоолын төслийг хэлэлцье. Хэлэлцэх асуудалд оруулж өгнө үү. Үүнийг болж өгвөл үдээс хойшхи чуулганы эхэнд нь хэлэлцээд явъя гэсэн горимын санал гаргаж байна.

М.Энхболд: -Баасанхүү гишүүн үг авъя гэсэн үү?

О.Баасанхүү: -Баярлалаа. Чуулган завсарлах гэж байх шиг байна. Ялангуяа улс орны өнөөдрийн нөхцөл байдал, эдийн засгийн нөхцөл байдал амаргүй байна. Тэгэхээр ер нь ээлжит бус чуулган зарлаж магадгүй гэж ойлгож байгаа. Хамгийн гол нь Эрдэнэтийн 49 хувиас үл хамааран Эрдэнэт хотын хөгжил болон Эрдэнэтийн хаалт хөгжлийн менежмент гэж нэрлээд байгаа юм л даа. Эрдэнэт үйлдвэрийн хаалт хөгжлийн менежмент дээр Улсын Их Хурлын тогтоолын төслийг өргөн бариад Засгийн газарт чиглэл өгөх тогтоолын төслийг өргөн бариад 12 сараас хойш байдаггүй. Эдийн засгийн байнгын хороо руу очсон сураг байна. Эдийн засгийн байнгын хороо хэлэлцэх асуудлын дараалалд ядаж намар, хаврын чуулганд оруулаагүй. Бодвол манай намд байсан хүн өөр намд орохоор юмыг ялгаварлаад байна уу, үгүй юу гэж би  хардаад байна л даа. Төрийн байгуулалтын байнгын хорооноос би асуусан л даа. Ийм юм байхгүй байна гээд. Тэгэхээр анхдугаар чуулганаар ярьсан юм ярьснаараа цаашаа үргэлжилж чадахгүй юм бол дундын хувилбар маягаар ямар ч байсан миний тогтоолыг хэлэлцээч. Ард түмэнд  хэрэгтэй шүү дээ. Үүнийг хэлэлцэх асуудлын дараалалд оруулдаг юм уу нэг арга хэмжээ авахгүй бол цагаан сараар хүмүүс асууна даа. Та Эрдэнэтийн 49 хувийн талаар юу ярив гээд гурван гишүүн Дамба-Очир, Содбилэг бид гурваас асуух байх. Би ямар ч байсан хуулиа ярих байх. Үүнийг яагаад гацаасан юм бэ, эсвэл яагаад хэлэлцэхгүй байгаагаа тодорхой хэлж өгөөч гэж хүсэж байна. Баярлалаа. 

М.Энхболд: -Эрдэнэ гишүүн хэлэлцэх асуудалтай холбогдуулж үг хэлнэ.

С.Эрдэнэ: -Өнөөдөр чуулган завсарлахад хоёрхон хоног байна. Тэгээд Эрдэнэтийн 49 хувьтай холбоотой асуудлыг холбогдох хууль дүрмийн дагуу нэгдүгээрт шалгах ажлыг би хангалттай бус гэж харж байгаа. Ер нь энэ асуудалд холбоотой талуудыг бүгдийг нь байлцуулаад асуулт мэтгэлцээний зарчмаар энэ асуудлыг шийдэх нь зүйтэй байх гэж харж байгаа. Ер  нь 49 хувийг шалгах тал дээр Ардчилсан намын бүлэг ямар нэгэн байдлаар эсрэг байр суурь байхгүй. 49 хувийг шалгаж болно. Өнөөдөр Эрдэнэтийн 51 хувьтай холбоотой асуудал улс орон даяар нэлээн дуулиан шуугиантай явж байгаа. Энэ асуудлаар өнөөдөр Эрдэнэтийн 49 хувийг ярьж байгаа нөхөд 51 хувьтай холбоотой асуудлаар нэг ч үг дуугарахгүй байгаа. Яагаад 51 хувийн асуудлыг өнөөдөр ярихгүй байгаа юм бэ? Аливаа асуудалд улс төржиж болно. Гэхдээ шударга бай л даа. 51 хувь чинь Английн арбитрын шүүх дээр нөгөө талд нь шийдвэр гараад 140 сая доллар буюу 350 тэрбум төгрөг чинь Монголын төр төрийн өмчит Эрдэнэт үйлдвэрийн газар чинь төлөхөөр болсон байна шүү дээ. Тэгээд энэ асуудлыг яагаад ярихгүй байгаа юм бэ?

51 хувьтай холбоотой олон шахаа бизнес байдаг. Олон тоо баримтууд яригддаг. Ер нь 51 хувьтай холбоотой төрийн олон өндөр албан тушаалтнуудын хууль бус үйлдлүүд яригддаг. Тэгээд энэ асуудал ерөөсөө яригдахгүй байгаа юм. Манай Аюурсайхан гишүүний ярьж байгаа шиг зөвхөн 49 хувьтай холбоотой хэсэг нөхдөд хуулийн хариуцлага тооцоод шалгаад өнгөрөх юм шиг яриад байх юм. Би бол өнөөдөр 49 хувийг ч тэр, 51 хувийг ч тэр энэ чинь нэг л үйлдвэрийн хувь эзэмшлийн асуудал ярьж байгаа шүү дээ. Тэгээд 51 хувийг ч тэр, 49 хувийг ч тэр аль алийг нь хамтран шалгах одоо нэг Байнгын хороо ажлын хэсэг гаргаад асуудлыг  шалгадаг биш, Улсын Их Хурлын өөрийнх нь бүрэн эрхийн хүрээнд Улсын Их Хурлын даргын захирамжаар Улсын Их Хурлаас албан ёсны ажлын хэсгийг гаргаж энэ асуудлыг шалгаж, тогтоож шийдвэрлэх нь зүйтэй гэж харж байгаа. Тийм учраас би ямар горимын санал гаргаж байгаа вэ гэхээр өнөөдөр Улсын Их Хурлаас Эрдэнэт үйлдвэрийн 51, 49 хувийг хамтатган шалгах нэгдсэн ажлын хэсгийг гаргах шаардлагатай гэж үзэж байгаа. Тийм учраас ийм горимын санал гаргаж байна. Баярлалаа. 

М.Энхболд: -Бямбацогт гишүүн.

С.Бямбацогт: -Гишүүдийнхээ өглөөний амгаланг айлтгая. Их Хурал дээр Эрүүгийн хууль болон Зөрчлийн хуулийн хэлэлцэх эсэх шийдэгдээд анхны хэлэлцүүлэг явагдаж байгаа. Өнгөрсөн намрын чуулганаар энэ хуультай холбогдоод дагаж мөрдөх хамт гарах таван хуулийг буцаасан байгаа. Эрүүгийн хэрэг хянан шийдвэрлэх тухай хууль, Зөрчлийн хэрэг шалган шийдвэрлэх тухай, Гэр бүлийн хүчирхийлэл гээд бусад хуулийг баталсан байгаа. Энэ хуулиудаас Засгийн газар Гэр бүлийн хүчирхийлэлтэй тэмцэх тухай хуулийг Их Хурлаар батлуулсан. Эрүүгийн хэрэг хянан шийдвэрлэх ажиллагааны тухай хууль, Зөрчил шалган шийдвэрлэх ажиллагааны тухай хуулийг өргөн барьсан байгаа юм. Тэгээд хэлэлцэх эсэхийг нь энэ намрын чуулгандаа багтааж шийдээд, чуулган завсарласан хугацаанд ажлын хэсгийг нь ажиллуулаад хаврын чуулганаар батлуулах ийм төлөвлөгөөтэй ажиллаж байгаа. Тийм болохоор энэ асуудлыг хэлэлцэх эсэх асуудлыг хуралдааны дараалалд оруулж өгнө үү гэсэн саналтай байна. 


М.Энхболд: -Хэлэлцэх асуудалтай холбогдуулж гишүүд үг хэллээ. Эрдэнэтийн асуудлаар бол Байнгын хорооноос асуудал нь эцэслэн шийдэгдэж чуулганд хэлэлцэх хэмжээнд орж ирээгүй байгаа. Хууль зүйн байнгын хороо хоёр удаа хуралдсан. Эдийн засгийн байнгын хороо нэг удаа хуралдсан. Хууль зүйн байнгын хорооны шийдвэр гол шийдвэр юм байна. Хууль зүйн байнгын хороо энэ асуудлаа хэлэлцээд тэгээд чуулганд оруулж ирэх юм бол өнөөдөр байна, үдээс хойш байна, маргааш бүтэн өдөр байна. Энд хэлэлцэх бололцоо байна. Харин Байнгын хороо чуулган энэ асуудлыг хэлэлцэх юм бол аль аль талынх нь оролцоог бүрэн хангах ёстой гэж бодож байгаа. Яагаад вэ гэхээр 49 талынх нь хүмүүс миний нэр дээр албан бичиг ирүүлсэн байна лээ. Биднээс асууж тодруулахгүй байна, Байнгын хорооны хуралд оролцуулахгүй байна, зөвхөн нэг талын дүгнэлтээр тулгалт хийж байна гэсэн ийм утгатай бичиг ирүүлсэн байгаа учраас би Раднаасэд даргад тэр бичгийг нь өгүүлсэн байгаа. Раднаасэд даргад бас тэр бичиг ирсэн юм байна лээ. Тэгээд талын оролцоог хангаад энэ асуудлаа ярина биз. 

Эрдэнэтийн 51, 49 хувь аль алийг нь шалгах тухай санал Эрдэнэ гишүүн гаргаж байна. Энэ бол чуулганаар ярилцах асуудал биш. Шаардлагатай гэж үзвэл Улсын Их Хурлын даргын захирамжаар ажлын хэсэг гаргаж дахин шалгахад болохгүй зүйл байхгүй. Одоо бид нар Хууль зүйн байнгын хорооны ажлын хэсгийн шалгасан санал, дүгнэлтийн тухай яриад тэгээд тэр Байнгын хороо дүгнэлтээ гаргавал чуулганаар ярихад бэлэн байна. Эрдэнэтийн хаалт хөгжлийн сангийн тухай хууль Баасанхүү гишүүн өөрөө мэдэж байгаа. Оны өмнө 50 гаруй хуулийн төсөл өргөн баригдсан. Бүх өргөн баригдсан хууль Байнгын хороодод очсон. Байнгын хороо яаж  хэрхэн дарааллаар хэлэлцэх вэ гэдгээ Байнгын хорооны удирдлага өөрсдөө ярьж санаачилсан субъекттэйгээ ярилцаж шийдэх ёстой. Энэ хууль намрын чуулганд амжиж хэлэлцэх эсэх нь орох боломжгүй байгаа. Эрүү, Зөрчлийн процессын тухай хууль хэлэлцэх эсэхийг нь ярья гэж байгаа. Байнгын хороон дээр ярьчихвал хэлэлцэх эсэхийг нь ярьж болох юм гэж өчигдөр Байнгын хорооны даргатай тэгж ойлголцлоо гэж бодсон шүү дээ. Раднаасэд дарга тэгсэн үү? Нямбаатар гишүүн өчигдөр орой тэгж ойлголцлоо гэж ойлгосон. Та нар Байнгын хороон дээрээ ярьчихвал үүнийг хэлэлцэх эсэхийг нь шийдээд ажлын хэсгийг нь байгуулаад тэгээд ажлын хэсэг нь чуулганы завсарлагааны үеэр ажиллаад ингээд явах бололцоотой байгаа. Хэлэлцэх асуудалтай холбогдуулж гарсан саналын талаар гишүүдэд тайлбар өгөхөд ийм байна. Ингээд хэлэлцэх асуудалдаа оръё. 

  Нэг. Цагдаагийн албаны тухай хуулийн шинэчилсэн найруулгын төсөл болон холбогдох бусад хуулийн төслүүд /Засгийн газар 2016.12.22-ны өдөр өргөн мэдүүлсэн, эцсийн хэлэлцүүлэг/

Төслийг эцсийн хэлэлцүүлэгт бэлтгэсэн талаархи Хууль зүйн байнгын хорооны танилцуулгыг Улсын Их Хурлын гишүүн Нямдорж танилцуулна, индэрт урьж байна.

Ц.Нямдорж: -Улсын Их Хурлын дарга, эрхэм гишүүд ээ,

02 дугаар сарын 02-ны өдөр Цагдаагийн хуулийн төслийн анхны хэлэлцүүлгийг хийж Байнгын хороонд шилжүүлсэн. Байнгын хороо 02 дугаар сарын 07-ны өдөр энэ төслийн эцсийн хэлэлцүүлгийг хийсэн. Анхдугаар хэлэлцүүлгээр батлагдсан саналын дүнг төсөлд тусгаж эцсийн  хэлэлцүүлэгт энэ хуулийн төслийг танилцуулж байна. Байнгын хорооноос Их Хурлаас өгсөн чиглэлийн дагуу 6 заалтад шинээр томьёолох саналыг оруулж та бүхэнд тараасан. Хэлэлцэж өгөхийг хүсэж байна. 

Энэ хуулийг дагаад дагаж мөрдөх журмын тухай хууль гэж орж ирсэн. Тэр хуулийн анхны хэлэлцүүлгийг хийсэн. Хоёр заалтыг нь хасаад, хоёр заалтыг нь өөрчлөн найруулаад дагаж мөрдөх журмын тухай хуулийг нь бас батлуулах нь зүйтэй гэсэн асуудлыг хэлэлцсэн. Дагаж өөрчлөлт оруулах хуулиудын хэлэлцэн дэмжсэн болохыг танилцуулж байна. Ингээд энэ та бүхэнд тараасан саналуудаар санал хурааж өгөхийг  хүсэж байна. 
          М.Энхболд: -Нямдорж гишүүнд баярлалаа. Ажлын хэсгийг танилцуулъя. Хууль зүйн сайд Бямбацогт, Хууль зүй, дотоод хэргийн яамны Төрийн нарийн бичгийн дарга Баясгалан, Хууль зүй, дотоод хэргийн яамны Хууль зүйн бодлогын газрын дарга Сайнзориг, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Жавхлан, Цагдаагийн ерөнхий газрын дарга Энхтөр, Цагдаагийн ерөнхий газрын Эрүүгийн цагдаагийн газрын дэд дарга Амгалан, Цагдаагийн ерөнхий газрын Санхүүгийн хэлтсийн дарга Алтансүх, Цагдаагийн ерөнхий газрын Хуулийн хэлтсийн дарга Нямдаваа, Цагдаагийн ерөнхий газрын Олон нийтийн аюулгүй байдлыг хангах албаны дарга Энхтогтох, Хууль сахиулах их сургуулийн Цагдаагийн судлалын төвийн эрхлэгч Энхболд нарын ажлын хэсэг хүрэлцэж ирсэн байна. 

Байнгын хорооны танилцуулгаас асуулттай гишүүн байна уу? Болд, Нямбаатар гишүүнээр тасаллаа. Баасанхүү гишүүн асуултаа асууя.

О.Баасанхүү: -Баярлалаа. Цагдаагийн албаны тухай хуулийн шинэчилсэн найруулгын төсөл болон зарчмын зөрүүтэй саналын томьёолол тараагдсан байна л даа. Үүн дээр 30.6.1 гэдэг дээр дипломат төлөөлөгчийн газар түүний орон байр эзэмшил газар эзэмшиж байгаа дипломат төлөөлөгч, түүний гэр бүлийн гишүүний хүсэлтээр эсвэл тэдгээрийн зөвшөөрснөөр хийх гээд байгаа л даа. Эд хөрөнгө хураах, ерөнхийдөө дипломат төлөөлөгчийн газартай зөвхөн Гадаад харилцааны яам харьцах ёстой гэж би ойлгож байгаа. Цагдаагийн байгууллага биш. Цагдаагийн байгууллага хууль зүйн яамандаа хандаад хууль зүйн яам нь цаашаа гадаад хэргийн яаманд хандаад тэгээд гадаад хэргийн яам хандаж байвал зүгээр байна л даа. Тэгэхгүй бол захын цагдаа нь очоод нэг Элчин сайдын үүдийг нүдээд танайд ийм юм нуугдсан байна, ийм юм хураахаар байна, ийм юм болох гээд байна гэдэг байдлаар олон улсын гэрээ конвенци зөрчих гээд байгаа юм биш үү? Үүнийг найруулгадаа ядаж Гадаад харилцааны яаманд зөвшөөрлөө илэрхийлснээр ч гэдэг юм уу тэгж оруулах боломж байгаа юу гэж би асуух гээд байгаа юм. Тэгэхгүй бол цагдаагийн байгууллага шууд дипломат төлөөлөгчийн газар болон түүний гэр бүлийн гишүүдийн орон байртай холбоотой асуудлаар шууд харьцах эрхтэй байхгүй гэж би ойлгож байна. 

Хоёрдугаарт энэ хууль батлагдсаны дараа комиссар гээд хорин хэдэн хүн үлдэнэ. Үүнийг яах вэ гэж би асуугаад байна л даа. Тэр комиссаруудаа шууд хурандаа болгоод комиссар гэж байхгүй юм уу? Миний ойлгож байгаагаар комиссарууд албан тушаалын зэрэг дэв гэж ойлгоод байгаа шүү дээ. Цагдаагийн цол гэдэг бол албан тушаалын биш, миний ойлгож байгаагаар цэрэгжсэн байгууллагын авч байгаа цол хэргэм гэж би ойлгож байгаа. Тухайлбал, албан тушаалын гээд аваад үзвэл прокурорууд жишээлбэл хоёр таван хушуу байдаг. Зарим нь Ерөнхий прокурор бага генерал шиг байдаг. Гэхдээ үүнийг миний ойлгож байгаагаар тухайн албан тушаал дээр байж байгаагаар хийх гэж байгаа гэж би ойлгоод байгаа юм. Тэгэхээр үүнийг үлдээх юм уу, тэрийг байлгах талаар асуудал тавьж болоогүй юм уу гэсэн хоёр асуулт байна. Баярлалаа.

М.Энхболд: -Хэн хариулах уу? Нямдорж гишүүн хариулъя.

Ц.Нямдорж: -Тэгээд энэ хураан авах ажиллагааны юм байгаа 30.6 чинь. Өөрсдөө зөвшөөрсөн тохиолдолд гадаад яам, прокурор хоёр хамтраад ойлголцоод тэгээд цагдаа орох ажиллагаа байгаа юм л даа. Зөвхөн өөрсдөө зөвшөөрсөн тохиолдолд ингэж томьёолохгүй бол дипломатууд чинь халдаж болдоггүй учраас түвэгтэй шүү дээ. Тэгээд зөвшөөрсөн гэдэг нь дээд талд нь байгаа. Зайлшгүй тийм шаардлагууд гарч мэднэ л дээ. Янз янзын юм гарч байсан шалгах шаардлагатай бусад асуудал гарч байсан. Тэгээд гадаад яам  прокурорт асуудал тавиад прокурор гадаад яам хоёр ойлголцоод л тэгээд эзэн нь зөвшөөрөх юм бол цагдаа очиж үүрэг гүйцэтгэх ийм л юм байгаа. Үүнийг буруу болохгүй гэж бодож байна. 

Цолын тухайд бол харин үүнийг яадаг юм билээ гэж бодоод л хурандаа өгөөд явах юм байлгүй гээд генералуудыг нь үлдээгээд байгаа цол нь энэ юм чинь. 

М.Энхболд: -Би зочин  танилцуулъя. Улсын Их Хурлын гишүүн Аюурсайханы урилгаар Нийслэлийн Налайх дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхныг хүсэн ерөөе. Чинзориг гишүүн асуултаа асууя.

С.Чинзориг: -Би Нямдорж даргаас эртээд ярьж байсан даа. 87.8-д байгаа юм. Цалин хөлс нь үндсэн цалин, цолын цалин доор дурдагдсан нэмэгдлээс бүрдэнэ гээд. Цолын цалин гэсэн шинэ нэр томьёо гаргаж ирээд байх юм. Хөдөлмөрийн тухай хуулиар чинь цалин хөлс, үндсэн цалин, нэмэгдэл, хөлс, урамшууллаас тогтоно гээд Хөдөлмөрийн тухай хуультай байдаг. Тэгээд цолын цалин гэж юу оруулаад байна вэ гэхээр манай Засгийн газар ээлжит бус чуулганаар Төрийн албаны тухай хуульд өөрчлөлт оруулаад нэмэгдээд нэмэгдэл хөлс нь цалингийн 40 хувиас хэтрэхгүй гэсэн шийдвэр оруулаад Их Хурлаар гаргасан л даа. Түүнээсээ бултахын тулд дахиад өөрсдөө цолын цалин гэсэн юм гаргаж ирээд байх шиг байх юм. Гэтэл доод талд нь харахаар Нямдорж даргаа, 87.10 дээр чинь тэр Төрийн албаны тухай хуульд өөрчлөлт орсон нэмэгдэл чинь цалингийн 40 хувиас хэтрэхгүй гэдэг тэр зохицуулалт чинь энэ зохицуулалтад хамаарахгүй гээд биччихсэн байгаа юм. Тэгсэн атлаа дээр нь цолын цалин гээд ийм бичээд сонин нэр томьёо гаргаж ирээд байх юм. Нэмэгдэл гэдэг дотор чинь 87.3.4 дээр эрдмийн зэрэг, цолын гээд үг байгаа юм. Тэгээд цолын нэмэгдэл байх шиг байгаа юм. Тэгээд нэмэгдэл чинь цалин хөлсний 40 хувиас хэтрэхгүй байна гэсэн зохицуулалт нь цагдаагийн албан хаагчдад хамаарахгүй гээд байж байдаг. 

Хоёрдугаарт, нэмэгдлийн төрөл дотор чинь цолын нэмэгдэл гээд байж байдаг. Тэгээд цолын цалин гээд сонин нэр томьёо гаргаж ирээд байгаа юм. Тэрийгээ редакцаар цолын цалин гэдгийг нь авч болдоггүй юм болов уу? 

М.Энхболд: -Нямдорж гишүүн хариулъя.

Ц.Нямдорж: -Сая Цэргийн албаны хуулиуд түрүүчийн Их Хурлын үед хэлэлцэгдэж эхлээд энэ Их Хурлын үед батлагдсан шиг байна лээ. Тэр дотор чинь үндсэн цалин, цолын цалин гэсэн хоёр үг орчихсон юм байна лээ. Би Байнгын хороонд санал оруулахдаа яг Чинзориг гишүүний хэлж байгаагаар санал оруулсан юм. Тэгсэн өмнө нь батлагдсан хууль ийм байгаа учраас ижил байх ёстой гэж Байнгын хороо үзээд ингээд явчихсан. Ер нь Чинзориг гишүүний ярьж байгаа нь зөв юм. Цолын цалин гэж юм угаасаа байхгүй л дээ. Явцын дунд хуулиа эргэж харах шаардлага гарвал тэр үед нь янзлах шаардлагатай гэж бодож байна. 4 дээр байгаа цол гэдэг үг чинь эрдмийн цол доктор гэдэг юм уу цэргийн цол биш. Зэрэг дэв гэж ер нь цагдаагийн албан хаагчид чинь харьцуулах аргагүй хүнд л дээ. Тийм учраас нэмэгдэл нь нийлээд ахиулах байх нь зохистой гэж үзээд 40 хувийн хязгаарлалтад цагдааг хамруулахгүй байх нь зүйтэй гэж үзсэн юм л даа. Муу юм болгонд хүнд юм болгонд хэдэн цагдаа нар чинь өдөр шөнөгүй явж байгаа шүү дээ. Нийгмийн амгалан тайван байдлыг эрүүгийн нөхцөл байдал маш хүнд байгаа. Хэрэг түвэг гаргана. 

Хэдэн хоног өдөр сараар гэр орноо хаяад өдөр шөнөгүй явцгаана цас бороо хүйтэнд. Тэгээд эд нарыг жаахан амьдралыг нь авч явдаг юм нь энэ хэдэн нэмэгдэл байгаа юм л даа. Өөрөөр хэлбэл, энэ бол өдөр болгон тохиолддог тасралтгүй тохиолддог хүндрэлийн нөхцөлд ажиллаж байгаа учраас цагдаагийн цалин хөлсөнд Төрийн албаны хязгаарлалт байж болохгүй гэж үзэж энэ саналыг оруулсан юм. Гишүүд энэ чиглэлийг нь дэмжиж өгөх байх. Үндсэн цалин бол шүүх, прокурортой харьцуулах аргагүй шүү дээ. Сая бид нар шүүгч нарын цалинг бараг 3 саяд хүргэсэн, прокурорыг дагуулаад дөхүүлээд хаясан прокурорынх одоо бараг 2 сая гаруй байгаа байх, 2 сая 500 төгрөг хүрэв үү яав. Цагдаагийнх бол үндсэн цалин сая төгрөг хавьд эргэлдэж байгаа шүү дээ. Хамгийн хүнд хүчир алба хашдаг 70 орчим хувь нь байна уу ахлагч нар байна. Эд нарын цалин чинь 600-700 мянга байгаа шүү дээ. Ийм цалингаар цагдааг авч явахад хэцүү. Тэгээд нэмэгдлийн хязгаарлалтыг цагдаад хамруулахгүй байя гэж оруулж байгаа юм. Орон нутагт гэхэд чинь суманд ганц хэсгийн төлөөлөгч, цагдаа хоёр байгаа шүү дээ. Өдөр шөнөгүй тэд нар явдаг шүү дээ. Эхнэр хүүхдэд нь ажил олддоггүй түвэгтэй байдаг юм л даа. Тэгээд энэ их сэтгэлийн дарамт тал талаас нь дүрсгүй залуучууд дайрна, амраахгүй гээд цагдаагийн ажил шиг хүнд ажил ховор доо. Үүнийг ойлгох байх гэж найдаж байна. 

М.Энхболд: -Болд гишүүн асуултаа асууя. 

Л.Болд: -Нямдорж даргын ярьж байгаатай санал нэг байгаа юм. Үнэхээр энэ хуулийн концепци хоёр юманд чиглэх ёстой. Нэгд үнэхээр хүнд хүчир ажил хийж байгаа цагдаагийн албан хаагчдын нийгмийн баталгааг хангах ёстой. Энэ бол маш чухал. Хоёр дахь нь энэ цагдаагийн албан хаагчид төрийн өмнөөс үүргээ биелүүлж байх явцдаа гэмт халдлага, эрх чөлөөнд нь халдах ийм зүйл болох юм бол ердийнхөөс илүү хатуу шийтгэл ногдуулдаг байх ёстой. Өөрөөр хэлбэл, үйл ажиллагаагаа хуулийнхаа дагуу явуулах тэр эрхийг нь бүрэн хангах ёстой. Ийм хоёр концепци. Өнөөдөр бидний гараад байгаа бүх хуулийг харахаар эцэст нь  нэмэгдэл янз бүрийн асуудал шийдэхийн хажуугаар дарга нарын хууль болоод байгаа юм. Одоо гарсан бүх хуулиа үзээрэй. Бид 1990 онд Ардчилсан хувьсгал хийгээд Монгол Улс иргэний ардчилсан нийгэм байгуулна гээд зөвхөн өөрийгөө хамгаалах Зэвсэгт хүчинтэй байна, тэр Зэвсэгт хүчин нь цэргийн байгууллага байна. Тэнд иргэд хүчээр албаар алба хаадаг. Тийм биз. Тэнд нь цэргийн цол генерал, бүх ажил асуудал нь тусдаа цэргийнхээ хуулиар зохицуулагддаг. 

Энэ бол тушаалаар эх орноо хамгаалах үүрэгтэй цэргүүд. Тэгвэл өнөөдөр бидний чуулганаар гарсан бүх хууль үүнийг гуйвууллаа. Дөнгөж үүний өмнө бид нар Хилийн тухай хууль гаргасан. Хилээ хамгаалах чухал үнэхээр чухал хууль гээд гаргасан. Баахан генерал төрүүлээд энэ хилийг Зэвсэгт хүчнээс тусдаа зөвхөн дайны цаг үед Зэвсэгт хүчин байна гээд ингээд шийдчихсэн байна. Түүний дараа өнөөдөр эцсийн найруулгыг нь унших гэж байна. Гамшгаас хамгаалах тухай хууль гээд сайхан нэртэй хууль. Гэхдээ энэ хуульд дахиад онцгой байдлын байгууллагын албан хаагч нь Ерөнхийлөгчийн зарлигаар баталсан дүрэмт хувцастай, цэргийн цол  хэрэглэнэ. Тэгээд онцгой байдлын байгууллагын дарга, тэргүүн дэд даргад цэргийн дээд цол генерал цол олгоно гээд ийм хууль гаргаад одоо ингээд батлагдлаа. 

Цагдаагийн хууль бас мөн адил.  Ингээд дээд цол нь цагдаагийн генерал, цагдаагийн дэслэгч генерал, цагдаагийн хошууч генерал ингээд Монгол Улсын Ерөнхийлөгч энэ хуулийн заасан цолын албан тушаал зэрэглэлийг Ерөнхийлөгч тогтооно. Ийм байдлаар дахиад цагдаа дээр хуулийн төсөлд гурван генерал орж ирсэн. Одоо бид нар тав болгоод баталж байгаа. Тэгээд дээр нь бид дотоодын цэрэг бий болгох энэ хууль бол өнөө маргаашдаа хэлэлцэх гээд яаруулаад байна. Ингээд гадагшаа биш дотогшоо байлддаг Зэвсэгт хүчин, цэрэгтэй болох гэж байна. Энэ бүх байдлаас чинь харахаар Монгол Улс яг 1990 оноос өмнөх цэргийн дэглэмтэй улс руу очиж байгаа юм. Одоо та нар цэргийн тогтолцоог хараарай. Яг Гитлерийн Герман. Гитлерийн Германд байсан бүх цэрэг Монголд өнөөдөр бий боллоо. Яг тэр тогтолцоо бий боллоо. Гэхдээ Гитлерийн Германы нэг авах юм бол нь ядаж цагдаа хүчний байгууллага дээр Группенфюрер–Gruppenführer, Штандартенфюрер-Standartenführer гээд ийм нэр өгдөг байсан шүү дээ. Та бүгд сайн мэднэ. Генерал цолыг арай тэгж Зэвсэгт хүчинтэйгээ хольдоггүй байсан юм. Бид ерөөсөө иргэний байгууллага эд бүгд иргэний байгууллагууд шүү дээ. Эд нар гэрээтэй ажиллаж байгаа. Төрийн өмнө цалин аваад үүрэг хүлээгээд явж байгаа хууль сахиулагч нар байхгүй юу. Эднийгээ бүгдийг нь дахиад цэрэг болгочихлоо. Одоо эд  нар яах вэ, эргээд нэгд цэргийн хувьд тушаал биелүүлнэ. Генерал үүрэг өгсөн дууслаа. Эргээд бид нар Үндсэн хуулиасаа даваад дахиад Ерөнхийлөгч, Ерөнхий сайдын тогтолцоо болохоо байлаа гээд яриад байгаа шүү дээ. Яг үүнийгээ дахиад хийж байгаа байхгүй юу. Энэ бүх байгууллага чинь өнөөдөр Ерөнхийлөгчөөс цолоо авна. Ерөнхийлөгчөөс тэр дүрэм журмаа батлуулна. Ингээд дахиад бид нар цэргийн дээд тушаалтай Ерөнхийлөгчийн засаглал руу холимог тогтолцоо руу улам бүр бид нар хууль гаргаад Үндсэн хуулиа давж ийм буруу тогтолцоо хийгээд байгаа юм. Энэ бүгдийг хэзээ болих юм бэ гэдэг асуудал. 

М.Энхболд: -Хариулах уу? Цол гээд тодруулах юм асуугаад байх шиг байна. Нямдорж гишүүн хариулъя.

Ц.Нямдорж: -За даа, Болд гишүүн саналаа хэлчихлээ гэж ойлголоо шүү дээ. Цагдаагийн генерал гэдэг цол хэргэм 40-өөд орны цагдаад байна л даа. Тэр дотор европын орнуудын цагдаад байна. Тэгээд энэ байдлыг нь харгалзаж үзээд цэргийн генерал гэдгээс нь холдуулах гэж яг Болд гишүүний саналаар цагдаагийн генерал гэдэг юм гаргаж ирж байгаа юм л даа. Үүнийг манай Батлан хамгаалахын сайд байсан Энхбаяр гишүүн зөв гэж яриад байгаа юм. Болд чинь бас Батлан хамгаалахын сайд байсан зөв гэж үзэж байна гэж ойлголоо шүү дээ. Хилийн цэрэг бол яах вэ, угаасаа цэрэг гээд нэрлэчихсэн. Тэгээд генерал байсан юм. Бие даасан улс хэдэн генералтай байхад буруудаад байх юу байх вэ дээ. Төртэй цэрэгтэй улсад байдаг л цол шүү дээ. Тусгай албадад өгдөг цол шүү дээ. Тэр тусмаа Гитлерийн үеийн Германтай харьцуулж хэрэггүй л дээ. 

М.Энхболд: -1 минут байхгүй. Болд гишүүн 1 минут тодруулга.

Л.Болд: -Одоо би хэлье. Цагдаа бол яг улс төрийн байгууллага болж хувирч байгаа юм тушаал биелүүлэх. Жишээ нь Хан-Уул дээр хоёр долоо хоногийн дараа хороон дарга нарын сонгууль болох юм. Тэгтэл өнөөдөр хороон дарга нараас ажлыг нь булааж аваад байгаа юм. Тэгээд яаж байна вэ гэхээр хэв журмын хэлтсийн дарга дэд хурандаа нь дагаж очоод байгаа юм. Тэр бол биш л дээ. Цагдаагийн үүрэг биш. Тэнд хэв журам зөрчөөгүй. Тэнд хууль бус үйл ажиллагаагаар дарга нарын албыг булааж авч байна. Ийм юманд цагдаагийн албан хаагч нар орж байгаа байхгүй юу. Яагаад вэ гэхээр дээрээс тушаал өгсөн. Очиж тэр Ардчилсан намаас өмнө нь сонгогдсон байсан Засаг дарга нарын ажлыг булааж ав. Өөрөөр хэлбэл, шууд улс төрийн үйл ажиллагаанд оролцоод явж байгаа байхгүй юу. Ийм үүрэг байхгүй, энэ хуулиар байхгүй байлгүй дээ гэж найдаж байна. Энэ бол үнэхээр байж болохгүй асуудал шүү дээ. Цагдаагийн дарга нар үүнийг анхааралдаа аваарай. 

М.Энхболд: -Цагдаагийн генерал гэдэг нь зөв ч эд биш дээ. Одоо тэгээд онцгой байдлын генерал, тагнуулын генерал гэдэг юм гарах эхлэлийг тавьж байгаа шүү дээ. Тэгээд яваандаа олон улсын хэмжээнд генерал цолын түвшин престежийг байхгүй болгох, салбарын генерал бий болгох эхлэлийг Монголд тавьж байгаа байхгүй юу. Цэргийн дээд цол гэдгээрээ Ерөнхийлөгч олгодог түүгээрээ  явах ёстой. Би зочин танилцуулъя. Улсын Их Хурлын гишүүн Содбилэг, Дамба-Очир нарын урилгаар Орхон аймгийн иргэдийн төлөөлөгчид Улсын Их Хурал, Төрийн ордны үйл ажиллагаатай танилцаж байгаа юм байна. Орхон аймгийн иргэд та бүхэндээ ажлын  амжилт сайн сайхан бүхнийг хүсэн ерөөе. 

Нямбаатар гишүүн асуултаа асууя.

Х.Нямбаатар: -Баярлалаа. Би түрүүчийн хэлэлцүүлэг дээр асууж байсан. Тэрийгээ дахиад давтаад асууя. 6 дугаар зүйлийн 2 дахь хэсэгт цагдаагийн төв байгууллагын орон тооны дээд хязгаар, зохион байгуулалтын бүтцийг Засгийн газар тогтооно гээд энэ Нямдорж гишүүнээ Агентлагийн эрх зүйн байдлын тухай хуулийнхаа 9 дүгээр зүйлтэй зөрчилдөөд байгаа шүү дээ. Та түрүүн би үүнийг хэлсэн чинь тэр хамаагүй энэ байгууллага дээр онцгой явбал яадаг юм бэ гээд бид хууль хамаагүй гээд яриад байвал хуулиуд маань гарах болгондоо зөрчилдөөд байна шүү дээ. Эсвэл үүн дээр Агентлагийн эрх зүйн байдлын тухай хуулийн 9 дүгээр зүйлд энэ зүйл хамаарахгүй гэдэг юм уу ийм тохиргоо зохицуулалт хийхгүй бол яг хоёр заалт нь хоорондоо зөрөлдөөд байгаа. Өөр зүйлгүй. 

М.Энхболд: -Нямдорж гишүүн.

Ц.Нямдорж: -Энэ 2004 оны Агентлагийн эрх зүйн байдлын тухай хууль чинь Монголын 40, 50 агентлагт бүгдэд нь хамаардаг ийм хууль шүү дээ ерөнхий бүдүүвчийн шинжтэй. Эдгээр агентлагаас үүргийнхээ хувьд тусгай юмнууд байгаа тэр нь хуулиар нь зохицуулагдах юм бол тэр хуульд зааснаас салбар зохицуулсан хуулиар нь өөр зохион байгуулалт хийж болно шүү дээ. Хууль зүйд байдаг л арга л даа. Тийм учраас 6.2 буруу биш гэж бодож байна. Гол тэр цагдаагийн байгууллагын бүтцийг сайд батлах эрхийн асуудал л даа. Ажлын  хэсэг дээр ярьж байгаад энэ Засгийн газарт нь өгсөн дээр. Ер нь тогтвортой байлгах нь дээр. Тэгээд нэг сайд очоод бүтэц томилоод хаядаг араас нь дахиад шинэ хүн ирээд бүтцийн өөрчлөлт хийх нэрийдлээр тонгочуулаад байхаар чинь цагдаа чинь тогтдоггүй юм л даа. Засгийн газар нь бүтцийг нь баталдаг. Харин Засгийн газраас Ерөнхий сайдын саналаар цагдаагийн даргыг томилно гэдэг санал орж ирсэн чинь бид сайдынхаа саналаар Засгийн газар томилно гэж өөрчилж сайдад нь эрх мэдэл өгсөн шүү. Тал талаасаа ойлголцох асуудал. 2004 оны хуультай ер зөрчилдөхгүй. 

М.Энхболд: -Нямбаатар гишүүнд 1 минут өгье. 

Х.Нямбаатар: -Агентлагийн эрх зүйн байдлын хууль чинь Нямдорж гишүүнээ одоо хүчин төгөлдөр үйлчилж байгаа цагдаагийн байгууллага өөрөө агентлаг гэдэг статустай байгаа шүү дээ. Тэгэхээр би аль нэг эрх мэдлийг хэн нэгэнд нь өгөх гэдэг талаасаа яриагүй. Энэ  хоёр зүйлийн хоёр заалт хоорондоо зөрчилдөөд байна. Эсвэл цагдаагийн байгууллагын тухай хуулийнхаа 6 дээр тэр зүйл заалт энэ бүтцийг батлахад  хамаарахгүй гэдэг ийм зохицуулсан тохируулсан зохицуулалт хийвэл зөрчилдөхгүй явна гэсэн санаа хэлээд байна. Түүнээс эрх мэдлийг хэн нэг рүү нь өгөөч гэсэн утгаар би ийм саналыг хэлээгүй. Хоёр хууль зөрчилдөөд байна гэж байгаа юм. 

М.Энхболд: -Санал гэж ойлгох уу? Одоо тэгээд энэ чинь эцэслэн батлагдана шүү дээ. Хоёр хуультай зөрчилдөөд байна гэж байна Нямбаатар гишүүн, гайгүй юу?  Гишүүд асуулт асууж хариулт авч дууслаа. Тэр цолын тухай юм тийм юм явчихлаа. Жишээ нь, цагдаагийн генерал цолтой хүн ажил албан тушаалын томилгоо юмаар онцгой байдал юм уу шүүхийн  шийдвэрт очиж ажиллах бол Шүүхийн шийдвэр гүйцэтгэх ерөнхий газрын дарга, цагдаагийн генерал тэр гэж нэрлэх үү, эсвэл шүүхийн шийдвэрийн хурандаа болох уу нөгөө хүн чинь гэх мэтийн юмнууд гарна даа. 

Гуравдугаарт, зочин танилцуулъя. Улсын Их Хурлын гишүүн Занданшатарын урилгаар Баянхонгор аймгийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл энх, сайн сайхныг хүсэн ерөөе. 

Цагдаагийн албаны тухай хуулийн шинэчилсэн найруулгын төслийн талаар зарчмын зөрүүтэй 6 санал байна. Энэ саналыг хураая. 

1.Төслийн 30.6 дахь хэсгийг доор дурдсанаар өөрчлөн найруулах:

“30.6.Дипломат төлөөлөгчийн газрын эзэмшиж байгаа албан байр, дипломат төлөөлөгчийн газрын ажилтан, түүний гэр бүлийн гишүүний оршин сууж байгаа орон байранд хураан авах ажиллагааг гүйцэтгэх бол дараахь журмыг баримтална:

30.6.1.дипломат төлөөлөгчийн газрын эрх бүхий албан тушаалтан, эсхүл орон байр, эзэмшил газрыг эзэмшиж байгаа дипломат төлөөлөгч, түүний гэр бүлийн гишүүний хүсэлтээр, эсхүл тэдгээрийн зөвшөөрснөөр хийх;

30.6.2.энэ хуулийн 30.6.1-д заасан заасан хүсэлтээ Монгол Улсын гадаад харилцааны асуудал эрхэлсэн төрийн захиргааны төв байгууллагаар дамжуулан гаргасан байх;

30.6.3.прокурор болон Монгол Улсын гадаад харилцааны асуудал эрхэлсэн төрийн захиргааны төв байгууллагын төлөөллийг байлцуулах” санал хураалт Байнгын хорооны гаргасан санал байгаа гишүүдээ. 
 
          52 гишүүн оролцож, 78.8 хувийн саналаар дэмжигдлээ.

2.Төслийн 46 дугаар зүйлийн 46.5 дахь хэсгийн “харгалзахгүйгээр” гэснийг “үл харгалзан” гэж, “хамгаалахад чиглэсэн дараахь арга хэмжээг авна” гэснийг “хамгаалах арга хэмжээг дараахь нөхцөлд авна” гэж тус тус өөрчлөх. Санал хураалт.
 
          52 гишүүн оролцож, 86.5 хувийн саналаар дэмжигдлээ.

3.Төслийн 65 дугаар зүйлийн 65.2.7 дахь заалтын “байгаа” гэсний дараа “нийтийн эзэмшлийн зам, гудамж, талбайг хянах зориулалт бүхий” гэж нэмэх. Санал хураалт.
 
          51 гишүүн оролцож, 88.2 хувийн саналаар дэмжигдлээ.

4.Төслийн 86 дугаар зүйлийн 86.2 дахь хэсгийн “жижүүрээр” гэснийг “жижүүрийн албанд” гэж өөрчлөх. Санал хураалт. Үг байсан уу? Цуцлах уу? Дараагийнх дээр. 
 
          51 гишүүн оролцож, 72.5 хувийн саналаар дэмжигдлээ. Би уншъя тэгээд Даваасүрэн гишүүнд үг өгье. 

5.Төсөлд доор дурдсан агуулгатай 87 дугаар зүйлийн 87.8 дахь хэсэг нэмэх: 

“87.8.Энэ хуулийн 87.7-д заасан сургуульд цагдаагийн байгууллагын захиалгаар суралцаж байгаа сонсогчдын дүрэмт хувцасны болон ирэх, буцах тээврийн зардлыг төр хариуцна” Даваасүрэн гишүүнд үг өгье. Дараа нь Баасанхүү гишүүнд үг өгье. 

Ц.Даваасүрэн: -Байнгын хороон дээр би зарчмын зөрүүтэй саналын гурав дөрвөн саналыг яг энэ чиглэлээр өгсөн байсныг яасан юм бол? Хураалгасан юм болов уу? Би зарчмын зөрүүтэй санал гээд. Дэмжигдээгүй гэдгээр орж ирэх ёстой биз дээ? Дэмжигдээгүй санал гэдэгт орж ирдэггүй юм уу? 

М.Энхболд: -Дэмжээгүй санал гэж байхгүй шүү, дэмжсэн 6 саналыг хурааж байгаа. Баасанхүү гишүүн.

О.Баасанхүү: -Цагдаагийн байгууллагын захиалгаар суралцаж байгаа сонсогч гээд байгаа юм. Хууль сахиулахын их сургууль дотор хил хамгаалахаар, хуулиар, цагдаагийн, шүүхийн шийдвэр биелүүлэх гээд хэд хэдэн сонсогч нар байдаг л даа. Тэгэхээр яг ний нуугүй хэлэхэд цагдаагийн чиглэлээр сурч байгаа сонсогчид цагдаагийн байгууллагын захиалгаар гэж ойлгохоор болоод байгаа байхгүй юу. Гэтэл өнөөдөр аваад үзэхээр жишээлбэл, бүгдээрээ дүрэмт хувцастай байгаа хууль сахиулах дотроо. Тэгээд үүнийг ингэж ялгаж байгаа юм шиг ингэж хайртай байж болно, гэхдээ арай ялгахаа больчих л доо. Өөрөөр хэлбэл, Хууль сахиулах их сургууль дотор байгаа сонсогч дотроо шүүхийн шийдвэр байдаг юм уу хөөрхөн хар хөх формтой байдаг шүү дээ. Тэд нарыг хувийн сургууль ч биш, улсын сургууль ч биш тэгсэн хэрнээ формын мөнгө гээд эцэг эхээс нь аваад байдаг. Тэгсэн хэрнээ саарал хувцастай хэдэн хүүхдүүдийг болохоор тэд нар болохоор цагдаагийн байгууллагын захиалга юм шиг ингэж жижиглээд юм уу ялгаварлах шалтгаан байсан эсэхийг би мэдмээр байна. Миний ойлгож байгаагаар дээр үед ямар байдаг байсан бэ гэвэл цэрэг цагдаагийн сургуульд орсон бол төр даадаг гээд явдаг байсан шүү дээ. Тэгэхээр аль болох өргөтгөөд төрийн хууль зүйн сайдын гэдэг юм уу хууль зүйн сайд үүн дээр хариулчихмаар байгаа юм. Цагдаагийн байгууллага захиалга өгч сургадаг биш, Хууль зүй, дотоод хэргийн яамны харьяа сургуулийн сонсогчдын зардлыг хувцас формтой бол тэрийг төрөөс хариуцна гэдэг найруулгаар оруулж болохгүй юу. 

Тэгэхгүй бол хил хамгаалахын захиалгаар, шүүхийн шийдвэрийн захиалгаар хууль болгонд өөрчлөлт оруулах нь л дээ. Иймэрхүү байдлаар явах хэрэггүй байх гэж бодоод байна. Хууль зүй, дотоод хэргийн яамны харьяа сургуульд сурч байгаа сонсогчдыг гээд оруулчихмаар байна л даа. Тэгвэл арай өргөн болох гээд байна. Үүн дээр анхаарч өгөөч гэж хүссэн юм. 

М.Энхболд: -Гишүүд үг хэлж дууслаа. Санал хураалт. Та үг хэлэх юм уу? 

48 гишүүн оролцож, 85.4 хувийн саналаар санал дэмжигдлээ. 

Би зочин танилцуулъя. Улсын Их Хурлын гишүүн Л.Энх-Амгалангийн урилгаар Хөвсгөл аймгийн Галт сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхныг хүсэн ерөөе. Дараагийн санал. 

6.Төслийн 88 дугаар зүйлийн 88.3 дахь хэсгийн “Цагдаагийн” гэснийг “Цагдаагийн дээд цолтой алба хаагчийн дүрэмт хувцасны загварыг Монгол Улсын Ерөнхийлөгч, цагдаагийн бусад” гэж өөрчлөх. Санал хураалт.
 
          49 гишүүн оролцож, 89.8 хувийн саналаар санал дэмжигдлээ.

Ингээд зарчмын зөрүүтэй саналуудаар санал хурааж дууслаа. 

Байнгын хорооны саналаар Цагдаагийн албаны тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          49 гишүүн оролцож, 93.9 хувийн саналаар дэмжигдлээ.

Цагдаагийн албаны тухай хууль хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          49 гишүүн оролцож, 87.8 хувийн саналаар дэмжигдлээ.

Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалт.
 
          49 гишүүн оролцож, 89.8 хувийн саналаар дэмжигдлээ.

Гүйцэтгэх ажлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          49 гишүүн оролцож, 81.6 хувийн саналаар дэмжигдлээ.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          49 гишүүн оролцож, 89.8 хувийн саналаар дэмжигдлээ.

Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          50 гишүүн оролцож, 88.0 хувийн саналаар дэмжигдлээ.

Үндэсний аюулгүй байдлын хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          50 гишүүн оролцож, 90.0 хувийн саналаар дэмжигдлээ.

Гэрээт харуул, хамгаалалтын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          50 гишүүн оролцож, 84.0 хувийн саналаар дэмжигдлээ.

Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          51 гишүүн оролцож, 92.2 хувийн саналаар дэмжигдлээ.

Терроризмтой тэмцэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          51 гишүүн оролцож, 90.2 хувийн саналаар дэмжигдлээ.

Галт зэвсгийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          51 гишүүн оролцож, 84.3 хувийн саналаар дэмжигдлээ.

Замын хөдөлгөөний аюулгүй байдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 
 
          51 гишүүн оролцож, 84.3 хувийн саналаар дэмжигдлээ.

Үүгээр хуулийн төсөл батлагдлаа. Ажлын хэсэгт баярлалаа. Би зочин танилцуулъя. Улсын Их Хурлын гишүүн Бямбацогтын урилгаар Шүүх шинжилгээний үндэсний хүрээлэнгийн орон нутгийн удирдах албан тушаалтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхныг хүсэн ерөөе. 

Дараа нь. 

Хоёр. Цагдаагийн албаны тухай хуулийг дагаж мөрдөх журмын тухай хуулийн төсөл /Засгийн газар 2016.12.22-ны өдөр өргөн мэдүүлсэн, анхны хэлэлцүүлэг/

Төслийн талаархи Хууль зүйн байнгын хорооны санал, дүгнэлтийг Улсын Их Хурлын гишүүн Нямдорж танилцуулна, индэрт урьж байна. Хамтад нь уу? Тусдаа танилцуулна  шүү дээ, протоколд орно шүү дээ. Та түрүүн бөөндсөн байна шүү дээ.

Ц.Нямдорж: -Та бүгдийн амгаланг айлтгая. 

Цагдаагийн албаны тухай хуулийн шинэчилсэн найруулгатай холбогдуулаад Засгийн газраас дагаж мөрдөх журмын тухай хууль гэж хууль өргөн мэдүүлсэн. Тэр дагаж мөрдөх журмын хуулиар хоёр асуудал зохицуулах ёстой юм. Нэг нь тэр замын хөдөлгөөний зохицуулагч гүйцэтгэх албаны ажилтны ажилласан хугацааг нэг жилийг нэг жил гурван сараар тогтоох заалт байгаа юм. Тэрийг томьёолоод өгчихсөн. Нөгөөдөх заалт нь Тахарын албанд ажиллаж байсан хүмүүсийн цолын асуудал байдаг. Байнгын хороон дээр ярьж байгаад Засгийн газраас оруулж ирсэн саналын томьёоллыг өөрчлөөд Тахарын албанд ажиллаж байгаа цагдаагийн албанд шилжсэн бол ажилласан хугацааг нь тооцохдоо офицер ахлагчийн жаягаар авч үзнэ гэсэн ийм өөрчлөлт хийгээд та бүхэнд хураалгах саналын томьёоллыг оруулсан юм. Энэ Байнгын хорооны саналыг дэмжиж өгөхийг хүсэж байна. 

М.Энхболд: -Нямдорж гишүүнд баярлалаа. Ажлын хэсэг өмнөх асуудлынх хэвээрээ байгаа. Байнгын  хорооны санал, дүгнэлттэй холбогдуулаад асуулттай гишүүн байна уу? Алга байна. 

Байнгын хорооноос гарсан зарчмын зөрүүтэй гурван санал байна. Үүгээр санал хураая. Хууль зүйн байнгын хорооны дэмжсэн саналууд шүү. 

1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Цагдаагийн албаны тухай хууль /Шинэчилсэн найруулга/-ийн 86.2-т заасан хугацаа уг хууль хүчин төгөлдөр болохоос өмнө цэргийн алба хаасны тэтгэвэр тогтоолгосон замын хөдөлгөөний зохицуулагч, гүйцэтгэх ажилтанд хамаарахгүй.” санал гаргасан Улсын Их Хурлын гишүүн Нямдорж, Баасанхүү, Батнасан, Ганболд, Мөнхбаатар, Пүрэвдорж, Б.Энх-Амгалан, Энхбаяр, Л.Энхболд. Цаашид ажлын хэсэг гэнэ. Санал хураалт. 

52  гишүүн оролцож, 90.4 хувийн саналаар санал дэмжигдлээ.

2.Төслийн 2 дугаар зүйлийг доор дурдсанаар өөрчлөн найруулах: 

“2 дугаар зүйл.Монгол Улсын Их Хурлаас 2016 оны 07 дугаар сарын 21-ний өдрийн хуулиар хүчингүй болгосон Тахарын албаны тухай хуулийн 25.3-т заасан албан тушаалд ажиллаж байсан хугацааг цагдаагийн ахлах болон дунд цолны, мөн хуулийн 25.4-т заасан албан тушаалд ажиллаж байсан хугацааг цагдаагийн бага цолны албан тушаалд ажиллаж байсанд тооцно.” санал гаргасан ажлын хэсэг. Санал хураалт. 

54  гишүүн оролцож, 87.0 хувийн саналаар санал дэмжигдлээ.

3.Төслийн доор дурдсан агуулгатай 3, 4 дүгээр зүйлийг тус тус хасах: 


“3 дугаар зүйл.Шүүхийн шийдвэр гүйцэтгэх тухай хуулийн 7.1.6-д заасан эрх бүхий байгууллага, албан тушаалтнаас хуульд заасны дагуу баривчлахаар шилжүүлсэн хүмүүсийг хүлээн авч, холбогдох шийдвэрийг биелүүлэх үүргийг 2017 оны 07 дугаар сарын 01-ний өдрийг хүртэл хугацаанд нутаг дэвсгэр хариуцсан цагдаагийн байгууллага үргэлжлүүлэн гүйцэтгэнэ. Баривчлах шийдвэр биелүүлэх журмыг Улсын ерөнхий прокурортой зөвшилцөн баривчлах байранд байсан хугацааны шууд зардлын хэмжээг санхүүгийн асуудал эрхэлсэн Засгийн газрын  гишүүнтэй зөвшилцөн тус тус дотоод хэргийн асуудал эрхэлсэн Засгийн газрын гишүүн батална.

4 дүгээр зүйл.Хорих ял эдлээд суллагдсан, тэнсэн харгалзсан, ял эдлүүлэхийг хойшлуулсан хүнд тавих захиргааны хяналтыг Шүүхийн шийдвэр гүйцэтгэх тухай хуулийг шинэчлэн баталж мөрдөх хүртэл хугацаанд цагдаагийн байгууллага үргэлжлүүлэн гүйцэтгэнэ.” Санал хураалт. Энэ хасаж байгаа саналыг уншихгүйгээр хасаж байя гэж Нямаагийн Энхболд гишүүн санал гаргасан тэгээд дэгээрээ болохгүй байна уу? Би Тамгын газраас асууж байна.

54  гишүүн оролцож, 90.7 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа. 

Цагдаагийн албаны тухай хуулийг дагаж мөрдөх журмын тухай хуулийн төсөл болон Цагдаагийн албаны тухай хуулийг дагаж  мөрдөх журмын тухай хууль хүчингүй болсонд тооцох тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Раднаасэд гишүүн яригдаагүй чиглэлийг өгч..

Ш.Раднаасэд: -Дагаж мөрдөж байгаа хууль дээр нэг зүйлийг бид нар оруулж өгөх ёстой байх гэж бодоод байна. Их Хурлын даргаас чиглэл өгөөд Байнгын хороон дээр хэлэлцэхэд анхаарах ёстой байх. Тэр нь одоо байгаа комиссар цолтой хүмүүсийг яаж адилтгах юм бэ? Онцгой байдал бол комиссар нь шууд цэргийн хурандаа гэдгээр юм уу дагаж мөрдөх хуульдаа хийж өгөөд автомат шилжсэн юм байна лээ. Тэр дээр чинь комиссараас цагдаагийн цол руу буцаагаад шилжихэд энд тийм зөрүүтэй байдал үүсчих гээд байна. Үүн дээр Байнгын хороон дээр Их Хурлын даргаас чиглэл өгүүлж байгаад Байнгын хороон дээр дагаж мөрдөх хуульдаа эцсийн хэлэлцүүлэг дээр ярих ёстой юм болов уу гэж бодож байна. 

М.Энхболд: -Би 2011 онд Онцгой байдлын хуулийг өөрчлөхөд онцгой байдлын асуудал хариуцаж байхдаа онцгой байдлын байгууллага удирдлага цагдаагийн дээд цолтой байна гэж хууль батлагдаад Онцгой байдлын ерөнхий газрын даргад хурандаа цолыг  нь эрхэлсэн сайд гэж Шадар сайдын тушаалаар өгөөд тэгээд ерөнхий газрын дарга доошоо бүх хүндээ комиссаруудаа хурандаа цол өгөөд тэгээд явсан. Одоо түүнээс өөр зам байхгүй. Хууль гарлаа гээд шууд цагдаагийн генерал гэдэг цол чинь олгогдохгүй шүү дээ. Тийм учраас хурандаа цолтой явахаас өөр замгүй байлгүй. Хурандаа цолыг нь харин Нямдорж гишүүн. Шилжилтийн үеийн комиссар цол гэж байхгүй шүү дээ. 

Ц.Нямдорж: -Одоо комиссар цолтой хүмүүс байна шүү дээ, 2013 оны хуулиар эд нар цөмөөрөө хурандаа нар байхгүй юу. Тэгээд хувцсаа солиод хурандаа аваад явцгаана. Заавал дагаж мөрдөх журмын тухай хуульд оруулна гэхээр хэлэлцүүлгийн үед болж байна л даа хоёрдугаар хэлэлцүүлэг хийх юм чинь яриад үзье. 

М.Энхболд: -2011 онд Онцгой байдлын хууль өөрчилж байсан саяын Нямдорж гишүүний ярьж байгаа хоёр утга нэг байгаа учраас түүгээрээ Байнгын хороон дээр явна. Өөр гарц байхгүй шүү дээ. Хууль гарлаа гээд шууд генерал цол олгогдохгүй шүү дээ. Тэр чинь Засгийн газар өргөн мэдүүлээд тэгээд Ерөнхийлөгч дээр очиж байж асуудал шийдэх учраас бүгд хурандаа болоод харин нэг л асуудал байгаа. Ерөнхий газрын хурандаа цолыг хэн өгөх вэ? Тэрийг сайд өгөх юм уу түүний гаргалгааг хийгээд өгөөч. Тэгээд ерөнхий газрын дарга доошоо бүгдийг нь хурандаа болгоод явна. Энэ цолын тухай сая яригдсаны дагуу Байнгын хороон дээрээ анхаарна биз. Ингээд эцсийн хэлэлцүүлэгт Цагдаагийн албаны тухай хуулийг дагаж мөрдөх журмын тухай хуулийн төсөл болон Цагдаагийн албаны тухай хуулийг дагаж мөрдөх журмын тухай хууль хүчингүй болсонд тооцох тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Дараа нь Дотоод цэргийн тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг явуулъя. 

Гурав. Дотоодын цэргийн тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2016.12.22-ны өдөр өргөн мэдүүлсэн, анхны хэлэлцүүлэг/

Төслийн талаархи Хууль зүйн байнгын хорооны санал, дүгнэлтийг Улсын Их Хурлын гишүүн Нямдорж танилцуулна, индэрт урьж байна.

Ц.Нямдорж: -Улсын Их Хурлын дарга, эрхэм гишүүд ээ,

Засгийн газраас 2016 оны 12 дугаар сард барьсан Дотоодын цэргийн тухай хуулийн төслийг 01 дүгээр сарын 19-нд чуулганаар хэлэлцэж анхны хэлэлцүүлэг хийх даалгавар өгсөн. Ажлын хэсэг тодорхой санал бэлтгэж Байнгын хороонд саналаа оруулсан. Байнгын хороо 02 дугаар сарын 07-ны өдөр  хуралдаж энэ хуулийн талаар нийт дүнгээрээ 38 санал гаргасан зарчмын шинжтэй. Тэгээд дагалдаж өөрчлөлт оруулахаар орж ирсэн Терроризмтой тэмцэх хууль, Нууцын тухай хуулийн тодорхой саналууд байгаа санал хураалгах. Эдгээр саналуудаар санал хурааж дэмжиж өгөхийг хүсэж байна. Баярлалаа. 


М.Энхболд: -Нямдорж гишүүнд баярлалаа. Ажлын хэсэг түрүүний танилцуулсан ажлын хэсэг хэвээрээ байгаа. Байнгын хорооны санал, дүгнэлтээс асуулттай гишүүд байна уу? Баасанхүү гишүүнээр тасаллаа. Болд гишүүн асуултаа асууя.

Л.Болд: -Өнөөдөр чинь хэлэлцэх асуудалд Дотоодын цэргийн асуудал байгаагүй шүү дээ. Тэгээд хэлэлцэх асуудал байгаагүй шууд оруулж болж байгаа юм уу? Хоёрдугаарт, энэ дотоодын цэрэг бий болох асуудал дээр Их Хурал нэлээн сайн олон талаас нь ярьж 7 хэмжиж, 1 огтлох замаар хийхгүй бол бусад цол дүүрчээ. Тэгээд баахан генерал төрөөд, дотоодын цэрэг бий болно гэдэг бол тоглоом биш. Энэ цэргийн гүйцэтгэх үүрэг бол яг л хугацаат цэрэг ард түмний хүүхдүүдийг татна. Үүрэг нь юу вэ гэхээр ард түмэн рүүгээ буу шагайх болж байгаа юм. Цэрэг гэдэг бол Үндсэн хуулиараа өөрийгөө хамгаалах зэвсэгт хүчинтэй байна гэж байгаа юм. Одоо ингээд харахаар манай Засгийн газрын гишүүд өөрсдийгөө хамгаалах зэвсэгт хүчинтэй болоод эхэлж байна. Захаасаа авхуулаад хар, зэвсэгт хүчин байх ёстой манай Бат-Эрдэнэ сайд байна. 

Хилийн цэрэг гээд цэрэгтэй Бямбацогт сайд байна. Ингээд цагдаа, дотоодын цэрэг гээд цэрэгтэй Мөнхбат сайд байна. Тэгээд онцгой байдлыг чинь бас генерал даргатай цэрэг болгочихсон Шадар сайд Хүрэлсүх сайд байна. Тагнуул чинь бас генералаар удирдуулдаг бас тусгай хамгаалалтын алба гээд цэргийн байгууллага үүнийг аль сайд нь хариуцаж байна вэ? Сайд нар хоорондоо цэрэг хөдөлгөх юм байна лээ л дээ. Зүгээр хэвлэлээр твиттерээр маргаад байдаг биш, ер нь нөхцөл байдал маш буруу зүйл рүү явж байгаа юм. Би байнга 1990 он ярьдаг нь энэ өөрөө Монголын нийгмийн том шилжилт байсан юм л даа. Үүнийг буцаах бололцоо байхгүй. Үүнийг буцаахын тулд зүгээр Үндсэн хуульд өөрчлөлт оруулах замаар ч юм уу, хууль тогтоомжуудыг жижгээр өөрчлөөд буцаана, эргээд социализмыг байгуулна гэж байгаа бол тийм юм байхгүй. Үнэхээр тухайн үед бид нар энэ жагсаал цуглаан өлсгөлөн гээд том эрсдэлээр Монголын ард түмэн давж гарсан юм шүү дээ. Тэгэхэд та бүхэн мэдэж байгаа. Дотоодын цэргийн анги, Хилийн цэргийн ангиуд Туулын бургасанд хуягт танктайгаа ирчихсэн яг жагсаал цуглааны тавьж байгаа шаардлагыг зөвшөөрөх үү, эсвэл зэвсгээр дарах уу гэдэг асуудал байсан шүү дээ. Тэр үед цэрэг хааж байсан Туулын бургасанд байсан миний найзууд хүртэл бий. 

Би та нарыг буудахад бэлэн байсан гэж байгаа юм чинь ийм л цэрэг байхгүй юу. Одоо энэ тал дээр үнэхээр та бид ийм ухралтыг хийх юм бол түүх биднийг өршөөхгүй. Энэ бол байж болохгүй. Тэгээд үүргээ хар дотоодын цэрэг. Гамшгийн үед гэж байгаа юм. Тэгвэл гамшгийн үед юм бол гамшгийн газраас онцгой байдлын бүхэл бүтэн цэрэг бий болгосон шүү дээ. Хэв журам сахиулах гэж байгаа юм тэгвэл цагдаа гээд бид нар ийм том хууль гаргаж байх. Бүх үүрэг нь ерөөсөө бусад олон төрлийн цэргүүдээс чинь хангагдсан. Заавал дотоодын цэрэг гэж ийм томьёоллоор ийм ангиллаар буу барьсан, дотогшоо байлдах ийм цэрэг бий болгох нь өөрөө маш том ухралт байх болно. 1990 онд Баябазар гэж генерал Хилийн ба дотоодын цэргийн командлагч байсан байх. Намын төв хорооны бүгд хурал дээр дотоодын цэрэг, хилчин, дайчид бид нам засгаа хамгаалахад бэлэн гэж мэдэгдэж байсан. Түүний эсрэг оюутны холбоо бид энэ талбай дээр жагсаж байсан. Өнөөдөр эх орноо хамгаалах тангарагтай цэргүүд ард түмнийхээ эсрэг, ард түмнийхээ хүүхдүүдийг буудах гэж байна. Үүнийг тэр генерал тунхаглан зарлаад явж байна намын хурал дээр энэ буруу юм гээд бид цуглаан жагсаал хийгээд мэдэгдэл хийж байсан юм. Энэ бүгдийн чинь үр дүнд энэ бүх өөрчлөлтүүд хийгдсэн юм. Үүнийг битгий буцаагаач, энэ хуулиа эргэж сайн ярья л даа. Бид нар зүгээр ярья гэж байна шүү дээ. Хоёр намын..

М.Энхболд: -Хэн хариулах вэ? Нямдорж гишүүн.

Ц.Нямдорж: -Дандаа юмыг Болд чи ер нь юу болоод байгаа юм бэ? Бүтэхгүй талаас нь бодох юм. Дотоодын цэрэг 1924 онд байгуулагдаж Монгол төрийн төлөө цэрэг шүү дээ. 1922 онд, тэгээд хуучин системийн үед чинь Аюулаас хамгаалах яамны системд Хилийн ба дотоодын цэрэг гэж байж байгаад тэгээд 1990 оны задрал явагдсаны дараа цагдаад шилжээд онц чухал объектуудын хамгаалалтыг хийгээд байгаа юм л даа. Хоёрхон анги бий. Тэгээд татан буулгасан нь буруу боллоо гэдгийг Сайханбилэгийн Засгийн газар өөрөө хүлээн зөвшөөрөөд Дорлигжав Хууль зүйн сайд байхдаа дотоодын цэрэг байгуулах хуулийн төсөл оруулж ирээд хэлэлцүүлж амжаагүй байж байхдаа хугацаа дуусчихсан шүү дээ. Тэр хуулийг л дахин хуулийн яамныхан авч үзээд сая өргөн мэдүүлсэн ийм учиртай эд шүү дээ. Наадах чинь яг хэв журам хариуцсан сайд хийгээд ирэхээр хэрэгцээ нь нуруун дээр нь мэдэгддэг эд дээ. Тэгээд Ардчилсан нам дотор дотоодын цэрэг байх ёстой гэдэг байр суурьтай байдаг тэр дагуу хууль оруулж ирж байсан шүү дээ. Яг л ийм томьёололтой юмнууд оруулж ирсэн. Ард түмэн рүү буу шагайдаг юм чинь энэ дотор байхгүй шүү дээ. Хамгаалалтын үүрэг гүйцэтгэнэ. Хамгаалж байгаа объект нь халдвал зэвсэг тусгай хэрэгсэл хэрэглэнэ. Хүний амь эрсдэхээр бол хэрэглэнэ гэсэн ийм юмнууд байгаа. Зөвхөн харж байгаа объектынхоо түвшинд шүү дээ. Түрүүн ярьдаг бол гамшгийн үед бүр шаардлага гарсан үед дэмжлэг үзүүлэх зорилгоор гэж ухаандаа олон тооны ялтан хуяглаж зөөх шаардлага гарвал цагдаад хүч  нь хүрэхгүй бол дотоодын цэрэг тэр хамгаалалтыг зохион байгуулахад дэмжлэг үзүүлж оролцох эрхтэй нөхцөл байгаа. Ийм л эд дээ. Тэгээд Байнгын хороо хуулийг дэмжье гэж шийдсэн учраас санал явагдах болов уу гэж би бодож байна шүү дээ. 

М.Энхболд: -Баасанхүү гишүүн асуултаа асууя.

О.Баасанхүү: -Хэлэлцэх асуудлын дараалалд байгаагүй гэж яриад байна л даа. Тэрийгээ анхаараад хариулаад өгөөч гэж хэлмээр байгаа юм. Хоёрдугаарт, дотоодын цэрэг цагдаагийн доор байдаг нь буруу шүү дээ. Хууль зүй, дотоод хэрэг гэж нэрлээд байгаа бол дотоодын асуудал гэдэг юмаа яримаар байгаа юм бол бие даасан нэгжээр Хууль зүйн яамныхаа доор байж байна биз. Тэгэхгүй болохоор асуудал юундаа байгаа вэ гэхээр цагдаагийн генерал гээд гаргалаа, цагдаагийн генерал маань цагдаагийн болон дотоод цэргийн генерал болох уу? Хоёр ширхэг погон үүрэх үү, зүүх үү гэдэг шиг ийм сонин нөхцөл байдал үүсээд байгаа юм. Нэг мөрөн дээрээ цагдаагийн генералтай, нөгөө мөрөн дээрээ дотоодын цэргийн генералаа зүүгээд эсвэл хуучин байсан генералуудыг нь цагдаагийн хуулиараа хурандаа нар болгох юм уу? Ерөнхийлөгчийн өгсөн зарлигийг хүчингүй болгоод. Ийм холион багтан болгоод байгаа юм нэгдүгээрт цолын хувьд.

Хоёрдугаарт, чиг үүргийн хувьд аваад үзэхэд ер нь ний нуугүй хэлэхэд би заримдаа боддог юм. Гудамжид төрийн хамгаалалт маягаар Ерөнхийлөгчийн айлчлал болохоор хэдэн мөрдөн байцаагчид хавтсаа хаяад гараад зогсдог л доо. Үймээн самуун болохоор нөгөө хэдэн Сүхбаатар юм уу Чингэлтэй дүүргийн хэдэн мөрдөн байцаагч нар ажлаа хаяад зогсдог л доо. Үүнийг Дотоодын цэргийн хууль нэгэнт баталж байгаа юм бол тэрийг зохицуулах боломж ямар байдаг вэ гэдгийг мэдмээр байна л даа. Үүнийг чөлөөлдөг юм уу яадаг юм бэ. Мөрдөн байцаагч прокурорт туслах чиг үүрэгтэй болохоос нарийн яривал цагдаа биш байхгүй юу. Дэлхийн жишигт ийм л байдаг. Цагдаагийн байгууллага гэдэг бол хэв журмыг зохицуулаад тодорхой гэмт хэргийн газрыг хамгаалалтад аваад гэм буруутай, гэм буруугүйг прокурор мөрдөн байцаагч хоёр тогтоогоод шүүхээр ордог, өмгөөлөгчтэй мэтгэлцдэг ийм л хүмүүс шүү дээ. Тэгэхээрээ нэгэнт цагдаагийн доор байхаараа мөрдөн байцаагч нарын хэрвээ хэв журмын цагдаа нь дийлэхгүй бол дотоодын цэргийн хүмүүс маань давхар хамгаалалтад зогсох боломж хир байдаг юм бол гэж би бодоод байгаа юм. Үүнийг анхдугаар  хэлэлцүүлгээрээ оруулах боломжтой юу гэдгийг мэдмээр байна.  Тэгж бас цагдаагийн ачааллыг багасгамаар байна. 

Дээрээс зэвсэг, техник  хэрэгслийн асуудал дээр яах вэ? Цэрэг бол шууд буудах эрхтэй. 07 дугаар сарын 01-нд цагдаа буудсан уу, цэрэг буудсан уу гэж маргаж байгаад цагдаагийн хэдэн даргад ял өгөөд явуулсан даа. Яагаад ял өгсөн бэ гэхээр цагдаагийн дарга чинь дотоодын цэргийн дарга байгаа учраас цагдаа ч буудсан адилхан, дотоодын цэрэг ч буудсан адилхан гээд тухайн үеийн генералыг хүчээр шахуу ял өгчихсөн байсан шүү дээ. Одоо үүнийг нэг талдаа гаргахгүй бол цагдаагийн ерөнхий газрын дарга маань л дотоодын цэргийн даргатай адил гэж хэлээд дотоодын цэргийн дэг журмаар явсан үүрэг дээр нь давхар хяналт тавиад давхар үүрэг өгөөд явчих гээд байгаа харагдаад байгаа юм. Ерөнхийлөгч бол байж магадгүй л дээ. Бүх цэргийн командлагч гэдгээрээ арай өөр байж магадгүй. Яг түүн шиг дотоодын цэргийн командлагч бөгөөд гээд явах гэж байгаа байхгүй юу. Энэ жишгээ солих арга байна уу? Үүнийг орчин үежүүлж шийдмээр байна л даа. Тэгэхээр энэ хуулийг жаахан боловсронгуй болгох тал дээр анхаараад явахгүй бол яг үүсгэн байгууллаа гээд явдаг тэгээд тэндээ очоод бас хувцас дээрээс нь наад зах нь байр сав юу байдаг юм бэ, техник хэрэгсэл гээд өчнөөн асуудлууд яригддаг учраас үүнийг анхаараач гэж хүсэж байна. Баярлалаа. 

М.Энхболд: -Үг хэлэв үү? Нямдорж гишүүн.

Ц.Нямдорж: -Ажлын хэсгийн нэлээд гишүүн энэ хуулийн сайдын дэргэд бие даасан статусаар байлгая гэсэн саналууд ирсэн бас үндэсний гвард гэдэг нэртэй болгоё гэх мэтийн саналууд яригдсан юм. Тэгээд тал талаас нь ярьж байгаад Байнгын хороон дээр Засгийн газраас өргөн мэдүүлсэн хувилбараар нь дэмжигдэж чуулганд орж ирж байгаа юм. Нэгдүгээрт үүнийг хэлэх гэсэн юм. Хоёрдугаарт, Баасанхүү гишүүн түрүүн сонсогчийн тухай яриад байна лээ. Тэр чинь гадаадын цагдаагийн сургуульд захиалгаар суралцаж байгаа хүмүүсийн тээврийн зардал, хувцасны зардал байгаа юм. Дотоодынх биш. Дотоодын цэргийн тухайд бол ороод ирсэн төслийг сайжруулах чиглэлээр 38 санал та бүхэнд санал болгож байгаа юм. Энэ 38 саналыг тусгачих юм бол гайгүй хууль болчихно гэж ойлгож байгаа шүү дээ. Ганц нэг асуудал байгаа бол хоёрдугаар хэлэлцүүлгийн үед ярилцаж болох байх. Гэхдээ үндсэн зарчим нь солигдохгүй. 

М.Энхболд: -Гишүүд асуулт асууж хариулт авч дууслаа. Зочин танилцуулъя. Улсын Их Хурлын гишүүн Ж.Эрдэнэбат, Оюундарь нарын урилгаар Сэлэнгэ аймгийн Сүхбаатар сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.

Одоо зарчмын зөрүүтэй саналаар санал хураая. Байнгын хорооноос гаргасан санал байгаа. 

1.Төслийн 3 дугаар зүйлийн 3.1 дэх хэсгийн “хамгаалалтыг” гэснийг “хамгаалалт, аюулгүй байдлыг” гэж өөрчилж, 4 дүгээр зүйлийн 4.1.1 дэх заалтын “улс орны нийгэм, эдийн засгийн” гэснийг хасах. Санал гаргасан Улсын Их Хурлын гишүүн Нямдорж, Баасанхүү, Батнасан, Ганболд, Мөнхбаатар, Пүрэвдорж, Б.Энх-Амгалан, Энхбаяр, Л.Энхболд. Цаашид ажлын хэсэг гэнэ. Санал хураалт. 

57 гишүүн оролцож, 66.7 хувийн саналаар санал дэмжигдлээ. 
 
2.Төслийн 5 дугаар зүйлийн гарчиг, 6 дугаар зүйлийн гарчгийн “Дотоодын цэргийн удирдах талаар” гэснийг, 5 дугаар зүйлийн 5.1 дэх хэсэг, 6 дугаар зүйлийн 6.1 дэх хэсгийн “нь дотоодын цэргийг удирдах талаар” гэснийг тус тус хасаж, 5 дугаар зүйлийн 5.1.1 дэх заалтын “дотоодын” гэсний өмнө “Монгол Улсын зэвсэгт хүчний ерөнхий командлагчтай зөвшилцөн” гэж нэмж, 5.1.15 дахь заалтын “цэрэгт” гэснийг “цэргийн жинхэнэ” гэж өөрчилж, доор дурдсан агуулгатай 5.1.6 дахь заалтыг хасах. Санал хураалт. 

57 гишүүн оролцож, 75.4 хувийн саналаар санал дэмжигдлээ. 
3.Төслийн 6 дугаар зүйлийн 6.1.1 дэх заалтын “үйл ажиллагааны” гэснийг хасаж, 6.1.3 дахь заалтын “танилцуулах” гэснийг “танилцуулж,  шийдвэрлэх” гэж өөрчилж, 6.1.4 дэх заалтыг хасах. Санал хураалт.
53 гишүүн оролцож, 71.7 хувийн саналаар санал дэмжигдлээ. 
4.Төслийн 8 дугаар зүйлийн 8.1.6 дахь заалтын “байгуулж удирдах” гэснийг “байгуулах” гэж өөрчилж, 9 дүгээр зүйлийн 9.3 дахь хэсгийг доор дурдсанаар өөрчлөн найруулж, 6 дугаар зүйлийн 6.1.4 дэх заалт болгох. Санал гаргасан ажлын хэсэг. Санал хураалт. Санал хураалтыг түр түдгэлзүүлье. Ж.Бат-Эрдэнэ гишүүнд үг өгье. Үг хэлнэ. Ямар цочмог хэлж байна.
Ж.Бат-Эрдэнэ: -Энэ дотоодын цэргийн тухай хууль дээр сая ч бас саналууд гарч ирлээ. Ер нь хууль зүйн яамны дэргэд агентлаг байх нь зүйтэй гэсэн ийм саналууд бас гарч байсан. Тэгээд одоо 6.1.4-өөр удирдлагыг нь хууль зүйн яам томилдог болж байгаа юм байна. Дээрээс нь 9.3-аар дараагийнх нь санал орж ирж байна. Захиран зарцуулах төсөв  нь шууд өөртөө дотоодын цэрэгтэй үлдэж байгаа юм байна. Тэгэхээр үндсэндээ одоо нэг удирдлага буюу цагдаагийн доор удирдах удирдлага чинь өөрөө алдагдаж байна гэж үзээд байгаа юм. Жишээ нь аймаг орон нутагт та бүхэн харж байгаа биз дээ. Шууд босоо удирдлагатай томилогддог агентлагууд Засаг даргынхаа томилгоо дотор ажилладаггүй. Яг үүнтэй адилхан цагдаагийн генерал, дотоодын цэргийн штабын дарга генерал хоёр хоорондоо эрх мэдлийн хуваарилалт байхгүй болно. Үед энд шууд захирах буюу шууд захиран тушаах ийм үйл ажиллагаанууд тасалдана. Өөрөөр хэлбэл, хоёр тусдаа агентлаг боллоо. Зөвхөн хууль дээр нэг доор харагдаж байгаа боловч яг амьдрал дээр энэ чинь  хоёр тусдаа юм боллоо. Ямар  нэгэн хоорондын уялдаа байхгүй болчихлоо шүү дээ.  Тэгэхээр үүн дээр гишүүд анхаарахгүй бол болохгүй шүү. Наана чинь онцгой байдалд тушаал өгөхөд биелүүлэхгүй шүү. Тэр ямар нэгэн байдлаар амьдрал дээр яадаг билээ, бас дотоод хүн чанарын зөрчлүүд гарч ирдэг шүү дээ. Энэ зөрчлүүд чинь хоорондоо хоёр генералын хоорондох асуудал болоод үүснэ шүү. Тийм болохоор үүнийг дэмжвэл дараагийн ядаж санхүү дээр нэг доор байх ёстой гэсэн ийм саналтай байгаа 9.3 дээр баярлалаа. 
М.Энхболд: -6.1.4 дэх заалт нь ийм байна шүү дээ, дотоодын цэргийн командлагчийн саналыг үндэслэн дотоодын цэргийн штабын даргыг томилж, чөлөөлнө” гэсэн ийм заалт санал хураалт. 
54 гишүүн оролцож, 72.2 хувийн саналаар санал дэмжигдлээ. 
5.Төслийн 9 дүгээр зүйлд доор дурдсан агуулгатай 9.3 дахь хэсэг нэмэх: 

“9.3.Штабын дарга нь дотоодын цэргийн төсвийг хууль тогтоомжид заасны дагуу захиран зарцуулна.” санал гаргасан ажлын хэсэг. Үг хэлэх гишүүд кнопоо дар. Батзандан гишүүн. 

Ж.Батзандан: -Ардчилсан намын бүлэг дотоодын цэргийн асуудлыг цагдаагийн хуультай давхар оруулж ирж байгаа асуудал дээр 5 хоногийн завсарлага авъя гэдэг шийдвэр гаргаж байна. Яагаад вэ гэхээр дотоодын цэрэг цагдааг цэрэгжүүлэх оролдлогыг хийж байна гэж бид харж байна. Бидний үндсэн концепци бол цагдааг иргэний байгууллага, иргэний эрхийг хамгаалдаг байгууллага болгох реформыг өнгөрсөн 4 жилд бид нар хийсэн. Харамсалтай нь Ардын намын бүлэг цагдааг цэргийн байгууллага болгох, цагдаад цэргийн цол олгодог болгох, цагдаатай дотоодын цэргийг хольж хутгах, иргэний эрхийг зөрчих энэ чиглэл рүү өөрчлөлтүүдийг оруулж ирж байна гэж бид харж байгаа. Тийм учраас Ардчилсан намын бүлэг завсарлага авъя. Үүнийг нухацтай харъя гэдэг санал дэвшүүлж байна.

М.Энхболд: -Цагдаагийн хууль нь өглөө батлагдсан өглөө 10 цагаас хойш чуулган хуралдсаар байгаад баталчихсан. Та дөнгөж сая орж ирэнгүүтээ шууд завсарлага авна гээд энэ чинь хоорондоо уялдаа холбоотой явж байгаа хоёр хууль шүү дээ. Тэгэхээр одоо бол тэгээд цагдаагийн хууль батлагдчихсан шүү дээ. Завсарлага Батзандан гишүүн тодорхой цагаар аваад тэгээд ажлын хэсгээс юмнуудаа тодруулаад тэгээд үдээс хойш болтол түр завсарлавал. Нямдорж гишүүн. 

Ц.Нямдорж: -Батзандан гишүүн сонгуульд яваад мэдээлэл дутуу байх шиг байна. Ардчилсан намын бүлэг наад хоёр хуулийг чинь хоёуланг нь хэлэлцээд Эрдэнэ, манайх очиж танилцуулсан юм Энхтөр. Тэгээд нэг дэх өдрийн бүлгийн хуралдаанаар хэлэлцээд Эрдэнэ дарга мэдэгдэл хийсэн юм л даа. Цагдаагийн хууль, Дотоодын цэргийн хуулийг хэлэлцсэн бүлгийн хурлаар тэгээд хэлэлцүүлгийг нь дэмжиж байна гээд мэдэгдэл хийчихсэн шүү дээ. Тэгж мэдэгдэл хийсэн газар одоо завсарлага авахаар чинь арай болохгүй байна. Та нар тэрийгээ сана л даа. Дахиж яривал гишүүдийн саналыг би хүндэтгэж байна. Та бүхэн үдээс хойш яриад маргааш чуулган завсарлах гээд байна шүү дээ. Үүнийг нь хүссэн хүсээгүй шийдвэр гарах байх. Хоёрын хооронд юм дээр ийм хэрэг байна уу гэдгээ та бүхэн яриач. Би дахиад Батзандан гишүүнд сануулж хэлье. Дотоодын цэрэг байгуулах саналыг Дорлигжав хуулийн сайд байхдаа Сайханбилэгийн Засгийн газар Их  Хуралд өргөн мэдүүлж хэлэлцүүлж байсан. Энэ бол зөвхөн Ардын намын санал ч биш. Ардчилсан нам ч тийм байр суурьтай байсан шүү дээ. 

М.Энхболд: -Тэгээд Ардчилсан намын бүлэг яг энэ асуудлаар өмнө завсарлага авчихсан байхгүй юу. Байнгын хороон дээр завсарлага аваад тэгээд ажлын хэсэг нь Эрдэнэ дээр орж юмаа танилцуулаад тэгээд Эрдэнэ гишүүнтэй ойлголцоод тэгээд 5 хоногийн завсарлага нь өнгөрөөд дараагийн 7 хоногоос нь хэлэлцээд нэг 7 хоног хойшилж хэлэлцэгдэж байгаа байхгүй юу танай завсарлагаас болоод. Баасанхүү гишүүн үгээ хэлье.

О.Баасанхүү: -Баярлалаа. Би ийм юм хэлэх гээд байгаа юм. Дотоодын цэргийг цагдаагийн байгууллагатай нийлүүлэхээр үнэхээр иргэнлэг байгууллага, иргэддээ үйлчлэх  байгууллагыг цэрэгжүүллээ гэдэг шүүмж яриад байгаа нь зарчмын хувьд зөв байгаа юм. Одоо энэ 9.3 дээр штабын дарга нь дотоодын цэргийн төсвийг хууль тогтоомжид заасны дагуу захиран зарцуулна гээд байгаа юм. Дотоодын цэргийн төсөв юм гэж байхгүй шүү дээ. Миний ойлгож байгаагаар цагдаагийн байгууллагын доор юм бол цагдаагийн байгууллагаас өгсөн төсвийг цагдаагийн байгууллагын даргын төсвийн ерөнхийлөн захирагчаас олгосон төсвийг л захиран зарцуулах болж байгаа шүү дээ. Концепцио нэг талдаа гаргаач гээд байгаа юм. Хэрвээ агентлаг байгаад явбал дотоодын цэргийн командлагчаас дотоодын цэргээс штабын дарга нь өгсөн төсвийг захиран зарцуулна. Тэгэхгүй бол энэ чинь босоо удирдлагатай байгууллага дотор хажууд нь юу ч гэсэн түр та үүнийг харж байгаарай гэдэг шиг юм тавьчих юм бол 07 дугаар сарын 01-нд яг цагдаагийн дарга нарыг буруутгахдаа наад цэргийн гэмт хэргээр ялласан шүү дээ. 

Яагаад цэргийн гэмт хэргээр ялласан бэ гэхээр наад цагдаагийн дарга чинь өөрөө дотоодын цэргийн командлагч буюу цэргийн албан тушаалтан гэж хэлж байгаад ял өгсөн байхгүй юу. Гэтэл бодитоороо тухайн үед цэргийн албан тушаалтан биш байсан байхгүй юу. Үүн дээр маш том маргаан болоод явж байсан. Одоо та нар үүнийгээ дахиад наах гээд байна л даа. Тэгэхээр би хувьдаа юу гэж бодож байгаа вэ гэхээр концепцийнхоо хүрээнд үүнийгээ шийдэх боломж байхгүй юм уу? Мэдээж та нар маань шийдэх юм чинь би юу гэж үзээд байгаа вэ гэхээр дотоодын цэргийг Хууль зүй, дотоодын хэргийн сайдын хажууд байлгаад сайд нь дотоодын цэрэгт төсвөө хуваарилаад тэгээд дотоодын цэргийн командлагч гээд дотоодын цэрэг дотроо командлагч маань өөрийгөө үүнийгээ захиран зарцуулаад явахгүй юм уу? Цагдаагийн байгууллагаас би асуумаар байна л даа. Та нар үүнийг хажуудаа байлгах тэгж их сонирхол байна уу гэж асуугаад байна. Маш чухал нь тэр байна. Та нар үүнийг авснаараа үймээн самуун энэ тэр гэдэг дээрээ дотоодын цэргийн хариуцлагыг үүрээд цагдаагийн ч хариуцлагыг үүрээд ингэж явах биш, яг цагдаагийн байгаа хуулийнхаа дагуу үүрэг хариуцлагаа аваад гэмт хэрэг, хэв журмыг шийдвэрлээд явах ёстой юм биш үү? Би цагдаагийн даргаас өөрөөс нь асуумаар байгаа юм. Үүн дээр хариулж өгөөч. Тэгэхгүй бол штабын дарга нь дотоодын цэргийн төсвийг хууль тогтоомжид заасны дагуу захиран зарцуулна гээд байгаа юм. Штабын дарга гэдэг чинь танай цагдаагийн байгууллагын харьяанд байгаа хүн болж хувирах гээд байна шүү дээ. Үүнийг Төрийн нарийн юу гэж үзэж байгаа юм бэ, сайд юу гэж үзэж байгаа юм бэ, үүн дээр хариулт өгөөч. 

Цагдааг заавал цэрэгжүүлэх гээд байх юм. Цагдаажсан нийгмээсээ татгалзъя л даа. 1990 онд бид нар цагдаажсан нийгэм байлаа гээд хамаг цагдаа нараа ерөнхийдөө иргэнжүүлээд явсан шүү дээ. Цагдаагийн байгууллагын доор инээмсэглэл аян хүртэл явж байсныг би санаж л байна л даа. Та иргэдтэй инээж харьцаарай. Одоо эргээд цэргийн байдлаар буу зэвсэг үүрүүлээд ард түмнээ адилхан ардын хүүхдүүд шүү дээ. Цагдаа ч ардын хүүхэд, иргэн ч ардын хүүхдүүд, ойлголцоод явах боломжийг заавал цэрэгжүүлж хүчирхийллийн талд оруулж коммунист нийгэм рүүгээ буцах сонирхол хэнд байгаа юм бэ? Үүнийг анхаараач гэж би хүсээд байна л даа. Ийм асуултуудад хариулт авъя. 

М.Энхболд: -Зарчмын зөрүүтэй саналаар санал хурааж байхад асуулт байдаггүй үг хэлдэг дэгтэй. Мөнхбаатар гишүүн үг хэлье. 

Л.Мөнхбаатар: -Дотоодын цэргийн тухай хууль бол үзэл баримтлалаа дэмжээд хэлэлцүүлгийнхээ шатанд явж байна л даа. Тэгэхээр үүн дээр  нэг зүйл байгаа юм. Засгийн газраас өргөн мэдүүлснээр бол штабын дарга нь дотоодын цэргийн өдөр тутмын үйл ажиллагааг удирдан зарцуулах, харин аж ахуй материал-техникийн хангалтыг нь цагдаагийн төв байгууллага нь хариуцдаг байхаар ийнхүү Засгийн газраас санал оруулж ирсэн юм. Яах вэ ажлын хэсэг дээр ярьж байгаад Байнгын хороон дээр зарим нэг санал гараад үүнийг дотоодын цэргийн штабын дарга нь бас төсөв захирахаар дэмжигдээд ороод ирчихсэн байгаа юм. Одоо санал хураалгах гэж байна л даа. Ер нь төсвийн ерөнхийлөн захирагч гээд сайдынхаа багц дотор агентлаг дотроо төсөв нь явж байгаа төсвийн захирагч нь цагдаагийн ерөнхий газрын дарга бөгөөд дотоодын цэргийн командлагч маань төсөв захиран зарцуулах эрх үүрэгтэй төсвийн хуулиараа. Ийм учраас энэ зүйл маань холбогдох хуулиудтай зөрчилдөнө. Энэ заалтыг дэмжих боломжгүй байгаа юм. Одоо эцсийн хэлэлцүүлэгт Байнгын хороон дээр Их Хурлын даргаас чиглэл өгөөд үүнийг эргэж харж ярих зайлшгүй шаардлага байна л даа. Командлагч маань эрх үүрэг нь тодорхойгүй болж байна шүү дээ. Томилгоог нь дотоодын хэргийн сайд томилъё гэсэн үүнийг зарчмын хувьд дэмжсэн. Одоо төсөв санхүү гээд Агентлагийн эрх зүйн байдлын тухай хуулиараа хүлээж байгаа төсвийн тухай хүлээж байгаа эрх үүргүүд салаад яваад байгаа юм л даа. Ийм учраас үүнийг нэг мөр болгоод Цагдаагийн ерөнхий газрын дарга бөгөөд Дотоодын цэргийн командлагчид нь төсвийн эрх мэдлийг нь хэвээр н үлдээх зүйтэй гэсэн ийм саналтай байгаагаа хэлье. 

М.Энхболд: -Занданшатар гишүүн үг хэлье.

Г.Занданшатар: -5 дугаар санал буюу 9.3 дахь хэсгийг нэмэх саналыг дэмжих боломжгүй үндэслэлийг  хэлэх гэж байна. Төсвийн тухай хуулиар төсвийн ерөнхийлөн захирагч, төсвийн төвлөрүүлэн захирагч, төсвийн шууд захирагч гэсэн ийм гурван ангилалтай байдаг. Төсвийн ерөнхийлөн захирагч нь хууль зүйн сайд байна байх, төсвийн төвлөрүүлэн захирагч нь дотоодын цэргийн ерөнхий командлагч байна байх, төсвийн шууд захирагч нь дотоодын цэргийн штабын дарга байна байх. Үүнийг төсвийн хууль тогтоомжийн дагуу захиран зарцуулна гэдэг үг, захиран зарцуулна гэдэг нь ерөнхийлөн захирагчийнхаа эрх мэдэлд байдаг. Төвлөрүүлэн захирагчийнхаа эрх мэдэлд байдаг ийм асуудал. Тэгэхээр төсвийн тухай хууль тогтоомжоор штабын дарга нь энэ гурвыг гурвууланг нь зэрэгцүүлээд эдлэх гэж байгаа юм шиг ингэж оруулж ирэх нь энэ хууль зохимжгүй. Ерөөсөө төсвийн хуулиараа энэ зохицогдоод явах учраас энэ заалтыг нэмж болохгүй. Хасахгүй бол хууль, зарчимтайгаа зөрчилдөнө. Түрүүний хэлсэн нэгдсэн удирдлага, тогтолцоо санхүүгийн эрх мэдлийн асуудлууд салгаж болохгүй. Энэ заалт бусад хууль тогтоомжтой зөрчилдөж байгаа учраас үүнийг дэмжихгүй байх нь зүйтэй гэдгийг хэлье. 

Энэ хууль манай Болд гишүүн Гитлерийн Герман гэдэг шиг сүржигнээд байгаа шиг биш. Цагдаагийн албыг илүү иргэншлийн шинжтэй үүрэг хариуцлага цэргийн цол хариуцлагын юмыг тодорхой болгож байгаа. Эрүүгийн хууль шинэчлэн батлагдаж хүний эрхийг илүү хангасан. Зөрчлийн тухай хуулиар, Эрүүгийн тухай хуулиар хүний эрхийг илүү дээдэлсэн эдийн засгийн агуулгатай эдийн засгийн торгуулийн ялыг илүү оногдуулдаг, заавал хүнийг шоронд хорьж хүнийг хүмүүжүүлэх гээд байдаггүй энэ бүх концепцитой явж байгаа юмыг эцсийн хэлэлцүүлгийн үеэр бужигнуулахаа болиоч гэдгийг хэлмээр байна. 

М.Энхболд: -Б.Бат-Эрдэнэ гишүүн үг хэлнэ.

Б.Бат-Эрдэнэ: -Баярлалаа. Тэгэхээр гишүүд маань энэ дотоодын цэргийн тухай хууль, гамшгийн тухай хууль, цагдаа гээд аюулгүй байдлыг хангах чиг үүрэг бүхий тусгайлсан чиг үүрэгтэй байгууллагуудын хуулийг батлаад гаргачих нь зөв зүйтэй юм. 5 дугаар зүйлийн 9.3 дээр гишүүдийн хэлж байгаа саналыг анхаарч үзээд үүнийг нь хасаад харин 38 дугаар зүйлийн дотоодын цэргийн санхүүжилт материал-техникийн хангамж гэсэн энэ зүйлд нь багтаагаад зохицуулалт хийгээд явчихвал энэ хууль маань ямар нэгэн маргаангүйгээр эргэж буцахгүйгээр батлагдаад явчих бололцоотой юм биш үү гэсэн ийм саналыг хэлж байна.

М.Энхболд: -Гишүүд үг хэлж дууслаа. Санал хураая. Санал хураалт. Би түрүүн томьёоллоо уншчихсан дахиж унших хэрэггүй биз дээ. Санал хураалт. 

56 гишүүн оролцож, 19.6 хувийн саналаар энэ санал дэмжигдсэнгүй. 
6.Төслийн 9 дүгээр зүйлийн 9.5 дахь хэсгийн “Дотоодын” гэснийг хасаж, 10 дугаар зүйлийн 10.2 дахь хэсгийг доор дурдсанаар өөрчлөн найруулах:

“10.2.Дотоодын цэргийн бэлгэ тэмдэг, тугийн загвар, хэрэглэх журмыг дотоод хэргийн асуудал эрхэлсэн Засгийн газрын гишүүн батална.” санал гаргасан ажлын хэсэг санал хураалт. 

57 гишүүн оролцож, 73.7 хувийн саналаар санал дэмжигдлээ. 
7.Төслийн 11 дүгээр зүйлийн 11.1.3 дахь заалтыг доор дурдсанаар өөрчлөн найруулах:


“11.1.3.гамшиг, аюулт үзэгдэл, осол, аюул тохиолдсон үед болон эрэн хайх, аврах, хор уршгийг арилгах, хойшлуулшгүй сэргээн босгох ажиллагаанд дэмжлэг үзүүлэх;” Санал хураалт. 

56 гишүүн оролцож, 75.0 хувийн саналаар санал дэмжигдлээ. 

8.Төслийн 12 дугаар зүйлийн 12.1 дэх хэсгийн “цэргийн” гэснийг “цэрэг” гэж өөрчилж, “байгууллага Засгийн газраас тогтоосон” гэснийг хасаж, 12.1.1 дэх заалтын “объектыг хамгаалах, тэдгээрт нэвтрүүлэх” гэснийг “объектод нэвтрүүлэх” гэж тус тус өөрчилж, 12.1.3 дахь заалтыг доор дурдсанаар өөрчлөн найруулах: 


“12.1.3.улсын онц чухал объектод гарсан гамшиг, аюулт үзэгдэл, ослын хор уршгийг арилгахад дэмжлэг үзүүлэх;” санал гаргасан ажлын хэсэг. Санал хураалт. Баасанхүү гишүүнд үг өгье. Санал хураалтыг түр түдгэлзүүлье. Би зочин танилцуулъя. Улсын Их Хурлын гишүүн Б.Энх-Амгалангийн урилгаар Нийслэлийн Хан-Уул дүүргийн 14 дүгээр хорооны иргэд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд эрүүл энх, сайн сайхныг хүсэн ерөөе. Баасанхүү гишүүний микрофоныг өгье.
О.Баасанхүү: -Нэгдүгээрт 11.3 дээр дэмжлэг үзүүлэх гээд 12.1.3 дэмжлэг үзүүлэх адилхан байгаа байхгүй юу. Үүнийг дараагаар чуулганаар найруулах хэрэгтэй гэж үзэж байгаа юм. Мэдээж хэрэг хор уршиг арилгах, хойшлуулшгүй сэргээн босгох ажиллагаанд дэмжлэг үзүүлэх. Дараа нь онц чухал объектод гарсан гамшиг аюулт үзэгдэл, ослын хор уршгийг арилгахад дэмжлэг үзүүлэх гээд ялгаагүй байгаа юм. Яах вэ, 11.1.3 бол ерөнхий, 12.1.3 бол тодорхой болгож байгаа юм шиг боловч аль аль нь нэг утгатай болчих юм шиг  харагдаад байна гэж хэлэх гэсэн юм. Хоёрдугаарт, цэрэг гэдэг орлоо л доо. Хилийн цэрэг, батлах хамгаалахын цэрэг, дотоодын цэрэг, тэгээд цагдаа болоод хувирна. Тэгэхээр би цагдааг цэргийн дээр орчихлоо гэж хараад байгаа юм л даа. Нарийн ярих юм бол батлах хамгаалах үзэл дээр өөр байдаг санагдаад байх юм. Яагаад вэ гэвэл дайн бүхий байдал гарах юм бол бүгдээрээ цэрэг болоод хувирна гэсэн үг. Тэгэхээр би үүн дээр та нар анхаараарай. Яагаад вэ гэхээр коммунизм бий болчих вий гэж айгаад байгаа юм л даа. 
Цэргийн хүн тушаалаар явна. Тэгэхээр тушаал өгч байгаа хүн нь өөрөө тодорхой байхгүй бол тушаал хэн өгсөн нь ойлгомжгүй болчих юм бол алдаатай тушаалаас болоод янз бүрийн эрсдэлтэй асуудал гарах вий гэж би ойлгоод байгаа юм. Эд чинь буу хэрэглэх эрхтэй, техник хэрэглэх эрхтэй гээд нэлээн юм байгаа. Ер нь цагдаагийн байгууллагад 20 хувь цагдаагийн чиг үүрэгтэй ойролцоо боловч үлдсэн 80 хувь нь гамшиг тал руугаа байдаг гэж би ойлгоод байгаа юм. Жишээ нь газар хөдлөлт болбол яах вэ, гал усны аюул болбол яах вэ, тэгэхээр үүн дээр бид нар анхаараад үүнийг хоёр хэлэлцүүлэг дээрээ найруулж бодож оруулахгүй бол бид нар өөрийнхөө гараараа буу бэлдээд иргэд рүүгээ тэрийгээ илгээж байгаа шүү дээ. Иргэд маань тэрийг хараад юу гэж ойлгох вэ гэдэг чинь бас сонин байгаа юм. Айдастай болно доо. 2008 оноос хойш 5 хүнийг буудаад айдаст автуулчихсан байгаа. Одоо бид нар цэргээ баталгаажуулсан гэдэг байдлаар явбал иргэд хэцүү шүү. Үүнийг сайн бодоорой гэж хэлмээр байна. Баярлалаа. 
М.Энхболд: -Үг хэлж дууслаа. Санал хураалт. 

54 гишүүн оролцож, 74.1 хувийн саналаар санал дэмжигдлээ. 
9.Төслийн 12 дугаар зүйлд доор дурдсан агуулгатай 12.3, 12.4 дэх хэсэг нэмэх:

“12.3.Анги, салбарын захирагч улсын онц чухал объектыг хамгаалахад объектын захиргаатай хамгаалалтын болон харилцан ажиллагааны гэрээ байгуулна.

12.4.Шаардлагатай тохиолдолд хамгаалалтад байгаа объектын аюулгүй байдлыг хангахад туслах хүчнийг авч ажиллуулж болно.” санал гаргасан ажлын  хэсэг. Санал хураалт. 
53 гишүүн оролцож, 75.5 хувийн саналаар санал дэмжигдлээ. 

10.Төслийн 14 дүгээр зүйлийн гарчиг, мөн зүйлийн 14.1 дэх хэсгийн “Аюулт үзэгдэл, гамшгийн аврах ажиллагаанд” гэснийг “Гамшгаас хамгаалах үйл ажиллагаанд” гэж, 14.1.4 дэх заалтын “аврах ажиллагаа болон хорио цээрийн дэглэм тогтоосон бүс, түүний ойр орчинд” гэснийг “голомтын бүсэд” гэж тус тус өөрчилж, 14.1.2 дахь заалтыг доор дурдсанаар өөрчлөн найруулах:



“14.1.2.гамшгийн хор уршгийг арилгах ажиллагаанд дэмжлэг үзүүлэх;” санал гаргасан ажлын хэсэг. Санал хураалт. 

52 гишүүн оролцож, 73.1 хувийн саналаар санал дэмжигдлээ. 
11.Төслийн 15 дугаар зүйлийн гарчиг, мөн зүйлийн 15.1 дэх хэсгийн “тээврийн замд” гэснийг хасаж, доор дурдсан агуулгатай 15.3 дахь хэсгийг 13 дугаар зүйлийн 13.3 дахь хэсэг болгон шилжүүлж, 17 дугаар зүйлийн 17.1 дэх хэсгийн “дайн бүхий болон дайны байдлын тухай, онц байдлын тухай” гэснийг “холбогдох” гэж өөрчлөх.
“15.3.Шаардлагатай тохиолдолд дотоодын цэрэг хууль тогтоомжид заасан үндэслэл журмын дагуу гадаадын иргэнийг Монгол Улсаас албадан гаргах шийдвэрийг гүйцэтгэхэд дэмжлэг үзүүлнэ.”санал гаргасан ажлын хэсэг. Санал хураалт. 
52 гишүүн оролцож, 76.9 хувийн саналаар санал дэмжигдлээ. 

12.Төслийн 18 дугаар зүйлийн 18.4.2 дахь заалтын “нэн тэргүүнд” гэснийг “тэргүүн ээлжид” гэж өөрчилж, 18.6 дахь хэсгийн “дотоодын цэргийн алба хаагчийн” гэснийг, 18.8 дахь хэсгийн “буюу” гэснийг тус тус хасаж, 18.8 дахь хэсгийн “ангийн байрлалын” гэснийг “түүний” гэж өөрчлөх санал гаргасан ажлын хэсэг. Санал хураалт. 

52 гишүүн оролцож, 75.0 хувийн саналаар санал дэмжигдлээ. 

13.Төслийн 19 дүгээр зүйлийн Тайлбарыг доор дурдсан агуулгатай 19.3 дахь хэсэг болгох:

“19.3.Биеийн хүч хэрэглэх гэж дотоодын цэргийн алба хаагч өөрийн бие махбод, мэргэжлийн тусгай бэлтгэлийг ашиглан бусдын хөдөлгөөнийг хязгаарлах зорилгоор биеэр хийх үйлдлийг ойлгоно." санал гаргасан ажлын хэсэг. Санал хураалт. 
53 гишүүн оролцож, 75.5 хувийн саналаар санал дэмжигдлээ. 

14.Төслийн 20 дугаар зүйлийн 20.2 дахь хэсэг, 30 дугаар зүйлийн 30.1 дэх хэсгийн “хуягт тээвэрлэгч” гэсний өмнө “тусгай зориулалтын” гэж тус тус нэмж,  22 дугаар зүйлийн 22.1.1 дэх заалт, 25 дугаар зүйлийн 25.1.1 дэх заалтын “өөрийн болон” гэснийг “өөрийнх нь, эсхүл” гэж, 22 дугаар зүйлийн 22.1.4 дэх хэсгийн “хүргэх” гэснийг “хүргэх үед хүч хэрэглэн оргон зайлахаар завдсан” гэж, 22.1.6 дахь заалтын “учруулахаас урьдчилан сэргийлэх” гэснийг “учруулахаар довтолсон, эсхүл эсэргүүцсэн” гэж, 22.1.8 дахь заалтын “биелүүлээгүй” гэснийг “үл биелүүлж, хүч хэрэглэн эсэргүүцсэн” гэж тус тус өөрчлөх санал гаргасан ажлын хэсэг. Санал хураалт. 

54 гишүүн оролцож, 74.1 хувийн саналаар санал дэмжигдлээ. 

Би зочин танилцуулъя. Улсын Их Хурлын гишүүн Б.Энх-Амгалангийн урилгаар Нийслэлийн Хан-Уул дүүргийн 14 дүгээр хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 

15.Төслийн 22 дугаар зүйлийн 22.2 дахь хэсгийн “гэмтэлтэй” гэсний өмнө “бэртэл” гэж нэмж, “хүүхэд” гэснийг “жирэмсэн” гэсний өмнө, 22.3 дахь хэсгийн “Дотоодын цэргийн алба хаагч” гэснийг “шийдвэрийг” гэсний дараа тус тус шилжүүлэх санал гаргасан ажлын хэсэг. Санал хураалт. Найруулга нь таарч байгаа биз Нямдорж даргаа “хүүхэд” гээд л “жирэмсэн” гээд,  “Дотоодын цэрэг” гээд.

53 гишүүн оролцож, 66.0 хувийн саналаар санал дэмжигдлээ. 
16.Төслийн 24 дүгээр зүйлийн 24.2.7 дахь заалтын “гяндан,” гэсний дараа “чанга, онцгой дэглэмтэй” гэж нэмж, 24.3.2 дахь заалтын “анхааруулах” гэснийг “шаардах” гэж өөрчилж, 24.6 дахь хэсгийн “зэрэг” гэснийг хасах санал гаргасан ажлын хэсэг. Санал хураалт. 
53 гишүүн оролцож, 73.6 хувийн саналаар санал дэмжигдлээ.
17.Төслийн 25 дугаар зүйлийн 25.1.3 дахь заалтын “зугтсан” гэснийг “зугтаасан” гэж, 27 дугаар зүйлийн 27.3 дахь хэсгийн “Цагдаагийн албаны тухай хуульд заасан журмыг” гэснийг “холбогдох хуульд заасны” гэж тус тус өөрчлөх санал гаргасан ажлын хэсэг. Санал хураалт. 
53 гишүүн оролцож, 73.6 хувийн саналаар санал дэмжигдлээ.
18.Төслийн 28 дугаар зүйлийн 28.1.4 дэх заалтын “яллагдагч” гэсний өмнө “сэжигтэн,” гэж нэмж, 28.1.5 дахь заалтын “хорих” гэснийг “чанга, онцгой дэглэмтэй хорих анги” гэж тус тус өөрчилж, 28.3 дахь хэсгийг доор дурдсанаар өөрчлөн найруулах:

 
“28.3.Энэ хуулийн 28.2-т заасан галт зэвсэг хэрэглэх зааврыг дотоод хэргийн асуудал эрхэлсэн Засгийн газрын гишүүн Улсын ерөнхий прокурортой хамтран батална.” санал гаргасан ажлын хэсэг. Санал хураалт. 

52 гишүүн оролцож, 76.9 хувийн саналаар санал дэмжигдлээ.
19.Төслийн 29 дүгээр зүйлийн 29.1 дэх хэсгийн “сануулна. Сануулга өгөх нь” гэснийг “сануулах ба” гэж, 29.3 дахь хэсгийн “Галт зэвсэг биедээ авч яваа дотоодын цэргийн алба хаагчийн саатуулсан” гэснийг “Саатуулагдсан” гэж, 29.4 дэх хэсгийн “тохиолдол үүсэх үндэслэл” гэснийг “нөхцөл байдал” гэж, 30 дугаар зүйлийн 30.1.1 дэх заалтын “үйлдлийн сөрөг” гэснийг “үйлдлийг таслан зогсоох” гэж тус тус өөрчилж, 29.5 дахь хэсгийн “хуульд заасан үндэслэлээр” гэснийг хасаж, 31 дүгээр зүйлийн 31.1 дэх хэсгийг доор дурдсанаар өөрчлөн найруулж, 4 дүгээр зүйлийн 4.1.1, 4.1.2 дахь заалт болгон  өөрчлөх:
“4.1.1.“дотоодын цэрэг” гэж дотоодын цэрэгт алба хааж байгаа цэргийн жинхэнэ алба хаагчийг;
4.1.2.“дотоодын цэргийн гэрээт алба хаагч” гэж хугацаат цэргийн алба хаасны дараа сайн дурын үндсэн дээр гэрээгээр дотоодын цэрэгт цэргийн жинхэнэ алба хааж байгаа иргэнийг;” санал хураалт. Б.Энх-Амгалан гишүүнд үг өгье. Энэ санал хураалтыг цуцалъя.

Б.Энх-Амгалан: -Даргаа 4.1.2 дээр дотоодын цэрэг гэдэг үг хоёр давтагдсан юм. Тэрийг дотоодын цэргийн гэрээт албан хаагч гэж хугацаат цэргийн алба хаасны дараа сайн дурын үндсэн дээр гэрээгээр цэргийн жинхэнэ алба хааж байгаа иргэнийг гээд дотоодын цэрэгт гэдгийг нь хасахгүй бол нөгөө багц хуультайгаа зөрөөд байгаа юм. Тэгэхээр зэрэг дотоодын цэрэгт гэдэг үгийг нь хасаж оруулж өгөөч гэж байгаа юм найруулгын ганц юм. 

М.Энхболд: -Гэрээгээр батлан хамгаалахын цэргийн ангид ажиллаж байвал наадах чинь болохгүй.

Б.Энх-Амгалан: -Цэргийн жинхэнэ алба хааж байгаа иргэнийг гэж байгаа юм. Хуулиараа уг нь тийм байгаа юм. Энэ дотоодын цэрэгт гээд дахиад давхардсан юм байхгүй юу. Хоёр удаа дотоодын цэргийн гэрээт албан хаагч гэж дотоодын цэрэгт гэж. Тэгэхээр сайн дурын үндсэн дээр гэрээгээр цэргийн жинхэнэ алба хааж байгаа иргэнийг гээд оруулж болох юм. 

М.Энхболд: -Нямдорж гишүүн яах юм бэ. Минийхээр уншихад зөв юм шиг сонсогдож байгаа юм. Наадах чинь 4.1.2 гээд 19 дүгээр санал дээр тэгэхгүй бол наадах чинь дотоодын цэрэгт хугацааны албаа хаагаад дуусангуутаа Батлан хамгаалахын цэрэгт очоод гэрээгээр ажиллаж байгаа хүнийг дотоодын цэргийн гэрээт албан хаагч гэж нэрлэх болоод байна. Тэгэхээр дотоодын цэрэгтэй гэрээгээр ажиллаж байвал дотоодын цэргийн гэрээт ажилтан гэж үзмээр юм биш үү. Ажлын хэсгийн дарга үг хэлэнгээ тайлбарлая Нямдорж гишүүн.

Ц.Нямдорж: -Ямар ч цэрэг дотоод алба хаасан байж болно л доо. Зэвсэгт хүчний цэрэг, хилийн цэрэг, дотоодын цэрэг өөрт нь ч гэсэн. Тэгээд нөгөө нэг жилийнхээ албаа хаагаад тэгээд дотоодын цэрэгт ажиллая гэж үзэх юм бол өргөдлөө гаргаад гэрээгээр дотоодын цэрэгт алба хаахыг хэлээд байгаа юм. Одоо ч гэсэн хил дээр тийм л байгаа даа. Хилийн нэлээн хэдэн анги гэрээтийн хэлбэрт шилжчихсэн шүү дээ. Би газар дээр очиж үзэж байсан их сайн юм байна лээ. Шижигнэсэн залуучууд сонголт хийж ирдэг. Угаасаа цэргийн ном журмаа сайн мэддэг учраас нэмэлт зардал шаардалгүйгээр залуучууд явах. Ер нь энэ дотоодын цэрэг гэдэг юмыг цаашдаа одоохондоо дотоодын цэрэг нэртэй байлгаж байгаад аажмаар гэрээтийн хэлбэр рүү шилжүүлээд хугацааны цэргээс татгалзаад ингээд явах ёстой гэж бодоод байгаа юм. Хилийн явуулж байгаа 2004 онд баримт бичиг нь гарсан. Тэгээд ийм албадад үүрэг гүйцэтгэж байсан хүмүүсээс дахин сонголт хийгээд дотоодын хэргийн сургуульд суралцуулаад офицерын бүрэлдэхүүний хангалт хийх ийм дамжлагатай юм хийчих юм бол цаашид Монголын тусгай хүчин их сайн бэлтгэгдэх зураг харагдаад байгаа юм даа. Үүнийг энэ далимд хэлэх ёстой гэж бодож байна. 

М.Энхболд: -Нэг өгүүлбэрт хоёр дотоодын цэрэг гэдэг үг орлоо гээд Энх-Амгалан гишүүн хэлээд байгаа юм. Эхний дотоодын цэрэг гэдэг үг чинь дотоодын цэрэг гэж, хоёр дахь  нь дотоодын цэрэгт алба хааж байгаа гэж заавал хоёр орохоос өөр аргагүй болоод байгаа шүү дээ. Санал хураалт гишүүдээ. 

50 гишүүн оролцож, 70.0 хувийн саналаар санал дэмжигдлээ.

Би зочин танилцуулъя. Улсын Их Хурлын гишүүн Тэмүүлэнгийн урилгаар Архангай аймгийн Өндөр-Улаан, Ихтамир, Булган, Цахиур, Хангай сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 

20.Төслийн 32 дугаар зүйлийн 32.3 дахь хэсгийн “Цэргийн албаны тухай хууль, Цэргийн алба хаагчийн эрх зүйн байдлын тухай хууль болон Зэвсэгт хүчний тухай” гэснийг “холбогдох” гэж, 33 дугаар зүйлийн 33.1.2 дахь заалтын “иргэд, аж ахуйн нэгж, байгууллагаас” гэснийг “иргэн, хуулийн этгээдээс” гэж тус тус өөрчлөх санал гаргасан ажлын хэсэг. Санал хураалт. 

50 гишүүн оролцож, 68.0 хувийн саналаар санал дэмжигдлээ.
21.Төслийн доор дурдсан агуулгатай 34 дүгээр зүйлийн 34.4 дэх хэсэг, 36 дугаар зүйлийн 36.7 дахь хэсгийг тус тус хасах санал гаргасан ажлын хэсэг. Санал хураалт. 

49 гишүүн оролцож, 59.2 хувийн саналаар санал дэмжигдлээ.
22.Төслийн 36 дугаар зүйлийн 36.2 дахь хэсгийг 31 дүгээр зүйлийн 31.1 дэх хэсэг болгож, 36.4 дэх хэсгийн “1 жилийг 1 жил 2 сараар” гэснийг “1 жилийг 1 жил 3 сараар” гэж тус тус өөрчилж, 36.5 дахь хэсгийг доор дурдсанаар өөрчлөн найруулах:

“36.5.Дотоодын цэргийн алба хаагчийн хууль ёсны шаардлагыг иргэн, хуулийн этгээд биелүүлэх үүрэгтэй.” санал гаргасан ажлын хэсэг. Санал хураалт. 
49 гишүүн оролцож, 75.5 хувийн саналаар санал дэмжигдлээ.
23.Төслийн 38 дугаар зүйлийн 38.1 дэх хэсгийг 7 дугаар зүйлийн 7.4 дэх хэсэг болгон шилжүүлж, 38 дугаар зүйлийг хасах санал гаргасан ажлын хэсэг. Бямбацогт гишүүн микрофон өгье. 

С.Бямбацогт: -Түрүүн бид нар 5 дугаар санал дээр хураасан штабын дарга нь дотоодын цэргийн төсвийг хууль тогтоомжид заасны дагуу захиран зарцуулна гэж нэмэх гэж оруулсан. Үүнийг дэмжихгүй хасагдаж байгаа учраас үүнтэй холбоотойгоор 23 дугаар санал дээр дотоодын цэргийн аж ахуйн материал-техникийн хангалтын цагдаагийн төв байгууллага хариуцна гэдгээ босгож хасахгүйгээр үлдээхгүй бол ямар ч зохицуулалтгүй үлдчих гээд байгаа юм. Тийм болохоор үүнийг дэмжихгүй байх талаас гишүүд анхаараад өгнө үү гэж хүсье.


М.Энхболд: -Санал хураалт гишүүдээ. 

50 гишүүн оролцож, 16.0 хувийн саналаар санал дэмжигдсэнгүй.

Одоо Нямдорж гишүүнд микрофон өгье.

Ц.Нямдорж: -Энэ дотоодын цэргийн аж ахуйн материал-техникийн хангалтыг цагдаагийн төв байгууллага хариуцна гээд тэр урд талын юмыг чинь үүн рүү оруулаад энэ заалтын 2-ыг нь хасахгүй бол болохгүй байгаад байна. Батлан хамгаалах хангалт хийнэ гэсэн юм дотор нь яваад байгаа байхгүй юу. Би ямар санал хэлэх гэж байна вэ гэхээр сая энэ санал үлдэж байгаа учраас хоёрдугаар хэлэлцүүлгийн үед унадаг 5 дугаар саналтайгаа хамт авч үзээд тэгээд боломжийн санал оруулж ирээд хураалгая гэж бодож байна. 

М.Энхболд: -Энэ санал дэмжигдээгүй. Санхүүгийн холбогдолтой 5 дугаар заалттайгаа дараагийн хэлэлцүүлэг дээр Байнгын хороо анхааръя. Одоо Дагаж өргөн мэдүүлсэн хуульд зарчмын зөрүүтэй саналын томьёоллоор хураая.
 Дагалдах хуулийн төслүүдийн талаархи зарчмын зөрүүтэй 

саналын томьёолол
1. ТЕРРОРИЗМТОЙ ТЭМЦЭХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ

ТУХАЙ ХУУЛИЙН ТУХАЙД
1.Төслийн 1 дүгээр зүйлийн 10.1.3 дахь заалтын “томилогдсон” гэснийг “томилгоот” гэж өөрчлөх санал гаргасан ажлын хэсэг. Санал хураалт.
51 гишүүн оролцож, 74.5 хувийн саналаар санал дэмжигдлээ.
2.ТӨРИЙН НУУЦЫН ТУХАЙ ХУУЛЬД НЭМЭЛТ, ӨӨРЧЛӨЛТ 

ОРУУЛАХ ТУХАЙ ХУУЛИЙН ТӨСЛИЙН ЗАРЧМЫН ЗӨРҮҮТЭЙ САНАЛ

1.Төслийн 2 дугаар зүйлийн ““цагдаа, дотоодын цэргийн байгууллагын” гэснийг ““цагдаагийн байгууллага, дотоодын цэргийн”” гэж өөрчлөх санал гаргасан ажлын хэсэг. Санал хураалт.
50 гишүүн оролцож, 76.0 хувийн саналаар санал дэмжигдлээ. Даваасүрэн гишүүн үг хэлье.


Ц.Даваасүрэн: -Би өмнө нь хэлэх гэж байгаад амжсангүй. Эцсийн хэлэлцүүлэг дээр анхаарвал яасан юм бэ? Дотоодын цэргийн албан хаагчийн хууль ёсны шаардлагыг иргэн хуулийн этгээд биелүүлнэ гэж байна шүү дээ. Албан үүргээ гүйцэтгэж байгаа гэдэг тодотголыг оруулж өгөхгүй бол болохгүй байх шүү. 


М.Энхболд: -Даваасүрэн гишүүний саналыг эцсийн хэлэлцүүлэг дээр анхааръя. Зарчмын зөрүүтэй саналаар санал хурааж дууслаа. 

Дотоодын цэргийн тухай хуулийн төсөл болон хамт өргөн мэдүүлсэн бусад хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлье. Дараагийн асуудалдаа оръё. 

Дөрөв. Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төсөл /Засгийн газар 2016.12.22, 28-ны өдөр өргөн мэдүүлсэн хуулийн төслүүдийг нэгтгэсэн төсөл, эцсийн хэлэлцүүлэг/

Төслийн эцсийн хэлэлцүүлэгт бэлтгэсэн талаархи Төрийн байгуулалтын байнгын хорооны танилцуулгыг Баттөмөр гишүүн танилцуулна. Баттөмөр гишүүнийг индэрт урьж байна. 

Б.Баттөмөр: -Улсын Их Хурлын дарга, эрхэм гишүүд ээ, 

Монгол Улсын Засгийн газраас өргөн мэдүүлсэн Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслийн анхны хэлэлцүүлгийг Улсын Их Хурлын чуулганы 2017 оны 02 дугаар сарын 02-ны өдрийн нэгдсэн хуралдаанаар явуулж, эцсийн хэлэлцүүлэгт бэлтгэхээр Төсвийн байнгын хороонд шилжүүлсэн билээ. 

Төсвийн байнгын хороо уг хуулийн төслийн эцсийн хэлэлцүүлгийг 2017 оны 02 дугаар сарын 07-ны өдрийн хуралдаанаараа хийлээ. Хуулийн төслүүдийн анхны хэлэлцүүлгийг нэгдсэн хуралдаанаар явуулах үед дэмжигдсэн зарчмын зөрүүтэй саналуудыг төсөлд нэмж тусган төслийн эцсийн хувилбарыг бэлтгэн Байнгын хорооны хуралдаанаар хэлэлцүүлэхэд хуралдаанд оролцсон гишүүдийн олонхи нь төслүүдийг нэгдсэн хуралдаанаар батлуулах нь зүйтэй гэж үзлээ. 

Хуулиудыг ердийн журмаар хэрэгжиж эхлэхээр тогтоосон бөгөөд хуулийн төслүүд батлагдвал нэгдүгээрт Засгийн газрын тусгай сангийн нэг төрөл болох Байгаль хамгаалах сангийн нэр Байгаль орчин, уур амьсгалын сан болон өөрчлөгдөх юм. 

Хоёрдугаарт, олон улсын байгууллагын санхүүжилтээр Байгаль орчин, уур амьсгалын сангийн хөрөнгийн зохих хувийг бүрдүүлэх боломж байна. 

Гуравдугаарт, төслийн жижиг дунд үйлдвэрийн хөгжүүлэх төслийн сангийн хөрөнгөөс урт хугацааны хөнгөлөлттэй зээл олгохдоо жижиг дунд үйлдвэрийн асуудал эрхэлсэн Засгийн газрын гишүүний баталсан журамд заасны дагуу тухайн зээл олгогдох төслийг сонгон шалгаруулдаг болох юм. 

Хуулийн төслүүдийн эцсийн хувилбарыг та бүхэнд тараасан болно.

Улсын Их Хурлын эрхэм гишүүд ээ,

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн тухай, Байгаль орчныг хамгаалах тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Усны тухай хуульд өөрчлөлт оруулах тухай, Ус бохирдуулсны төлбөрийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаархи тус Байнгын хорооны танилцуулгыг хэлэлцэн хуулийн төслүүдийг баталж өгнө үү. Анхаарал тавьсанд баярлалаа. 
 
         М.Энхболд: -Баттөмөр гишүүнд баярлалаа. Асуулттай гишүүн байна уу? Алга байна. Ажлын хэсгийг танилцуулъя. Байгаль орчин, аялал жуулчлалын сайд Оюунхорол, Хүнс, хөдөө аж ахуй, хөнгөн үйлдвэрийн дэд сайд Сауле, Байгаль орчин, аялал жуулчлалын яамны Төрийн захиргааны удирдлагын газрын дарга Батжаргал, Байгаль орчин, аялал жуулчлалын яамны Хуулийн хэлтсийн даргын үүргийг түр орлон гүйцэтгэгч Раднаабазар, Хүнс, хөдөө аж хуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Дондогдорж, Хүнс, хөдөө аж хуй, хөнгөн үйлдвэрийн яамны Хуулийн хэлтсийн даргын үүргийг түр орлон гүйцэтгэгч Батцэцэг, мөн яамны Жижиг, дунд үйлдвэрийг хөгжүүлэх сангийн захирал Мөнгөнцэцэг, Байгаль орчин, аялал жуулчлалын яамны Байгаль хамгаалах сангийн захирал Ганбаатар нарын ажлын хэсэг хүрэлцэж ирсэн байна.

Би зочид танилцуулъя. Улсын Их Хурлын гишүүн Цогзолмаагийн урилгаар Нийслэлийн Сүхбаатар дүүргийн 20 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 

Гишүүд асуулт асууж хариулт авч дууслаа. Байнгын хорооны саналаар Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 

49 гишүүн оролцож, 73.5 хувийн саналаар санал дэмжигдлээ. 

Байгаль орчныг хамгаалах тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт.

51 гишүүн оролцож, 74.5 хувийн саналаар санал дэмжигдлээ.  

Ойн тухай хуульд өөрчлөлт оруулах тухай хуулийн төслийг бүхэлд нь гэсэн санал хураалт.

51 гишүүн оролцож, 74.5 хувийн саналаар санал дэмжигдлээ.  
 

Усны тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт.

51 гишүүн оролцож, 72.5 хувийн саналаар санал дэмжигдлээ.  
 

Ус  бохирдуулсны төлбөрийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт.

52 гишүүн оролцож, 71.2 хувийн саналаар санал дэмжигдэж байна.

Үүгээр хуулийн төсөл батлагдлаа. Гишүүд, ажлын  хэсэгт баярлалаа.

Дараагийн асуудалдаа оръё.

Тав. Зөвлөлдөх санал асуулгын тухай хуулийн төсөл /Улсын Их Хурлын гишүүн Г.Занданшатар нарын 30 гишүүн 2016.12.26-ны өдөр өргөн мэдүүлсэн, эцсийн хэлэлцүүлэг/

Төслийн эцсийн хэлэлцүүлэгт бэлтгэсэн талаархи Төрийн байгуулалтын байнгын хорооны танилцуулгыг Улсын Их Хурлын гишүүн Төрийн байгуулалтаас хэн байна вэ? Занданшатар санаачлагч Н.Энхболд танилцуулна, индэрт урьж байна.

Н.Энхболд: -Улсын Их Хурлын дарга, эрхэм гишүүд ээ,

Монгол Улсын Их Хурлын гишүүн Занданшатар нарын 30 гишүүн өргөн мэдүүлсэн Зөвлөлдөх санал асуулгын тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг 2017 оны 02 дугаар сарын 02-ны өдрийн Улсын Их Хурлын чуулганы нэгдсэн хуралдаанаар явуулж, төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 

Төрийн байгуулалтын байнгын хороо дээрх хуулийн төслүүдийг эцсийн хэлэлцүүлэгт бэлтгэсэн талаархи танилцуулгыг Улсын Их Хурлын чуулганы нэгдсэн хуралдаанд танилцуулж байна. 

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1-д заасны дагуу чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын болон найруулгын шинжтэй саналуудыг дараах байдлаар төсөлд тусгалаа. Үүнд: 

1.Төсөлд зөвлөлдөх санал асуулгаар санал авах ажлыг бие даасан хөндлөнгийн судалгааны байгууллага гүйцэтгэхээр тусгасан байсныг статистикийн байгууллага гүйцэтгэхээр өөрчилсөн. Ингэснээр төслийн 10.3, 10.4 дэх хэсгийг өөрчлөх саналууд нэгдсэн хуралдааны анхны хэлэлцүүлгээр олонхийн дэмжлэг авсан тул түүнтэй нийцүүлэн төслийн 8.10.2 дахь заалтын санал авах мэргэжлийн байгууллагыг сонгон шалгаруулах гэснийг хассан болно.

2.Зөвлөлдөх санал асуулгын санхүүжилтийг улсын төсөв болон орон нутгийн төсвөөс санхүүжүүлэхээр тусгалаа. 

Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусгасан төслийн эцсийн хувилбар болон төслийг эцсийн хэлэлцүүлэгт бэлтгэсэн талаархи танилцуулгыг та бүхэнд тараасан болно.

Улсын Их Хурлын эрхэм гишүүд ээ,

Зөвлөлдөх санал асуулгын тухай хуулийн төсөл болон хамт өргөн мэдүүлсэн  Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдаж авах тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаархи Төрийн байгуулалтын байнгын хорооны танилцуулгыг хэлэлцэн шийдвэрлэж, төслүүдийг баталж өгөхийг та бүхнээс хүсье. Анхаарал тавьсанд баярлалаа. 

М.Энхболд: -Энхболд гишүүнд баярлалаа. Ажлын хэсэг танилцуулъя. “Легитимус” Төрийн бус байгууллагын гишүүн, хуульч Лувсанжав, Нарантуяа нар хүрэлцэн ирсэн байна. Байнгын хорооны танилцуулгаас асуулттай гишүүн байна уу? Алга байна.

Байнгын хорооны саналаар Зөвлөлдөх санал асуулгын тухай хуулийн төслийг бүхэлд нь баталъя гэсэн санал хураалт явуулъя. 
 
         47 гишүүн оролцож, 66.0 хувийн саналаар санал дэмжигдлээ.

Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя  гэсэн санал хураалт явуулъя. 
 

46 гишүүн оролцож, 60.9 хувийн саналаар санал дэмжигдлээ. 

Төрийн болон орон нутгийн өмчийн хөрөнгөөр бараа, ажил үйлчилгээ худалдаж авах тухай хуульд өөрчлөлт оруулах тухай хуулийн төслийг бүхэлд нь баталъя  гэсэн санал хураалт явуулъя. 
 

46 гишүүн оролцож, 58.7 хувийн саналаар санал дэмжигдлээ.

Үүгээр хуулийн төсөл батлагдлаа. Гишүүд, ажлын хэсэгт баярлалаа.

Дараагийн асуудалд оръё.

Зургаа. Монгол Улсын Хөгжлийн банкны тухай хуулийн шинэчилсэн найруулгын төсөл /Улсын Их Хурлын гишүүн Б.Жавхлан нарын 19 гишүүн 2016.12.22-ны өдөр өргөн мэдүүлсэн, эцсийн хэлэлцүүлэг/

Эцсийн хэлэлцүүлэгт бэлтгэсэн танилцуулгыг Эдийн засгийн байнгын хорооны дүгнэлтийг Ж.Ганбаатар гишүүн уншина, индэрт урьж байна. Би зочин танилцуулъя. Улсын Их Хурлын гишүүн Оюунчимэгийн урилгаар Нийслэлийн Чингэлтэй дүүргийн 7 дугаар хорооны иргэд Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, сайн сайхныг хүсэн ерөөе. 

Ж.Ганбаатар: -Улсын Их Хурлын дарга, эрхэм гишүүд ээ, 
Монгол Улсын Хөгжлийн банкны тухай хуулийн шинэчилсэн найруулгын төслийн анхны хэлэлцүүлгийг 2017 оны 02 дугаар сарын 02-ны өдрийн Улсын Их Хурлын нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.  

Эдийн засгийн байнгын хороо Монгол Улсын Хөгжлийн банкны тухай хуулийн шинэчилсэн найруулгын төсөл болон Монгол Улсын Хөгжлийн банкны тухай хууль хүчингүй болсонд тооцох тухай хуулийн төслийн эцсийн хэлэлцүүлэгт бэлтгэсэн тухай асуудлыг 2017 оны 02 дугаар сарын 07-ны өдрүүдийн хуралдаанаар хэлэлцээд нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй саналуудыг төсөлд тусган эцсийн хувилбарын төслийг бэлтгэлээ.  
Улсын Их Хурлын чуулганы хуралдааны дэгийн тухай хуулийн 23.5 дахь хэсгийг үндэслэн боловсруулсан Монгол Улсын хөгжлийн тухай хуулийг дагаж мөрдөх журмын тухай, Төсвийн тухай хуульд өөрчлөлт оруулах тухай, Төв банкны тухай хуульд өөрчлөлт оруулах тухай хуулийн төслүүдийн хэлэлцүүлгийн шатанд байгаа болно. 

Монгол Улсын Хөгжлийн банкны тухай хуулийн шинэчилсэн найруулгын төсөл болон Монгол Улсын Хөгжлийн банкны тухай хууль хүчингүй болсонд тооцох тухай хуулийн төсөлд үг хэллэг, хууль зүйн техникийн засваруудыг хийсэн эцсийн хувилбарын төслийг Та бүхэнд тараасан. 
Улсын Их Хурлын эрхэм гишүүд ээ,

 
Монгол Улсын Хөгжлийн банкны тухай хуулийн шинэчилсэн найруулгын төсөл, Монгол Улсын Хөгжлийн банкны тухай хууль хүчингүй болсонд тооцох тухай хуулийн төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулгыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье.


Анхаарал тавьсанд баярлалаа.

М.Энхболд: -Ганбаатар гишүүнд баярлалаа. Ажлын хэсгийг танилцуулъя. Хөгжлийн банкны гүйцэтгэх захирал Батбаяр, Монголбанкны Хууль, эрх зүйн газрын захирал Ганбат,мөн Монголбанкны Ерөнхийлөгчийн хуулийн зөвлөх Аюуш, Хөгжлийн банкны тэргүүн дэд захирал Энхбат, Хөгжлийн банкны хуульч Будхүү, Хөгжлийн банкны хуулийн зөвлөх Лувсанжав нар хүрэлцэж ирсэн байна. 

Танилцуулгаас асуулттай гишүүн байна уу? Кнопоо даръя. Даваасүрэн гишүүнээр тасаллаа. Хүрэлбаатар гишүүн асуултаа тавья.

Ч.Хүрэлбаатар: -Хөгжлийн банкны асуудлаар удаа дараа олон удаа асуулт асуусан. Хөгжлийн банкны захирал худлаа хариулж байгаа, Сангийн яамны Төрийн нарийн бичгийн дарга бас худлаа хариулж байгаа. Дөнгөж сая Олон улсын валютын сантай уулзаад ирж байна. Хөгжлийн банкны асуудлаар Олон улсын валютын сан яг энэ хэлбэрээр болохгүй гэж хэлж байгаа юм. 13 зүйлээр өөрчлөлт оруул. Нэг бүрчлэн бичээд явуулсан. Бидэнтэй уулзаад тэнд сууж байгаа хүмүүстэй уулзаад үүнийг хэлээд байсан юм байна лээ шүү дээ. Тасралтгүй худлаа ярьж байгаа. Яагаад вэ гэхээр өнгөрсөн хугацаанд бид нар Хөгжлийн банкнаас чинь гашуун туршлага авлаа шүү дээ. Улс орныг өрөнд оруулсан. Одоо сар орчмын дараа 580 сая доллар төлөх гээд сууж байна. Хөгжлийн банкны ийм гашуун туршлага байж байхад бид нар энэ алдааг засаад зөв явуулъя гэдэг дээрээ тал талдаа анхаарч явах ёстой. Олон улсын валютын сантай гэрээ хэлцлийг хийж бид нар өр ширнээсээ гарах ойрын хугацаанд 4 жилийн хугацаанд хямралаас гаргах хөгжүүлэхэд чухал үүрэгтэй байгууллага бол Олон улсын валютын сан.

Тэгээд ярьж байгаад өнөөдөр 11 цагаас уулзалтад ороод дөнгөж сая гарч ирж байна л даа. Ярианы  80 хувь нь Хөгжлийн банктай холбоотой байсан. Яг энэ хуулиар болохгүй юм байна лээ. Бичээд өгсөн 13 санал байхад заавал ингэж зүтгүүлж яах юм бэ, Их Хурлын гишүүд чинь тоглоом юм уу Сангийн яам, Хөгжлийн банкныхан. Та нар худлаа тайлбар хийдэг. Бид нар тэр үлгэрт чинь итгээд явж байх ёстой юм уу, эсвэл Олон улсын валютын сантай ингэж  хуурч харьцах гэж байгаа юм уу? Ингэж болохгүй шүү дээ, ичиж амьдрах хэрэгтэй шүү дээ. Хэрвээ Олон улсын валютын сантай 5 тэрбум долларын өртөгтэй хэлэлцээр хийх гэж байгаа юм бол тэр гэрээ байгуулах гэж байгаа юм бол ингэж худлаа ярьж ийм байдлаар хандаж болохгүй шүү дээ. 

Би юу гэж хэлэх гэж байгаа юм бэ гэхээр энэ хүмүүсийг ажлаас нь солих хэрэгтэй одоо. Ингэж бид нар Олон улсын валютын сантай Монгол Улс явахгүй шүү дээ. Би удаа дараа нэг өгүүлбэр өгчих гэж хэлсэн. Өгөөгүй. Өнөөдөр 11 цагаас уулзаад одоо тэр хүмүүс нь доор сууж байна. Худлаа гэвэл та нар ороод хамт суу. Бичээд өгсөн commemt-ууд нь энэ байна шүү дээ. 13 зүйлээр. Ингэж байж бид нар улс орнуудтай бид нар харьцахгүй. Тэр тусмаа Олон улсын валютын сантай. Бид нар энэ улс орныг хямралаас гаргах үүрэгтэй. Гаргах ч боломжтой. Гэхдээ худлаа ярьж хуурч гардаггүй байхгүй юу. Тийм учраас даргаа үүнийг одоо болиулах хэрэгтэй. Хойшлуулаад гэрээ хэлцэл хийж байгаа бол дараа нь төсвийн тодотголын үеэр ээлжит бус чуулганы үеэр оруулж ирж батлах ёстой. Үүнийг заавал засах ёстой. Ийм хандлагаар бид нар явж болохгүй шүү дээ. Бүх шатандаа хэлээд байхад шахаад яваад байгаа юм. Ингэж бид нар болохгүй. 

М.Энхболд: -Хариулъя ажлын хэсэг, 2 дугаар индэр Төрийн нарийн бичгийн дарга хариулах уу? 


Ч.Хүрэлбаатар: -Хоёулангаас нь асууя. Ингээд бичээд өгчихсөн би доор уулзаж байна, одоо доошоо буугаад хамт уулзацгаа. Яг үүний дараа. 

М.Энхболд: -Нямаа дарга хариулъя.


Б.Нямаа: -Хүрэлбаатар гишүүний асуултад хариулъя. Тэгэхээр Олон улсын валютын сангийн ажлын хэсэг ирж ажиллаж байгаа. Өглөө тантай уулзахаас өмнө би уулзсан. Өнөөдөр бид нар эцсийн байдлаар оруулж өгөх бололцоотой болж байна гэж өөрсдөө хэлсэн. Бид ямар байдлаар хуулийн төслийг боловсруулж явах талаар өнгөрсөн 11, 12 сард ирсэн ажлын хэсгийн үеэс эхлээд энэ асуудлаар байнга уулзаж асуудлаа ярилцаж байгаа. Өнөөдөр эцсийн байдлаар ийм санал өгч байна гээд ийм санал өгсөн байгаа. 

М.Энхболд: -Хүрэлбаатар гишүүн хариултаа сонсчих. Дараа нь нэг минут авч болно. Нямаа түргэн хариул. 


Б.Нямаа: -Тэгэхээр өгч байгаа 13 санал дотор бол журмаар зохицуулах бололцоотой нэлээн хэдэн зүйл байгаа. Хуульд нэмэлт, өөрчлөлт оруулах шаардлагатай гэж үзэж байгаа зүйл байгаа. Гэхдээ Хөгжлийн банкны хуульд өгч байгаа Валютын сангийн санал заавал энэ удаа гэхээсээ илүү ер нь Хөгжлийн банкны үйл ажиллагааг бүтэн байдлаар нь сайжруулах ёстой. Цаашдаа дахиад жилээс доошгүй хугацаанд бид аудит хийх, хөндлөнгөөс үйл ажиллагаа нь ямар явж байна вэ гэдгийг ажиглаж дүгнэлтээ өгч байж төсвийн гадуур явах бололцоотой эсэх талаар нь эцсийн байдлаар дүгнэлт өгнө гэж  хэлсэн байгаа. 


М.Энхболд: -Хүрэлбаатар гишүүн нэг минут авах уу? Хүрэлбаатар гишүүнд  нэг минут тодруулга. 


Ч.Хүрэлбаатар: -Ингээд худлаа яриад байдаг юм. Энд чинь 13 зүйл бичээд өгчихсөн байна шүү дээ. Бүгдийг нь тусгах ёстой заалтууд байна шүү дээ. Бид нар Хөгжлийн банкны баахан ажлын хэсэг оруулаад хэдэн сар жилээр улс төр хийгээд өрөнд орчихсон тэр нь буцааж төлөгдөхгүй байгаа нь үнэн биз дээ. Тэгэхээр үүнийг зөв болгоод явах нь бид нар хямралаас гарахад тус дэм болно доо. Хэдэн захирлыг ажилтай болгох тийм сонирхол байгаа юм уу, эсвэл тэр банкнаас зээл авах сонирхолтой хүмүүс байгаа юм уу. Авч болно л доо, гэхдээ эхлээд юмаа зөв болгох хэрэгтэй шүү дээ. Их Хурлын гишүүдэд худлаа тайлбар өгөөд байгааг чинь би юу гэж ойлгох юм бэ? Хоёр гурван Байнгын хороо дамжиж худлаа ярьж байна. Ийм учраас энэ асуудлыг хойшлуулсан дээр. Зөв болгоод ойлголцоод экспертүүдийнхээ түвшинд ойлголцоод..

М.Энхболд: -Даваасүрэн гишүүн.


Ц.Даваасүрэн: -Саяын Хүрэлбаатар гишүүний хэлээд байгаа асуудал бол Олон улсын валютын сантай хийж байгаа хэлэлцээрт тодорхой нөлөөлөл байгаа байх гэж би бодож байгаа юм. Яагаад вэ гэвэл өнгөрсөн хугацаанд өгч байсан зөвлөмжүүд төсвийн бүрэлдэхүүн хэсэг бай гэж ингэж дандаа зөвлөмж өгч байсан. Тэр бол хэвээрээ байгаа гэж ойлгоод байгаа юм. Тэгэхээр үүн дээр би дахиад тодруулъя. Энэ хэвээрээ юу? Энэ хууль батлагдсанаар одоогийн явж байгаа хөтөлбөрт гацаа болчих юм биш биз дээ гэдэг дээр нэгдүгээрт хариулт авъя.  


Хоёрдугаарт, өнөөдөр энэ хуулийг хэлэлцэх гэхээр дэгийн хууль талаасаа болохгүй болсон юм байгаа юм даргаа. Энэ хуулийг хэлэлцэх явцад хуулийн зөрчлийг арилга гэсэн дэгийн хуулийн дагуу дагаж мөрдөх журмын тухай хууль гээд гаргасан санаачлаад явж байгаа юм. Энэ хууль нь Төсвийн байнгын хороон дээр хэлэлцэгдээгүй байгаа юм. Тэгэхээр энэ хэрвээ эцэслэгдээд гарна гэвэл нөгөө хуулийн зөрчилтэй хууль баталсан болох гээд байгаа учраас бид нар дэгийн тухай хууль зөрчсөн асуудал руу орно. Яг хуулийн дагуу явъя гэх юм хуулийн зөрчлийг арилгасан хуулийг хэлэлцэж байж зөрчлийг нь арилгаж байж энэ хуулийг эцэслэж батлахгүй бол болохгүй ийм нөхцөл байдал ийм хоёр асуудал байгаад байна. Тэгээд үүнийг ярихгүй орхиж болохгүй зүйлүүд болоод байгаа юм. 

М.Энхболд: -Хариулт Тэрбишдагва дарга танай Байнгын хороон дээр хуулийн зөрчилтэй гэж Даваасүрэн гишүүн ойлгосон юм байна. Тэр нь бодит байдал дээр ямар байгаа юм бэ та тайлбарлах уу? 


Д.Тэрбишдагва: -Дагаж мөрдөх журмын тухай хууль уг нь орж ирэх ёстой юм. Төсвийн байнгын хороон дээр энэ хуулийг хойшлуулчихсан учраас энэ хууль  нь ороод ирэхээр зөрчил байхгүй л дээ. Одоогийн байдлаар ямар ч байсан энэ хууль Хөгжлийн тухай хууль явахад дагаж мөрдөх тухай хуулийн төслийг нь батлах л хэлэлцэх ёстой байх л даа. Ер нь Монгол Улс өөрөө бие дааж, өөрийн толгойгоор хөгжих үү, Олон улсын валютын сан, гадныхныг дагаж хөгжих, Оюу толгойнхны заавраар хөгжих үү, Эрдэнэтийн асуудлыг эргэж ярихгүйгээр хөгжих үү гээд олон талын хөгжлийн юмыг ярихгүй бол болохгүй. Хөгжлийн банк Олон улсын валютын сан бидэн дээр олон удаа тусламж дэм болсон. Олон улсын валютын сангийн төсөл хөтөлбөрүүдийг хэрэгжүүлэх ёстой гэсэн байр суурь суурьтай байгаа. Харамсалтай  нь Олон улсын валютын санг аль өнгөрсөн онд нь хэлэлцээд явсан бол бид чинь “Стэнд бай” хөтөлбөрөөс ухрахгүйгээр Стэнд бай”-аар явчих боломж байсан. Хэлэлцээрийн явцад бид нарыг янз янзаар дарамтлаад дараагийн шатанд нь оруулчихлаа шүү дээ. Олон улсын валютын сан Монгол Улсыг тэр чигээр нь аваад яваг л дээ тэгвэл. Олон улсын валютын сан бичээд өг, бид түүгээр нь ёслоод явъя. Эсвэл Монгол Улсад өөрийнхөө дотоод нөөц бололцоо байна, миний нөгөө хаалттай хуралдаан гэдэг шиг ингээд дотроо ний нуугүй бүх юмаа ярилцаад явъя. Өөрсдийнхөө доторх нөөц бололцоо гэж бидэнд байгаа юм уу, үгүй юм уу. Энэ их түүх шастиртай улс бид өөрсдийн толгойгоор нөөц баялгаар, баялаг ч байна, мал нь ч байна, газар тариалан ч байна, оюунлаг хүмүүс нь ч байна. Бид яагаад өөрсдөө хөгжиж чаддаггүй юм бэ гээд Олон улсын валютын сангийн оруулж ирсэн асуудал болгоныг хэрэгжүүлээд явъя гэх юм бол түүгээр нь явцгаая. Төсвийн байнгын хорооны даргыг дуудаж авчраад 13 төрлийн асуудлыг өнөөдөр ярьж байхад нь тэрийг нь бүгдээрээ очоод Олон улсын валютын санд засаг төрийнхөн бүгдээрээ очоод хэлэлцье л дээ. Би төр засаг байгаа юм бол нэгэнтээ орж ирээд сүүлийн асуудал яригдаж байгаа эцсийн хэлэлцүүлэг явж байгаа үед эцсийн хэлэлцүүлгээ шийдээд явах ёстой гэсэн байр суурьтай байгаа. Бид өөрийн толгойгоороо явъя. 

М.Энхболд: -Гишүүд асуулт асууж хариулт авч Даваасүрэн гишүүнд нэг минут өгье. Даваасүрэн гишүүн түр хүлээж бай. Зочин ирээд удаад байгаа Улсын Их Хурлын гишүүн Цогтбаатарын урилгаар Нийслэлийн Сүхбаатар дүүргийн 6 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. Даваасүрэн гишүүнд нэг минут.


Ц.Даваасүрэн: -Тэгэхдээ бид нар энэ хуулийг нь баталж гаргахгүй бол болохгүй. Үүн дээр улс төрийн шийдэл байгаа үүнийг бид нар гаргах ёстой. Ер нь хуулийг нь баталж гаргахгүй бол одоо завсарлана. 03 дугаар сарын 20-д гэхэд тайлан баланс гарсан байх ёстой. Нөгөө талаараа бизнесийн цикль хавар эхэлнэ. Энэ үед алдчих юм бол бүхэл бүтэн нэг жилийн Хөгжлийн банкны асуудал удаашрах ийм нөхцөл байдал бий болох учраас хуулийн асуудлыг нь шийдэж өгөхгүй бол болохгүй. Төсвийн гадуур дотуур явах улс төрийн шийдлийг нь өнөөдөр гаргаж өг. Тэгэхгүй бол энэ хэд чадахгүй шүү дээ. Улс төрийн шийдвэр гаргаж чадахгүй. Тийм учраас төсвөөс гадуур явах юм уу, валютын сантай явах юм уу, өнөөдөр валютын сантай явахаас өөр арга байхгүй байх. Тэгээд улс төрийн шийдвэрийг нь гаргаж өгөөд хуулийг нь хэлэлцээд 5 дахь өдөр гэхэд баталж гаргах хэрэгтэй. 

М.Энхболд: -Тодруулгад хариу өгөх гэж байна уу Тэрбишдагва гишүүн. Тодруулга гэж бараг л хуулийг нь баталж өгөх нь зүйтэй гэсэн санал байна. Тэрбишдагва гишүүн. 


Д.Тэрбишдагва: -Олон улсын валютын сангийн эсрэг яриад байгаа юм биш. Иймэрхүү асуудлыг бид хэлэлцэж ярилцаж болно уу гэхээс биш тавьсан шаардлага болгоныг нь ёсчлон биелүүлэхгүй тийм учраас ширээний ард харилцан ярилцаж, 10 байна уу, 13 байна уу тэр хэлэлцээрийн ширээнд сууж бид ярилцах ёстой гэсэн байр суурь илэрхийлж байгаа болохоос би хэд хэдэн удаа ярилцлага дээр хэлсэн. Олон улсын валютын сангийн тавьсан болгоныг нь бид ёсчлон биелүүлэх биш, харилцан ярилцаж хамтын шийдвэр гаргаж явах ёстой. Валютын сангийн дэмжлэгийг авах ёстой гэсэн байр суурийг илэрхийлж байгаа. Тэгэхгүй бол 100 хувь валютын сангийн эсрэг юм шиг ярьж байна гэвэл бас тийм биш. Бид тэгэхдээ ширээний ард сууж өөрийнхөө бодол санааг хэрэгжүүлж, хамгаалж Монгол Улсынхаа нөхцөлийг байдлыг тайлбарлаж таниулж байх ёстой шүү дээ. 

М.Энхболд: -Гишүүд асууж асууж хариулт авч дууслаа. Горимын саналтай гишүүд кнопоо даръя. Горимын санал хэзээ ингэж олон гарч байсан юм бэ нэг хоёр гардаг биз дээ. Занданшатар гишүүн горимын санал яг л горимын юм ярина шүү. Мөнхбат гишүүнээр тасаллаа. Дамба-Очир гишүүн.


Г.Занданшатар: -Миний минут яваад байна. Хөгжлийн банкны тухай хуульд шинэчлэлт өөрчлөлт оруулах зайлшгүй шаардлагатай нь үнэн. Гэхдээ Хүрэлбаатар гишүүний хэлж байгаа саналыг харгалзан үзэх ёстой. Олон улсын валютын сангийнхантай уулзалт хийж байхад манай санхүүгийн боломжийн орон зай, санхүүгийн сахилга бат, засаглал чинь сайжраагүй байхад банк санхүүгийн систем чинь  мөнгө босгодог тогтолцоо чинь хэвээрээ байх юм бол хэчнээн зээл өгөөд санхүүжилт өгөөд сав чинь шүүрэн шанага шиг байх юм бол ахиад өр хямралд орно. Ийм учраас үүнийг харгалзаж үзээрэй гэдэг санал хэлээд байна лээ. Тийм учраас валютын сан чинь бидэнд зээл өгөх гэж байгууллага тодорхой нөхцөл шаардлагаа тавьж байгаа болохоос хадны мангаа биш, гаднаас бидэнд зааж сургах гээд байгаа юм биш. Зээл өгч байгаа байгууллага чинь миний зээлийг зөв зүйтэй юманд нь зарцуулаарай, идэж уугаад тансаглаад алга болгочих вий, санхүүгийнхээ зөв зүйлд зарцуулаарай, ахиад нөгөө Хөгжлийн банк нь өмнөх Хөгжлийн банк шиг үрэн таран хийчих вий гэдэг шаардлагаа тавина шүү дээ. 

Тийм учраас гаднах гэхээр аюул байгаа юм шиг тойроод дүүрэн дайснууд байгаа юм шиг дангаараа явна гээд валютын сангийн “Стэнд бай”-г 2 жилийн өмнө авна гэж  хэлэлцээр хийж байхад Монголбанк үүнийг зогсоогоод яг Эдийн засгийн байнгын хороо шиг юм ярьж байгаад зогсоосон өнөөдөр ийм байдалд хүрсэн шүү дээ. Тэр үед авсан бол өнөөдөр Монгол Улс ийм байдалд орохгүй байсан. Өөрсдөө юмаа хийж чадахгүй ямар байдалд орчихсон байгаа билээ. Арга ядаад тийм сайн байгаа бол зээл авахгүй яв л даа. Өөрөө яаж төлөх юм бэ, 580 сая доллараа дотоодоо аргалаад төллөө гэхэд цаана нь байгаа өр зээлээ яаж бид нар төлөх юм бэ? Ийм юмнууд дээрээ уян хатан хандахгүй бол дүргүй бух шиг зүтгээд байж болохгүй. Энэ чинь тийм учраас би Хүрэлбаатар гишүүний саналыг Төсвийн байнгын хороо, Эдийн засгийн байнгын хороо хамтарч хуралдаад асуудлаа шийдээд орж ирэх нь зүйтэй гэж бодож байна. 

М.Энхболд: -Ундармаа гишүүн горимын санал. 


Б.Ундармаа: -Монгол Улсын Хөгжлийн банкны тухай хуулийн шинэчилсэн найруулгын төслийг дэмжиж байна. Яагаад вэ гэхээр цаг хугацааны хувьд Хөгжлийн банкинд эх үүсвэр олгох, авлагаа авах зэрэг тулгамдсан асуудлууд маш их байгаа. Хүрэлбаатар гишүүний саналыг явцын дунд нь бид нар Эдийн засгийн байнгын хороон дээр санал хураасан ярилцсан. Тэгээд явцын дунд энэ саналуудыг авч болох юм гэсэн ийм байдалд хүрсэн дэмжиж байна. 


М.Энхболд: -Хүрэлбаатар гишүүн горимын санал.


Ч.Хүрэлбаатар: -Би үүн дээр ийм санал хэлмээр байна. Засгийн газар өөрсдөө бонд босгох, мөнгө босгох гээд сонгуулиас хойш хэд хэд оролдсон шүү дээ. Бүгд бүтэлгүй болсон. Монгол Улсад одоо Засгийн газар өөрсдөө олон улсын зах зээл дээр гараад мөнгө олъё гэхэд өгөхгүй байгаа. Тэрийгээ бид нар тал талдаа ний нуугүй үнэнээ ярьж байх ёстой. Одоо Монгол Улс олон улсын зах зээл дээрээс мөнгө босгох цорын ганц арга нь Олон улсын валютын сангийн хөтөлбөр болоод байна. Энэ хэрвээ хийхгүй бол Олон улсын валютын сан энэ хөтөлбөрөө захирлуудынхаа зөвлөлөөр оруулахгүй гээд хэлчихсэн байгаа байхгүй юу. 


Өөрөөр хэлбэл, хэрвээ бид нар Хөгжлийн банкны хуулийг хамаагүй баталъя хүч түрээд. Тэгвэл Олон улсын валютын сангийн хөтөлбөр захирлуудын зөвлөлөөр орж хэлэлцэгдэхгүй байхгүй юу. Монголд мөнгө орж ирэхгүй. Бид нар өөрсдөө нөхцөл байдлаа эрүүлээр үнэлье л дээ. Сэтгэлийн хөөрлөөр Олон улсын валютын сан шаардаж тушаадаг байгууллага биш шүү дээ. Олон улсын валютын сантай ажиллаж үзсэн юм уу ингэж хэлж байгаа хүмүүс. Би их эргэлзэж байна. Олон улсын валютын сантай удаа дараа гэрээ хэлцэл хийж байсан. Ойлголцох зүйл дээр ойлголцоод авах зүйлээ аваад ингээд гээгээд явдаг. Бичиж өгөөд үүгээр хий гээд муухай хараад суучихдаг байгууллага биш. 


Энэ дотор нь яах аргагүй бид нар өөрсдөө бид нарын өнгөрсөн гашуун туршлагатай холбоотой олон заалтуудыг зөв болгох санал байна шүү дээ. Үүнийг авахаас яагаад айгаад байдаг юм бэ ер нь. Юмыг зөв болгоё л гэж байна шүү дээ. Яагаад эрсдэлийг бууруулж болдоггүй юм бэ, яагаад бусад орнуудын бусад зээлтэй хамтарч зээл олгох бүх боломжуудыг нээж өгч болдоггүй юм бэ, яагаад үйл ажиллагаанд нь хяналт тавьж болдоггүй юм бэ, яагаад Монголбанкинд банкны тухай хууль үйлчилж болдоггүй юм бэ. Энэ чинь бид нар өөрсдөө хийх ёстой зүйлүүдийг тэр хүмүүс бичээд өгч байна шүү дээ. Ийм учраас би юу гэж хэлэх гээд байгаа юм бэ гэхээр Олон улсын валютын сан чинь хүн айгаад байх зүйл биш. 2008, 2009 онд бид нар үүнийг амжилттай хэрэгжүүлээд аваад гарчихсан юм. Энэ хямралыг ард иргэд, аж ахуй нэгжүүдэд мэдрүүлэхгүйгээр аваад гарчихсан. Ийм учраас Олон улсын валютын сантай хэлэлцэж байгаа хөтөлбөр 3 тэрбум доллар, 5 тэрбум долларын асуудал орж ирэх боломжтой. Тал талдаа хичээгээд чармайгаад ажиллаж байгаа энэ үед бид нар үүнийг хулгай хийж байгаа юм шиг баталж болохгүй. 


Одоо бид нар үүнийг засаад хэрвээ өнөөдөр амждаггүй юм бол өнөөдөр засаад 5 дахь өдөр нь оруулж ирээд баталъя. Үнэхээр тэгж хурдан ажиллаж чадах юм бол. Энэ бүгдийг нь суулгаж байгаад гарахгүй бол Олон улсын валютын сан чинь захирлуудын зөвлөлөөрөө Монголын хөтөлбөрийг оруулахгүй гээд энэ дотор чинь биччихсэн байна шүү дээ. Ийм ойлгомжтой нөхцөл байдалд бид нар хуурч яах юм бэ. Тийм учраас үүнийгээ хойшлуулаад байгууллагууд нь үнэнээ ярьж байгаа байгууллагуудтай хийгээд өнөөдөр өөрчлөлтүүдийг оруулаад ирвэл 5 дахь өдөр оруулж ирээд батлахад юун болохгүй байгаа юм бэ. Тийм учраас би 5 дахь өдөр хүртэл одоо гарч ажиллаад үнэхээр ажиллая гэсэн сэтгэл байгаа бол үүнийгээ хийгээд оруулаад ирэхэд болохгүй юм алга. Энэ хямралаас гаргах үүрэг бидэнд байгаа шүү. Том томоор чээжээ дэлддэг цаг өнгөрсөн. Эдийн засгийн нөхцөл байдал өдрөөс өдөрт муудаж байгаа. Бид нар шуурхай хурдтай ажиллах ёстой. Гэхдээ юмыг зөв болгох ёстой. Тийм учраас одоо үүнийг хойшлуулаад засаад оруулж ирэх ийм горимын санал гаргаж байна. 


М.Энхболд: -Би зочин танилцуулъя. Улсын Их Хурлын гишүүн Хаянхярваагийн урилгаар Завхан аймгийн Манлайлагч залуусын төлөөлөл Улсын Их Хурлын үйл ажиллагаа, Төрийн ордонтой танилцаж байна. Залуучуудад ажлын амжилт, сайн сайхныг хүсэн ерөөе. Горимын саналаа товчхон хэлээд явчихмаар байна. Горимын санал гээд нэр авчихсан. Тэгээд хүмүүс тайлбар хэлээд байна. Хүрэлбаатар гишүүн гурван удаа үг хэллээ. Гэхдээ яг яагаад болохгүй байгаагаа 13 зүйл нь юу гэдэг нь мэдэгдэхгүй зүгээр болохгүй байна гээд байхаар чинь гишүүд ойлгохгүй байгаа шүү дээ. Баасанхүү гишүүн горимын саналаа тодорхой хэлчих.


О.Баасанхүү: -Би уг нь Байнгын хороон дээр горимын санал хэлээд унасан юм. Одоо энд дахиад горимын санал  хэлэх гээд байгаа юм. Яагаад би ийм юм ярих гээд байгаа юм бэ гэхээр энэ Монголын эдийн засгийг ер нь аваръя гэж явахаар санаатай авруулахгүй байя, Ардын нам эдийн засгаа унагаасан муухай  харагдуулаад Ерөнхийлөгчийн сонгуульд нөгөөдүүл нь ялъя гэдэг ч юм уу янз бүрийн байдлаар ард түмнээрээ барьцаа тавиад улс төрчдийн тоглоом яваад байна гэж би хардаад байна. Жишээ нь, Хятадаас зээл авъя гээд явангуут нь Далай ламыг авчраад чагталдаг. Оростой очоод ярья гэнгүүт нь орос руу гүйж очоод янз бүрийн юм яриад болиулдаг. 

Тавантолгой зүгээр ярьж байхад Тавантолгойг зөвхөн ярилцаж байгаа шүү дээ. Тэгэнгүүт улс төржөөд болиулдаг. Одоо “Стэнд бай” оръё гэхээр энэ хэдэн нөхцөлийг орж ирэхийг бүрд мэдэж байсан. Одоо үүнийг нь оруулахгүй зориуд хуульд болиулъя гэж хэлээд “Стэнд бай” оруулаагүй гэдгээр яваад байгаа юм. Би өмнө нь хэлж байсан даа, инээсэн болгон нөхөр биш, уурласан болгон дайсан биш гэж хэдийгээр та хэдийгээ шүүмжлээд байгаа юм шиг улс орныг аваад яваасай, улсын эдийн засгийн босгоосой гэж байгаа дээр нам харгалзахгүйгээр дэмжээд явж байгаа шүү дээ. Дэмжих ёстой гэж бодож байгаа. Тэгэхээр хэн ийм болгосон бэ гэдэг нь гол биш одоо үүнийг хэзээ цаашаа гаргах вэ гэж яриад байгаа юм. Тэгэхээр асуудал маш тодорхой байна шүү дээ түр хойшлуулаад энэ хууль батлах уу, батлахгүй юу гэж ярих юм бол батлах ёстой. Би дэмжээд ярьсан, дэмжиж ч байгаа.  

Хамгийн гол нь Олон улсын валютын сангийн орж ирж байгаа нөхцөлүүдийг авах уу, авахгүй юу тухай бид нар ярья гэхээр баталсан хууль дээр дахиад хэлэлцэх боломжгүй гэж чагтлаад Олон улсын валютын  хэлэлцээрийг зогсооё гэж байгаа юм уу? Эсвэл үүндээ суугаад та нар чинь 65-уулаа ирц хүрэхгүй гэсэн зовлон байхгүй, тэгээд үүн дээрээ хурлаа хийгээд Байнгын хорооны хурлаа хийгээд хурлаа сунгадаг ярьдаг юм уу яриад л энэ юмаа оруулаад шийдээч дээ. Эсвэл өгөөд байгаа саналуудыг нь авах бололцоогүй гэж байгаа бол шууд хэлчих хэрэгтэй шүү дээ. Ийм нөхцөлүүд өгсөн, энэ нь Монгол Улсын эрх ашигт хориотой энэ нь аюултай, энэ Монгол Улсын тусгаар тогтнолд түвэгтэй гэдэг юм уу ингэж яриад болохгүй байгаа юм бол тэрийгээ гишүүдэд хэлэх юм бол гишүүд чинь бүгдээрээ эх оронч сэтгэлгээтэй байгаа. Авах шаардлагагүй шүү дээ. 


Засгийн газар авмаар байна гэхээр Эрдэнэбат гэдэг хүн эдийн засгийг аварлаа гэдэг ярианд орчих вий гээд л тал талаасаа хайртай эх орондоо хайртай гэж хэлээд ний нуугүй хэлэхэд араас нь хутга зоогоод яваад байгаа шүү дээ. Дайсан гэдэг бол таны найз, таны эсрэг болохыг дайсан гээд байгаа шүү дээ. Бусад нь муу хүн гэж үг байдаг. Тэгэхээр та нарын дотор байгаа зөрчилдөөн олигархуудын тэмцэл, хоорондын эрх мэдлийн асуудал чинь улс орныг тамирдуулж дууслаа. Өмнө нь ний нуугүй хэлэхэд, иргэний хөдөлгөөнөөс болоод байгаа юм шиг яриад байсан. Тэгээд 65-уулаа өгөөд байхад ойлголцдоггүй үүн дээр хоёр Байнгын хорооны дарга хоёр өөр юм яриад байдаг. Байнгын хороо төсөв нь чухал юм бол Төсвийн байнгын хороог сонсмоор байдаг, Эдийн засаг чухал юм бол Эдийн засгийн байнгын хороог сонсмоор байдаг. Өөр өөр намын хүмүүс сууж байгаа юм шиг өөр төр засаг явж байгаа юм шиг болоод байх юм. Одоо бүгдээрээ зөв талаа яриад бүлэг дээрээ нягтруулаад ороод шийдчих юмыг яг үүн дээр би “Стэнд бай” хөтөлбөрийг гацаасан гэдэг дээр кноп дармааргүй байна. Бас Хөгжлийн банкны хуулийг унагаасан гэдэг дээр кноп дармааргүй байна. Бүлэг дээрээ яагаад үүнийгээ та нар нягтруулж чаддаггүй юм бэ. Эсвэл та нар Хувьсгалт нам руу хүрээд ирээч. Манай намд хүрээд ир. Тэгж байж 1990 онд бид нар нэгдмэл байж чадсан. 72-уулаа байхдаа энэ улсыг хөгжүүлж чадсан. Одоо түүн шиг та нар..


М.Энхболд: -Ганбаатар гишүүн горимын санал гэсэн. Горимын саналаа шууд хэлье. Буцаая гэдгийг чинь ерөөсөө хоёр секундэд хэлнэ шүү дээ. Та 4 минут хэллээ шүү дээ.


Ж.Ганбаатар: -Миний минут яваад байна уучлаарай. Би горимын саналаа хэлье даргаа. Энэ хуулийг зайлшгүй батлах болсон хоёр гурван шалтгаан байгаа. Нэгдүгээрт, хөгжил гэдэг зүйлийг бид нар ярьж байгаа. Тэгэхээр арилжааны банкнуудын санхүүжүүлж чадахгүй байгаа дунд хэмжээний төсөл хөтөлбөрүүдийг энэ банк санхүүжүүлнэ. Тийм учраас үүнийг хойшлуулахгүйгээр хуулийн төслийг заавал батлах шаардлагатай гол шалтгаан нь. Бид ч гэсэн хөгжил ярьж гарч ирсэн шүү дээ. Тийм учраас өмнө нь байсан хуулиасаа гол өөр зүйл нь улс төрчдийн ямар нэгэн саналаар хөгжлийн асуудалд төсөл хөтөлбөрүүдийн асуудалд яригдахгүй. Бие дааж шийдвэр гаргана, өөр гадны байгууллагуудтай болон төсөл хөтөлбөр хэрэгжүүлж байгаа байгууллагуудтай нийлээд санхүүжүүлнэ. Дангаараа биш. Түүнээс гадна эргэн төлөгдөх нөхцөлтэй зам гэдэг юм уу, янз янзын зүйлд хөрөнгө оруулахгүй. Зөвхөн ашигтай дунд хугацааны төсөл хөтөлбөрүүдийг санхүүжүүлнэ. Тийм учраас энэ хуулийг заавал ч үгүй ярилцах ёстой. Хүрэлбаатар гишүүний гаргаж байгаа саналыг дагаж мөрдөх журмын тухай хуульд оруулаад тэрийгээ засаад явсан нь зөв болов уу гэж би бодож байна. Тийм учраас би заавал хэлэлцэх ёстой гэж бодож байна. Уучлаарай Хүрэлбаатар гишүүнээ, баярлалаа. 


М.Энхболд: -Мөнхбат гишүүн горимын санал.

Ж.Мөнхбат: -Хөгжлийн банкны тухай энэ хууль бид нарын саяхан ярьсан Хөгжлийн банкны өнгөрсөн 4 жил болсон болохгүй бүтэхгүй бүх юмыг гажгийг засах гэж орж ирж байгаа ийм хууль байгаа юм. Тийм учраас бид нар энэ хуулийг батлах шаардлагатай. “Стэнд бай” хөтөлбөрт энэ хуулийг баталснаар оруулахгүй гэсэн тийм зүйл байхгүй. Сангийн сайд хагас сайн өдөр Америк руу явсан. Өчигдөр уржигдар Америкт очоод Олон улсын валютын сангийн удирдлагуудтай уулзаад өнөөдөр наашаа нисэж ирж байгаа. Тийм учраас үүн дээр Хөгжлийн банкны хуулийг баталлаа гээд “Стэнд бай” хөтөлбөрт хамрагдахгүй эсвэл оруулахгүй гэсэн ийм асуудал байхгүй гэдгийг хэлье гэж бодож байна.


Гуравдугаарт, дагах хуулийн асуудал түрүүн бас Даваасүрэн гишүүн хөндөж байсан. Энэ Байнгын хороогоор хэлэлцэгдсэн. Төсвийн байнгын хороогоор буцсан ч гэсэн Эдийн засгийн байнгын хороогоор хэлэлцэгдээд энэ асуудал дэмжигдээд явсан. Тийм учраас энэ  хуулийг яаралтайгаар хэлэлцээд шийдсэн нь зөв байх гэж ингэж бодож байна. Тэгэхгүй бол эд нарт цаг хугацаа байхгүй. Хоёрдугаарт, Хөгжлийн банкны саяын Ганбаатар нарын гишүүдийн яриад байгаа шиг ийм  асуудлыг нь цэгцлээд шийдээд явах хугацаагүй болоод байгаа юм. Тийм учраас хэлэлцэн шийдвэрлээд явъя гэсэн горимын саналыг гаргаж байна. Дэмжиж өгнө үү гишүүдээ. 


М.Энхболд: -Дамба-Очир гишүүн горимын саналаа хэлнэ.


Д.Дамба-Очир: -Энэ 04 дүгээр сарын 01-нээс хэрэгжээд явах гээд байгаа хууль. Тэгэхээр би юу гэж хэлэх гээд байна вэ гэхээр Хөгжлийн банкны хуулийг энэ удаад батлаад явах нь зөв юм. Гэхдээ дагалдах хуулиуд гэж байгаа шүү дээ. Монголбанкны хяналт шалгалт оруулах гээд, төсвийн тухай гээд төсөв дээр хяналт тавих энэ зүйлүүдийг нь хаврын чуулганд хэлэлцээд явах боломж нь байгаа гэж ойлгож байгаа. Тийм учраас ийм хэлбэрээр энэ хуулийг баталж өгөөд энэ удаа, дагалдах хуулиудыг нь орхиод хаврын чуулганд оруулаад хэлэлцээд бид нарын яриад байгаа зөрчилдөөд байгаа хоорондоо яриад байгаа энэ асуудлыг хаврын чуулганд хэлэлцээд явахаар хойшлуулаад явах боломж нь байгаа гэж бодож байгаа. Тийм учраас би горимын санал оруулж байгаа юм. Хөгжлийн банкны хуулийг нь энэ удаад баталъя. Дагалдах хуулиудыг нь хаврын чуулганд орж хэлэлцүүлж байгаад баталъя гэсэн ийм горимын санал гаргаж байна. 


М.Энхболд: -Горимын саналаар үг хэлэх гишүүдийн нэрийг аваад тасалчихсан шүү дээ Нямдорж гишүүн. Та хэлэх юм уу? Нямдорж гишүүн үг өгье. Тэгээд горимын саналаа тодорхой байна. Би тэгээд горимын саналаар санал хураана. 


Ц.Нямдорж: -Гишүүдээ ингэвэл яасан юм бэ, Хүрэлбаатар гишүүн бас тодорхой ажил хэрэгч юм яриад байна шүү дээ. Арваад санал байгаа юм бол түр хойшлуулаад өөр асуудал  хэлэлцээд тэр хооронд 13 саналыг нь гуравны хоёроор суулгах бололцоо байна уу гэдгээ яриад ороод ир л дээ. Тэгээд баталъя л даа. Энэ ийм асуудал хэлэлцээд тэгээд хамтын ажиллагааны асуудал ярьж байгаа бол зарим ажил хэрэгч санал үнэхээр байгаа бол тэрийг нь хүлээж авах нь зөв шүү дээ. Би ийм горимын саналтай байна. Та нар Тэрбишдагва, Хүрэлбаатар та хоёр 13 саналаа зүйл заалттайгаа тулгаж байгаад тэгээд гуравны хоёроо ашиглаад үүн дээрээ ажиллачих л даа. Ер нь хуульд дутуу бодсон мартсан анзаараагүй юмнууд гардаг л даа. Удаан хугацаанд тархин дотор боловсорч явдаг эд шүү дээ. Тэгээд дутуу юм байхыг үгүй гэх арга байхгүй шүү дээ. Ажил сайжруулах юм байвал авч л орхи л доо. Бололцоо байна шүү дээ. 


М.Энхболд: -Байнгын хорооны дарга нь горимын санал  хэлье гэнэ ээ. Байнгын хорооны даргаар хэлүүлэхгүй бол Тэрбишдагва гишүүний микрофоныг өгье. 


Д.Тэрбишдагва: -Бид парламентын танхим зөвшилцлийн танхим л даа. Үнэхээр Монгол Улс нэг талаасаа өөрөө өөрсдийгөө авч явж  хөгжих ёстой. Үүн дээр бид нэг асуудал, нөгөө талаасаа өнөөдрийн нөхцөл байдал бол үнэхээр Олон улсын валютын сантай ажиллаж дэмжлэг туслалцаа авах гэдгийг бүгдээрээ ойлгож байгаа. Гэхдээ энд зөвшилцөнө гэдэг шиг валютын сангийн нөхөд маань ямар 13 асуудлыг тавьсан гэдгийг миний бие мэдэхгүй байна. Тийм учраас 13 асуудлыг нь сонсоод би зөвшилцдөг ардчилал гэдэг учраас сая тэр хуулиараа баталчих шиг боллоо. Зөвшилцөж Монгол Улсын том эрх ашиг, эдийн засгийн эрх ашиг, нийгмийн бухимдал хямралын ийм үед бид эргэж тодорхой хэмжээгээр энэ хуулийг түр зуур зогсоогоод эргээд бид хуралдах юм бол үүн дээр зөвшилцөж чадах юм бол дагалдах хуулиудыг нь гаргачихмаар байгаа юм. Дагалдах хуулиуд гарахгүйгээс болоод хуулийн зөрчил үүсээд байгаа юм. Тийм учраас үүнийг олонхиороо шийдээд аваад явахад тэртээ тэргүй явж болох байх Хөгжлийн банк. Тэгээд эргээд валютын сантай би өөрөө уулзаагүй. Тийм учраас яг юу ярьсныг нь мэдэхгүй байна. Хүрэлбаатар гишүүнтэй юу ярьсныг нь мэдэхгүй байна. Тийм учраас үдээс хойш юм уу, бидэнд чиглэл өгөөд Төсвийн байнгын хорооны дарга 13 асуудлаа манай Байнгын хороон дээр танилцуулаад тэгээд өөрөө Байнгын хорооны гишүүний хувьд ярилцаад явбал яасан юм бэ гэсэн ийм горимын саналтай байна. 


М.Энхболд: -Сөрөг хүчнээс горимын санал хэлье гээд байна. Сонсъё Нарантуяа гишүүний микрофон өгөөрэй. Таны карт.


З.Нарантуяа: -Энэ хуулийг өргөн барьсан гишүүний нэг байгаа. Тэгээд зарчмын хувьд одоо яриад байгаа валютын сангийн өгсөн 13 санал энэ хуульд тусгагдсан юм ерөнхий агуулгаараа. Валютын сан ч санал өгсөн, Дэлхийн банк ч өгсөн. Анх үүнийг боловсруулахдаа тодорхой хэмжээгээр тусгасан. Хөгжлийн банкныхан үүнийг батална. Яг асуудал юунд үүсээд байна вэ гэхээр анхны өргөн барьсан хуулийн 17 дугаар зүйлээс хэлэлцэх явцад хасагдсан учраас үүн дээр төсвийн хуультай заавал уялдах шаардлага гарсан юм. Тийм учраас Эдийн засгийн байнгын хороо дагалдаж гарах хууль гээд Төсвийн тухай хуульд өөрчлөлт оруулах энэ хуулийг Төв банкны хуульд өөрчлөлт оруулах гээд хоёр төсөл өгөөд хийгээд байгаа юм. Энэ хоёр төсөл нь өчигдөр Төсвийн байнгын хороон дээр яригдаад хэлэлцэгдэхгүй түр зогссон байгаа учраас өнөөдөр хуулиа батлаад хоёр дагалдах хуулийг нь Байнгын хороон дээр нь сайжруулаад төсөвтэй, валютын сантай холбоотой асуудлаа шийдээд явахад зарчмын хувьд болохгүй юм байхгүй. Хууль батлагдах нь хамгийн чухал байгаа. Яагаад вэ гэхээр Хөгжлийн банкныхан энэ хууль батлагдсанаар хөрөнгө оруулалтаа босгох ажлаа хийнэ. Энэ чинь аягүй болон төслүүдийг төсөвт суусан 4 дүгээр хавсралтын хөрөнгө оруулалтыг босгох ажлыг эд нарын өмнө байна шүү дээ. Тийм учраас энд ямар нэгэн маргаангүйгээр өнөөдөр хуулиа батлаад дагалдаж гарах хуулиудаа Байнгын хороонууд дээрээ яриад цэгцлээд явахад ямар ч агуулгын зөрчил гарахгүй юм гэдгийг хэлэх гэсэн юм баярлалаа. 


М.Энхболд: -Нэлээд олон гишүүн олонхи цөөнхөөсөө горимын санал хэллээ. Горимын санал нэг хэсэг нь одоо шууд дэгийнхээ дагуу батлаад явъя гэсэн саналтай байна. Нэг хэсэг нь батлахыг нэг хоногоор хойшлуулъя. Маргааш болгоё гэсэн ийм санал хэллээ. Тэгэхээр үндсэн санал нь явахаар горимын санал гаргасан нэг хэсэг нөхөд нэг хоног хойшлуулъя. Асуудал байгаа хэдэн зүйлүүдээ эргэж ярья гэсэн. Хүрэлбаатар нарын гишүүдийн гаргасан эцэслэн батлах асуудлыг нэг хоногоор хойшлуулъя гэдэг горимын саналыг дэмжиж байгаа гишүүд yes гэж дарга, дэмжээгүй нь гар хүрэхгүй тэгээд санал хураалт. Горимын саналаар санал хурааж байна. Хүрэлбаатар, Тэрбишдагва нарын гэхдээ Байнгын хорооны дарга хоёр утгатай ярьсан шүү. Тэнцлээ. Хүрэлбаатар гишүүний гаргасан санал дэмжигдсэнгүй. Одоо ийм арга байна. Харин тийм. Олонхи цөөнхийн намын бүлгүүд ярьж байгаад 1 хоногийн хугацаатай завсарлага авах боломж байна. Дэгээрээ явъя. Горимын саналыг хүчингүй болгоод дахиж хураая гэж дахиж горим гарахаар чинь дэгд болдог юм уу, болдоггүй юм уу. Одоо олонхи цөөнхийн бүлэг 1 хоногийн хугацаатай завсарлага авах боломж байна. Олонхи цөөнх ярьж байгаад ийм боломж хийвэл хий. Хаянхярваа гишүүнд микрофон өгье.


Д.Хаянхярваа: -Ингэе. Одоо ингээд Хүрэлбаатар гишүүний гаргаад байгаа санал бусад юмнуудыг үзэхэд Хүрэлбаатар гишүүн хэлээд байна шүү дээ. Өнөөдөр ажиллаад маргааш гэхэд өгсөн саналуудыг нь тусгаад баталж болно гэж. Тийм учраас Ардын намын бүлэг нэг хоногийн завсарлага аваад өнөөдөр сууж байгаад зарчмын өөрчлөлт оруулах юм байвал гуравны хоёроор босгож өөрчлөлтөө оруулаад маргааш энэ хуулиа баталъя гээд нэг хоногийн завсарлага авч байна. 


М.Энхболд: -Гишүүдээ, энэ Улсын Их Хурал дахь Монгол Ардын намын бүлэг завсарлага авч байна. Тэгэхдээ Хүрэлбаатар гишүүнээ таны тавьсан 13 саналыг би 12 зүйл нь бараг үндсэндээ хуулийн төсөлд тодорхой хэмжээгээр шингэсэн гэж ойлгож байгаа. Нэг асуудал байгаа төсөвт хамруулах хамруулахгүй гэсэн ийм асуудал байгаа. Олонхийн бүлэг завсарлага авлаа. Хоёр жилийн өмнө Засгийн газарт уригдаад хөөгдсөнөө санаж байгаа биз. Тэр үед таван төсвийг нэг төсөв болгосон гэж нэлээн ярьсан шүү дээ. Тэрийгээ бодоод нэг хоногийнхоо завсарлагын хугацаанд энэ асуудлаа цэгцлээд маргааш үдээс өмнөх хуралдааны батлах асуудлын дараалалд оруулаад ингээд Монгол Ардын намын бүлэгт нэг хоногийн завсарлага өглөө.


Дараагийн асуудлаа яриад завсарлах уу? Гишүүдээ. Хан Хэнтий уулын асуудал. 

Долоо. “Хэнтий Хан уулын нэрийг Бурхан Халдун уул гэж өөрчлөх тухай” Улсын Их Хурлын тогтоолын төсөл /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/

Төслийн эцсийн хэлэлцүүлэгт бэлтгэсэн Байгаль орчин, хөдөө аж ахуйн байнгын хорооны танилцуулгыг Тэмүүлэн гишүүн танилцуулна, индэрт урьж байна.

Г.Тэмүүлэн: -Улсын Их Хурлын дарга, эрхэм гишүүд ээ,

Монгол Улсын Засгийн газар 2016 оны 12 дугаар сарын 28-ны өдөр Улсын Их Хуралд өргөн мэдүүлсэн Хэнтий Хан уулын нэрийг Бурхан Халдун уул гэж өөрчлөх тухай Улсын Их Хурлын тогтоолын төслийн анхны хэлэлцүүлгийг Улсын Их Хурал 2017 оны 01 дүгээр сарын 26-ны чуулганы нэгдсэн хуралдаанаар хэлэлцэж төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 

Байнгын хороо 2017 оны 02 дугаар сарын 08-ны өдрийн хуралдаанаараа Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1-д заасны дагуу тогтоолын төслийн эцсийн хэлэлцүүлгийг хийж, дараахь танилцуулгыг Улсын Их Хурлын чуулганы нэгдсэн хуралдаанд танилцуулж байна. 

Чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллыг тогтоолын төслийн холбогдох заалтад нэмж тусган төслийн агуулга, бодлого, зарчим алдагдуулахгүйгээр тогтоолын төслийн нэрийг  Хэнтий Хан уулын нэрийг өөрчлөх тухай Улсын Их Хурлын тогтоол гэж өөрчлөн, төслийн үг хэллэг, дэс дараалал өөрчлөх, нэр томьёо жигдлэх зэрэг техникийн болон редакцын шинжтэй засварыг оруулан тогтоолын төслийн эцсийн хувилбарыг бэлтгэлээ. Тогтоолын төслийг чуулганы нэгдсэн хуралдаанд танилцуулж батлуулах саналыг Байнгын хорооны хуралдаанд оролцсон гишүүд санал нэгтэйгээр дэмжсэн болно. 

Нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй санал, техникийн болон редакцын шинжтэй зарим засварыг нэмж тусгасан, төслийн эцсийн хувилбар, мөн төслийг эцсийн хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн байнгын хорооны танилцуулгыг та бүхэнд тараасан болно.

Улсын Их Хурлын эрхэм гишүүд ээ,

Тогтоолын төслийг эцсийн  хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн байнгын хорооны танилцуулгыг хэлэлцэж, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 

М.Энхболд: -Тэмүүлэн гишүүнд баярлалаа. Ажлын хэсэг танилцуулъя. Байгаль орчин, аялал жуулчлалын сайд Оюунхорол, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын дарга Батсансар, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын ахлах мэргэжилтэн Энхмөнх, мөн яамны Ой, ус, тусгай хамгаалалттай газрын Кадастрын хэлтсийн дарга Батзаяа, Хан Хэнтий дархан цаазат хамгаалалттай газрын захиргааны дарга Хашмаргад, Газар зохион байгуулалт, геодези, зураг зүйн газрын дарга Ганхүү, Газар зохион байгуулалт, геодези, зураг зүйн газрын Геодези зураг зүйн хэлтсийн дарга Энхтуяа нарын ажлын хэсэг хүрэлцэж ирсэн байна. Асуулттай гишүүд байна уу? Баасанхүү гишүүнээр тасаллаа. Баасанхүү гишүүн асуултаа асууя.
          О.Баасанхүү: -Тогтоолын төсөл дээр би бас өмнө нь ярьж байсан юм. “Хэнтий хаан” гэж хаан гэж үг байхгүй гээд байгаа шүү дээ. Хэнтий Хан нэг а үсэг байхгүй байх ёстой. Хаан, хан хоёр чинь их ялгаатай байгаа юм. Бурхан гэдэг чинь бур тэгээд араас нь хан буюу сүнс гэсэн утгатай үг байдаг юм. Бүүр хан гээд монгол бичгээр бичих юм бол цаад талын сүнс гэсэн утгатай үг байгаа шүү дээ. Тэгэхээр манайхан Богд Хан уул байхгүй юу. Богд хаан уул гээд хаан гээд нэрлээд байдаг. Түүхэн зүйл нэр томьёогоо жишээ нь манай Хэнтий гаралтай гишүүд болон эд нар Чингис хааны нэрээр Хэнтийгээ нэрлээд Хэнтий хаан гээд Богд хаан гэдэг шиг хаан байсан гэж бодоод байх шиг байгаа юм. Үгүй. Тэр чинь харин Хэнтий Хан ууланд Чингис хаан чинь очиж тахилга янз бүрийн зан заншлаа хэрэглэдэг байсан юм. Түүхэн дээрээ тийм байна. 

Хоёрдугаарт аваад үзэхээр Бурхан Халдун гэдэг чинь Хэнтий Ханы нуруунд байгаа Бурхан Халдун оргил. Бурхан Халдун оргилыг бид нар Цэцээ гүн оргил гэдэг шиг Бурхан Халдун оргилыг ЮНЕСКО-д оруулахын тул Хэнтий Хан уулаа өөрчилж байгаа юм биш. Тэнд байгаа Бурхан Халдуны оргилоо бид нар Бурхан Халдун уул гэж нэрлэж байгаа. Оргилоо нэрлэж ЮНЕСКО-д бүртгүүлж байгаа юм. Тэгэхгүй бол Хэнтийнхэн юу гэж яриад байна вэ гэхээр манай Хан Хэнтий нуруу, Хэнтий Хангай Саяны гэж нэрлэдэг тэр сайхан шүлгийн нэр томьёог өөрчлөөд хотоо Чингис хот болгосон уулаа Бурхан Халдун болгосон гээд зарим нь юу гэж байгаа вэ гэхээр аймгийн төвд байгаа уулаа Бурхан Халдун гэж нэрлэж байгаа юм байна яриад байна шүү дээ ард түмэн. Үүнийг ойлголтыг зөв болгоё гээд Их Хурлын даргаас тухайн үедээ тодорхой  хэмжээгээр чиглэл өгсөн гэж би ойлгоод байгаа юм. 

Сая тогтоолын төсөл орж ирэхэд ийм юм орж ирээд байна. Тэгээд би гайхаад байгаа юм. Тодорхой  нэр, нэршил гэдэг чинь цаашаа түүхийг бичиж үлдээдэг учраас бид нар энд анхаарах ёстой юм. Эргээд ярихад Хэнтийчүүд үүнийг хараад сууж байгаа. Монголчууд үүнийг хараад сууж байгаа. Жишээлбэл, миний хэлээд байгаа Богд Хан уулын ноён оргилоос эхлээд цаашаа янз бүрийн уул нуруудаа яриад явдаг. Түүн шигээ өнөөдөр Хэнтий Хан уулынхаа ноён оргилоос явж байгаад Бурхан Халдун оргилыг дээр би асууж байсан шүү дээ. Бид нарын очиж зураг нь гараад байдаг тэр хэсэг нь мөн үү гэсэн хоёр мянга хэдэн зуун метр өргөгдсөн тэр газраа Бурхан Халдун гээд ЮНЕСКО-д бүртгүүлье. Тэгээд төрийн тахилгат гэдэг шиг ярьж байна гээд ойлгоод байгаа байхгүй юу. Тэгэхээр ингэж будилуулж явах ямар зорилго байна вэ? Монголын үүх түүх янз бүрийн зүйлийг мушгиж байгаа юм шиг ард түмнийг цаагуураа бухимдуулах ямар хэрэг байна вэ. ЮНЕСКО-оор далимдуулж хэдэн зууны түүхээрээ нэрлэгдээд заншаад яваад ирсэн зүйлийг яагаад зориуд өөрчилсөн  нэрээр сайн юм хийж гэж байгаа нэрээр муу үйлдэл хийчих вий гэж би санаа зовоод байна л даа. Оюу толгой гэдэг нэртэй байсан. Бид нар тухайн үед ард түмэн мэдээд Оюу толгой, Эрдэнэт гэдгийг тухайн үеийн нэрээр Эрдэнэ, Баянхонгор гэдгийг тухайн үедээ мэдээд Баянхонгор гээд нэрлэчихсэн байгаа шүү дээ. Тэр чинь ард түмэн цаанаасаа энэ зэс ихтэй, энэ баялаг ихтэй, энэ нь эрдэнэс ихтэй гэж бодоод нэрлээд явж байсан үүх түүх Манж..

М.Энхболд: -Байнгын хороо хариулъя. Хэн хариулах вэ Байнгын хорооны дарга уу? Гарамжав гишүүн хариул.

Ц.Гарамжав: -Баасанхүү гишүүний асуултад хариулъя. Энэ тогтоолын төсөл дээр Хэнтий нурууны нэрийг ерөөсөө өөрчлөөгүй. Хэнтий нуруу маань саяны масштабтай зэрэг дээр сая таван зуугийн масштабтай зураг дээр Хэнтий нуруу хэвээрээ байж байгаа. Тэгэхээр газар зүйн бүх зургууд дээр Хэнтий хаан гээд бичигдсэн байгаа юм. Тийм болохоор нэр томьёоны өөрчлөлт дээр Хэнтий хаан гээд бичиж дараагийнхаа шинэчлэн оруулж ирж байгаа уламжлалт Бурхан Халдунаар сольё гэсэн зүйл орсон юм. Гэхдээ Хэнтий нуруун дотор маань олон уул оргил байгаа. Тэгээд бид нар Хэнтий нуруун доторх бид нарын хуучнаар нь нэрлэж байсан Хэнтий Хан уулыг л уламжлалт Бурхан Халдун уул болгож нэг л уулын нэрийг бид нарын өнөөдрийг хүртэл тахиж шүтэж байгаа Чингис хааны маань тахилгат уулыг л бид нар Бурхан Халдун гэдэг нэрийг ЮНЕСКО-ийн соёлын өвд нэрлэсний дагуу нэрлэж байгаа. Яг энэ уул маань бол газар зүйн солбицол нь тохирч байгаа. Мөн газрын гадаргуу далайн түвшнээс 2351.5 метрт байрлаж байгаа ийм өндөр бүхий Хэнтий Хан уулын нэрийг Бурхан Халдун гэж өөрчилж байгаа юм. Уг нь бол Монгол Улсын газар зүйн байршлын  нэрсийн тухай 2003 оны 42 дугаар тогтоол байгаа юм. Үүн дээр газар зүйн нэршлийг жагсаасан 8 боть дээр Хэнтий Хан уулаараа байж байгаа. Үүн дээр Хэнтий Хан гэж нэрлэе гээд ЮНЕСКО-ийн соёлын өвд Бурхан Халдун гэж нэрлэснийхээ дагуу Бурхан Халдун уул болгож уламжлалт нэрээ сэргээж байгаа юм. Өөр ямар нэгэн асуудал байхгүй. Хуучин бид нарын тахиж шүтэж ирсэн Бурхан Халдун уул маань мөн. 
           М.Энхболд: -Гишүүд асуулт асууж хариулт авч дууслаа. Одоо Байнгын хорооны саналаар “Хан Хэнтий уулын нэрийг Бурхан Халдун уул гэж өөрчлөх тухай” Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 66.0 хувийн саналаар санал дэмжигдлээ. Үүгээр тогтоолын төсөл батлагдаж байна. Байнгын хороо, Байгаль орчин, аялал жуулчлалын яам хоёр энэ гарсан шийдвэрээ олон түмэнд зөв ойлголт өгөх үүднээс ойрын үед хэвлэлийн хурал Оюунхорол сайдаа би танд зориулж хэлээд байна. Та нар ойрын үед хурал хийж олон түмэн зөв ойлголт өгөх хэрэгтэй. Энэ асуудлыг өргөн барихад асуудлын чинь өргөн барьсан нэр нь биш байна гэж үүнийгээ өөрчлөөч гэсэн энэ нэрээрээ явсаар байгаад батлагдлаа. Энэ чинь уулын нэр өөрчлөөгүй уулын нэг оргилын нэрийг өөрчилж байгаа гэдгийг хэлэх хэрэгтэй. Бараг сар гаруй хэлэлцлээ. Баасанхүү гишүүн өнөөдөр болтол ойлгоогүй явж байна шүү дээ. Тэгэхээр гадна талд хүмүүс ойлгоогүй. Тэгэхээр яам, Байнгын хороо үүнийг олон түмэнд зөв ойлголт өгөх юм дээрээ шаргуу ажиллах хэрэгтэй байна. Ажлын хэсэг гишүүдэд баярлалаа. Жавхлан гишүүн ямар горимын санал байна вэ? Баталчихсан шүү дээ, С.Жавхлан гишүүн, гишүүд сууж байгаарай эцсийн найруулга сонсоно шүү. Тавхан минут.  
 

С.Жавхлан: -Саяын Бурхан Халдун уулыг уул гэж нэрлэж байгаа асуудал дээр би сэтгэл дундуур байна. Уг нь үүнийг Бурхан Халдун хайрхан уул гээд нэрлээд оруулаад ирвэл уг нь монголчуудын маань хэдэн мянганаар шүтэж ирсэн сайхан хайрхан. Үүнийг та бүхэн маань үүн дээр бодолцож үзээч. Үүнийгээ судалсан юм уу? 

М.Энхболд: -Баталчихсан шүү дээ, одоо ямар хариулт өгөх юм бэ? 


С.Жавхлан: -Яагаад би үүн дээр оролцоогүй сэтгэл дундуур байгаад байсан юм бэ гэхээр эмэгтэй хүн энэ хайрхны нэрийг хөндөж орж ирсэн л дээ. Маш олон эрчүүд байгаа мөртлөө ер нь бол эрэгтэй хүн ч алхдаггүй хайрхан шүү дээ. Оюунхорол сайдаа та бас үүн дээр анхаарах хэрэгтэй. Таны  нэр орсноос болж таны саяын хайрхан хүндрэх гэж байгаа шүү. Би монгол хүн гэдгээ дээдэлж явдаг хүний хувьд энэ зүйл  хайрхныхаа нэрийг хүртэл цээрлэдэг. Эмэгтэй хүн хүртэл цацал сүүгээ холоос өргөөд байж байдаг. Тэгтэл нэр өгөх гээд яваад ингээд яваад байгаа зүйл түмэн олны дунд янз бүрийн зүйл болж байна шүү. Үүнийгээ та нар маань би үүн дээр завсарлага авахыг хүсэж байна. Үнэхээр түмэн олон харж байгаа шүү. 

М.Энхболд: -Жавхлан гишүүнээ хууль батлагдчихсан. 

С.Жавхлан: -Бурхан Халдун хайрхан уул гэж нэрлэхгүй байх юм бол энэ үнэхээр дэлхийн ЮНЕСКО-д ч бүртгүүлээд хэрэггүй дээ. Монгол Улсын түмэн олны үе үеэрээ шүтэж ирсэн ийм хайрхан шүү. Үүн дээр би ийм саналтай байна.

М.Энхболд: -Оюунхорол гишүүн горимын саналд горимын маягийн тайлбар хийе гээд байна микрофон өгье. 

Д.Оюунхорол: -Би Жавхлан гишүүн, Баасанхүү гишүүнд зориулж ганц үг хэлье гэж бодож байна. Бид нар Монгол Улсын Их Хуралд сонгогдсон гишүүд  хэлэлцэж байгаа асуудлуудаа судалж, олон нийтэд хэлж ярьж байгаа юмаа бодож ярьж сурмаар байна. Энэ бол тоглоом биш, инээдэм ч биш. Монгол Улсыг байгуулж Монголын эзэнт гүрнийг үндэслэгч Их эзэн Чингис хаан Бурхан Халдуныг өглөө бүр мялаасугай, өдөр бүхэн тахисугай, ургийн ураг минь ухан мэдтүгэй гэж айлдаад ингээд монголчуудын мөнхийн шүтээн уул болгосон байдаг юм Жавхлан гишүүнээ. Ингээд Бурхан Халдун уулыг 12 дугаар зууны үед л Монголын эртний хууль цаазын бичиг болох Халх журамд дархан цаазтай уул болгоод ингэж нэрлэсэн байдаг. 100000 масштабтай зургийг хийхдээ энэ уулынхаа нэрийг арай өөрөөр Хэнтий Хан уул гээд нэрлэчихсэн байсан юм байна. Үүнийгээ Бурхан Халдун уул гэдгээр нь нэрлэж нэршсэн заншлаар нь Монгол Улсын газрын зураг дээр тэмдэглэх, Хэнтий нуруунд байгаа 2361.5 метрийн өндөртэй энэ уулыг Бурхан Халдун гэж нэрлэж байгаа юм гэж нэршсэн нэрээр нь нэрлэж байгаа юм. Ингээд Монгол Улсын ЮНЕСКО-ийн өвд бүртгэгдсэн. Монгол Улсын Ерөнхийлөгч үндэсний өв соёлыг хадгалж хамгаалах сурталчлан таниулах ийм ажлыг 2010 оноос эхэлж эхлүүлээд энэ санаачилга гараад ЮНЕСКО-оор 5 жил хэлэлцэгдсэн. Монголын үе үеийн бүх эрдэмтэн судлаачид оролцоод энэ асуудлыг шийдсэн юм. 

Тэгэхээр өнөөдөр Улсын Их Хурлын гишүүд маань энд сонгогдоод ороод ирэхээрээ бүх зүйлийг мэддэг юм шиг болгож ингэж ярьж буруу сурталчилгаа хийж болохгүй. Энэ үе үеийн түүхээ судалсан олон эрдэмтэн судлаачдын, нутгийн уугуул иргэдийн хийсэн хөдөлмөр, ярьж хэлж заншсан энэ асуудлыг дүрэм журмынх нь дагуу шийдвэрлэсэн юм. Тийм учраас энэ асуудлыг зөвөөр нь ойлгож таныг энэ асуудлыг сурталчлаасай. Цаашдаа энэ уулаа хамгаалах, дэлхийн үе менежментийн төлөвлөгөөг боловсруулж батлуулан нэн даруй хэрэгжүүлэх шаардлага Монгол Улсад байгаа учраас энэ асуудлыг ингэж шийдвэрлэсэн юм. Тийм учраас таныг зөв ойлгож хамт сурталчилж өгөөрэй гэж хэлмээр байна.

М.Энхболд: -Баасанхүү гишүүн, С.Жавхлан гишүүн хоёрыг бас 100 хувь буруутгах арга байхгүй шүү. Засгийн газар асуудлаа өргөн барихдаа буруу зөрүү нэртэй, утга ойлголтын хувьд янз янз болохоор орж ирсэн. Харин хэлэлцүүлгийн явцад Их Хурал, Байнгын хороо засаж залруулсан. Тэрийгээ хоёр гишүүн дутуу ойлголттой байгаа юм байна. Одоо гарсан шийдвэр ном дүрмээрээ болсон. Өргөн барихад асуудал байсан. Энэ хоёрыг шууд буруутгаад байж хэрэггүй байх. 

Би мэндчилгээ дэвшүүлье. 02 дугаар сарын 07-ны өдөр Октябрийн Баасанхүү гишүүний төрсөн өдөр юм байна, 02 дугаар сарын 12-ны өдөр Улсын Их Хурлын гишүүн Жамъянгийн Мөнхбат гишүүний төрсөн өдөр юм байна. Тэгээд Баасанхүү, Мөнхбат нарын гишүүддээ  төрсөн өдрийн баярын мэнд хүргэе. Сайн сайхныг хүсэн ерөөе. Одоо эцсийн найруулга сонсоно шүү. Одоо завсарлагаар Эдийн засаг, Төсөв, Гадаад бодлого, аюулгүй байдал, Хууль зүйн байнгын хороод хуралдана. 

Би эцсийн найруулга энд нэлээн хэдэн юм байна шүү гишүүдээ. Эцсийн найруулга сонсохгүй бол 04 дүгээр сарын 05 хүртэл яана. Гамшгаас хамгаалах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Түүнийг дагаж орж ирсэн Гамшгаас хамгаалах тухай хууль хүчингүй болсонд тооцох тухай хуулийн төслийн эцсийн найруулга дээр саналтай гишүүн байна уу? Эцсийн найруулга сонслоо. Аж ахуйн нэгжийн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Авто замын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Автотээврийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Амьтны тухай хуульд өөрчлөлт оруулах тухай, хуулийн эцсийн найруулга дээр саналтай гишүүн байна уу? Эцсийн найруулга сонслоо. Архивын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Бага, дунд боловсролын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Байгалийн нөөц ашигласны төлбөрийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Байгаль орчинд нөлөөлөх байдлын үнэлгээний тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Барилгын тухай хуульд өөрчлөлт оруулах тухай, хуулийн эцсийн найруулга дээр саналтай гишүүн байна уу? Эцсийн найруулга сонслоо. Газрын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Геодези, зураг зүйн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Дипломат албаны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Жагсаал, цуглаан хийх журмын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Засгийн газрын тусгай сангийн хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Захиргааны хариуцлагын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Иргэний нисэхийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Малын удмын сан, эрүүл мэндийг хамгаалах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Монгол Улсын Засгийн газрын тусгай сангийн хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Монголын Улаан загалмайн нийгэмлэгийн эрх зүйн байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Номын сангийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Нягтлан бодох бүртгэлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Ойн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Онц байдлын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Сэжигтэн, яллагдагчийг баривчлах, цагдан хорих шийдвэрийг биелүүлэх хуулийн эцсийн найруулга дээр саналтай гишүүн байна уу? Эцсийн найруулга сонслоо. Төмөр замын тээврийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Тусгай хамгаалалттай газар нутгийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Улсын нисэхийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Улсын нөөцийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Ус цаг уур, орчны хяналт шалгалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Хот, суурины ус хангамж, ариутгах татуургын ашиглалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Хөдөлмөр эрхлэлтийг дэмжих тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Хөдөлмөрийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Хүн ам, орон сууцны улсын тооллогын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 40.Цагдаагийн албаны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Шүүхийн шийдвэр гүйцэтгэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Эрүүгийн хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Эрүүгийн хуулийн шинэчилсэн найруулгад өөрчлөлт оруулах тухай  хуулийн эцсийн найруулга дээр саналтай гишүүн байна уу? Эцсийн найруулга сонслоо. Эрүүгийн байцаан шийтгэх хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Эрүүл мэндийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо.  Сонгуулийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Хоёрдугаарт, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Малчин, хувиараа хөдөлмөр эрхлэгчдийн тэтгэврийн даатгалын шимтгэлийн нөхөн төлүүлэх тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Алдар цолтон, ахмад настанд төрөөс нэмэгдэл хөнгөлөлт олгох тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Монгол Улсын баатар, хөдөлмөрийн баатар, ардын болон гавьяат цолтон, ахмад настанд төрөөс олгох нэмэгдлийн тухай хуулийг хүчингүй болсонд тооцох тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Гаалийн албан татвараас чөлөөлөх тухай хуульд өөрчлөлт оруулах тухай, Гаалийн албан татвараас чөлөөлөх тухай хуулийг дагаж мөрдөх журмын тухай  хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Эдгээр хуулиудын эцсийн найруулгыг сонслоо. Ингээд үдийн завсарлага.

Чуулганы хуралдаанаа эхэлье. Оюундарь гишүүн сая байсан хаачсан бэ? Эцсийн найруулга сонсгоё. 

Арбитрын тухай хуулийн шинэчилсэн найруулгын эцсийн найруулга дээр  саналтай гишүүн байна уу? Эцсийн найруулга сонссонд тооцлоо. Түүнийг дагаж орж ирсэн Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна сонслоо. Газрын тосны тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Газрын тухай хуульд нэмэлт, өөрчлөлт оруулах тухай хуулийн эцсийн найруулга саналтай гишүүн байна уу? Алга байна. Гэрээт харуул хамгаалалтын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Концессын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 
 
Түгээмэл тархацтай ашигт малтмалын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Валютын зохицуулалтын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 
 

     
Векселийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Иргэний хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Эрүүгийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Эрчим хүчний тухай хуульд өөрчлөлт оруулах тухай эцсийн найруулга дээр саналтай гишүүн байна уу? Эцсийн найруулга сонслоо. 
 

Хот суурины усан хангамж, ариутгах татуургын ашиглалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Харилцаа, холбооны тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 
 

Үнэт цаасны зах зээлийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Даатгалын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 
  
Даатгалын мэргэжлийн оролцогчийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. 

Арбитрын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу? Эцсийн найруулга сонслоо. Ингээд Арбитрын хууль түүнийг дагаж орж ирсэн хуулийн эцсийн найруулгыг сонслоо. 

Дараагийн хэлэлцэх асуудал. 
 

Найм. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төслүүд //Улсын Их Хурлын гишүүн М.Билэгт нарын 10 гишүүн болон Засгийн газар 2016.12.28-ны өдөр өргөн мэдүүлсэн хуулийн төслүүдийг нэгтгэсэн төсөл, эцсийн хэлэлцүүлэг/

Төслийн эцсийн хэлэлцүүлэгт бэлтгэсэн талаархи Хууль зүйн байнгын хорооны санал, дүгнэлтийг Оюундарь гишүүн танилцуулна. Индэрт урьж байна. Ажлын  хэсэг байгаа юу? 

Н.Оюундарь: -Улсын Их Хурлын дарга, эрхэм гишүүд ээ, 


Монгол Улсын Засгийн газраас 2016 оны 12 дугаар сарын 26-ны өдөр, Улсын Их Хурлын гишүүн Билэгт нарын 10 гишүүнээс 2017 оны 01 дүгээр сарын 05-ны өдөр тус тус Улсын Их Хуралд өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн нэгдсэн төсөл болон Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурал 2017 оны 02 дугаар сарын 03-ны өдрийн нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
Хууль зүйн байнгын хороо 2017 оны 02 дугаар сарын 07-ны өдрийн   хуралдаанаараа Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн нэгтгэсэн төсөл болон Захиргааны хариуцлагын тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ.
Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн нэгтгэсэн төсөл болон Захиргааны хариуцлагын тухай хуульд нэмэлт оруулах тухай хуулийн төслүүдийг нэгдсэн хуралдаанд танилцуулж, батлуулах саналыг Байнгын хорооны хуралдаанд оролцсон гишүүдийн олонхи дэмжсэн болно.

Байнгын хорооноос дээрх хуулийн төслүүдийг эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, Байнгын хорооны хуралдаанаар Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3 дахь заалтын дагуу хураалгасан зарчмын зөрүүтэй саналын томьёоллыг бэлтгэн Та бүхэнд тараасан болно. 


Улсын Их Хурлын дарга, эрхэм гишүүд ээ, 
 
Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн нэгтгэсэн төсөл болон Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье.
Анхаарал хандуулсанд гялайлаа. 


М.Энхболд: -Оюундарь гишүүнд баярлалаа. Ажлын хэсгийг танилцуулъя.  Хууль зүй, дотоод хэргийн сайд Бямбацогт, Эрүүл мэндийн сайд Цогцэцэг, Хууль зүй, дотоод хэргийн дэд сайд Энхбаяр, Хууль зүй, дотоод хэргийн яамны Төрийн нарийн бичгийн дарга Баясгалан, Цагдаагийн ерөнхий газрын дарга Энхтөр, Хууль зүй, дотоод хэргийн яамны Хууль зүйн бодлогын газрын дарга Сайнзориг, Эрүүл мэндийн яамны Бодлого төлөвлөлтийн газрын дарга Төмөртогоо, Цагдаагийн ерөнхий газрын Хуулийн хэлтсийн дарга Нямдаваа, Хууль зүй, дотоод хэргийн яамны  Хууль зүйн бодлогын газрын ахлах мэргэжилтэн Жавхлан, Цагдаагийн ерөнхий газрын Олон нийтийн аюулгүй байдлыг хангах хэлтсийн дарга Цэрэнпунцаг нарын ажлын хэсэг хүрэлцэж ирсэн байна. 

Байнгын хорооны танилцуулгаас асуулт байна уу гишүүдэд. Гишүүд асуулт алга байна. Зарчмын зөрүүтэй саналаар санал хураая. Санал хураавал болж байна уу? Байнгын хороо дэмжсэн санал. 

1.Төслийн 1 дүгээр зүйлийн 4 дэх хэсгийг доор дурдсанаар өөрчлөн найруулах:
“4.Согтууруулах ундаа хэтрүүлэн хэрэглэсэн этгээдийн амь насыг хамгаалах, зөрчил дахин үйлдэхээс урьдчилан сэргийлэх зорилгоор 24 цаг хүртэл хугацаагаар эрүүлжүүлж болно.” санал гаргасан Хууль зүйн байнгын хороо. Санал хураалт.
55 гишүүн оролцож, 65.5 хувийн саналаар санал дэмжигдлээ. 
Одоо Байнгын хорооны саналаар Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. Санал хураалт. 

56 гишүүн оролцож, 71.4 хувийн саналаар санал батлагдлаа.

Захиргааны хариуцлагын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

56 гишүүн оролцож, 69.6 хувийн саналаар санал дэмжигдлээ. Үүгээр хуулийн төсөл батлагдлаа. Гишүүд, ажлын хэсэгт баярлалаа. 

Яах вэ, цаашаа явах уу? Дараагийн асуудалд оръё. 

Ес. Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүд /Засгийн газар 2016.12.26-ны өдөр өргөн мэдүүлсэн, анхны хэлэлцүүлэг/

Хуулийн төслийн талаархи Хууль зүйн байнгын хорооны санал, дүгнэлтийг Улсын Их Хурлын гишүүн Нямбаатар танилцуулна, индэрт урьж байна. 

Х.Нямбаатар: -Улсын Их Хурлын дарга, эрхэм гишүүд ээ, 



Монгол Улсын Засгийн газраас 2016 оны 12 дугаар сарын 26-ны өдөр Улсын Их Хуралд өргөн мэдүүлсэн Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурал 2017 оны 01 дүгээр сарын 12-ны өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хорооны 2017 оны 04 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Нямбаатар, бүрэлдэхүүнд Улсын Их Хурлын гишүүн Болд, Ганбаатар, Дэлгэрсайхан, Мөнхбаатар, Учрал болон холбогдох бусад албан тушаалтнууд орж ажиллалаа. 
Хууль зүйн байнгын хороо 2017 оны 02 дугаар сарын 07-ны өдрийн   хуралдаанаараа Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, хуулийн төсөлтэй холбогдуулан ажлын хэсэг болон Улсын Их Хурлын гишүүдээс гаргасан зарчмын зөрүүтэй саналуудыг нэг бүрчлэн хэлэлцэж, дараахь санал дүгнэлтийг нэгдсэн хуралдаанд оруулж байна. Тухайлбал:

-эрүүгийн хариуцлага хүлээж дуусгавар болсон нь хуулиар хязгаарлалт тогтоосноос бусад тохиолдолд хүний эрх зүйн байдлыг дордуулах үндэслэл болохгүй байх;
-гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол эрүүгийн хариуцлага хүлээлгэхээр заасныг хасах;

-хэд хэдэн гэмт хэрэгт хэд хэдэн төрлийн ял оногдуулсан бол хөнгөн ялыг хүндэд нь нэмж нэгтгэх, эсхүл тус тусад нь эдлүүлэхээр шийдвэрлэх;

-хуулиар хүлээсэн асран хамгаалах, харгалзан дэмжих үүргээсээ зайлсхийж хүүхдийг хаясан, зориуд орон гэрээ олох боломжгүй газар орхисон, хүүхдийг оршин суугаа газраас нь хөөж тэнүүчлэхэд хүргэсэн бол эрүүгийн хариуцлага хүлээлгэдэг байх;
-тавин мянган нэгжтэй тэнцэх хэмжээний төгрөг, түүнээс дээш хэмжээний хохирлыг “их хэмжээний хохирол” гэж, арван мянган нэгжтэй тэнцэх хэмжээний төгрөг, түүнээс дээш хэмжээний хохирлыг “үлэмж хэмжээний хохирол” гэж, гурван зуун нэгжтэй тэнцэх хэмжээний төгрөг, түүнээс доош хэмжээний хохирлыг “бага хэмжээний хохирол” гэсэн томьёоллыг төсөлд шинээр тусгах; 
-согтуурсан, мансуурсан үедээ автотээврийн хэрэгсэл жолоодож хүний эрүүл мэндэд хөнгөн хохирол учруулсан бол эрүүгийн хариуцлага хүлээлгэдэг байхаар зэрэг болно.
Байнгын хорооны хуралдаанд Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаархи тус Байнгын хорооны санал, дүгнэлт болон зарчмын зөрүүтэй саналуудыг нэгтгэн томьёолж Та бүхэнд тараасан болно.

Улсын Их Хурлын эрхэм гишүүд ээ, 
 
Эрүүгийн хуульд нэмэлт, өөрчлөлт оруулах тухай болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаархи Хууль зүйн байнгын хорооны санал, дүгнэлт болон зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 

М.Энхболд: -Нямбаатар гишүүнд баярлалаа. Ажлын хэсгийг танилцуулъя. Хууль зүй, дотоод хэргийн сайд Бямбацогт, Хууль зүй, дотоод хэргийн дэд сайд Энхбаяр, Улсын ерөнхий прокурорын Сургалт судалгааны төвийн хяналтын прокурор Оюунболд, Хууль зүй, дотоод хэргийн яамны Хууль зүйн бодлогын газрын дарга Сайнзориг, Хууль зүй, дотоод хэргийн яамны Хууль зүйн бодлогын газрын газрын ахлах мэргэжилтэн Гантуяа,Цагдаагийн ерөнхий газрын Хуулийн хэлтсийн дарга Нямдаваа нарын ажлын  хэсэг хүрэлцэж ирсэн байна.

Байнгын хорооны дүгнэлтээс асуулттай гишүүд байна уу? Алга байна. Сарангэрэл гишүүнээр тасаллаа. Кнопоо дар л даа нэг дараад орхичих. Сарангэрэл, Билэгт, Ганбаатар өөр? Ундармаа энэ дөрвөн гишүүнээр тасаллаа. Сарангэрэл гишүүн асууя.

Д.Сарангэрэл: -Энэ Эрүүгийн тухай хуульд нэмэлт, өөрчлөлт  оруулах хуулийн төсөл дээр манай Засгийн газар, Хууль зүй, дотоодын хэргийн яам, сайд Бямбацогт, дэд сайд Энхбаяр, манай яамны хамт олон зүтгэлтэй ажиллаж байгаа. Дэвшилттэй олон тал байгаа. Үүнийг зориуд тэмдэглэх ёстой. Түүнээс гадна энэ хуулийн төслийг Байнгын хороон дээр хэлэлцэж байх үеэр гишүүдээс зарим нэгэн буруу зөрүү гэдэг юм уу асуудлыг ойлгоогүйгээс болоод янз бүрийн байдлаар хандах хандлага гарч байна. Үүнтэй холбоотойгоор нийгэмд болон хэвлэл мэдээллийн хэрэгслийн дунд буруу ойлголт үүсээд байгаа учраас би асуух ёстой, үг хэлэх ёстой гэж бодож сая микрофон дарлаа. Тэгэхээр Бямбацогт сайдаа Эрүүгийн хуулиа хойшлуулсан нэг үндэслэл чинь эмч нартай холбоотой асуудал байгаад байгаа юм. Яах вэ 1-3 жил эрхийг нь хасна буруутай үйлдэл гаргавал 1-3 жил хорихоор боллоо. 8 байсныг нь 3 болгосон олон улсын жишигт нэлээн дөхүүлсэн гэж үзэж байгаа. 14 сая төгрөгийн торгууль нэлээн өндөр санал гэж үзээд байгаа юм 80 сая байсныг нь та бүхэн маань буулгаад 14 сая болгосон. Ер  нь бид нар амьдрал дээр ч гэсэн Улсын Их Хурлын гишүүн тухайлбал жилдээ 20 сая шахам төгрөг авдаг л даа. Эмч нарын цалин хэд билээ, тэгээд өнөөдөр 14 сая төгрөгөөр торгоно, үүнийг хаанаас авах юм бол, ямар үндэслэлээр 14 сая төгрөг тавив. Өмнөх хуульд бол би өмнөхийн өмнөхийг ярьж байгаа шүү. Хуульд тийм  хэмжээний мөнгө байгаагүй гэсэн зүйл яриад байгаа юм. Үүн дээр би таныг тодруулга хийж өгөөч гэж. 

Дараагийн асуудал сэтгүүл зүйтэй холбоотой. Манай Улсын Их Хурлын гишүүд ер нь улс төрчид сэтгүүл зүй, сошиал хоёроо ялгах хэрэгтэй байна. Үүн дээр маш том андуурал явж байна. Алив Оюунчимэгээ байж бай, би яриад орхиё. Тэгээд Хууль зүйн байнгын хороон дээр манай Нямбаатар, Гарамжав гишүүн энэ талаар байр сууриа илэрхийлсэн нь youtube дээр ч байж байна, телевизээр явлаа. Би үнэхээр гайхлаа л даа. Тухайлбал, бидний өөдөөс хараад сууж байгаа Нарантуяа гишүүн Гарамжав гишүүний үүсгэн байгуулсан Монполимент компани Хөгжлийн банкнаас зээл аваад тэрийгээ цаг тухайд нь төлөөгүй талаар шүүмжилсэн. Гарамжав гишүүн түүнд нь хариу өгөөд компани нь ч хариу өгөөд ямар ч байсан хариу өгснөөр нь үзэх юм бол зээл нь сайн зээл юм байна. Цаг хугацаандаа төлж байгаа юм байна гэсэн ийм ойлголт авчихсан байж байгаа. Гэтэл үүнийгээ сошиалаар ярьсан мэдээллийг өөрсдөө Улсын Их Хурлын чуулганы танхимд Улсын Их Хурлын гишүүд нэг нь асуудал тавиад нөгөөдөх нь хариулт хэлээд үүнийгээ хэвлэл мэдээллийн хэрэгслүүд улс төрчид рүү аж ахуй нэгж рүү дайрсан мэт ийм зүйл яриад тэгээд гүтгэлэгтэй холбоотой асуудал дээр хатуу чанга хандах ёстой шоронд хийх ёстой гэсэн цаад агуулгаараа тийм үг хэлж байгаа байхгүй юу. Үүнийг нь нийгэм юу гэж ойлгож байна вэ гэхээр эрх баригчдын үед өөрөөр хэлбэл, Монгол Ардын нам Улсын Их Хуралд олонхи болсон үед хэвлэлийн эрх чөлөөг боомилсон, ард түмний үнэнийг мэдэх гэсэн эрх чөлөөнд халдсан ийм үйл ажиллагаа явуулж байна гэж ойлгоод  байгаа байхгүй юу. 

Би хэвлэлийнхэндээ ч энэ дашрамд хандаж хэлэхийг хүсэж байгаа юм. Тухайлбал, манай ажлын хэсэг Бямбацогт сайд, Энхбаяр сайд Хууль зүйн яам гэдэг юм уу Хууль зүйн байнгын хорооноос тухайлбал ийм байр суурь огт илэрхийлэгдээгүй. Монгол Ардын намын бүлэг дээр тэр тусмаа огт ийм юм яригдаагүй. Зарим нэг гишүүн тийм зүйл ярьсан учраас үүнийгээ бүхэлд нь нялзааж ойлгох нь буруу юм гэдгийг нэгдүгээрт би тайлбарлахыг хүсэж байгаа юм.

Хоёрдугаарт, сошиал орчинд яригдсан зүйлийг хэвлэл мэдээлэл сэтгүүл зүй гэж ойлгоод энэ ерөөсөө гүтгэлгийг бүхэлдээ дөрөв дэх засаглал тарааж байна, тийм учраас Эрүүгийн хуульд чангатгасан, өөрөөр хэлэх юм бол сэтгүүлчдийг мэргэжлийн үйл ажиллагаатай нь холбогдуулан их хэмжээгээр торгодог, эсвэл шоронд хийдэг ийм заалт байх нь зүйтэй юм гэдэг ийм байр суурийг Гарамжав гишүүн илэрхийлээд ажлын хэсгийн ахлагч Нямбаатар гишүүн дэмжээд сууж байх жишээтэй. Энэ хүмүүсээ ойлгоно уу гэхээс..

М.Энхболд: -Сарангэрэл гишүүнд нэг минут өгье.

Д.Сарангэрэл: -Үүнийг зөв ойлгох ёстой юм. Ер нь би хувь хүнийхээ хувьд ийм байр суурьтай байдаг. Аливаа асуудлыг нийтэд нь нялзааж ойлгох нь ерөөсөө буруу.  Хэн тийм байр суурьтай байгаа юм бэ тэр хүнтэйгээ асуудал ярина уу гэхээс Улсын Их Хурлын 76 гишүүн, Монгол Ардын намын бүлгийн 65 гишүүн хэвлэлийн эрх чөлөөний эсрэг байгаа юм шиг ийм ойлголт нийгэмд өгөгдөөд манай Баасанхүү гишүүнтэй хүмүүс их ярьдаг. Надтай Эрүүгийн хууль дээр Хууль зүйн байнгын хороон дээр болсон асуудлаас болоод ёстой хэвлэлийнхэн маань сошиал, утсаар ч тэр ярьсан шүү, мессеж шидсэн. Ерөнхийдөө танай намын бүлэг ямар байр суурь бариад байгаа юм бэ, ухрах гэж байгаа юм уу, биднийг шоронд хийх гэж байгаа юм уу гэдэг ийм асуудал ярилаа. Тэгэхээр би үүн дээр манай ажлын хэсэг Хууль зүйн яам эргэж буцаж байгаа юм уу, байр суурь чинь өөрчлөгдсөн юм уу гэдэг ийм асуултыг тавих гээд байна. Дараа нь би санал дээр үгээ хэлье. 

М.Энхболд: -Хариулт өгөх үү? Бямбацогт сайд хариулъя. Байнгын хороо хариулсан ч болно. Бямбацогт сайд. 

С.Бямбацогт: -Хүний эрүүл мэндэд хохирол учруулах гээд заалт байгаа. Бас түрүүн хэлсэн. 2015 онд батлагдсан хуульд хүний эрүүл мэндэд хүндэвтэр хохирол учруулах юм бол, хүний эрүүл мэндэд хохирол учраад амь нас нь хохирох юм бол гээд тодорхой заалтууд орсон байсан. Өөрөөр хэлбэл, өмнөх хуульд хүний эрүүл мэндэд хохирол учруулаад тэр нь амь насанд нь эрсдэл учрах юм бол 2-8 жилийн хугацаагаар хорих буюу 80 сая төгрөгөөр торгох ийм хуулийн заалттай хариуцлагатай байсан. Үүнийг хөнгөлсөн. Үүнийг мэдээж хүний эрүүл мэндэд  хохирол учруулаад амь нас нь хохирох юм бол энэ ялын хэмжээг нэлээд багасгасан байгаа 1-5 жил хүртэл хугацаагаар хорих гээд багасгасан байгаа. Мөнгөн торгуулийн хэмжээг ч гэсэн багасгасан байгаа. Хүндэвтэр хохирол учруулсан тохиолдолд бас мөн адил эмч эрүүл мэндийн ажилтанд үзүүлэх хариуцлагын хэмжээг хөнгөрүүлж өгсөн. Гэхдээ үүний цаад талд хохирч байгаа хохирогчийн иргэний этгээдийн эрх ашгийг бид нар бодох ёстой. Тийм үүднээс 2015 онд баталсан хуулиас эрүүгийн хариуцлагын хэмжээг багассан. 


Гэхдээ мэдээж эрүүгийн хариуцлага байх ёстой. Яагаад вэ гэвэл энэ хариуцлагын асуудал байж эмч эрүүл мэндийн ажилтан, үйлчилгээ үзүүлж байгаа этгээд хариуцлагатай хүний амь насанд, эрүүл мэндэд хохирол учруулахгүй байх ёстой шүү гэдгээ бодож санаж үйл ажиллагаа явуулах ёстой юм. Дээрээс эмнэлгийн тусламж үйлчилгээг санаатайгаар үзүүлэхгүй байх асуудал байгаа юм. Үүнээс болж хохирсон барьсан асуудал яригддаг. Тийм болохоор хариуцлага байж цаад талд нь хариуцлагатай болгоомжтой өргөсөн тангаргаа хариуцлагаар биелүүлэх бололцоо боломж бүрдүүлэх, өөрөөр хэлбэл гэмт хэргээс урьдчилан сэргийлэх үүднээс ийм тодорхой заалт байх ёстой. Байхдаа өмнөх заалтаас хөнгөлсөн гэдгийг танд хэлье.


Гүтгэх асуудалтай холбогдуулаад гүтгэх гэмт хэрэг Эрүүгийн хуульд хоёрхон тохиолдолд орж ирж байгаа юм. Ялангуяа таны хэлж байгаа хэвлэл мэдээллийн ажилтантай холбоотой асуудал дээр сонгуулийн үед сонгуульд оролцогч улс төрийн намуудаас нэр дэвшигчийн нэр хүндэд халдаж илт худал мэдээлэл тараасан бол 240-720 цаг хүртэл хугацаагаар нийтэд тустай ажил хийлгэх, эсвэл 1 сараас 1 жил хүртэл хугацаагаар зорчих эрхийг нь хязгаарлана гэж орсон байгаа. Өмнөх хууль буюу 2015 онд батлагдсан 07 дугаар сарын 01-нээс мөрдөгдөх хуульд 1 сараас 1 жил хүртэлх хугацаагаар хорих ял шийтгэнэ гэж байсан. Үүнийг хөнгөлөөд өөрөөр хэлбэл зорчих эрхийг хязгаарлах ялаар сольж байгаа. Гэхдээ тохиолдол нь сонгуулийн үед сонгуульд оролцогчдын эсрэг илт худал мэдээлэл тараасан тохиолдолд бусад үед гэсэн зүйл байхгүй байгаа. Эндээс эргэж буцсан зүйл байхгүй гэдгийг хэлье. 


Энэ гэмт хэргийг төрийн албан хаагч үйлдэх юм бол илүү хүнд хариуцлагатай ийм Эрүүгийн хуулийн төсөлд заалт явж байгаа. Өөрөөр хэлбэл, таны асуугаад байгаа эргэж буцсан зүйл байхгүй. Гүтгэхийг зөрчил дотроо тодорхой хүний нэр хүнд, алдар хүндэд гүтгэж хохирол учруулсан тохиолдолд тодорхой хохирлыг барагдуулах талаар Зөрчлийн хуульд тодорхой зохицуулалт суусан байгаа. Ажлын хэсэг Нямбаатар гишүүн та нэмж хариулах уу? 


М.Энхболд: -Нямбаатар гишүүн нэмж хариулах юм уу, үгүй юм уу? Нямбаатар гишүүн хариулъя.


Х.Нямбаатар: -Сая сайд хэллээ. Энэ хуулийн тусгай ангийн 14.8-д сонгуулийн үеэр илт худал мэдээлэл тараах гэсэн ийм тодорхой төрлийн гэмт хэрэг тусаж байгаа. Сонгуулийн бусад үед хүний нэр төр, алдар хүндэд халдсан тохиолдолд Зөрчлийн тухай хуулиар зохицуулагдаж байгаа. Түрүүчийн Байнгын хорооны хуралдаан дээр ямар асуудал болсон бэ гэхээр Их Хурлын гишүүдээс санал гаргасан гүтгэх доромжлох асуудал дээр өөрчлөлт оруулах боломж байгаа эсэх талаар асуусан. Тэгээд дэгийн тухай хуулиар бид 14.8-ыг хөндөөгүй учраас боломжгүй гэдэг үүднээс хариулсан. Хоёрдугаарт, Сарангэрэл гишүүнээ бид бүхэн Улсын Их Хурлын гишүүд учраас өөрсдийнхөө үг хэлэх тэр эрх нээлттэй. Гүтгэх доромжлох хэрэг маань тусгай субъект шаарддаггүй. Тусгай субъект гэдэг нь тодорхой ажил мэргэжлийн хүн энэ гэмт хэргийг үйлдсэн байхыг шаарддаггүй төрлийн гэмт хэрэг. Сүүлийн үед сошиалтай холбоотой хүн нэр төр, алдар хүндэд халдах, ялангуяа цахим дарангуйлал гэсэн нэр томьёо сүүлийн үед гарч ирж байгаа. Ерөнхийлөгч хүртэл түрүүн мэдээлэл хийхдээ head speаch ойлголт европын холбооны улс код гаргасан гэдэг асуудал яригдсан. Үүнийг цаашид бид нар судалж үзэх ёстой гэдэг байр сууриа илэрхийлсэн шүү. 


М.Энхболд: -Би зочин танилцуулъя. Улсын Их Хурлын гишүүн Тогтохсүрэнгийн урилгаар Өвөрхангай аймгийн Арвайхээр сумын оюутны холбооны гишүүд Улсын Их Хурлын үйл ажиллагаа, Төрийн ордонтой танилцаж байгаа юм байна. Оюутан залуучуудад сурлага спортын өндөр амжилт хүсэн ерөөе. Билэгт гишүүн асуултаа тавья. 


М.Билэгт: -Энэ Эрүүгийн хуульд нэмэлт, өөрчлөлт оруулахаар орж ирж байгаа. Тэмүүжин гишүүний Хууль зүйн сайд байхдаа хийж баталсан хуулийг засаж арай хөнгөлж оруулж ирж байгаа гэж байгаа. Энэ хуульд харахад ер нь манай Монголд сүүлийн үед хууль хүчний байгууллагынхан эд нарын хүч нийгэмд давамгайлж байгаа юм уу гэсэн юм харагдаж байгаа. Ерөөсөө хорино, цагдана, торгоно бүх хэсэг дээр тэгэхээр зэрэг эндээс үүдээд юу гэж байна вэ гэхээр энэ нийгэм чинь өөрөө эргүүлээд бизнес хийх сонирхолгүй болох гэж байна, залуучууд бол төрийн алба хаагаад явж байхаас. Дээр нь жижиг бизнес эрхлэгчид энд хамрахаар байна лээ харахад том бизнесменүүд тэртэй тэргүй хуулийн бүтэн багтай юм чинь энэ мэдээж зохицуулагдана. 


Хоёрдугаарт, хууль санаачлагчид маань бид хуульчид гэдэг нэрээр ерөөсөө нийгэмд хамгийн хоорондоо сайн зодолдоод л заамдалцаад орж ирээд байвал олон үйл хэрэгтэй болох ийм талыг дэндүү барьдаг болжээ гэж эндээс харагдаж байгаа. Тэгэхээр үүн дээр би нэг юмыг юу гэж хэлэх гээд байна вэ гэхээр наад зах энэ хууль дээр гэхэд Нямдорж гишүүнийг та энэ хууль дээр ороод ажиллаад өгөөч гэхээр энэ хуулийн суурь нь өөрөө ерөөсөө болохгүй суурьтай байгаа учраас яаж ч өөрчлөх гээд нэмэргүй, би энд оролцохгүй гэж байгаа юм. Хуульч хүмүүс мөртлөө дотрын юм шиг сэтгэхүйгээр хууль боловсруулдаг тийм хуульчид цөөхөн байгаа. Түүний эцэг нь гэх хүмүүс Лүндээжанцан, Нямдорж гишүүн байж байна. Тэгэхэд энэ хүмүүс энэ хуульд орж үүнийг дэмжихгүй байгаа. Тэгэхээр үүн дээр бид нар бодууштай юм гарч ирээд байгаа юм. 


Наад зах нь эмнэлгийн эмч, сувилагч нар бол хэзээ ч эд нар хулгайч биш, луйварчид биш. Хүнийг гэмтээхийн тулд хүн эмчилгээ хийхгүй. Тэгэхээр энэ хуулиар цаашдаа эмч насан туршдаа амьдралаа эмч, сувилагч болж хүний сайн сайхан, эрүүл мэндийн төлөө ажиллах ийм зорилго залуучуудад байхгүй болох нь. Бүгдээрээ хууль хүчний цагдаа хуульч ийм л  мэргэжлийг сонгохоос аргагүй болж байна. Тэгэхээр энэ хуулиар анхаарууштай юм их байгаа. Хуулиар далайлгаж  эмчийн сэтгэхүйг өөрчилнө гэж юм байж болохгүй. Энэ бол буруу шийдэл. Эмч нарыг айлган сүрдүүлж, сайхан сэтгэлгээтэй болгож ажиллуулна гэсэн юм байхгүй шүү дээ. Тийм учраас энэ бол үнэхээр учир дутагдалтай болоод байна. Эмч нар дээр тэр тусмаа нарийн мэргэжлийн эмч хүн бол 15 жил сурч байж ажилладаг. Санаатай алдаа гаргана гэж хэзээ ч байхгүй. Ялангуяа гэнэтийн осол гэмтлээр хүргэгдэж ирж байгаа өвчтөнийг эмч хүн аврахын тулд л эмчилдэг. Гэтэл үүн дээр алдаа гаргах юм бол хэрвээ тэр хүн сайжраагүй бол энэ хүн намайг сайжруулж чадаагүй алдаа гаргалаа гээд л торгоно, эрхийг нь хасна, тэгээд хорино ийм л байгаа юм. Үүн дээр хорих юмнуудыг нь юун дээр зөвшөөрч байгаа вэ гэхээр амь нас нь эрсэдсэн бол гэдэг дээр хорих нь байгаа. Дөнгөж эмчилгээ хийгээд сэтгэл гаргаж чадаагүй гэдгээр хорихоор байж болохгүй шүү дээ. Ийм алдаанууд байгаа. Тэгэхээр үүн дээр Хууль зүйн сайд тодорхой хариу өгөөч. 


М.Энхболд: -Бямбацогт сайд хариулт өгөх үү? 

С.Бямбацогт: -Хуулийн төслийн 11 дүгээр бүлгийн 11.1-д хүний эрүүл мэндэд хүнд хохирол санаатай учруулах гээд үүнийг ялгаад үзмээр байна. Хүнд хохирол, хөнгөн гэмтэл учруулах дээрээс нь санаатай болон болгоомжгүй учруулах гээд асуудлууд байна даа. Үүн дээр таны ярьж байгаа асуудлууд бол хүнд хохирол санаатай учруулах дээр тодорхой хариуцлагын асуудал байгаа юм. Хүний амь нас, эрүүл мэндэд хүнд хохирол санаатай, санамсаргүй болгоомжгүй учруулсан тохиолдолд хүнд шийтгэл байхгүй үүнийг нэгдүгээрт ойлгооч гэж хэлмээр байгаа юм. Хамгийн гол нь хуульд тодорхой хариуцлагын заалт орж байж санаатай хохирол би учруулж болохгүй юм байна шүү, тийм болохоор болгоомжтой, анхааралтай сонор сэрэмжтэй ажилдаа хариуцлагатай хандах ёстой юм байна шүү гэдэг нэг талаас нь гэмт хэрэг үйлдэхээс  нь сэргийлэх ийм агуулга байгаа шүү дээ зүйл заалтын цаана. Тэгээд би түрүүн хэлсэн 2015 онд батлагдсан 07 дугаар сарын 01-нээс мөрдөгдөх хуульд маань санаатай хохирол учруулаад амь нас нь хохирсон бол 2-8 жилийн хорих ял шийтгэнэ гэсэн заалттай байсан. Үүнийг хөнгөлж өгч байгаа 1-5 жил болгоод хамгийн гол нь санаатай гэж хэлээд байгаа юм. Таны  хэлж байгаа өргөсөн тангарагтай үнэнчээр хүний амь нас эрүүл мэндийн төлөө ажиллаж байгаад санамсар болгоомжгүйгээр алдаа гаргавал ийм хүнд шийтгэл байхгүй байгаа шүү дээ. Үүнийг гишүүд маань ялгаад хараач  гэж хэлье. 


М.Энхболд: -Билэгт гишүүн тодруулъя 1 минут. 


М.Билэгт: -Энд мэдээж шинжээчийн дүгнэлт гарч ирнэ. Энд юу гэж байгаа вэ гэхээр эмнэлгийн мэргэжилтэн, эмнэлгийн тусламж үйлчилгээ үзүүлэх үүргээ хүндэтгэн үзэх шалтгаангүйгээр биелүүлээгүйгээс эсвэл зохих ёсоор биелүүлээгүйгээс хохирогчийн эрүүл мэндэд хүндэвтэр хохирол учирсан бол гэж байгаа юм. Гэтэл энэ чинь шинжээчийн дүгнэлтээр яадаг вэ гэхээр ерөөсөө сэтгэл гаргаагүй юм байна, энд хүндэтгэн үзэх шалтгаан байхгүй гээд ийм байдлаар шинжээчийн дүгнэлт гараад ирэнгүүт эмч нар маань наад зах нь эрхээ хасуулна тэгээд торгуулна. Тэгсэн чинь цаашлаад хоригдоно. Хоригдохгүйн тулд торгуульдаа өгье гээд ийм байдалд хүрэх гээд байгаа байхгүй юу. Амь нас гэдэг нь ард талдаа байж байгаа. Энэ эхний хоёр дээр ядахдаа хорих ялыг нь хасаад өгөөч гэдэг зарчмын зөрүүтэй санал гаргасан байгаа л даа. Тэр дээрээ дахиад тайлбараа өгье.   


М.Энхболд: -Ганбаатар гишүүн асуултаа асууя.


Ж.Ганбаатар: -Баярлалаа. Энэ хуульд би тайлбар хэлэхээсээ өмнө аж ахуй эрхлэх нь гэмт хэрэг биш шүү. Хүн аж ахуй эрхэлснээрээ яагаад гэмт хэрэгтэн болдог юм бэ? Хуулийн этгээдийг гэмт хэрэгтэн болгож байгаа энэ хуулиар. Би үүнийг эрс эсэргүүцэж байгаа эсэргүүцэж байгаа шалтгаанаа дараах үндэслэлээр тайлбарлая. 


Нэг, энэ хуулийн чинь эх нь гэж яригддаг Герман улсад чинь аж ахуй нэгжийг хуулийн хариуцлагад татдаггүй. Өнөөдөр ямар заалтаар аж ахуй эрхлэгчдийг болон эрүүгийн хариуцлагад татаж байгаа вэ гэдгээ тайлбарлая. Бүх хүн эрүүгийн хариуцлага хүлээнэ хүн гэдгээрээ хувь хүн гэдгээрээ иргэн гэдгээрээ. Дээр нь нэмээд аж ахуй эрхэлснийхээ төлөө торгууль төлнө их хэмжээний 400-800 сая хүртэлх торгууль төлнө. Дээр нь нэмээд аж ахуй нэгжийг нь татан буулгана. Энэ бол хэтэрч байгаа асуудал. Герман улсад өөрт нь байхгүй байгаа зүйлийг Монгол Улс хийнэ гэдэг бол АНУ-д зөвхөн мөнгө угаах, терроризмтой тэмцэхтэй хэрэглэдэг энэ зүйлийг Монгол Улсад хэрэглэж байгаа нь зөвхөн гадны байгууллагуудын шахалтад орж байгаа гэж өөрсдийгөө тайлбарлаж хамгаалж байгаа юм. Энэ бол болохгүй. Бизнес эрхэлнэ гэдэг бол бусдад санаатай үйлдэл хийх гэж бизнес эрхэлдэггүй, аж ахуй эрхэлдэггүй. Эрүүгийн хуулиар бусдад санаатай болоод болгоомжгүй үйлдэлд хариуцлага хүлээдэг. Санаатайгаар бизнес эрхэлдэггүй, санаатайгаар аж ахуй эрхэлдэггүй гэдгийг та бүхэн ойлгоорой. Би ажлын хэсэг дээр яриад ч ядсан, Байнгын хороон дээр ч гэсэн нэлээн ярьсан. Миний үгийг гүйцэд сонсохгүй байгаа. Германд байхгүй гэдгийг манайхан мэдэж байгаа. 

Би энгийн жишээ хэлье. Аж ахуй эрхэлж байгаа хүн зүгээр төрийн байгууллагын хүн ч юм уу, энэ хүмүүс хоорондоо маргалдсан тохиолдолд аж ахуй эрхэлж байгаа хүн илүү шийтгэл хүлээгдэнэ. Чи ийм хэмжээний торгуулийг төл, дээрээс нь хорих ял эдэлнэ. Тэгээд аж ахуй нэгжийг нь татан буулгана. Ийм тохиолдол гарна. Гарахгүй гэж тайлбарлаж магадгүй ийм тохиолдол гарна. Өнөөдөр Монголын аж ахуй нэгжүүд өсөж дэвжихгүй байгаа гол шалтгаан төрөөс маш олон саад тотгор тавьж байгаа. АНУ болоод барууны аж ахуй нэгжүүд 4-5 жилийн дотор тэрбумаар тооцогдох татварыг эх орондоо төлдөг. Монголын компаниуд ийм болж хэзээ ч чадахгүй байгаа. 20-30 жил болж дунд хэмжээний компани болж чаддаг байхгүй юу. Ийм хөгжлийг дэгээдсэн энэ заалтаа энэ хуулиасаа авч хая гэж би уриалмаар байна. Аж ахуй нэгж гарахаар аж ахуй нэгж хуулийн хариуцлага хүлээхгүй гэж хүмүүс ойлгоод байх шиг байна. Иргэн гэдгээрээ хуулийн хариуцлага хүлээнэ. Хувь хүн гэдгээрээ хүлээнэ. Эрх тэгш байцгаая. Тийм учраас үүнийг хасаж өгөөч.


Мөн энэ хуулийн 18 дугаар зүйлд эдийн засгийн гэмт хэрэг гэдгээр 36 зүйл заалтаар аж ахуй нэгжийг эдийн засгийн гэмт хэргээр шийтгэж байгаа бизнес эрхлэгчдийг шүү дээ. Аж ахуй нэгжээс гадна шүү дээ. Эдийн засгийн гэмт хэрэгтэн болгож байгаа. 2002 оны өнөөдөр дагаж мөрдөж байгаа Эрүүгийн хуулиар ганцхан зүйл заалтаар эдийн засгийн гэмт хэрэг гэж заадаг байсан. 


М.Энхболд: -Ганбаатар гишүүнд 1 минут өгье. 


Ж.Ганбаатар: -Гэтэл өнөөдөр 36 зүйл заалтаар эдийн засгийн гэмт хэрэгт татах нь. Энэ бол ахадсан зүйл. Өнөөдөр Монголд томоохон хэмжээний битгий хэл дунд хэмжээний компаниуд ховор байна. Том болчихсон татвар төлөх боломжтой улс орныхоо хөгжилд хувь нэмэр оруулах боломжтой дундаж давхарга чинь нэмэгдсэний дараа энэ хуулиа хэрэгжүүлсэн зөв байх. Би ингэж уриалмаар байна. Би дахиад хэлье. Аж ахуй эрхэлнэ гэдэг бол гэмт хэрэг биш шүү. Хуулийн этгээдийг жижиг дунд бизнес эрхлэгчдэдээ гэмт хэрэг гэж битгий хар. Үүнийгээ зас гэж уриалмаар байна. Баярлалаа. 


М.Энхболд: -Тайлбар хийхгүй юм уу? Асуулт явж байгаа шүү дээ. Хууль санаачлагч Байнгын хороо тайлбар хийе гэж байхад нь Бямбацогт сайд.


С.Бямбацогт: -Ажлын хэсгийн гишүүн маань асууж байх шиг байна саналаа хэлж байна. Ер нь хуулийн этгээдэд хариуцлага тооцох асуудал бол олон улсын байгууллагуудаас тодорхой асуудал тавьсан зүйлүүд байгаа. Ер нь цаг үеийн шаардлагаар өнөөдрийн нийгэм эдийн засгийн хөгжил нөхцөл байдалтай уялдуулж байх ёстой юм гэж үзсэн. Тэгээд гарцаа байхгүй зах зээлд монополь, давамгай байдлаа хууль бусаар ашиглах гээд байж байгаа юм. Гэхдээ эд нар хоорондоо үгсэн хуйвалдсан тохиолдолд хариуцлага тооцно. Тооцох хариуцлага нь хуулийн этгээд дээр торгох шийтгэлтэй байх жишээтэй. Гэтэл та бүхэн мэдэж байгаа монополь аж ахуй нэгжүүд нефть бүтээгдэхүүн импортолдог компаниуд, борлуулдаг компаниуд хоорондоо үгсээд бензин шатахууны үнийг 500 төгрөг болгоод нэмэгдүүлчихлээ. Энэ тохиолдолд эд нарт хариуцлага тооцох ийм заалт байх ёстой гэж үзэж байгаа юм. Дээрээс нь мөнгө угаах гэмт хэрэг, терроризмыг санхүүжүүлэх, терроризм үйлдэх гээд гэмт хэрэг, байгаль орчинд нөхөж баршгүй гарз хохирол учруулах дээрээс нь аюултай хог хаягдал, химийн хорт бодис бид нар уран гээд баахан ярьдаг. Энэ чиглэлийн үйл ажиллагаа явуулж байгаа аж ахуй нэгж зөвшөөрөлгүй ийм аж ахуй нэгжид хуулийн этгээдэд хариуцлага тооцъё гэж оруулсан. 2015 онд батлагдсан 07 дугаар сарын 01-нээс мөрдөгдөх хуульд 56 зүйл заалтаар хуулийн этгээдэд хариуцлага хүлээлгэхээр байгаа. 2013 онд өргөн барьсан хуульд нийтдээ 80 гаруй зүйл заалтаар байсныг бид нар цөөлсөн. Дээд талд нь 13 тэрбум төгрөгөөр торгох ийм шийтгэлтэй байсан. Үүнийг 36 болгоод ажлын хэсэг дээр ярьж байгаад 24, 25 болгоод багасгаад торгуулийн дээд хэмжээ 800 орчим сая төгрөг байхаар орж ирж байгаа л даа ийм байдлаар үзүүлэх шийтгэлийг манай ажлын хэсэг хэлээд өгмөөр байгаа юм. Ямар тохиолдолд татан буулгах юм бэ, ямар тохиолдолд тусгай зөвшөөрлийг нь цуцлах юм бэ, ямар тохиолдолд торгох юм бэ гээд хамгийн хүнд шийтгэл нь үндсэндээ татан буулгах байж байгаа шүү дээ. Энэ албадлагын арга хэмжээ болсон. Тусгай зөвшөөрлийг цуцлах торгох л байж байгаа. Үүнийг ямар тохиолдолд гэдгийг нь ажлын хэсэг хариулах уу? Дэд ажлын хэсэг нэмээд хариулчих уу? Ялгаад өгөхгүй бол болохгүй байх.


М.Энхболд: -Ундармаа гишүүн асуултаа тавья.


Б.Ундармаа: -Ганбаатар гишүүний саналыг дэмжиж байна. Асуулт маань давхцаж байгаа учраас хариултыг сая авчихлаа. Ер нь аж ахуй нэгжүүдээ дэмжих хэрэгтэй. Монгол Улсын эдийн засаг амаргүй энэ хүнд байгаа үед энэ хууль маань сайжруулж нэмэлт, өөрчлөлт оруулж байгаа нь сайн боловч аж ахуй нэгжүүдээ дэмжихгүй бол өнөөдөр 50 гаруй хувь нь үүд хаалгаа барьчихсан үед улам хүндэрнэ. Тийм учраас үүн дээр уян хатан ялангуяа хариуцлагын тогтолцоог хувь хүн иргэнтэй ярьсан бол дахин хуулийн этгээд гэж яримааргүй байна, давхцуулмааргүй байна гэсэн саналыг  хэлье. 


М.Энхболд: -Асуулт асууж хариулт авч дууслаа. Одоо зарчмын зөрүүтэй саналаар санал хураана. Үг хэлэхгүй.

Нэг.Хууль зүйн байнгын хорооны дэмжсэн санал:

1.Төслийн 1 дүгээр зүйлийн 1 дэх заалтын 4 дэх хэсгийн “эс үйлдэхүйг” гэсний дараа “, эсхүл бага хэмжээний хохирол учруулсан үйлдэл, эс үйлдэхүйг” гэж нэмэх. Санал гаргасан:Улсын Их Хурлын гишүүн Нямбаатар, Болд, Ганбаатар, Дэлгэрсайхан, Мөнхбаатар, Учрал /цаашид “Ажлын хэсэг”/ гэнэ. Санал хураалт. 


52 гишүүн оролцож, 59.6 хувийн саналаар дэмжигдлээ.

2.Төслийн 1 дүгээр зүйлийн 2 дахь заалтын “Энэ зүйлд” гэснийг “Энэ хуульд” гэж өөрчилж, 13 дахь заалтыг хасах. Санал гаргасан ажлын хэсэг. 


51 гишүүн оролцож, 54.9 хувийн саналаар дэмжигдлээ. 

3.Төслийн 1 дүгээр зүйлд доор дурдсан агуулгатай 6 дахь заалт нэмэх:

“6/6.1 дүгээр зүйлийн 4 дэх хэсэг:

4.Эрүүгийн хариуцлага хүлээж дуусгавар болсон нь хуулиар хязгаарлалт тогтоосноос бусад тохиолдолд хүний эрх зүйн байдлыг дордуулах үндэслэл болохгүй.” Санал гаргасан ажлын хэсэг. Санал хураалт.


50 гишүүн оролцож, 50.0 хувийн саналаар дэмжигдсэнгүй. 

















4.Төслийн 1 дүгээр зүйлийн 16 дахь заалтын 3 дахь хэсгийн “эрүүгийн хариуцлага гарцаагүй байх” гэснийг “шударга ёсны” гэж өөрчлөх. Санал гаргасан ажлын хэсэг. Санал хураалт.

51 гишүүн оролцож, 60.8 хувийн саналаар дэмжигдлээ. 











5.Төслийн 1 дүгээр зүйлийн 17 дахь заалтын “эрэн сурвалжлах ажиллагаа” гэснийг “зөрчил шалган шийдвэрлэх ажиллагаа, гүйцэтгэх ажил” гэж өөрчлөх. Санал гаргасан ажлын хэсэг. Санал хураалт.

52 гишүүн оролцож, 63.5 хувийн саналаар дэмжигдлээ. 









6.Төслийн 1 дүгээр зүйлийн 18 дахь заалтын “18.15 дугаар” гэснийг “18.14 дүгээр” гэж өөрчилж, 2 дахь хэсгийг хасах. Санал гаргасан ажлын хэсэг. Санал хураалт.

53 гишүүн оролцож, 60.4 хувийн саналаар дэмжигдлээ. 










7.Төслийн 1 дүгээр зүйлийн 18 дахь заалтыг хасах. Санал гаргасан Улсын Их Хурлын гишүүн Ганбаатар. Лүндээжанцан гишүүн үг хэлье.

Д.Лүндээжанцан: -Эхлээд би ерөнхий юм ярих гээд байгаа юм. Энэ Эрүүгийн хуулийг хэлэлцэхэд нэлээн их ирц анхаарч, нэг саналын томьёолол орж ирж, өргөн баригдсан төсөл байна. Мөн 07 дугаар сарын 01-нээс хэрэгжих төсөл гээд том төсөл байж байгаа, 2002 оны үйлчилж байгаа хууль байж байна. Ингээд 4 юмыг тавьж харьцуулж байж яримаар байгаа юм. 

Хоёрдугаарт, өнөөдөр нэгдүгээр хэлэлцүүлэг хийж байна. Анхдугаар хэлэлцүүлгийн үед гишүүдийн гаргасан санал дээр маш анхааралтай хандаад ер нь болж өгвөл санал хураалгах биш, зарим нэг ноцтой маргаантай байгаа асуудлуудыг нээлттэй үлдээгээд эцсийн хэлэлцүүлэг рүү энэ хооронд нэлээн сайн тал талаасаа ярилцаж танин мэдэхүйн юм байх шиг байна. Би бас олон удаа хэлж байгаа ад болтлоо хэлж байна. Ер нь эмч гэж үзэх юм бол хууль хийж байгаа хүмүүс эрүүгийн эрх зүйн мэс заслын эмч юм. Тэрийг нэлээн мэргэжилтэй дадлагатай байж хийхгүй бол мэргэжилгүй хүнээр шууд олгой авхуул гээд байвал би өөрийгөө дотрын эмч гээд байгаа шүү дээ. Намайг шууд олгой ав гээд байвал би үнэндээ хэдийгээр онолыг нь үзсэн ч гэсэн тэвдэж л байгаа байхгүй юу. Түүнтэй адилхан Эрүүгийн хууль бол гурван сая хүний амьдралтай холбоотой хууль. Энэ ерөөсөө бүх хүнийг хялайгаад байх юм байхгүй. Гэдсэнд хүүхэд олдохоос эхлээд л нас барсан ч гэсэн тэр хоорондох бүх л хүний хувь заяаг амьд явах уу, эрүүл мэнд нь бүрэн бүтэн байх уу, нэр алдар нь бүрэн бүтэн байх уу, эд хөрөнгө нь бүрэн бүтэн байх уу, аж ахуй эрхлэх өмч нь бүрэн бүтэн байх уу гэдэг хувь заяаг хамгаалж байгаа. Тэгээд эцсийн эцэст тэр оршихуй, оршихгүй юу, тусгаар тогтносон бүрэн эрхт байдал гээд оролцохгүй юм байхгүй. Тэгэхээр энэ бүх хүнд хамаатай хууль болоод байгаа юм. 


Хоёрдугаарт, би үүнтэй холбоотой асуудлаар нийгмийн даатгалын шимтгэл төлөхөөс зайлсхийх гэмт хэргийг хасна гэвэл боломжгүй байна Ганбаатар гишүүнээ. Татвар, нийгмийн даатгалын шимтгэл төлөх дээр олон аж ахуй нэгжүүд хэрэгт татагдаад хүнд байдалд ороод сүүлдээ юмаа чадахаа байсан гэдэг гомдол санал маш их гардаг. Гэхдээ улс орон байх юм бол татварын асуудал, нийгмийн даатгалын шимтгэлийн асуудал байхаас аргагүй болоод байгаа юм. Хүмүүсийн хувь заяаны эн тэргүүний асуудал байгаа юм. Жишээ  нь, 12 дугаар сарын 31-ний байдлаар нийгмийн даатгал 11179 байгууллага 103 тэрбум төгрөгийн  өртэй байна гэнэ. Ингээд 150-аад мянган хүн бол даатгалгүй хоцорч байна. Энэ олон мянган хүний хувь заяа байж байгаа учраас Эрүүгийн хуульд байлгахаас аргагүй ийм асуудал гарна шүү дээ. Маш олон хүн над дээр уйлж орж ирдэг. Тэтгэвэр тогтоолгох гэсэн хариуцлагагүй байгууллага цалингаа алдаг оног өгдөг, тэгсэн чинь бөглөөд яваад байгаа гэсэн чинь нийгмийн даатгал байхгүй тэтгэвэр авах болсон чинь ийм хүнд байдалд орлоо. Ийм юмнууд амьдрал дээр их гарч байгаа. Тэр дээр эрүүгийн хариуцлага хүлээхгүй байх. Зөрчил торгуулийг нь тавиад байна. Гарцаагүй нэлэнхийд нь олон хүний хувь заяа маш их хэмжээний нийгмийн даатгалын шимтгэл төлөөгүй энэ юм дээр зохих хэмжээнд эрүүгийн хариуцлага байж төлүүлдэг төрийн төмөр нүүр. 

М.Энхболд: -Лүндээжанцан гишүүнд 1 минут.

Д.Лүндээжанцан: -Тэгэхээр бид бүхэн төрийн бодлого ямар байх ёстой вэ гэхээр татвар нь дарамтгүй, татвар нийгмийн даатгалын шимтгэл нь аж ахуй нэгж байгууллагад маш хүчтэй хүнд дарамт шахалт болдоггүй, бусад зүйлээрээ тогтолцоо нь эрүүл саруул ийм байлгах асуудлыг төр хүлээх ёстой. Хэрвээ нийгмийн даатгалын шимтгэлийг үнэхээр аж ахуй нэгж байгууллага төлөхгүй бол тэнд ажиллаж байгаа хүмүүсийн хувь заяа эрсдэлд орж байгаа учраас энэ бол аль ч улсын Эрүүгийн хуульд байгаа юм. Тэгэхээр ганцхан Монголд байхгүй үлдвэл болохгүй. Би нийгмийн даатгалын шимтгэл төлдөггүй, татвар төлдөггүй тийм Эрүүгийн хуульд байхгүй орныг энэ 200 гаруй орноос хайгаад олбол Бруней гээд дөрөв таван улсад байж магадгүй. Би үүнийг маш улс дээр ярьж үзсэн учраас гэхдээ татвар төлөгчдийг хүнд дарамтад оруулж нэлэнхийд нь эрүүгийн, зөрчлийн субъект болгохгүй байх талаас нь энэ хуулийг хийхдээ анхаарах хэрэгтэй. Түүнээс биш Эрүүгийн хуульд заавал байж байх ёстой юм. Би үүний тухай мөрий тавихад толгойгоо тавихад бэлэн байна. Дэлхий эргэдэг гээд Галилейг хүчээр яаж байсан гэдэг шиг төр байх юм бол татвар, нийгмийн даатгал хоёр заавал байна нөхөд минь. Харин тэр олон хүнийг тэр олон аж ахуй эрхлэгчдийг нэлэнхийд нь хариуцлагад татсан ийм зүйл болоод байна гэдэг юм яриад байгаа шүү дээ. Тэр юмыг нь өөрчилсөн зүйл оруулж ирэхтэй гэсэн ийм саналтай байна. 

М.Энхболд: -Ганбаатар гишүүн, дараа Пүрэвдорж гишүүн.

Ж.Ганбаатар: -Би товчхон ажлын хэсэгт орсны хувьд тайлбарлая. Ер нь Лүндээ даргаа эрүүгийн хэрэг байгаа. Ганцхан миний санал бол хорих ялыг хасуулахыг санал болгосон юм. Хүнийг хорихоор наад нийгмийн даатгал чинь нэгдүгээрт өр нь төлөгдөхгүй, нийгмийн даатгал дээр өөр байх, би хариулъя уучлаарай миний минут яваад байна. Татвар дээр хорих ялыг нь хассан. Түүнээс биш эрүүгийн хариуцлага хүлээгдэнэ. Эрүүгийн хариуцлага чинь 4 санкцаар хүлээгдэж байгаа юм. Торгоно, гэрийн хорионд оруулна, нийгэмд тустай ажил хөдөлмөр эрхлүүлнэ. Тэгэхээр энэ сонголтоос нь хорино гэдгийг нь хассан бай гаа Лүндээжанцан даргаа. Нийгмийн даатгалыг таны саналыг гишүүд хоёр дахь хэлэлцүүлгээр оруулж болох байх Лүндээжанцан дарга. Гэхдээ нийгмийн даатгал төлөөгүй гээд хүнийг шоронд хорьсон тохиолдолд улсад ямар ч ашиггүй. Ялаа аваад тэр хүн нэг жил хорино гэж байгаа юм. 3, 30 тэрбумын нийгмийн даатгалын өртэй компани нэг жил хориод улсад юу төлөх юм бэ? Тэгэхээр энэ талаас нь сайн харах хэрэгтэй юм. Тэр хүн өөрөө ажил хөдөлмөрөө эрхэлж байж, тэр хүн өөрөө нийгэм дотроо байж тэр мөнгийг чинь төлнө. Шоронд хоригдсоны дараа хэн төлөх вэ? Тэгэхээр энэ талаас нь хараасай гэж би ажлын хэсгийнхэнд уриалж байгаа юм. Баярлалаа. 

М.Энхболд: -Пүрэвдорж гишүүн.

Б.Пүрэвдорж: -Би Лүндээжанцан гишүүнтэй ойролцоо саналтай байна. Энэ орж ирж байгаа Эрүүгийн хууль бол анхны өргөн барьснаараа арай гайгүй. Хэлэлцүүлгийн явцад бантанг нь хутгаж өгч байгаа. Тэгэхээр Эрүүгийн хуулийн ажлын хэсэгт жишээ Нямдорж гишүүн орсон нэг ч удаа суугаагүй. Нэг ч удаа Байнгын хороон дээр харагдаагүй. Яагаад вэ гэхээр анхнаасаа энэ хуулийг бантан болно гэдгийг мэдэж байгаа байхгүй юу тийм учраас хол зугтаж байгаа юм. 


Одоо Раднаасэд гишүүн Байнгын хорооны дарга үүдэнд сууж байна. Үүнийг дэмжихгүй байгаа юм. Ер нь хууль өөрөө бантан болж хувирч байгаа. Өөрөөр хэлбэл, ялын бодлогууд нь дөрвөн төрлийн ял онооно. Зорчих эрхийг хязгаарлах, торгох, албадан хөдөлмөр эрхлэх гээд дөрвөн төрлийн ялтай. Интервалууд нь дэндүү хол. Дорнодод нэг шүүгч нэг маягаар шийдэж байхад Ховдод нэг шүүгч өөрөөр шийдэх боломжтой. Тэгэхээр энэ 4 хүнийг дэндүү таргалуулна. Нэгдүгээрт шүүгч, хоёрдугаарт прокурорыг, гуравдугаарт мөрдөн байцаагчийг, дөрөвдүгээрт өмгөөлөгчийг өөрөөр хэлбэл, хэрэг хийсэн хүнийг хорино гэж айлгаж байгаад хамгийн сүүлд нь зорчих эрхийг нь хязгаарлаад дуусах жишээтэй ингээд интервалууд нь дэндүү хол учраас Эрүүгийн хууль хол явахгүй. Тийм учраас та бүхэн Эрүүгийн хуулийг буцаагаад хойшлуулаад олон нийтийн хэлэлцүүлгээр оруулаад нэлээн сайн ярилцах гаргахгүй дөнгөж анх орж ирсэн хэдхэн гишүүн гол дүрд нь тоглоод тааруухан хууль болж байгаа шүү. 


М.Энхболд: -Дэлгэрсайхан гишүүн үг хэлье.


Б.Дэлгэрсайхан: -Би энэ Лүндээжанцан гишүүнтэй санал нэг байна. Ер нь Эрүүгийн хууль дээр өмнө Тэмүүжин гишүүн байхдаа нэлээн хатуу хууль хийж оруулж ирсэн байна. Тэгээд би ажлын хэсэгт ороод үзээд зарим нэг юм дээр санал зөрүүтэй байгаа. Тухайлбал аж ахуй нэгжүүдэд оногдуулах зүйл анги олноор нэмэгдсэн байна. Мэдээж Лүндээжанцан даргын хэлдгээр хүнд татвар төлөх, нийгмийн даатгал төлөх нь зайлшгүй. Гэхдээ хүмүүсийн бизнес эрхлэх сонирхлыг эрс бууруулж байгаа юм. Бүх хүн төрд ажиллах сонирхолтой болоод байгаа юм. Жишээлбэл, 134000 аж ахуй нэгжээс өнөөдрийн байдлаар 64000 аж ахуй нэгж хаалгаа бариад байгаа. Ийм эрүүгийн зүйл ангиар шийтгэх асуудал дээр нэлээн нухацтай эргэж бүгд нийлж ярихгүй бол энэ олон хүний хувь заяа шийдэх асуудалтай хууль байгаа. Тийм учраас үүнийг энэ удаадаа хойшлуулаад дараагийн удаа сайн хэлэлцэж байж оруулж ирвэл яасан юм бэ? Тэгэхгүй бол хэрвээ ийм байдлаар шийдээд явбал аягүй олон хүн эрүүгийн хариуцлагад татагдана. Тухайлбал ямар хэмжээний хохирол учруулсан бол эрүүгийн хэрэг үүсгэх юм бэ гэдэг хохирлын хэмжээ тодорхойгүй байна. 


Хоёр гурван хүний нийгмийн даатгал төлөөгүйн төлөө ийм байх юм уу, эсвэл хоёр гурван мянган хүний нийгмийн  даатгал төлөөгүйн төлөө эрүү үүсгэх юм уу гэдэг энэ ялгаа зааг нэгдүгээрт алга байгаа юм. Хоёрдугаарт, татвар дээр онцгой анхаарахгүй бол татварын байцаагч нар байна өөрсдийн дур зоргоор хүссэнээрээ акт тавьдаг. Тэгээд акт тавиад шууд эрүү үүсэх юм уу. Тэгээд татварын тавьсан актаар нэг удаа баахан торгууль шимтгэлийн мөнгө төлнө, дараа нь эрүүгийн хэрэг үүсгэгдээд дахиад баахан мөнгө төлөх наадах чинь давхар шийтгэл болж хувирч  магадгүй харагдаж байгаа юм. Тэгэхээр хэрвээ эрүү үүссэн бол татварын тэр олон тавьсан актууд нь аль талдаа төлөгдөх юм бэ, эсвэл төлөхгүй эрүүгийнхээ хуулийн санкцаа төлөх юм уу, тавигдсан торгууль шийтгэлээ төлөх юм уу гэх мэт олон зааг ялгааг салгаж оруулахгүй бол ийм амархан шийдэхээр зүйл биш. Тэгэхээр энэ удаад хойш нь тавьж байгаад тэгээд туршлагатай хуульчдыг оруулаад олон нийтийн дунд зөвлөгөөн семинар хийж энэ хуулийг оруулах нь зөв байх гэдэг саналтай байгаа юм. Тэгэхгүй түүхий гоомой ийм учиртай юм гээд тайлбар өгөөд үүнийг шийдэж болохгүй шүү. Үүн дээр манай гишүүд нэлээн сайн ойлгоорой. Одоо ерөөсөө аж ахуй нээж компани байгуулж ажиллах ийм сонирхолтой залуучууд байхгүй болж эхэлж байна шүү дээ. Бүгдээрээ төрд ороод сайхан амьдрах юм шиг бодоод байна шүү дээ. Бизнес эрхэлж байгаагаа хавчиж шахаад бүх төрлийн дарамтыг бий болгож ерөөсөө болохгүй. Үүн дээр ялангуяа энэ дотор сууж байгаа бизнес эрхэлж байсан гишүүд үүнийг эргэж зовлонг нь мэддэг хүний хувьд та нар ойлгооч. Бүгдээрээ байсан байх, цаашдаа илүү ялангуяа татварын байцаагч, нийгмийн даатгалд ажиллаж байгаа ажилтнуудын хүсэл зоригоор асуудал хүний хувь заяа шийдээд явж магадгүй харагдаж байгаа юм. Нэгэнт тэд нар акт тавьчихвал хууль хяналтын байгууллага эрүү үүсгэж л таарна шүү дээ. Тэгэхээр тэд нарт эрхийг нь бий болгож байна гэсэн үг шүү. Үүн дээр нэлээн нухацтай хандаарай гэдгийг хэлмээр байгаа юм. 

М.Энхболд: -Хариулт байхгүй дэмжсэн дэмжээгүй гурав гурван хүн үг хэлэх дэгтэй байхгүй юу. Одоо дөрвөн хүн үг хэлээд байгаа юм. Тэгээд үндсэндээ 4-өөс дөрвүүлээ шахуу татгалзлаа, нэгийг нь дэмжсэн гэж үзээд одоо тав зургаа дахь хүн нь Учрал, Сарангэрэл гишүүн байгаа юм. Гар өргөсөн дарааллаараа дэмжиж хэлэх үү? Учрал гишүүн, дараа нь Сарангэрэл гишүүн. Нямбаатар гишүүн долоо дахь болж байгаа учраас боломжгүй.


Н.Учрал: -Өнөөдөр бид 2015 оны 12 дугаар сарын 03-нд батлагдсан Эрүүгийн хуульд нэмэлт, өөрчлөлт оруулах тухай хуулийн төслийг хэлэлцэж байгаа гэдгийг бид нар ойлгох ёстой. Бид шинэчилсэн найруулга оруулж ирээд байгаа юм байхгүй. Тийм учраас өнөөдрийн нэмэлт, өөрчлөлт бол нийтдээ 315 заалтад өөрчлөлт орж байгаа 69 заалтыг нэмэх буюу 50 хувьдаа хүрэхгүй ийм нөхцөл өөрчлөлтийн хуулийн төсөл орж ирж байгаа юм. Сая Пүрэвдорж гишүүн хэлж байна. Энэ бантан болсон хууль шүү гэж 2015 оны 12 дугаар сарын 03-нд батлагдсан өмнөх парламентын үед Тэмүүжин нарын гишүүдийн санаачилсан Эрүүгийн хууль чинь жинхэнэ бантан байсан юм байна. Тэр бантанг нь энэ удаа гурилтай шөл болгох гээд оруулж ирж байгаа энэ нэмэлт, өөрчлөлт нь байхгүй юу. Жинхэнэ бантан болсон хууль чинь өмнөх 2015 оны хууль, эрүүгийн эрх зүйн уламжлалыг эвдсэн. Монголд тогтсон эрүүгийн эрх зүйн дэг жаяг гэж байна шүү дээ. Тэр дэг жаягийг эвдсэн хорих ялын хугацааг 7 хоног болгосон. Хорих ялын хугацаа 7 хоног болбол шорон чинь ачааллаа дийлэхгүй хүн болгон 7 хоногийн хорих ял аваад явах юм уу? 


Эрүүгийн хуулийн үндсэн зарчмуудаа зөрчсөн, төсөөтэй хэрэглэж болохгүй гээд зарчим байхад дандаа төсөөтэй хэрэглэсэн, авлигын гэмт хэргийг 2015 оны Эрүүгийн хуулиас хасаад  хаячихсан ийм л хуулийг оруулж ирсэн. Гэмт  хэргийн ангиллыг нь хүртэл байхгүй болгосон. Ийм хуулийг өнөөдөр нэмэлт, өөрчлөлтөөр 50 хувьд нь хүргэхгүйгээр ингээд нэмэлт, өөрчлөлтийн хуулийн төсөл оруулж ирж байгаа. Гэхдээ би нэг зүйл зарим гишүүнтэй санал нэг байна. Энэ Эрүүгийн хуулийн шинэчилсэн найруулга ирээдүйн гурав дөрвөн жил байх ёстой. Хэрвээ өнөөдрийн нэмэлт, өөрчлөлтийг дэмжихгүйгээр явбал 07 дугаар сарын 01-нээс өмнөх парламентын 2015 оны хууль чинь хэрэгжээд явлаа. Үүний чинь араас хэлэлцэх эсэхийг нь шийдэж байгаа эрүүгийн процесс, Зөрчлийн хэрэг хянан шийдвэрлэх тухай хууль чинь араас нь Шүүхийн шийдвэр гүйцэтгэх хууль гээд олон хууль гарах ёстой шүү дээ. Шинэ төрлүүд хүртэл бий болчихсон бэлтгэл нь хийгдээгүй, судалгаа таниулга нь хийгдээгүй. Өнөөдөр бид нар нэг зүйлийг бодох ёстой. Өнөөдөр хорих ангид яг хуулийг гарах хугацааг хоног тоолон хүлээж байгаа олон хүн байна. Энэ бол дураараа судалъя гээд буцаагаад байх тийм хууль биш. Эрүүгийн хууль хүний амь нас, амьдрал ахуйтай холбоотой асуудал. Нийтлэг эрх ашгийг хамгаалж байгаа хууль. Тийм учраас өнөөдөр анхны хэлэлцүүлгийг  нь хийгээд анхны хэлэлцүүлгээсээ харин дараа нь завсарлагааны хугацаанд дахиж суугаад ингээд хуулиа батлан гаргаад өнөөдрийн Эрүүгийн процесс, Зөрчлийн хэрэг хянан шийдвэрлэх хуулиудыг ч гэсэн хэлэлцэх эсэхийг нь шийдээд ажлын хэсэг ажиллаад ингээд жинхэнэ бантан болсон хуулийг нь хэрэгжих боломжтой болгохгүй бол болохгүй. 


2002 оны хуулийг олон хүн шүүмжилдэг юм байна лээ. Гэхдээ 2002 оны Эрүүгийн хууль бол Монголын эрүүгийн эрх зүйн уламжлалыг эвдээгүй ийм хууль байсан. Тийм учраас дэг жаягтаа суурилаад 1961 оны эрүүгийн хууль, 1986 оны эрүүгийн хууль байна эдгээр хуулиа эргэж харж байгаад ингээд нэгдэн орсон гэрээ конвенциудад хүлээсэн үүргээ биелүүлсэн, олон улсад хүлээн зөвшөөрөгдөх хэм хэмжээг агуулсан ийм хуулийг гаргах нь гишүүдийн үүрэг. Тийм учраас ажлын хэсэгт орж ажилласан гишүүд үүн дээр өөрөө өөрсдийнхөө саналыг нэгтгээд ингээд зарчмын зөрүүтэй саналуудаа оруулаад ирж байгаа. Тийм учраас үүн дээр байр сууриа илэрхийлээд юутай ч болов анхны хэлэлцүүлгээ хийгээд дуусгах нь зөв. Тэгээд дээрээс нь нэг зүйлийг хүсмээр байна. Өнөөдөр 2002 оны буюу одоо дагаж мөрдөгдөж байгаа хуулиа Лүндээжанцан гишүүний хэлдгээр хар. 
М.Энхболд: -Сарангэрэл гишүүн үг хэлье.

Д.Сарангэрэл: -Эрүүгийн хуулийн зарим заалт дээр байр сууриа илэрхийлэхдээ ажлын хэсэг муу ажилласан гэдэг юм уу энэ бантан болчихсон болохгүй хууль гэдэг байдлаар хандаагүй шүү. Ялангуяа өмнөх хууль нь амьдралд нийцээгүй, хэтэрхий хатуудсан ийм хууль байсан учраас амьдралд нийцүүлье, өөрчилье гэдэг ийм байдлаар хойшлуулсан. Манай ажлын хэсэг харьцангуй сайн ажилласан байна гэж үзэж байгаа. Хамгийн гол нь эмч нартай холбоотой 5 жилийн тухайд арай урт байна. Жил нь олон байна. Тухайлбал, хатуу хуультай гэгддэг Хятад улс ийм нөхцөлд 3 жил, ОХУ 4 жил өгдөг олон улсын жишиг өөрөө ийм. 5 жилийг яагаад эсэргүүцэж байгаа юм бэ гэх юм бол одоо үйлчилж байгаа Эрүүгийн хуульд хүний амь насыг санаатай хутга шөвөг элдэв юмаар бүрэлгэсэн хүнд өгдөг ял чинь өөрөө 5 жилээс эхэлдэг байхгүй юу. Эмчийн мэргэжлийн холбоотой үйлдлийг гэмт хэргийн санамсаргүй үйлдэл гэж үздэг гэм буруутай нь санамсаргүй үйлдэл гэж үздэг олон улсын түвшинд. Тийм учраас 3-4 жил илүү өгдөггүй юм. Хэрвээ 5 жил болчих юм бол тэнсэн харгалзах боломжгүй болно. Жишиг нь 3-4 жил байдаг юм байна лээ шүү гэдэг ийм л зүйлийг яриад байгаа байхгүй юу. 5 жилийн тухайд ийм л асуудал байгаа юм.

Үүнээс эмч нар хариуцлага хүлээхгүй, сэтгүүлчид хариуцлага хүлээхгүй гэдэг асуудал огт биш. Сэтгүүлч хэрвээ хүн гүтгэсэн бол хариуцлага хүлээнэ. Тэр нь тодорхой. Тэгэхдээ мэдээллийн эх сурвалж нь гишүүд өөрсдөө, улс төрчид өөрсдөө байгаад тэрийг нь мэдээлсний төлөө бухимдаж сэтгүүлчдийг хуучин коммунист хандлагаар шоронд хийх ёстой гэдэг тийм санаархал агуулсан байр суурь илэрхийлснийг эсэргүүцэж байгаа юм. Өөр зүйл байхгүй. Хамгийн гол цахим сэтгүүл зүй, цахим орчин, сошиал орчин хэвлэл мэдээллийн хэрэгсэл гэдэг, сэтгүүл зүй гэдэг юмаа ялгах ёстой болоод байгаа юм. Энэ асуудлыг яриад байгаа юм. Үүнээс сэтгүүлч хүн гүтгэж болно, эмч хүнийг санаатай алж болно гэдэг байр суурьтай хүн энд нэг ч байхгүй. Би Ганбаатар, Билэгт гишүүнийг дэмжиж байна. Хамгийн гол нь мэргэжлийн байр сууринаас эрхэлж байгаа аж ахуйн үүднээс энэ чиглэлээрээ амьдралд бодитой ийм байх ёстой гэдэг үүднээс хандаж байгаа хэрэг. Тэгэхдээ энэ нь өөрөө Эрүүгийн хуулийн нэмэлт, өөрчлөлт дээр ажилласан ажлын хэсгийг үгүйсгэх, үүнийг хойшлуулах ёсгүй. Тэгэх юм бол хүнд болно шүү, тэгэх юм бол нөгөө эмч чинь 8 жил хүртэл хоригддог болно. 20-80 сая төгрөгөөр торгуулдаг болно, нөгөө сэтгүүлчид чинь шоронд суудаг болно. Энэ юмыг чинь өөрчилье гээд ажлын хэсэг маань оруулаад ирсэн. Байр суурь илэрхийлж байгаа нь өөрөө Эрүүгийн хуулийн нэмэлт, өөрчлөлт оруулах тухай асуудал ажлын хэсгийн ажлыг огт үгүйсгэж байгаа хэрэг биш шүү. Тийм болохоор ажлын хэсгийн зарчмын зөрүүтэй саналын томьёоллыг дэмжээд явах ёстой. Хэрвээ дэмжихгүй байвал нөгөө хатуу хууль чинь үлдэнэ шүү манайхан. 

М.Энхболд: -Гишүүд үг хэлж дууслаа. Санал хураалт явуулъя. 7 дугаар санал дээр явж байгаа.

55 гишүүн оролцож, 60.0 хувийн саналаар санал дэмжигдлээ. 

Саяын гишүүдийн хэлсэн саналыг ажлын хэсэг, Байнгын хороо дараагийн хэлэлцүүлэг дээр анхаараарай. Лүндээжанцан гишүүнд горимын санал өгье. 

Д.Лүндээжанцан: -Би энэ санал хураалтыг хүчингүй болгож өгөөч гэж байгаа юм. Нийгмийн даатгалын шимтгэл төлөхөөс зайлсхийх гэдэг зүйл ангийг хасъя гэдэг саналаар санал хураасан байхгүй юу. Гэтэл сая бусдыг гүтгэх, эсвэл эрүүл мэнд эмнэлгийн ажилтан хүний бие махбодод гэмтэл учруулсан, амь нас хохироосон гэдэг рүү хольж яриад ингээд үүнийг хэвээр нь үлдээчихлээ шүү дээ. Би ичээд байна шүү дээ. Аль ч улсын хуульд нийгмийн даатгалын шимтгэл болоод татвар чинь заавал эрүүгийн хуульд байж байдаг юм. Харин тэр хүмүүсийг хэмжээ хязгааргүй ажил олгогч хүмүүсийг ажилтай амьдралтай байлгаж байгаа хүмүүсийг хорьж цагдаад компанийг нь дампууруулах гээд байж болохгүй талаас нь анхаарах хэрэгтэй юм гэж яриад байхад үүнийг хасах нь зүйтэй гээд хасахаар нуухыг нь авах гээд нүдийг нь сохолсон хэрэг болж байна шүү дээ. Тийм учраас би энэ удаагийн хэлэлцүүлэгт оролцох ямар ч аргагүй болж байна гэдгээ хэлье.
М.Энхболд: -Та өөрөө эхэлж нэгдүгээр хүн санал хэлэхдээ гүн агуулгатай, өргөн хүрээтэй яриад тухайлсан заалт руугаа хандалгүй яриад таны дуурайж бүх хүн ерөнхий хуулийнхаа нөхцөл байдлыг яриад энэ санал хурааж байгаа руугаа хандаж яриагүй, тэгээд санал хураагаад Байнгын хорооны санал дэмжигдчихлээ шүү дээ. Дараагийн саналыг унших уу? Нямбаатар гишүүн ямар санал гаргах гэсэн юм бэ? Горим юм уу? Эсвэл 8-ыг уншсаны дараа үг хэл. Нямбаатар гишүүн горимын санал гаргая гэнэ.
Х.Нямбаатар: -Дахиад санал хураахгүй бол болохгүй. Гишүүдэд сая нэг зүйлийг зарим гишүүн маань буруу ойлголт өгөөд байна. Татвар төлөхөөс зайлсхийх гэдэг бол татвар ногдох орлогоо их хэмжээгээр зориуд нуусан тохиолдолд л эрүүгийн хэрэг үүсгэнэ. Түүнээс татвараа үнэн зөв мэдүүлээд бизнесийн хүндрэлээс шалтгаалаад татвар төлж чадахгүй, нийгмийн даатгал төлж чадахгүй тохиолдолд эрүүгийн хэрэг огт үүсгэхгүй. Их хэмжээ гэдэг нь ойролцоогоор 500 сая төгрөг орчим татвар ногдох орлого. Нийгмийн даатгалын шимтгэл төлөх орлогоо нуун дарагдуулсан тохиолдолд санаатайгаар нуусан. Дэлгэрсайхан гишүүн түр байж байгаарай. Та сая ингэж хэлсэн байхгүй юу. 

М.Энхболд: -Хураая, гишүүд горимын санал гаргавал тэр горимын саналаар хураагаад тэгээд олонхи болбол дахиж саналаа хураагаад явдаг дэгтэй. Тэгэхдээ Байнгын хороо нь шимтгэл төлөөгүй газрыг хэрэг үүсгэхээс нь энэ заалтыг нь хасчихсан орж ирсэн байхгүй юу. Байнгын хорооныхоо саналыг одоо дэмжчихсэн байгаа шүү дээ. Ганбаатар гишүүний санал. Гишүүд анхааралтай байгаарай. Лүндээжанцан, Нямбаатар нарын гишүүдийн гаргасан горимын саналын дагуу саяын 7 дугаар зүйлээр санал хураасан саналыг хүчингүйд тооцож дахин санал хураахыг дэмжье гэсэн томьёоллоор санал хураалт явуулъя. 

Горимын санал дэмжигдлээ. Одоо 7 дугаар саналаар дахин санал хураана. Дахиж унших уу, хэрэггүй юу?

7.Төслийн 1 дүгээр зүйлийн 18 дахь заалтыг хасах. Их Хурлын гишүүн Ганбаатарын гаргасан санал. 18 дугаар заалт нь нийгмийн даатгалын шимтгэл төлөхөөс зайлсхийх гэсэн заалт байгаа юм. Санал хураалт. 
55 гишүүн оролцож, 16.1 хувийн саналаар энэ санал дэмжигдсэнгүй. 
8.Төслийн  1 дүгээр зүйлийн 19 дэх заалтын “18.16” гэснийг “18.15” гэж өөрчилж, мөн заалтын 3 дахь хэсгийг хасах. Санал гаргасан ажлын хэсэг. Санал хураалаа.

57 гишүүн оролцож, 57.9 хувийн саналаар санал дэмжигдлээ. 


9.Төслийн 1 дүгээр зүйлийн 20 дахь заалтыг хасах. Санал гаргасан ажлын хэсэг. Санал хураалт. 
56 гишүүн оролцож, 66.1 хувийн саналаар санал дэмжигдлээ. 
10.Төслийн 2 дугаар зүйлийн “6.8 дугаар зүйлийн 2 дахь хэсгийн “төгрөгийг,” гэсний дараа “нийтэд тусгай ажил хийлгэх ялын найман цагийг,” гэж,” гэснийг хасаж, төслийн 3 дугаар зүйлд доор дурдсан агуулгатай өөрчлөн найруулах заалт нэмэх”

“.../6.8 дугаар зүйлийн 2 дахь хэсэг:

“2.Хэд хэдэн гэмт хэрэгт хэд хэдэн төрлийн ял оногдуулсан бол доор дурдсанаар хөнгөн ялыг хүндэд нь нэмж нэгтгэх, эсхүл тус тусад нь эдлүүлэхээр шийдвэрлэж болно:

2.1.торгох ялын арван таван нэгжтэй тэнцэх хэмжээний төгрөгийг;
2.2.нийтэд тустай ажил хийлгэх ялын найман цагийг; 
2.3.зорчих эрхийг хязгаарлах ялын нэг хоногийг;
2.4.хорих ялын нэг хоногийг.” санал гаргасан ажлын хэсэг. Хураалаа. Санал хураалт.


54 гишүүн оролцож, 70.4 хувийн саналаар санал дэмжигдлээ. 
11.Төслийн 2 дугаар зүйлийн “16.3 дугаар зүйлийн 1 дэх хэсэг, 17.3 дугаар зүйлийн 1 дэх хэсгийн “торгох,” гэсний дараа “эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх,” гэж,”  гэснийг хасаж, төслийн 3 дугаар зүйлд доор дурдсан агуулгатай өөрчлөлт найруулах заалт нэмэх:


“.../16.3 дугаар зүйлийн 1 дэх хэсэг:

1.Хуулиар хүлээсэн асран хамгаалах, харгалзан дэмжих үүргээсээ зайлсхийж хүүхдийг хаясан, зориуд орон гэрээ олох боломжгүй газар орхисон, хүүхдийг оршин суугаа газраас нь хөөж тэнүүчлэхэд хүргэсэн бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.” санал гаргасан ажлын хэсэг. Санал хураалт.

54 гишүүн оролцож, 74.1 хувийн саналаар дэмжигдлээ. 
12.Төслийн 2 дугаар зүйлийн “21.6 дугаар зүйлийн” гэсний дараа “гарчиг, мөн зүйлийн” гэж нэмэх санал гаргасан ажлын хэсэг. Санал хураалт.

54 гишүүн оролцож, 74.1 хувийн саналаар дэмжигдлээ.








13.Төслийн 2 дугаар зүйлийн “22.3 дугаар зүйлийн 1 дэх хэсгийн “торгох,” гэсний дараа “эсхүл нэг жилээс таван жил хүртэл хугацаагаар зорчих эрхийг хязгаарлах,” гэж,” гэснийг хасаж, төслийн 3 дугаар зүйлд доор дурдсан агуулгатай өөрчлөн найруулах заалт нэмэх:



“.../22.3 дугаар зүйлийн 1 дэх хэсэг:
1.Гадаад улсын төрийн байгууллага, олон улсын байгууллагын албан тушаалтан, албаны чиг үүрэг, бүрэн эрхээ албаны эрх ашигт харшаар ашиглаж өөртөө, бусдад давуу байдал бий болгосны улмаас үлэмж хэмжээний хохирол учруулсан бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэх.” санал гаргасан ажлын хэсэг. Санал хураалт.

53 гишүүн оролцож, 75.5 хувийн саналаар дэмжигдлээ. 
14.Төслийн 3 дугаар зүйлийн 8 дахь заалтын 1 дэх хэсгийн “хөндөгдсөн” гэснийг “зөрчигдсөн” гэж өөрчилж, “дахин” гэснийг хасах санал гаргасан ажлын хэсэг. Санал хураалт.

53 гишүүн оролцож, 73.6 хувийн саналаар дэмжигдлээ. 

15.Төслийн 3 дугаар зүйлийн 13 дахь заалтын 8 дахь хэсгийн “ялаас чөлөөлнө” гэснийг “ял оногдуулахгүй” гэж өөрчлөх санал гаргасан ажлын хэсэг. Санал хураалт.

53 гишүүн оролцож, 75.5 хувийн саналаар дэмжигдлээ. 





16.Төслийн 3 дугаар зүйлийн 20 дахь заалтын 1 хэсгийн “гэмтэлтэй” гэсний өмнө “бэртэл” гэж, “нөхцөлд” гэсний дараа “хууль, түүнд нийцүүлэн гаргасан захиргааны хэм хэмжээний акт, хэлцэл, эсхүл харилцан итгэлцлээр хүлээсэн” гэж тус тус нэмэх санал гаргасан ажлын хэсэг. Санал хураалт.

52 гишүүн оролцож, 75.0 хувийн саналаар дэмжигдлээ. 
17.Төслийн 3 дугаар зүйлийн 22 дахь заалтын 1 дэх хэсгийн “дөрвөн зуун тавин”  гэснийг “хоёр мянга долоон зуун” гэж өөрчлөх санал гаргасан ажлын хэсэг. Санал хураалт.

52 гишүүн оролцож, 75.0 хувийн саналаар дэмжигдлээ. 
18.Төслийн 3 дугаар зүйлийн 24 дэх заалтад доор дурдсан агуулгатай тайлбар нэмэх:

“Тайлбар: -Энэ зүйлд заасан “мал” гэдэгт хонь, ямаа, адуу, үхэр, тэмээ хамаарна.

-Энэ зүйлд заасан “олон тооны мал” гэж хорин дөрвөн бог, найман бодоос дээш малыг ойлгоно. Богийг бодод шилжүүлэхдээ нэг бодыг гурван богоор тооцно.” санал гаргасан ажлын хэсэг. Санал хураалт.

52 гишүүн оролцож, 67.3 хувийн саналаар дэмжигдлээ. 
19.Өмнөх 18 дахь санал дэмжигдсэнтэй холбогдуулан “Тайлбар: -Энэ зүйлд заасан “мал” гэдэгт хонь, ямаа, адуу, үхэр, тэмээ хамаарна." гэсэн хэсэгт "цаа буга" гэж нэмэх. Санал гаргасан Улсын Их Хурлын гишүүн Мөнхбаатар. Санал хураалт.
52 гишүүн оролцож, 48.1 хувийн саналаар энэ санал уналаа, санал дэмжигдсэнгүй. Татсан юм бол хэлэхгүй заавал үүнийг энд унагааж гаргах хэрэггүй, үүнийг чинь  харж байгаа хүмүүс байгаа шүү дээ. Байнгын хорооны ямар хүн? Гишүүд анхааралтай бай.
20.Төслийн 4 дүгээр зүйлийн “13.8 дугаар зүйлийн 1 дэх хэсгийн “хийсэн””  гэсний өмнө “13.8 дугаар зүйлийн гарчгийн “хийх” гэснийг “хийж дамжуулах, тараах” гэж,” гэж нэмэх санал гаргасан ажлын хэсэг. Санал хураалт.

52 гишүүн оролцож, 65.4 хувийн саналаар дэмжигдлээ. Гишүүдээ санал хураалт руугаа анхаар, яагаад хоорондоо яагаад байгаа юм бэ. Саналууд чинь унаад байна шүү дээ. 

21.Төслийн 4 дүгээр зүйлийн “17.11 дүгээр зүйлийн 1 дэх хэсгийн “нэг зуун нэгжээс мянга гурван зуун тавин нэгжтэй тэнцэх хэмжээний төгрөгөөр торгох, эсхүл нэг долоо хоногоос гурван сар хүртэл хугацаагаар хорих ял шийтгэнэ.” гэснийг “дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.” гэж,” гэснийг хасаж, төслийн 3 дугаар зүйлийн 23 дахь заалттай нэгтгэж, доор дурдсанаар өөрчлөн найруулах: 


“23/17.11 дүгээр зүйл.Болгоомжгүйгээр эд хөрөнгө устгах, 






      гэмтээх, үрэгдүүлэх
1.Нийтийн эзэмшлийн зам харилцаа, цахилгаан, дулаан, холбоо, осол, гамшгаас урьдчилан сэргийлэх тусгай зориулалтын хэрэгсэл, тоног төхөөрөмжийг болгоомжгүйгээр устгасан, гэмтээсэн, эсхүл үрэгдүүлсний улмаас бага хэмжээнээс дээш хохирол учруулсан бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.
2.Бусдын эд хөрөнгөд болгоомжгүйгээр ноцтой, эсхүл их хэмжээний хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.” санал гаргасан ажлын хэсэг. Хураах уу? Санал хураалт.

51 гишүүн оролцож, 68.6 хувийн саналаар дэмжигдлээ. 
22.Төслийн 6 дугаар зүйлийн “18.3 дугаар зүйлийн тайлбар,” гэснийг хасаж, төслийн 3 дугаар зүйлийн 25 дахь заалтыг доор дурдсанаар өөрчлөн найруулах:
“25/18.3 дугаар зүйл.Татвар төлөхөөс зайлсхийх

1.Татвар төлөгч хувь хүн, хуулийн этгээдийн удирдах, гүйцэтгэх албан тушаалтан албан татвар төлөхөөс зайлсхийх зорилгоор их хэмжээний татвар ногдох орлого, эд хөрөнгө, бараа үйлчилгээг зориуд худал тодорхойлсон, нуусан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ." санал гаргасан ажлын хэсэг. Санал хураалт.
51 гишүүн оролцож, 39.2 хувийн саналаар дэмжигдсэнгүй. 
23.Төслийн 3 дугаар зүйлийн 26 дахь заалтыг доор дурдсанаар өөрчлөн найруулах:

“26/18.4 дүгээр зүйл.Шинэ бүтээл, бүтээгдэхүүний загварын 
             патент, ашигтай загварын гэрчилгээ эзэмшигчийн эрхийг     
                                                 зөрчих

1.Шинэ бүтээл, бүтээгдэхүүний загварын патент, ашигтай загварын гэрчилгээгээр хамгаалагдсан бүтээлийг эзэмшигчийн зөвшөөрөлгүйгээр үйлдвэрлэсэн, хадгалсан, тээвэрлэсэн, худалдсан, улсын хилээр нэвтрүүлсний улмаас бага хэмжээнээс дээш хохирол учруулсан бол хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэх.
2.Энэ гэмт хэргийг:

 
2.1.зохион байгуулалттай гэмт бүлэг үйлдсэн;


2.2.байнга тогтвортой үйлдсэн бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.” санал гаргасан ажлын хэсэг. Горимын санал байхгүй үг хэлж болно. Үг хэлэх үү? Саяын уншсаныг хураая. Санал хураалт. 

52 гишүүн оролцож, 61.5 хувийн саналаар санал дэмжигдлээ. Ганбаатар гишүүн горимын санал гаргана. 


Ж.Ганбаатар: -Баярлалаа. Энэ “25/18.3 дугаар зүйл дээр татвар төлөхөөс зайлсхийх дээр дахин санал хурааж өгнө үү гэж би горимын санал гаргаж байна. Үүн дээр миний гаргасан санал бол зөвхөн хорих ялыг хассан байгаа. Эрүүгийн хариуцлага хүлээж байгаа. Эрүүгийн хариуцлагаас мултарсан зүйл огт байхгүй. Нийгэмд тустай хөдөлмөр эрхлүүлнэ, торгоно, гэрийн хорионд хийнэ, баривчилна гээд бүх зүйл заалт нь хэвээрээ байгаа. Тэгэхээр дарга та түрүүний Лүндээжанцан гишүүний санал дээр санал хураалгасантай адилхнаар миний саналаар дахин санал хураалгаж өгнө үү гэж хүсье. 

М.Энхболд: -Одоо дэмжигдээгүй хасагдчихсан байгаа шүү дээ 22 дугаар заалт чинь. Ганбаатар гишүүний гаргасан горимын саналын дагуу 22 дугаар саналаар санал хурааж 39.2 хувийн санал авсан байгаа. Энэ санал хураалтыг дахин санал хураая гэж горимын саналыг нь дэмжье гэсэн санал хураалт. 


52 гишүүн оролцож, 53.8 хувийн саналаар горимын санал дэмжигдлээ. Горимын санал дэмжигдсэн тул 22 дугаар санал буюу 25 дугаар зүйлийн 18.3-т татвар төлөхөөс зайлсхийх гэсэн ажлын хэсгийн гаргасан саналыг дэмжье гэсэн томьёоллоор санал хураалт явуулъя. 


52 гишүүн оролцож, 55.8 хувийн саналаар санал дэмжигдлээ. 22 дугаар санал дэмжигдсэн шүү. Гишүүдээ хурааж байгаа саналууд руугаа анхаарлаа хандуулъя. 

24.Төслийн 3 дугаар зүйлийн 27 дахь заалтыг доор дурдсанаар өөрчлөн найруулах:
“27/18.13 дугаар зүйл. Банк хууль бусаар байгуулах, банкны       
                    төлбөрийн чадвар алдагдуулах
1.Банкийг эрх бүхий байгууллагын зөвшөөрөлгүйгээр нээж үйл ажиллагаа явуулсан, банкны хувь нийлүүлсэн хөрөнгийг хууль бусаар бүрдүүлсэн бол зургаан сараас гурван жил хүртэл хугацаагаар хорих ял шийтгэнэ.
2.Банкны удирдлагын эрх бүхий албан тушаалтан шунахайн, эсхүл хувийн ашиг сонирхлын үүднээс хуулиар тогтоосон банкны төлбөрийн чадвар, банкны өөрийн хөрөнгөтэй холбоотой шаардлагыг хангуулаагүйгээс банкийг төлбөрийн чадваргүй болгосон, эсхүл их хэмжээний хохирол учруулсан бол нэг жилээс таван жил хүртэл хугацаагаар хорих ял шийтгэнэ.
3.Энэ зүйлийн 1 дэх хэсэгт заасан гэмт хэргийн улмаас бусдад гурван зуун мянган нэгжтэй тэнцэх хэмжээний төгрөг, түүнээс дээш хэмжээний хохирол учруулсан бол хоёр жилээс найман жил хүртэл хугацаагаар хорих ял шийтгэнэ.

4.Энэ зүйлд заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж арван мянган нэгжээс наян мянган нэгжтэй тэнцэх хэмжээний төгрөгөөр торгох ял шийтгэнэ.” санал гаргасан ажлын хэсэг. Хураах уу? Санал хураалт.

49 гишүүн оролцож, 59.2 хувийн саналаар санал дэмжигдлээ. 

25.Төслийн 3 дугаар зүйлийн 28 дахь заалтын “яллагдагч,” гэсний дараа “цагдан хоригдсон шүүгдэгч,” гэж нэмэх санал гаргасан ажлын хэсэг. Санал хураалт.

47 гишүүн оролцож, 63.8 хувийн саналаар санал дэмжигдлээ. 

26.Төслийн 3 дугаар зүйлийн 29 дэх заалтын 22.1 дүгээр зүйлийн гарчгийн “байдал, эрх чөлөөгөө” гэснийг “байдлаа” гэж өөрчилж, 1, 2 дахь хэсгийг доор дурдсанаар өөрчлөн найруулах:
“1.Нийтийн албан тушаалтан албан үүрэг, бүрэн эрх, албан тушаалын байдлаа урвуулан ашиглаж, эсхүл зориуд хэрэгжүүлэхгүй байх өөртөө, эсхүл бусдад давуу байдал бий болгосны улмаас үлэмж хэмжээний хохирол учруулсан бол нийтийн албанд томилогдсон эрхийг хоёр жилээс таван жил хүртэл хугацаагаар хасаж таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах,  эсхүл нэг жилээс таван жил хүртэл хугацаагаар хорих ял шийтгэнэ.

2.Нийтийн албан тушаалтан албан үүрэг, бүрэн эрх, албан тушаалын байдлаа урвуулан ашиглаж их хэмжээний хохирол учруулсан бол нийтийн албанд томилогдсон эрхийг хоёр жилээс таван жил хүртэл хугацаагаар хасаж таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.” санал гаргасан ажлын хэсэг. Санал хураалт.

47 гишүүн оролцож, 61.7 хувийн саналаар санал дэмжигдлээ. 
27.Төслийн 3 дугаар зүйлийн 30 дахь заалтын “22.3 дугаар зүйл.Хахууль авах” гэснийг, мөн заалтын 1, 3 дахь хэсгийн “, эсхүл хахууль өгөх саналыг хүлээн зөвшөөрсөн” гэснийг тус тус хасах санал гаргасан ажлын хэсэг. Санал хураалт. 60 гаруй санал байгаа. Одоо 28 дахь нь. Дэмжсэн дэмжээгүй нийлээд 60-аад санал. 
47 гишүүн оролцож, 57.4 хувийн саналаар санал дэмжигдлээ. 
28.Төслийн 3 дугаар зүйлийн 31 дэх заалтын “22.8 дугаар зүйл” гэснийг “22.9 дүгээр зүйл” гэж өөрчилж, мөн заалтын 1.4 дэх заалтын “улмаас” гэсний дараа “үлэмж хэмжээний” гэж нэмэх санал гаргасан ажлын хэсэг. Санал хураалт.
47 гишүүн оролцож, 63.8 хувийн саналаар санал дэмжигдлээ. 
29.Төслийн 3 дугаар зүйлийн доор дурдсан агуулгатай 32 дахь заалтыг хасах санал гаргасан ажлын хэсэг. Санал хураалт.


47 гишүүн оролцож, 53.2 хувийн саналаар санал дэмжигдлээ. 
30.Төслийн 4 дүгээр зүйлийн ““журам” гэж,” гэсний дараа “19.15 дугаар зүйлийн 1 дэх хэсгийн “Хуурах,” гэснийг “Хуурамч” гэж өөрчилж, мөн хэсгийн “Монгол Улсын харьяалал” гэснийг “Монгол Улсын иргэний харьяалал” гэж, 19.16 дугаар зүйлийн 1 дэх хэсгийн “зориуд” гэснийг “хууль бусаар” гэж,” гэж нэмэх санал гаргасан ажлын хэсэг. Санал хураалт.

45 гишүүн оролцож, 62.2 хувийн саналаар санал дэмжигдлээ. 
31.Төслийн 4 дүгээр зүйлийн “28.11 дүгээр зүйлийн” гэсний өмнө “28.7 дугаар зүйлийн гарчгийн “хэрэгслийг” гэснийг “хэрэгсэл, тэсэрч дэлбэрэх бодисыг” гэж,” гэж нэмэх санал гаргасан ажлын хэсэг. Санал хураалт.

45 гишүүн оролцож, 66.7 хувийн саналаар санал дэмжигдлээ. 
32.Төслийн 4 дүгээр зүйлийн “2.5 дугаар зүйлийн 4 дэх хэсгийн “хорин таван” гэснийг “тавин” гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх: 

“.../2.5 дугаар зүйлийн 4 дэх хэсэг:  
4.Энэ хуульд заасан дараах хохирлын хэмжээг доор дурдсанаар ойлгоно:

4.1.“их хэмжээний хохирол” гэж тавин мянган нэгжтэй тэнцэх хэмжээний төгрөг, түүнээс дээш хэмжээг; 

4.2.“үлэмж хэмжээний хохирол” гэж арван мянган нэгжтэй тэнцэх хэмжээний төгрөг, түүнээс дээш хэмжээг;

4.3.“бага хэмжээний хохирол” гэж гурван зуун нэгжтэй тэнцэх хэмжээний төгрөг, түүнээс доош хэмжээг. Санал гаргасан ажлын хэсэг. Баасанхүү гишүүн үг хэлье. Дараа нь Лүндээжанцан гишүүн үг хэлье. 

О.Баасанхүү: -Энэ анхнаасаа хуулийн өөрчлөлт биш ерөөсөө шинэ хууль барьсан байх ёстой юм шиг байгаа юм. Хууль хүнийг хориглосон хуулийн заалтыг л зөрчсөн бол гэмт хэрэг, заалт зөрчөөгүй бол зөрчил гэнэ гэдэг концепци явж байсан. Тэгсэн одоо болохоор үүн дээр хөнгөн, хүнд, хүндэвтэр, онц хүнд гэдэг заалтыг оруулж байгаа юм шиг байна л даа. Их хэмжээний хохирол гээд үнийн дүнгээ тавиад байгаа юм. Тавин мянган нэгжтэй тэмцэх гээд тавин мянган нэгж гэдэг нь хэдэн төгрөгийг  нь би сайн мэдэхгүй байна. Тэгээд үлэмж их хэмжээ, бага хэмжээ гээд 300 нэгжтэй тэнцэх нь бага хэмжээний гээд байгаа байхгүй юу. Жишээлбэл, баян хүний машиныг мөргөчих юм бол хохирол өндөр гарна, ядуу хүний машин приус мөргөчих юм бол хохирол бага гарна бодитой шүү дээ. Өөрөөр хэлбэл, бугати мөргөчихвөл шоронд оръё. Зөөлөн жирийн иргэдийн приус мөргөвөл шоронд орохооргүй хүн гэмтсэн ч гэсэн сүйдтэй болохооргүй болж байгаа юм л даа. Ядуу хүний нүүр амыг нь цохичих юм бол эмчилгээний зардал бага гарна, баян хүн Солонгос, Америк руу яваад өндөр гарна гээд гэмтэл учруулсан хохирол учруулсан бол гэмт хэрэг. Хөнгөн гэмт  хэрэг, хүнд гэмт хэрэг гээд та нарын хайрладаг хүмүүсийг чинь балбачих юм бол тэр нь хөнгөхөн юм даа хөөрхий гэдэг үү адилхан шүү дээ. Эрүүгийн хуулийг хэлэлцэж байгааг хар л даа даргаа. Арай дэндүү байна шүү дээ. 
Ардчилсан намын үед долоо наймхан гишүүн байсан. Энэ сууж байгаа хүмүүсийн чинь байдал Эрүүгийн хууль дээр арай ингэж болохгүй. Бодвол таны хууль орох гэж байгаа адилхан гэх байх. Унагаавал унагаа. Миний зарчим маш тодорхой зарчим л ярина. Ийм ирцтэй Эрүүгийн хууль хэлэлцэхээ боль л доо. Хүний амь нас, амьдрал ярьдаг монголчууд өнөөдөр зөндөө хэлдэг шүү дээ. Хэн ч гэсэн хэрэг түвэгт санаатай, санамсаргүй холбогдоод явдаг асуудал. Бүх хүнд хамааралтай хууль шүү дээ. Ийм чухал юм дээр Ардчилсан нам нь таг байхгүй, Ардын нам нь хатуухан хэлэхэд гуравны хоёр нь ч алга. Ийм байгаа учраас яагаад ийм заалт оруулав? Үнийн дүн гэдгээр та нар мөнгөөр хэмжээд байх юм. Мөнгөөр биш би юу гэж бодож байгаа вэ гэхээр засаршгүй ядаж багаар бодоход хүний хоёр нүдийг сохолбол дахиад нүд хийж болохгүй шүү дээ, огт засрахгүй байхгүй юу. Тэгээд тэрийг ямар үнийн дүнгээр хэмжих гээд байгаа юм бэ? Тийм биз дээ. Ний нуугүй хэлэхэд ийм байдлаар ард түмэнтэйгээ харьцахаа болиоч. Ийм байдлаар үлэмж хэмжээний, бага  хэмжээний, их  хэмжээний гээд онц үлэмж хэмжээний гэж байх ёстой байх л даа. 
Онц бага хэмжээний гэж байх ёстой юм уу? Иймэрхүү нэр томьёо яасан сайхан уран аргатай тийм гоё нэр томьёо олсон юм бэ? Монгол хэллэгт ч гэсэн. Иймэрхүү байдлаар ард түмнээ битгий доромжлооч ийм заалтууд яах гэж оруулсан юм бэ? Залилангийн хэрэг дээр бодсон юм уу, хэдэн төгрөг алдчихсан тэрийгээ бодоод тэрийг 148.4 гээд өмнө 11 сая төгрөг авсан хүнийг 11 жилийн ял өгөөд 8 жил тэр охин суугаад ангина болоод хоёр хөлгүй болоод өршөөлөөр гарч чадахгүй уйлж байсан юм. Хоёр хүүхэдтэй. Яг түүн шиг та нар хүний мөнгө төлж чадахгүй бол хохь нь шоронд нь хатаах. 


М.Энхболд: -Лүндээжанцан гишүүн үг хэлье. 


Д.Лүндээжанцан: -Би энэ хэмжээ тавихгүй болохоор Баасанхүү гишүүнээ, Англи-Саксоны систем уруугаа хэтэрхий явахаар хэрэглэх ажиллагаа дур зорго, үзэмжийнх болчих гээд байдаг. Хэрэг болгон адилгүй, хүн болгон адилгүй, хүлэг болгон жороогүй гэдэгтэй адилхан хэрэг болгон адилгүй л дээ. Тийм учраас интервал сонголт байх ёстой. Гэтэл тодорхой зүйлчлэл дээр их хэмжээний үлэмж энэ хэмжээнүүд тавигдсан учраас энд шалгуур үзүүлэлт байхаас аргагүй юм шиг байгаа юм. Гэхдээ хэрэг болгон дээр таарч тохирч байна уу, үгүй юу? Залилангийн хэрэг дээр нэг өөр янз байгаа. Бусдын өмч хөрөнгийг хулгайлсан завшсан ашиглан шамшигдуулсан дээр нэг янз байгаа, үрэгдүүлсэн дээр нэг янз байгаа байх. Ингээд экологийн хохирол дээр бол байгалийн баялагт хохирол учруулсан дээр экологийн хохирлоос гадна бас өөр хохирол байна байх. Ингээд материаллаг хохирлуудыг тооцдог хэмжээ байх ёстой. Гэхдээ үүнийг буудаж тавих биш маш сайн судалгаа хэрэгтэй санагдаад байгаа юм. 


Хуучин өмчийн хэрэг дээр бага хэмжээ сүүлдээ багавтар хэмжээ тэгээд их хэмжээ, үлэмж их хэмжээ, онц их хэмжээ гээд ингээд онц их хэмжээний хохирол бол 25000 төгрөгөөс дээш цаазын ялтай байлаа л даа тухайн үедээ. Гэтэл түүн шиг явахгүй байх. Өнөөдөр тэрийг уг нь Улсын дээд шүүх тэр тогтоолын хэлбэрээр тайлбар гаргаж байхдаа бол хэмжээнүүд дээр үүнийг ингэж ойлгоно, дээр нь бага бус гэм хор гэдгийг ингэнэ, ноцтой уршиг гэдгийг ингэж ойлгоно гээд объектив талын хор уршгийн үр дагаврын шинжүүдийг тодорхойлсон байдаг. Гэтэл өнөөдөр хүний хувь заяаг шийдэж байгаа энэ асуудал дээр хуульчилж өгөх гэж байгаа оролдлого нь харахад зөв юм шиг мөртлөө хэрэг хэргээсээ шалтгаалаад татварын хэрэг юм уу нийгмийн даатгалын юм уу, банк дампууруулсан хэрэг гээд үүн дээр хэмжээнүүд тодорхойлоход аягүй хэцүү байгаа шүү дээ. Гэтэл хувь хүмүүсийн үйл ажиллагаа дээр тодорхойлох хоёр чинь өөр болоод байгаа юм. Аж ахуй нэгж хувь хүн хоёр дээр энэ болгоныг ялгаж салгаж зарчим нь байж болох юм, хоёрдугаар хэлэлцүүлгийнхээ үед бас үүнийгээ нэлээн сайн тогтож яриарай гэж би хэлмээр байна. 


Хоёр дахь асуудал бол нэгжийн асуудал. Нэгж суурь  нь буруу гээд байгаа юм Нямдорж. Тэгэхээр хуучин махан тоо тавьдаг байсан. Нэг нэгжийг 2000 төгрөг гэж үзнэ, 1000 төгрөг гэж үзнэ гэдэг чинь махан тоо тавьснаас ерөөсөө ялгаа алга. Тийм байгаа биз дээ. Ялгаатай юу? Тэгвэл сайн байна. Нэгж гэдгийг махан тоо тавихаар зүйл болгонд өөрчлөлт оруулах болдог. Би тэгж ойлгоод байгаа юм. Нэгж гэдэг нь тодорхой ганцхан зүйлд өөрчлөлт оруулж болно, түүгээрээ суурь үзүүлэлт болох нь арай дээр юм уу даа гэж. Гэхдээ гадаад дотоодод нэг их байдаггүй л жишиг юм шиг санагдаад байгаа юм. Дээр нь ийм асуудал байгаад байгаа юм. Аж ахуй нэгжийн ялангуяа шударга бус өрсөлдөөнтэй холбогдуулаад борлуулалтын орлогын тэдэн хувиар гээд эд хөрөнгийн хариуцлага хүлээлгэж байгаа заалт байдаг юм. Тэгэхээр энэ заалт Эрүүгийн хууль дээр би үүнийг авч болохгүй байх гэж ойлгоод байгаа юм. 8 тэрбумаар торгож байгаа заалт байж байгаа байхгүй юу. Гурван янзын хөдөлмөрийн хөлсний доод хэмжээ, махан тоо, борлуулалтын..

М.Энхболд: -Гишүүд үг хэллээ саналаа хураая. Санал хураалт.


47 гишүүн оролцож, 55.3 хувийн саналаар санал дэмжигдлээ. 

33.Төслийн 4 дүгээр зүйлийн “гуравдугаар бүлгийн гарчиг” гэснийг “Гуравдугаар бүлгийн гарчгийн “ГЭМТ ХЭРЭГ ХАМТРАН ҮЙЛДЭХ” гэснийг “ГЭМТ ХЭРЭГТ ХАМТРАН ОРОЛЦОХ” гэж, “зургадугаар бүлгийн гарчиг,” гэснийг “Зургадугаар бүлгийн гарчгийн “ЯЛ ОНОГДУУЛАХ” гэснийг “ЭРҮҮГИЙН ХАРИУЦЛАГА ХҮЛЭЭЛГЭХ” гэж, “Наймдугаар бүлгийн гарчиг,” гэснийг “Наймдугаар бүлгийн гарчгийн “ЯЛ ОНОГДУУЛАХ” гэснийг “ЭРҮҮГИЙН ХАРИУЦЛАГА ХҮЛЭЭЛГЭХ” гэж, “Есдүгээр бүлгийн гарчиг,” гэснийг “Есдүгээр бүлгийн гарчгийн “ЯЛ ОНОГДУУЛАХ” гэснийг “ЭРҮҮГИЙН ХАРИУЦЛАГА ХҮЛЭЭЛГЭХ” гэж тус тус өөрчлөх. Санал гаргасан ажлын хэсэг. Баасанхүү гишүүн үг хэлье.
О.Баасанхүү: -Энэ гэмт хэрэг үйлдэх, гэмт  хэрэгт хамтран оролцох гээд маш том хоёр өөр ойлголт л доо. Жишээлбэл найзындаа хүрч ирээд найз нь өчигдөр нэлээн эвгүй гэмт хэрэг хийчихлээ. Битгий хүн рүү утасдаарай гээд хэлдэг. Нөгөөдөх нь за гэж хэлээд явдаг. Тэгэнгүүтээ чи хамтран оролцсон байна гээд яг адилхан ял өгдөг байхгүй юу. Яагаад вэ гэхээр хамжигч, дэмжигч, хатгагч гээд явчихдаг. Одоо шоронд байгаа зөндөө хүүхдүүд тийм байгаа. Яагаад вэ гэхээр олон нийтэд мэдээлээгүй гээд гэмт хэргийг цаашаа нуун дарагдуулсан гээд багаар бодоход, гэмт хэрэг үйлдэх гэдэг бол шууд болон шууд бус санаагаар дэмжиж оролцсоныг хэлнэ гэж би ойлгоод байгаа юм. Оролцох гэдэг бол тэр нь санаатай болон санамсаргүй байдлаар оролцоонд нь оролцсон байгаад байгаа юм. Ийм зүйл яриад байна л даа. Хоёрдугаарт, эрүүгийн хариуцлага хүлээлгэх гэж ойлголт байна. Ял оногдуулах гэж ойлголт байна. Та нар эрүүгийн хариуцлага болгоод явж байгаа юм л даа. Ял оногдуулах гэдэг чинь тохирсон шийтгэлийг ногдуулах тухай яриад байгаа юм. Ял оногдуулах гэдэг маань Зөрчлийн хуулиар хоёулаа хариуцлага хүлээнэ. Гэм буруутай юм хийвэл хоёулаа хариуцлага хүлээнэ. Нэг нь зөрчлийн хариуцлага, нэг нь гэмт хэргийн хариуцлага байсан бол одоо дахиад ял оногдуулах гээд нэлээн ийм байдалтай бичээд байна.

Түрүүний хэлдэг юмыг та нар дэмждэг хамгийн том зарчим шүү дээ. Би хэлээд байна шүү. Хүний амийг хэдээр үнэлснийг надад хэн ч хариулахгүй юм. Санаатай санамсаргүй хүн алсан хүнийг хэдэн төгрөгөөр үнэлж байна вэ, та нарынхаар бол үлэмж хэмжээний хохирол юм болов уу гэж ойлгож байна. Гэхдээ дунд нь бичсэн болохоор үлэмж гэдэг нь дундаж маягийн болоод байгаа юм уу, их хэмжээний гэдэгт орох уу? Хүний амийг үнэлэхгүй юм бол үнэлгээ чинь өөрөө утгагүй болно. Ийм байж болохгүй нөхөд өө. Аавын хүү алдаж онодог гэж ярьдаг. Хэн ч өнөөдөр энэ хуулиар хэрэглэгдэнэ. Өөрсдөө энэ хуулийг яаж хэрэглэх вэ гэж л бодож ард түмнийхээ төлөө та нар санаа тавиач. Хүмүүсийн өмнөөс битгий кноп дараач болохоо байлаа арай дэндүү байна. Эрүүгийн хууль дээр ийм хариуцлагагүй хандаж болохгүй Ардчилсан намыг битгий дуурайгаач. Нэг Сорсын сангийн төслөөр орж ирсэн хуулийг засах нэрээр нуухыг нь авах гээд нүдийг нь сохолно гэгчээр саармаг юм болгочихлоо л доо. Тийм учраас үүнийгээ байгаа гишүүдээрээ хэлэлцүүлээд унасан саналыг хоёрдугаар зарчим дээрээ оруулаад яв л даа. Би live хийхээс өөр арга алга. Ард түмэн үнэнийг мэдэх ёстой харах ёстой. Та нарын Эрүүгийн хууль, Иргэний хууль гэдэг амин чухал хуулиудыг чинь яаж хэн таны өмнөөс давхар кноп дарсан бэ гэдгийг хараг. Дорнодын хүн хаана байна, Хөвсгөлийн хүн хаана байна, Ховдын хүн хаана байна гээд хүмүүс өөрсдөө аймаг аймгаараа шүүхээр шийдүүлэхдээ таны өмнөөс кноп дарсныг хараг. Би ийм зарчим ярьж байна. Хууль зүйн сайдаа, та хууль хэрэгжүүлдэг хүн, та ядаж кноп дараач. Би тэгсэн тань дээр фокусаа тавья. Тэгээд өнөөдөр ерөөсөө хууль дээрээ бүгдээрээ нэг талдаа гаръя. Арай дэндүү байна шүү гэж хэлэх гээд байна. Ингэж болохгүй ядаж хамтран оролцох, хамтран үйлдэх гээд гэмт хэрэг хийсэн үйлдэлдээ л хүн хариуцлага үүрье л дээ. Оролцсон гэдэг нэрээр хүнийг хэлмэгдүүлэх гээд бай л даа. Онц хүнд гэмт хэрэг дээр бүлэг гэхээрээ хүндэрдэг юм, хүндэрдэг заалт дээр нь ядаж тодорхой үйлдэл байхгүйгээр нь зүгээр субъект санаа сэдлээр нь ял өгөөч. Тодорхой бөгөөд объектив үйлдлээр  нь ял өгөхгүй юм бол ихэнх тохиолдолд хамтарсан гэдэг нэрээр..


М.Энхболд: -Нямбаатар гишүүн үг хэлье.


Х.Нямбаатар: -Баасанхүү гишүүнээ, ард иргэдэд худлаа мэдээлэл өгөхөө боль л доо. Гэмт хэрэгт хамтран оролцогсод хамаарагсад гээд хоёр өөр ойлголт. Сая өөрөө хамаарагсдын тухай ярилаа. Хуучин Эрүүгийн хуулийн 204, 205 гээд үл мэдээлэх, нуун дарагдуулах гээд хоёр зүйл анги зөрчил рүү орчихсон. Яг саяын таны тохиолдол. Эрүүгийн хариуцлага гэдэг ойлголт ял албадлага гэдэг хоёр төрлөөс бүрдэнэ гээд тусгай анги дээр хуульчилсан. Баасанхүү гишүүнээ миний ярихыг сонсоод утсаар ярилгүй үүнийг сонсооч. Саяын асуусанд чинь тайлбар хэлж байна. Баасанхүү гишүүнээ. Гэм хор гэдгийг хор уршиг, хохирол гэдэг хоёр ойлголтоор энэ хуульд тодорхойлсон. Бага, бага бус, ноцтой хор уршиг, их хэмжээний хохирол, үлэмж  хохирол гээд зааглаад ялгасан байгаа Баасанхүү гишүүнээ. 


М.Энхболд: -Санал хураалт. 


45 гишүүн оролцож, 53.3 хувийн саналаар санал дэмжигдлээ. 

34.Төслийн 4 дүгээр зүйлийн  “4 дэх хэсгийн “4.” гэснийг “3.” гэж, мөн зүйлийн 5 дахь хэсгийн “5.” гэснийг “4.” гэж, мөн зүйлийн” гэснийг, “алдсан” гэснийг, мөн "6.12 дугаар зүйлийн дугаарыг “6.11” гэж, 6.13 дугаар зүйлийн дугаарыг “6.12” гэж, 6.14 дүгээр зүйлийн дугаарыг “6.13” гэж,” гэснийг тус тус хасаж, төслийн 1 дүгээр зүйлийн 6 дахь заалтын “6.14 дүгээр” гэснийг “6.15 дугаар” гэж өөрчлөх. Санал гаргасан ажлын хэсэг. Санал хураалт.

45 гишүүн оролцож, 62.2 хувийн саналаар санал дэмжигдлээ.
35.Төслийн 4 дүгээр зүйлийн “7.2 дугаар зүйлийн гарчгийн дугаарыг “7.3” гэж, 7.3 дугаар зүйлийн дугаарыг “7.4” гэж, мөн зүйлийн 2.5 дахь заалтын дугаарыг “2.4” гэж, мөн зүйлийн 5 дахь хэсгийн “6.1” гэснийг “6.8, 6.9” гэж, 7.4 дүгээр зүйлийн дугаарыг “7.5” гэж, мөн зүйлийн” гэснийг “7.1 дүгээр зүйлийн 5 дугаар хэсгийн “6.1” гэснийг “6.8, 6.9” гэж, 7.4 дүгээр зүйлийн” гэж, төслийн 1 дүгээр зүйлийн 8 дахь заалтын “7.2 дугаар” гэснийг “7.6 дугаар” гэж, мөн зүйлийн 10 дахь заалтын 1 дэх хэсгийн “7.2” гэснийг “7.6” гэж, “7.4 дүгээр” гэснийг “7.3 дугаар” гэж өөрчилж, мөн зүйлийн “мөн зүйлийн 2 дахь хэсгийн “7.3 дугаар” гэснийг “7.4 дүгээр” гэж,” гэснийг тус тус хасах. Санал гаргасан ажлын хэсэг. Санал хураалт.

45 гишүүн оролцож, 62.2 хувийн саналаар санал дэмжигдлээ.
36.Төслийн 4 дүгээр зүйлийн “12.5 дугаар зүйлийн 1, 2 дахь хэсэг” гэснийг “12.5 дугаар зүйлийн 1, мөн зүйлийн 2.2 дахь заалт” гэж, мөн зүйлийн “27.10 дугаар зүйлийн 2 дахь хэсэг” гэснийг “27.10 дугаар зүйлийн 2.4 дэх хэсэг” гэж өөрчлөх. Санал гаргасан ажлын хэсэг. Санал хураалт.

45 гишүүн оролцож, 62.2 хувийн саналаар санал дэмжигдлээ.
37.Төслийн 4 дүгээр зүйлийн “10.6 дугаар зүйлийн 1 дэх хэсэг, 11.3 дугаар зүйлийн 1 дэх хэсэг, 11.5 дугаар зүйлийн 1 дэх хэсгийн "Хор уршиг учрах нөхцөлийг бүрдүүлэхгүй байх хууль, захиргааны хэм хэмжээний акт, хэлцлээр хүлээсэн үүргээ биелүүлээгүй; бусад болгоомжгүй" гэснийг "Болгоомжгүй" гэж,” гэснийг, мөн зүйлийн “11.3 дугаар зүйлийн 1 дэх хэсэг,” гэснийг тус тус хасаж, төслийн 3 дугаар зүйлд доор дурдсан агуулгатай дараахь заалт тус тус нэмэх:

“.../10.6 дугаар зүйлийн 1 дэх хэсэг:
1.Хууль, түүнд нийцүүлэн гаргасан захиргааны хэм хэмжээний акт, хэлцлээр хүлээсэн үүргээ биелүүлээгүй, эсхүл бусад болгоомжгүй үйлдэл, эс үйлдэхүйн улмаас хүний амь нас хохирсон бол нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэх.

.../11.3 дугаар зүйлийн 1 дэх хэсэг:
“1.Хууль, түүнд нийцүүлэн гарсан захиргааны хэм хэмжээний акт, хэлцлээр хүлээсэн үүргээ биелүүлээгүй, эсхүл бусад болгоомжгүй үйлдэл, эс үйлдэхүйн улмаас хүний эрүүл мэндэд хүнд хохирол учруулсан бол нэг жил хүртэл хугацаагаар эрх хасаж зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.”

.../11.5 дугаар зүйлийн 1 дэх хэсэг:
“1.Хууль, түүнд нийцүүлэн гаргасан захиргааны хэм хэмжээний акт, хэлцлээр хүлээсэн үүргээ биелүүлээгүйн улмаас хүний бие махбодод удаан хугацаагаар эрүүл мэндийг нь сарниулж хөдөлмөрийн чадварын гуравны нэгээс дээшгүйг алдагдуулсан гэмтэл болгоомжгүй учруулсан бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгож, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.” санал гаргасан ажлын хэсэг. Баасанхүү гишүүн үг хэлье.

О.Баасанхүү: -Хараад байгаа юм л даа өхөөрдсөн юм шиг болгоомжгүй, болгоомжтой байдаг. Болгоомжтой үйлдэл хийдэг, болгоомжгүй үйлдэл хийдэг гэж ийм хуулийн нэр томьёо байдаггүй юм л даа. Санаатайгаар эсвэл санамсаргүйгээр санамсаргүй гэдэг үг би яриад байгаа юм л даа. Өөрөөр хэлбэл, эмч нар дээр жишээ аваад үзэхэд эмч нар санамсаргүй байдлаар алдаа гаргаж болно. Шууд санамсаргүй алдаа гаргаж болно. Шууд бус санамсаргүй алдаа гаргаж болно. Болгоомжгүй гээд би энэ нэр томьёоноос болоод хүн үхчих юм бол гээд байгаа юм. Би чадамжийн хувьд яриад байгаа юм. Жишээ нь өнөөдөр болгоомжгүй байдлаас болоод үйлдэл, эс үйлдэхүйн улмаас хүний амь нас хохирох юм бол таван жил хүртэл хугацаагаар гэж, тэгэхээр өнөөдөр тэр хүн бодох нь байна л даа болгоомжтой ажилласан уу, болгоомжгүй ажилласан уу гээд. Мэргэжлийн дүгнэлт гаргах нь л дээ. Үүнийг мэргэжлийн ямар байгууллага нь дүгнэдэг юм бэ. Болгоомжтой ажиллаж байгаад алдаа гаргажээ. Тийм учраас болгоомжгүй байдлаас болоод алдаа гаргажээ. Болгоомж гэдэг нэр томьёо оруулаад ирсэн байна л даа. 

Ялангуяа хүний амь насан дээр уг нь санаатай болон санамсаргүй шууд болон шууд бус. Авто машинаар хүнийг санамсаргүйгээр мөргөдөг л дөө, хүн алъя гэж боддоггүй байхгүй юу. Явж байтал гэнэтхэн техникээсээ болоод эсвэл нөгөө зорчигч нь дүрмийн дагуу явж байсныг андуураад янз бүрийн байдлаар мөргөдөг. Би болгоомжгүй үйлдэл хийчихлээ гэх юм уу санамсаргүй үйлдэл шүү дээ. Иймэрхүү өхөөрдсөн үг аястай хуулийг яаравчлан батлахдаа дахиад би хэлээд байна шүү дээ. Та нар хэлээд байна. Түүний хууль, үүний хууль гээд байна чи өчнөөн цаг алга боллоо өрөөнд телевиз байдаг юм. Би та нарыгаа  тэсээд хууль өргөн барихад ирц хүрэхгүй юм чинь хүний өмнөөс кноп дарах гэж байна шүү, надад өндөр гавьяа бэлэг барих гэж байгаа юм шиг, ард түмнийхээ хуулийг барьцаалж байгаа болохоор би жаахан тэсэж суулаа. Тэгэхдээ Эрүүгийн хууль дээр болохгүй байна. Наана чинь хүний хувь заяа яригддаг юм. Шоронд байгаа хүмүүсийн бараг 90 хувь нь гэмгүй гэж өөрийгөө ярьдаг юм. Шүүхийн шийдвэрийг эсэргүүцэж байгаа юм биш. Яагаад вэ гэхээр тодорхой нотолж чаддаггүй зарим тохиолдолд түрүүний хэлдгээр оролцсон гэдгээр өгдөг. Зарим тохиолдолд үнэндээ тулгаж ял өгөөд байдаг. Тийм учраас хууль чинь өөрөө тодорхой байж ял нь тодорхой байхгүй бол ядаж гэмт хэрэг хийж байгаа хүмүүс чинь үгэн дээр тоглодог юм. Би болгоомжтой байсан шүү дээ гэвэл яах вэ? Та санаатай гэж ярьж байна. Тэгвэл санамсаргүй гэдэг үгээс та нар татгалзах хэрэг байгаа юм бэ, санаатай биш, би болгоомжтой байсан гэхдээ санаатай биш. Тийм учраас би хувьдаа ийм байдлаар юманд ингэж хандаж болохгүй гэж хэлмээр байна. 


М.Энхболд: -Нямбаатар гишүүн, дараа нь Лүндээжанцан гишүүн үг хэлнэ.



Х.Нямбаатар: -Баасанхүү гишүүн гэм буруугийн хоёр хэлбэр бий. Нэг нь санаатай болгоомжгүй, санаатай нь шууд санаатай, шууд бус санаатай, болгоомжгүй нь хайхрамжгүй хандах, хөнгөмсгөөр найдах. Энэ онолын үндсэн ойлголтоо ойлгохгүй ингээд хүмүүсийн тархи толгой эргүүлээд байх юм. Би жишээ хэлье. Хөдөлмөр аюулгүй ажиллагааны журам зөрчөөд хэд хэдэн хүний амь нас хохирвол яах вэ? Архивын барилга дээр өнгөрсөн жил лифтний хонгилд гурван хүн дарагдсан. Энэ тохиолдолд яасан бэ, өө хөөрхий, санаандгүй хандаж гэм буруугүй гэж ингэж болохгүй шүү дээ. Гэм буруугийн хэлбэрүүд дээр заавал хор уршиг учирсан тохиолдолд хариуцлага хүлээлгэдэг эрүүгийн эрх зүйн суурь зарчим үйлчилж байгаа шүү.



М.Энхболд: -Лүндээжанцан гишүүн үг хэлье.



Д.Лүндээжанцан: -Санамсаргүй гэдэг үгийг оруулж ирэх гээд оролдсон юм. Яах вэ дээр үед. Санамсаргүй гэдэг чинь санамсаргүй дайралдах гэдэг юм уу, ингээд санамсар болгоомжгүй гэдэг үг яваад байсан юм. Тэгэхээр эрүүгийн эрхийн утга хэл гэдэг бол үргэлжилж бий болохын тулд бас хөөрхөн мундахгүй хугацаа бий болсон юм шиг байна. 1940, 1950-аад онд малтай явалдах гэмт хэрэг гээд. Тэрийг сүүлд нь бэлгийн дур хүслээ зүй бусаар хангах гэдэг үгээр солиод энэ чинь эрүүгийн утга зохиол хэл гэдгийг бий болгох гээд хэдэн эрүүгийн эрх зүйн зохиогчид Авхиа, Гүнсэн гуай, Сувд багш, Содовсүрэн гээд энэ хүмүүс яг маргаж байгаад тэр  хоёр үг дээрээ санаатай болон болгоомжгүй гэм буруугийн хоёр хэлбэр байна. Тэр болгоомжгүй нь хайхрамжгүй хөнгөмсгөөр найдсан гэж 2 хэлбэртэй байна. Хайхрамжгүй гэдэг нь үйлдэл, эс үйлдэхүйн эцэст учрах хор уршгийн мэдэх ёстой байсан боловч мэдэлгүйгээр түүнд хүргэснийг хайхрамжгүй гэнэ. Хөнгөмсгөөр найдсан гэдэг нь үйлдэл, эс үйлдэхүйн эцэст учрах хор уршгийг мэдэж байсан боловч өөрөө зайлуулж чадна гэж өөртөө болон бусдад хөнгөмсгөөр найдаж хор уршиг хүргэснийг хэлнэ гээд ингээд ийм тогтсон ойлголтууд яваад байгаа учраас нэр томьёоны хувьд болгоомжгүйгээр явахад боломжтой юм болов уу. 

Орос дээрээ неосторожности билүү, бүх гарал үүслүүдийг нь гарал үүслийн толь гээд үүн дээр яаж үүссэн гээд криминологийн толь дээрээс харж байсан. Ер нь үүнийг сольё. Ер нь болгоомжгүй гэдэг чинь гэнэн томоогүй гэдэг шиг ойлгогдоод байна. Ийм учраас санамсаргүй гэдэг үгээр сольё гэхээр санамсаргүй дайралдах, санамсаргүй юм гэдэг чинь өөрөөс нь биш бараг гадны хүчин зүйлээс шалтгаалаад ийм болох ийм янз бүрийн юмнууд гараад байсан учраас үүнийг. Үүн дээр жишээ  нь, эд аж ахуй хариуцсан хүн цементээ бүтээх ёстой байтал бүтээхгүй байж байгаад шөнө бороо орсныг санамсаргүй гэх үү, хайхрамжгүй гэх үү гэх мэт ийм зүйлүүд яригдаад нэг тийшээ болоод тогтсон учраас одоо олон тийш нь эвдээд хэрэггүй юм болов уу гэсэн бодолтой байна. 



М.Энхболд: -Гишүүд үг хэллээ. Санал хураалт явуулъя. 37 дугаар саналаар санал хураалт.



40 гишүүн оролцож, 72.5 хувийн саналаар санал дэмжигдлээ.
38.Төслийн 4 дүгээр зүйлийн “13.9 дүгээр зүйлийн 1 дэх хэсэг, 13.10 дугаар зүйлийн 1 дэх хэсэг, 13.11 дүгээр зүйлийн 1 дэх хэсэг, 14.1 дүгээр зүйлийн 1 дэх хэсэг,” гэснийг мөн зүйлийн “17.8 дугаар зүйлийн 1 дэх хэсэг” гэсний өмнө шилжүүлэх. Санал гаргасан ажлын хэсэг. Баасанхүү гишүүн үг хэлье.
О.Баасанхүү: -Би жишээлбэл, машин барьж байгаа хүн болгон болгоомжтой явдаг юм. Та нарын энэ заалтаар нөгөө юм чинь улам баталгаажих гээд байгаа учраас би хэлээд байгаа юм. Учрал, Нямбаатар хүмүүс намайг барьж аваад миний нэр төр хамаг юмыг унагаах сонирхолтой байж болно. Гэхдээ намайг гутааж болно. Хууль дээр байгаа утгыг ингэж болохгүй л дээ. Англиараа орчуулаад, Оросоороо орчуулаад нэр томьёог чинь монгол дээр бууж байгаа бидэнд харагдах, хайхрамжгүй хандаж гэж байна. Хайхрамжгүй хандсанаас болоод гэдэг үг чинь шууд утгаараа болгоомжгүй хандаад биш байхгүй, хайхрахгүй орхиж байгаа хэрэг. Болгоомжтой байгаа зүгээр тоогоогүй байхгүй юу. Болгоомж гэдэг нэр томьёо чинь шууд үйлдэл юм, шууд бус үйлдэл биш. Та нарын яриад байгаа юм ихэвчлэн шууд бус үйлдлээр нотлогдох гээд байгаа байхгүй юу. Чи болгоомжгүй байсан байна шүү дээ. Чи ийм юм дээр анхаарахгүй юугаа хийсэн юм бэ? Чи дүрмээ уншихгүй яасан юм бэ гээд та нарын хэлдгээр та хуулиа унш л даа, та юмаа мэд л дээ. Ярьж байгаагаар та болгоомжгүй юм яриад байна шүү дээ гээд байгаатай адилхан тусаад байна л даа. Гэтэл бодитоороо би юу гэж хэлээд байгаа вэ гэхээр наад байгаа иймэрхүү зүйл чинь маш тодорхой байдлаараа эс үйлдлээрээ бусдыг яллахад амархан болоод байна л  даа. Тэгэхээр би өнцгөөрөө та нарын наад өгөөд байгаа зүйл чинь коммунист нийгэм рүүгээ очих гээд байна. Болохгүй, шууд болон шууд бус санаатай үйлдэл гэж бий. 
Нөгөө талаасаа санамсаргүй үйлдэл, санаатай бус үйлдэл гэж бий. Санаатай хийгээгүй. Лүндээ гишүүн хэлж байна шүү дээ, санаатай биш гэхдээ гээд. Тийм учраас ийм зүйлийг санаатай бус гэдэг үгээр дэлхий даяар яригдаад явж байгаа юм дээр бид нар тахар гэдэг нэр томьёо хэрэглэж болохгүй байх. Яагаад вэ гэхээр наадах чинь үйлдэл, эс үйлдэхүйг нь очоод хоёр тал яриад субъект байдлаар шүүгчийн дотоод итгэл үнэмшилд энэ нь хэтэрхий өргөн буучих юм бол ял өгөхдөө би тэгж ойлгосон юм гэдэг үгээр явчих гээд байдаг юм. Эрүүгийн хууль маш тодорхой байх ёстой. Яагаад вэ гэхээр хууль төсөөтэй хэрэглэгддэггүй учраас болгоомжгүй гэдэг нэр томьёо чинь өөрөө утга учиртай байж болохоос биш магадгүй гэж ярих юм бол энэ өөрөө утгагүй болно шүү. Ингэж л хэлмээр байна. 


М.Энхболд: -Баасанхүү гишүүн үг хэллээ. Санал хураалт. 



40 гишүүн оролцож, 72.5 хувийн саналаар санал дэмжигдлээ. 
39.Төслийн 4 дүгээр зүйлийн “10.5 дугаар зүйлийн 1 дэх хэсгийн” гэсний өмнө “13.12 дугаар зүйлийн гарчгийн “мөрдөж мөшгих” гэснийг “мөрдөн шалгах ажиллагаа явуулах” гэж,” гэж нэмж, мөн зүйлийн “13.12 дугаар зүйлийн 1 дэх хэсэг” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../13.12 дугаар зүйлийн 1 дэх хэсэг:

1.Мөрдөн шалгах ажиллагаа явуулах эрхгүй этгээд мөрдөн шалгах ажиллагаа явуулсан бол зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.” Санал хураалт. Санал хураалтыг түр түдгэлзүүлье. Баасанхүү гишүүн үг хэлье.
О.Баасанхүү: -Энэ заалтууд мөрдөн мөшгих, мөрдөн шалгах болоод явж байгаа юм л даа. Монгол Улсын Үндсэн хууль дээр ямар үг байдаг вэ гэхээр хэнийг ч хууль бусаар мөрдөн мөшгихгүй тухай байж байгаа. Мөрдөн шалгах нэр томьёо байхгүй. Мөрдөн шалгах гэдэг бол цогц ойлголт, өөрөөр хэлбэл би үүнийг тагнаж байсан юм, мөрдөж байсан юм, араас нь хайж байсан юм, гэрийнх нь гадаа очиж байсан юм. Прокуророос бичиг аваад явъя гэдэг санаа дээр очоод явж байгаатай адилхан болоод байгаа юм. Мөрдөн шалгах гэдэг бол прокуророос зөвшөөрөл аваад мөрдөн байцаагчаас дугаар аваад явдаг үйлдэл. Мөрдөн мөшгөх гэдэг бол заавал хуулийн дагуу байна уу, хууль бус байна уу нэг этгээд хүнийг янз бүрийн байдлаас араас нь дагаж мөрдөх, гэр орныг нь хайх олох, хуулийн байна уу хуулийн бус байгууллагын хүмүүсийн зүгээс явж байгаа үйл ажиллагаа. 

Тэгэхээр мөрдөн шалгах гэдгээр оруулж байгаа нь явцууруулахаас гадна дээрээс нь үйл явдлын хувьд жаахан түвэгтэй болж байна. Үүнийг ялангуяа улс төрчдийн хувьд хэрэггүй шүү гэж хэлмээр байна. 
М.Энхболд: -39 дүгээр саналаар санал хураая, санал хураалт.

41 гишүүн оролцож, 48.8 хувийн саналаар санал дэмжигдсэнгүй. Горимын санал байна уу, байхгүй юу? Нямбаатар гишүүн горимын санал.

Х.Нямбаатар: -Саяын санал мөрдөн мөшгөхтэй холбогдсон гэмт хэрэг дээр мөрдөн шалгах ажиллагаа гэдэг үг орж ирээгүй юм. Хувь хүний нууцыг задруулахтай холбогдсон гэмт хэрэгтэй холбогдож ийм эрх бүхий чиг үүрэг бүхий албан тушаалтнууд хувь хүний нууцыг задалсан бол гэдэг томьёоллоор орж ирж байгаа юм. Баасанхүү гишүүний хэлээд байгаа саяын мөрдөн мөшгөх, мөрдөн шалгах байцаан шийтгэх ажиллагааны журам зөрчих, гүйцэтгэх ажлын хууль тогтоомж зөрчих гэсэн тодорхой төрлийн гэмт хэргүүд нь энэ хуулийнхаа тусгай анги дээр бие даасан гэмт хэрэг хэлбэрээрээ байгаа гэдгийг хэлье. Заавал үүнийг дахиж хураалгахгүй бол хувь хүний нууцыг задруулах ийм гэмт хэрэг дээр мөрдөн мөшгөх гэдэг томьёоллоор орж ирэх нь зохимжгүй болоод байгаа юм. 

М.Энхболд: -Нямбаатар гишүүн горимын санал гаргаж байна. 39 дүгээр саналаар санал хураасан саналыг горимын санал гаргаж дахин санал хураах санал гаргаж байгаа юм байна. Нямбаатар гишүүний саналыг дэмжье гэсэн томьёоллоор санал хураая. Зүгээрээ.

42 гишүүн оролцож, 57.1 хувийн саналаар горимын санал дэмжигдлээ.

Горимын санал дэмжигдсэн тул 39 дүгээр зарчмын зөрүүтэй саналаар дахин санал хураая. 39 дүгээр саналыг Байнгын хорооны дэмжсэн саналыг дэмжье гэсэн саналаар санал хураая. 

42 гишүүн оролцож, 47.6 хувийн саналаар санал дэмжигдсэн. 
40.Төслийн 4 дүгээр зүйлийн “14.4 дүгээр зүйлийн 2 дахь хэсэг,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../14.4 дүгээр зүйлийн 2 дахь хэсэг:
2.Шашны байгууллага, шашны төлөөлөгч, номлол түгээгч өөрийн шашны үзэл номлолоо бусдад хүчээр тулгасан, шахалт үзүүлсэн, хууран мэхэлж татан оруулсан, эсхүл шашны харгис үзэл номлолыг сурталчилсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.” санал гаргасан ажлын хэсэг. Баасанхүү гишүүн үг хэлье. Баасанхүү гишүүнд үг өгье.
О.Баасанхүү: -Баярлалаа. Харгис шашны үзэл номлол бол би ойлгоно. Гэхдээ номлол түгээгч гэж хэнийг ч хэлээд байгаа юм бэ, шашны төлөөлөгч гэж хэнийг ч хэлээд байгаа юм бэ, хууран мэхэлсэн гээд байгаа юм. Мөнгө өгнө гээд та энэ юмыг уншвал мөнгө төгрөгтэй болно гээд хэлчихдэг. Нөгөөдөх нь номоо уншуулдаг. Хууран мэхэлсэн байна би мөнгөгүй болчихлоо гээд  хэлэх үү? Хууран мэхлэгдсэн байна гээд. Шашин гэдэг чинь хүний оюун санааны асуудал л даа. Тэгээд дээрээс нь татан оруулсан гэж байгаа юм. Дээрээс нь хамгийн гол нь хүчээр тулгасан гээд хүчээр гэдэг нь бие махбодод шууд санаатай тулгалт хийснийг би ойлгосон. Гэхдээ энд чинь бас нөгөө хүмүүс чинь өөрөөр яривал яах вэ? Тэгэхээр  шатны үзэл номлолтой холбоотой Эрүүгийн хуулиар шууд манайд өнөөдөр Төр, сүм хийдийн харилцааны тухай хууль байгаа. Гэхдээ олон улсад хориглосон тодорхой хэмжээний шашны үзэл номлолууд байдаг. Ялангуяа терроризмыг дэмжих, хүний шууд болон шууд бус амьд явах эрхэд саад учруулсан гэдэг. Гэхдээ түүгээр хавтгайруулж нийт шашны байгууллагыг хэлмэгдүүлэх гээд байдаг тал бий л дээ. Тэгэхээр энэ зүйлчлэлийг би юу гэж бодож байгаа вэ гэхээр үүнийг яг энэ утгаар нь дэмжих нь буруу. Шашны байгууллага гэдэг нь ямар байгууллагыг хэлээд байгаа юм бэ, ганданг  хэлээд байгаа юм уу? Шашны төлөөлөгч гэж ламыг  хэлээд байгаа юм уу, номлол түгээгч гэж хэнийг хэлээд байгаа юм бэ? Христийн шашныхныг номлол түгээгч гэдэггүй шүү дээ. Маш нарийн ярихаар сайн мэдээ яригч гээд байгаа шүү дээ тэд нарыг чинь. Номлол түгээнэ гэдэг чинь шал өөр юм болоод явна. 

Өөрийн шашны үзэл номлолоо бусдад хүчээр тулгасан гээд өөрийн шашин гэдгийн өөрийн гэдгийг нь юу гэж хэлээд байгаа юм бэ, өөрийнх нь шашин юм уу, бурхныхаа шашныг хэлээд байгаа юм уу гэдэг асуудал байна л даа. Хамгийн гол нь хууран мэхэлж татан оруулсан гээд та манай шашинд ороод эсвэл Далай лам дээр очоод өргөл барьц баривал баяжна гээд ойлгосон чинь энд нь би татан оролцоод санамсаргүйгээр мөнгө төгрөг өглөө гээд ганданд очоод өргөл барьц өгсөн хүмүүс эд хөрөнгөөр хохирсон гээд нөгөө хүмүүст ял өгөх гээд байгаа юм уу? Энэ чинь маш нарийн юм байгаа шүү. Маш болгоомжтой  хандах юм байгаа. Тийм учраас би үүн дээр хувьдаа юу гэж үзээд байгаа вэ гэхээр үүнийг яг энэ заалтаараа биш хуучин Эрүүгийн хуульд байсан заалт байгаа шүү дээ. Хуулиар хориглосон гээд хуучин Эрүүгийн хуульд байгаа заалттайгаа наадахаа харьцуулж хар, тэр дээр харахгүйгээр шууд ингээд энэ үгээр орвол наадах чинь өнөөдөр бусдыг үзэл бодол итгэл үнэмшлээр нь ялгаварлан гадуурхах гээд байгаа санаа л даа. Манай ихэнх хүмүүс жишээ нь, чиний төрсөн өдөр танай шашин яасан юм бэ гээд миний итгэл үнэмшил рүү дайраад янз бүрээр ярьдаг тохиолдлуудыг би харж л байсан. Би хувьдаа юу гэж боддог вэ гэхээр шашин шүтэх бол хувь хүний эрх. Хүн гэдгээрээ л байгаа. Хүнээрээ байгаа зүйлийг заавал шашныхан гэж ялгаад шашинд итгэдэггүй гэж ялгаад ялгаварлан гадуурхах үзэл бол манай нийгэм төрд байж болохгүй. Ялангуяа эрүүгийн хариуцлага хүлээлгэхээр бол үүнийг ийм үгээр орж болохгүй. 

Манайд тийм тохиолдол байгаа шүү дээ. Бөөгийн шашинд хууртаад залилангийн хэрэг хийсэн гээд таван жил хүнийг Ганц худагт хориод хоёр ихэр хүүхдийг нь зулбуулаад хаясан танай намын Бат-Эрдэнэ гэдэг хүн байгаа шүү дээ. Чингэлтэй дүүрэгт иргэдийн Хуралд байсан. Бөөн хэл ам болсон, тэр хүний гомдлоор яваад би ийм пакттай юм яриад байна шүү дээ. Тэгэхээр энэ чинь юу вэ гэхээр хуурамч бөө байсан гээд байгаа юм. Жинхэнэ, хуурамч бөө гэдгийг нь хэн ч тогтоох юм бэ, жинхэнэ, хуурамч лам гэдгийг хэн ч тогтоох юм бэ. 

М.Энхболд: -Гишүүд үг хэлж дууслаа. Санал хураалт. 

43 гишүүн оролцож, 69.8 хувийн саналаар санал дэмжигдлээ. 
41.Төслийн 4 дүгээр зүйлийн “хэсэг, 16.7 дугаар зүйлийн 2 дахь” гэснийг, мөн зүйлийн “16.7 дугаар зүйлийн 1 дэх хэсэг,” гэснийг, мөн зүйлийн “16.7 дугаар зүйлийн 2 дахь хэсгийн “үүргийг гэрээ, хэлцлээр” гэснийг “үүрэг” гэж,” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:
“.../16.7 дугаар зүйл.Хүүхэдтэй хэрцгий харьцах
1.Арван найман насанд хүрсэн хүн хүүхдийг аливаа үйлдэл, эс үйлдэхүйн төлөө удаа дараа хэрцгий харьцаж, бие махбодын, сэтгэл санааны шаналал, зовиур үүсгэсэн бол дөрвөн зуун тавин нэгжээс нэг мянга гурван зуун тавин нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас гурван сар хүртэл хугацаагаар зорчих эрхийг хязгаарлах ял шийтгэнэ.
2.Энэ гэмт хэргийг багш, сурган хүмүүжүүлэгч, асран хамгаалах үүрэг хүлээсэн хүн үйлдсэн бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.” санал гаргасан ажлын хэсэг. Санал хураалт, Баасанхүү гишүүн.
О.Баасанхүү: -Хүүхэдтэй хэрцгий харьцах гээд байгаа юм. Уг нь хүүхэдтэй харгис хэрцгий байх л даа. Хэрцгий гэдэг чинь субъектив харагдана шүү. 18 насанд хүрсэн хүн бол ялангуяа багш бол хүүхэдтэй хэрцгий харьцаж болохгүй. Бие махбод, сэтгэл санааны шаналал, зовиур үүсгэсэн бол гээд одоогийн хүүхдүүд чинь түвэгтэй шүү дээ. Бид нарын үед чинь багш нар хүүхдийг сургачих юмсан, хүүхдийг сайн хүн болгочих юмсан гээд аав ээж нь үхтэл нь эрхлүүлчихсэн хүүхдийг сургууль очиж жаахан хүмүүжүүлээд хүн болгох гээд хатуухан хэлэхэд нэг чимхчихдэг юм. Миний үед алгадаад хаядаг байсан юм. Одоо бол указкийг хугартал цохидог байсан юм. Та нарын үед бас тэгж байсан байх гэж бодоод байна. Одоо жижигхэн түлхэх хэмжээнд очиход ял өгөх гээд байгаа байхгүй юу. Хэн ялтай ажил хийх юм бэ хүний төлөө, өөрийнхөө хүүхдийг яая гэж байж. Өөрийнхөө хүүхдүүдийг бүр хаячихсан байгаа шүү дээ. Тийм учраас Эрүүгийн хуулиар энэ асуудлыг оруулахдаа харгис бол би ойлгож байна, харгис гэдэг чинь удаа хүний бие махбодыг тамлах тарчлаах зорилготой янз бүрийн үйлдэл бол ойлгож байна. Түүнээс биш хэрцгий гэдэг чинь та нарын хайрлаж байгаа хүүхдээс чинь арай өөрөөр чанга дуугарахад хэрцгий харагдана шүү дээ. Та нарын хайрлаж байгаа хүнээс чинь чангасан очоод няслахад хэрцгий үйлдэл харагдана шүү дээ. 

Сүүлийн үед мөнгөтэй төгрөгтэй хувийн сургуулиуд гарсан. Би мөнгөө өгч байгаа юм чинь миний хүүхэдтэй хушуу цорвойж харьц гэдэг болсон. Үүнээс чинь болоод ний нуугүй хэлэхэд хүмүүжилгүй хүүхдүүд олон болсон. Бид нарын үед ядаж ахмад настныхаа өөдөөс хажууд нь тамхи татдаггүй болгоомжлоод явдаг байсан. Хэдхэн жилийн өмнө шүү дээ 20 хүрэхгүй жилийн өмнө шүү дээ. Одоо бол хэн дуртай нь аархаад хүний хүүхдийн өөдөөс хүмүүжүүлж ярихаа болиод байна л даа. Тэгэхээр ийм уламжлалын шинжтэй юм дээр өндөр ял өгөхөө болиоч. 

6 сар хүртэл хугацаагаар зорчих эрхийг нь хязгаарлана гэх шиг тэр  хүүхэдтэй уулзахгүй байна гэсэг үг юм уу, ийм байдгаа больчих л доо, битгий тэгээч гэж би хүсээд байна л даа. Дээрээс нь дахиад хэлэхэд 450 нэгж гээд 207, 450 нэгж гэдэг чинь өчнөөн сая төгрөг шүү дээ, цэцэрлэгийн багш боль л доо. 400000 төгрөгийн цалинтай хүнийг хэдэн сая төгрөгөөр торгоно гэж ял өгөөд мөнгөө өгч чадахгүй бол ялаа үүр гэж байгаатай адил болоод байна л даа. Ийм байхаа боль л доо. Би гуйж байна. Ядаж та нар зүйлчлэлээ багасгачих л даа. Та нарын хүүхдийн төлөө явж байгаа тэд нар. Болдогсон бол би зарим айлын хүүхдүүдийг хүмүүжлийг нь хараад өмнөөс нь очоод загначихмаар байдаг юм. Яг түүн шиг та нарын хүүхдийн төлөө явж байгаа багш нарыг хайрла л даа. Би та нараас гуйж байна эмэгтэй гишүүд нэлээн хэд байна. Та нар минь ядаж битгий хүний өмнөөс кноп дараарай. Наадах чинь болохгүй шүү гэж би хэлмээр байна. 

М.Энхболд: -Бямбацогт гишүүнд үг өгье.

С.Бямбацогт: -Баасанхүү гишүүнээ, тэгээд санал болгон дээр микрофон аваад үг хэлээд ард түмэнд хайртай хүн болоод хайрла л даа, өрөвд л дөө хөөрхий багш нар, хөөрхий хүүхдүүд гээд яриад байхаар ард түмэн үнэхээр Баасанхүү шиг эх оронч бидэнд хайртай хүн байхгүй. Бусад нь эх оронч биш, мундаг биш юм шиг ийм ойлголт өгөөд яриад байх юм. Болиоч. Үнэхээр  хэрэг алга хэцүү байна. Юмаа уншчих өмнөх хуулиа, та битгий дэмж гэж байна энэ саналыг. Дэмжихгүй байх юм бол таны хайрлаад байгаа багш нар чинь сурган хүмүүжүүлэгч нар чинь 1-6 сар хугацаатай хорих ял шийтгэгдэх юм. Таны хүсэж байгаагаар дэмжихгүй байвал. Хэрвээ дэмжвэл таны хайрлаад байгаа багш нар, сурган хүмүүжүүлэгч нар 1-6 сар хүртэлх хугацаагаар зорчих эрхийг хязгаарлах, гэрийн хорионд орох ийм ял хүлээх юм. Би багш нар, сурган хүмүүжүүлэгч  нарт хайртай байна битгий дэмжээрэй, наад саналаа унагаа гээд яриад байгаа мөртлөө ард түмэнд тэгж ойлгуулж байгаа мөртлөө нөгөө багш нараа шоронд аваачаад 6 сарын хугацаатай хориулах ийм үйлдлийг дэмжээд байна шүү дээ. Үг үйлдэл хоёр чинь зөрөөд байна. Битгий ингэж шоуд л даа. Уншаад ярь л даа, ярьж байгаа хийж байгаа хоёр эсрэг. 

М.Энхболд: -Гишүүд үг  хэлж дууслаа. Санал хураалт. 

42 гишүүн оролцож, 76.2 хувийн саналаар санал дэмжигдлээ. 
42.Төслийн 4 дүгээр зүйлийн “12.1 дүгээр зүйлийн 2.10 дахь заалтын дугаарыг “2.9” гэж,” гэснийг, мөн зүйлийн “12.5 дугаар зүйлийн дугаарыг “12.4” гэж,” гэснийг, мөн зүйлийн “мөн зүйлийн 3 дахь хэсгийн дугаарыг “2” гэж, мөн зүйлийн 4 дэх хэсгийн дугаарыг “3” гэж,”гэснийг, мөн зүйлийн “18.5 дугаар зүйлийн дугаарыг “18.7” гэж, 18.6 дугаар зүйлийн дугаарыг “18.8” гэж, 18.7 дугаар зүйлийн дугаарыг “18.9” гэж, 18.8 дугаар зүйлийн дугаарыг “18.10” гэж,” гэснийг, мөн зүйлийн “дугаарыг “18.11” гэж, мөн зүйлийн” гэснийг, мөн зүйлийн “18.10 дугаар зүйлийн дугаарыг “18.12” гэж, 18.11 дүгээр зүйлийн дугаарыг “18.13” гэж, 18.12 дугаар зүйлийн дугаарыг “18.14” гэж,” гэснийг, мөн зүйлийн “20.7 дугаар зүйлийн "3.3" гэснийг "3.2" гэж,” гэснийг, “22.3 дугаар зүйлийн дугаарыг “22.2” гэж,” гэснийг, мөн зүйлийн “дугаарыг “22.4” гэж, мөн зүйлийн” гэснийг, мөн зүйлийн  “22.6 дугаар зүйлийн дугаарыг “22.5” гэж, 22.7 дугаар зүйлийн дугаарыг “22.6” гэж,” гэснийг, мөн зүйлийн “дугаарыг “22.7” гэж, мөн зүйлийн” гэснийг, мөн зүйлийн “дугаарыг “22.9” гэж, мөн зүйлийн” гэснийг, мөн зүйлийн “22.11 дүгээр зүйлийн дугаарыг “22.10” гэж,” гэснийг, мөн зүйлийн “22.12 дугаар зүйлийн дугаарыг “22.11” гэж, мөн зүйлийн 1 дэх хэсгийн “,хэлцэл” гэснийг,” гэснийг, мөн зүйлийн “27.10 дугаар зүйлийн 2.2 дахь заалтын дугаарыг “2.1” гэж, мөн зүйлийн 2.3 дахь заалтын дугаарыг “2.2”, мөн зүйлийн 2.4 дэх заалтын дугаарыг “2.3” гэж,” гэснийг тус тус хасах. Санал гаргасан ажлын хэсэг. Санал хураалт.

41 гишүүн оролцож, 78.0 хувийн саналаар санал дэмжигдлээ. 






43.Төслийн 4 дүгээр зүйлийн “17.8 дугаар зүйлийн 1 дэх хэсэг,” гэснийг, мөн зүйлийн “17.8 дугаар зүйлийн 2 дахь хэсэг,” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:

“.../17.8 дугаар зүйлийн 1, 2 дахь хэсэг:
1.Бусдын эд хөрөнгийг хууль бусаар устгасан, гэмтээсний улмаас бага хэмжээнээс дээш хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.

2.Нийтийн эзэмшлийн зам харилцаа, цахилгаан, дулаан, холбоо, осол гамшгаас урьдчилан сэргийлэх тусгай зориулалтын хэрэгсэл, тоног төхөөрөмжийг устгасан, гэмтээсэн бол нэг мянга гурван зуун тавин нэгжээс арван мянган нэгжтэй тэнцэх хэмжээний төгрөгөөр торгох, эсхүл зургаан сараас хоёр жил хүртэл хугацаагаар зорчих эрхийг хязгаарлах, эсхүл зургаан сараас хоёр жил хүртэл хугацаагаар хорих ял шийтгэнэ.” санал гаргасан ажлын хэсэг. Баасанхүү гишүүнд үг өгье.

О.Баасанхүү: -Хуучин хуульд зүгээр байгаа хүнийг машиныг очоод санаатайгаар цонхыг нь хагалах юм уу, зарим нэгэн хүний эд хөрөнгө хашааг нь санаатайгаар мөргөж эвдэх юм бол гэмт хэрэг байсан юм л даа. Одоо та нарын оруулж байгаагаар хууль бусаар устгасан нэр томьёо оруулж байгаа юм. Жишээлбэл, мэргэжлийн хяналтын байгууллага нэг хүний юмыг устгах ёстой гээд гаргалаа. Тэгээд нөгөөдөх нь очоод хууль бусаар устгах ёсгүй гэж шүүхэд хандлаа. Тэгээд хохирлыг нь буцаагаад төлье гээд тэр хүн төрийн албан хаагч төрийн ажлаа хийхдээ тодорхой хэмжээний алдаа гаргаа биз ямар санаатай хийсэн биш. Дүрэм журмаа заримыг нь мэдсэн мэдээгүй байгаа биз. Тэгэх юм бол тэр хүнийг шууд та нарынхаар бол ял өгөхөөр болж байгаа юм л даа. Нийтийн эзэмшлийн зам харилцаа талбай эвдэж болохгүйг нь би ойлгож байгаа. Гэхдээ эндээс харах юм бол нөгөө манайхан чинь байшин барингуутаа хажуу талынх нь нийтийн эзэмшлийн талбай дээр нь явган хүний зам гээд янз бүрийн юм хийдэг. Бөөн маргаан болдог шүү дээ. Одоо бол ял өгөх нь. Ял өгье гэж байгаа юм байна гэж ойлгож болох уу? Гэтэл нарийндаа иргэд хоорондын маргаан, иргэд хоорондын асуудал байдаг юм л даа. Бодитоор аваад үзэхээр энэ шууд болон шууд бусаар бусдын эд хөрөнгөд халдсандаа биш, нөгөө хүнийхээ хувьд аль алиндаа ашигтай байх гэдэг байдлаар хийгээд нөгөөдөх нь хууль дүрмээрээ өөр байна гээд явж байгаа асуудал шүү дээ. 

Тэгэхээр үүн дээр ийм ерөнхий юм хийгээд байгаа юм. Түрүүний хэлдгээр дахиад хэлэхэд, багш нарыг 10-аас дээш сая төгрөгөөр торгохыг зөөлөн байна, шоронд ороогүйд нь баярла гэж Хууль зүйн сайд хэлж байгаад харамсаж байна. Дахиад хэлэхэд, 2.5 жил байсныг 6 сар болголоо баярлалаа багш нарынхаа өмнөөс танд баярлалаа гэж хэлье танд. Яагаад вэ гэхээр торгох ялаараа чангаруулж өгсөнд баярлалаа гэж хэлмээргүй байна. Ингэж битгий ард түмнээ доромжил. Заавал хүнд ял өгөх ёстой биш, тэр хүнд үнэхээр харгис хэрцгий хандсан бол өгье. Хэрцгий гэдэг нэрээ чамайг шоронд хийнэ, үгүй бол насаар чинь өртэй болгоно шүү гэж болохгүй л дээ. Торгуулийн нэгж аймшигтай байна. Бид нар муу хууль байна гээд дэмжээд явсан шүү дээ, хэлэлцье гэдгийг нь дэмжээд явж байгаа болохоос өмнө нь сайн хууль байсан энэ заалтыг аваач гэж яриагүй. Би харин эсрэгээрээ муу байгаагаа сайжруулаад ороод ирээрэй. Гэхдээ хүмүүнлэг хандъя. 450 мянган төгрөгийн цалинтай багш нарыг цалингаас нь 100-200 дахин илүү өртөгтэй торгох эсвэл 6 сараас дээш  хугацаагаар барьж хорихыг нь больё гэсэн. Тэгэхээр би үүн дээр эд хөрөнгийн бусаар гэдэг үгээр биш, санаатайгаар гэдэг үгээр солиоч гэдэг санал тавиад байгаа юм. Бусдын эд хөрөнгийг санаатайгаар устгасан, гэмтээсэн. Санаатай үйлдэл чинь гэмт хэрэг мөн л дөө. Санамсар болгоомжгүйгээр хууль зөрчсөн гэдэг нэрээр хүнийг шоронд хийх, эсвэл хууль бус гэдэг нэрээр хүнд эрүүгийн хариуцлага хүлээлгэх хэрэггүй л дээ. Яагаад вэ гэхээр энэ хууль чинь утгатай утгагүй янз бүр байдаг учраас санаатайгаар хүний эд хөрөнгийг очоод устгаад гэмтээгээд байвал өмнө нь ч ялтай байсан, одоо ялтай байхыг зөвшөөрч байна. Үүнийг бодолцооч гэж хэлмээр байна. 

М.Энхболд: -Хэн хэлэх юм бэ? Бүгдээрээ хэлэх юм уу? Учрал гишүүн.

Н.Учрал: -Би 2015 оны хуульд яг одоо яриад байгаа 17.8 дугаар зүйлийн 1, 2  гээд 07 дугаар сарын 01-нд хэрэгжих гэж байгаа хууль дээр 17.8 дугаар зүйлийн 1 дээр 1 сараас 1 жилийн хугацаагаар хорих ял шийтгэнэ гэж байсан. 17.8 дугаар зүйлийн 2 бол 2 жил хүртэл хугацаагаар 3.2 дээр 2-8 жил хүртэл хугацаагаар гэж байсан. Нэг ёсондоо гарч явж байгаа хүн 2015 оны хуулийг огт хараагүйгээр яриад байгаа юм. Тэгэхээр хөнгөрүүлсэн дээрээс  нь нэгжийг торгуулийн ялыг 2000 гээд байсныг энэ нэмэлт, өөрчлөлтөөр 1000 болгосон. Тэгээд ийм нөхцөл байдал байхад мушгиж гуйвуулаад яриад байх юм. 2015 оны хууль хүндрүүлэх нөхцөл байдалтай байсан. Ер нь бол бусдын эд хөрөнгийг устгах, гэмтээх гэмт үйлдлийг зүйлчилж өгөхгүй бол хэн дуртай нь хүний эд хөрөнгийг устгаад гэмтээгээд явах юм уу, энд чинь ямар нэгэн зохицуулалт  хэрэгтэй биз дээ. 

Тэгэхээр бид нар энд субъектив ашиг сонирхлоор ярихаа болиод бүгдээрээ хууль дээрээ яриад явъя.

М.Энхболд: -Лүндээжанцан гишүүний микрофоныг өгье.

Д.Лүндээжанцан: -Би энэ нийтийн эзэмшлийн юмнууд байна шүү дээ. Зам харилцаа, цахилгаан, дулаан, холбоо, осол гамшгаас урьдчилан сэргийлэх тусгай зориулалтын хэрэгсэл, тоног төхөөрөмжийг устгасан, гэмтээсэн бол  гэж урдах хоёр дээр нь яриад байгаа юм. Тэгэхээр энэ бас орохоос аргагүй ийм зүйл байх шиг байгаа юм. Өмнө нь ч гэсэн ороод ирсэн. Харин санкцыг нь нэлээн бууруулсан гээд. Тэгэхээр танхайраад байгаа юм хүмүүс. Бүр хүүхэд байхаасаа, жижиг хүүхэд заавал модны мөчир хугалснаар эхэлж байгаа байхгүй юу. Тэр бол зөрчил юм. Ингээд нэг талдаа юмыг устгаж гэмтээж байгаа юм шиг харагдаад байгаа боловч цаад уг сэдэлд танхай байгаа юм. Үүнийг бид бүхэн манай хуучин мөрдөгдөх гээд байгаа батлагдсан хуульд танхайг аваад хаячихсан. Үүнд сэтгэл маш дундуур яваад байгаа юм. 

Тэр үед танхайн гэмт хэрэг гэдгийг хүний бие махбод руу чиглэсэн байна. Эсрэг чиглэсэн байна. Дээр нь бусдын өмч хөрөнгө рүү нийтийн эзэмшлийн юм руу чиглэсэн байдаг байхгүй юу. Согтуудаа жолооч танхайраад юм мөргөөд сүйтгэж байгаа юм байна. Тэгэхээр энэ бүхнийг яаж зүйлчлэхдээ анхаарах юм бэ гэж, бид хуучин хоцрогдсон гэх байх. Хуучин далайлган сүрдүүлэх, дээрэмдэх, булаан  авах, хулгайлах гэсэн зүйл ангиудыг зүйлчлэхдээ субъектив талаар нь зүйлчилдэг байсан юм. Одоо хэн баахан ярилаа санаатай гээд, санаатай. Гэтэл Сээгий гэж туулайн малгай байлаа шүү дээ. Тэрийг нэг цохиод авахад юу болох вэ энэ булаалт ч гэдэг юм уу, чамайг ална шүү гээд муухай хараад булаахад юу болох вэ далайлган сүрдүүлэх ч юм уу, нэлээн хүчтэй цохиод авбал дээрэм болоод хутга тулгаад ч юм уу. Гэтэл булааж аваад хогийн саванд хийчихвэл энэ бол өмчийн хэрэг биш танхайн хэрэг болоод явчихдаг байхгүй юу. Тэр чинь даажигнаж байна шүү дээ. Яг ийм нийтийн эзэмшлийн олигтойхон сандал хийгээд тавьсан ч тэрийг заавал эвдэж байгаа юм. Энэ мэтээр танхайн сэдэлт их байгаа юм. Тэгэхээр нийтийн амгалан тайван байдлыг алдагдуулах гэдэг ганцхан шинжээс гадна бусад шинжүүд байгаа юм. Тэгэхээр танхайн гэмт хэргийг Эрүүгийн хуульд орхигдуулсан. Бүлэг танхай гэж байна гээд байгаа юм. Тэр бол зодоон цохионы явцад бөөнөөрөө танхайраад амгалан тайван байдал алдагдуулаад хулигаан болоод эмх замбараагүй байдал үүсгэхийг хэлээд байгаа юм шиг байгаа юм. Энэ чинь наад талын олон танхай байна шүү дээ. Тэгэхээр энэ заалтаар тэр хавчуулагдаад явчих вий. Хоёр гурав тусдаа зүйлчилж байна уу, үүгээр явж байна уу гэдгийг хоёрдугаар хэлэлцүүлэгт орохын өмнө сайн бодоорой гэдгийг хэлэх гээд байгаа юм. 

М.Энхболд: -43 гишүүн оролцож, 67.4 хувийн саналаар санал дэмжигдлээ. 
44.Төслийн 2 дугаар зүйлийн “17.5 дугаар зүйлийн 2 дахь хэсэг,” гэснийг, 4 дүгээр зүйлийн “17.5 дугаар зүйлийн 2 дахь хэсэг,” гэснийг, мөн зүйлийн “17.5 дугаар зүйлийн 1 дэх хэсгийн “долоо хоногоос гурван сар хүртэл хугацаагаар зорчих эрхийг хязгаарлах, эсхүл долоо хоногоос гурван сар хүртэл хугацаагаар хорих ял шийтгэнэ.” гэснийг,” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:


“.../17.5 дугаар зүйл.Алдаатай гүйлгээ, андуурагдсан илгээмж, 



     гээгдэл эд хөрөнгө, алдуул мал завших
1.Төлбөр тооцооны алдаатай гүйлгээ, андуурагдсан илгээмж, эд хөрөнгө, гээгдэл эд хөрөнгө, алдуул малыг бусдын өмчлөл, эзэмшилд байгааг мэдсээр байж завшсаны улмаас бага хэмжээнээс дээш хохирол учруулсан бол дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас зургаан сар хүртэл хугацаагаар зорчих эрхийг хязгаарлах ял шийтгэнэ.
2.Энэ зүйлийн 1 дэх хэсэгт заасан гэмт хэргийг үйлдэж бусдад ноцтой, эсхүл их хэмжээний хохирол учруулсан бол зургаан сараас хоёр жил хүртэл хугацаагаар хорих ял шийтгэнэ.” санал гаргасан ажлын хэсэг. Баасанхүү гишүүн.

О.Баасанхүү: -Баярлалаа, залхаж байгааг ойлгож байна. Гэхдээ ард түмэн харж байгаа байх л даа. Алдуул малыг бусдын өмчлөл эзэмшилд байгааг мэдсээр байж алдуул гэдэг утгаараа аваад үзэхээр эзэнтэй байгаа нь ойлгомжтой шүү дээ. Уран сайхны кино байдаг юм, жалганд аваачаад морио зодсон байхаар нь авчраад өсгөж тэжээгээд дараа нь дажгүй болоод явсан чинь наадах чинь миний мал гэсэн чинь нэгдлийн мал гээд аваад явчихдаг. Тэр кино шиг юм болбол одоогийн хуулиар тэр ял авах нь дээ хөөрхий. Яг түүн шиг өнөөдөр зуд жалганд янз бүрийн байдлаар ганц хоёр мал эзэн нь байгааг мэдсээр байж авна гэдэг чинь хулгай. Хэний өмч гэдгийг нь мэдсээр байж авч байгаа бол хулгай. Тэгэхээр эзэнтэй гэдгийг нь мэдсээр байж гэдэг чинь утгагүй үг болж байгаа юм. Яагаад вэ гэхээр  хулгай гэсэн үг. Эзнийг нь мэдэхгүй байна гэдэг чинь алдуул буюу эзэнгүй малыг өөрийн өмчлөлдөө эзнийг нь мэдэхгүй байгаа хүн өөрийн өмчлөлтэй хувийн өмч болгоод захиран зарцуулаад ядаж цагдаад мэдэгдээгүй байвал эсвэл хороо хорин тэндээ мэдэгдвэл би ийм юм олсон шүү ингэж асарч байгаа шүү гэдэг мэдэгдэх үүргийг нь тодорхой болгоод өгчихмөөр байгаа юм л даа. Тэгэхгүй бол эзнийг нь мэдэж байгаа бол тэр чинь хулгай шүү дээ. Дорж гуайн мал энд алдуул болоод явж байна би авч байна гэвэл тэр чинь хулгай биз дээ. Алдуул гэдгээ эзнийг нь мэдэх гэдэг чинь бусдын өмчлөл эзэмшилд байгааг мэдсээр байж гэдэг чинь өмчлөл эзэмшигчийг нь мэдэж байна гэсэн санаа байгаад байгаа биз дээ. Түүнээс биш хэний ч биш улсын мал явж байвал авч болно, бусад хувийн мал явж байвал авч болохгүй гэсэн ийм юм Монгол хүний ухаанаар тийм байдаггүй юм. 

Хавар зуд турхан есөн шидийн юм болоод хүмүүс ойролцоо аваад өсөж тэжээгээд дараа нь эзэн нь хайгаад хэдэн сарын дараа хайж олоод нөгөөдөхийг нь өгдөг тохиолдол бий л дээ. Тэгэхээр би тэр өнцгөөрөө та нарыг энэ зүйлийг анхаараач гэж хэлэх  гээд байгаа юм. 



Хоёрдугаарт түрүүний миний хэлдгээр хууль бусаар устгах гэдэг та нар анхаараач. Өмнөх парламентын үед би хуульчдын бослого гэх нь хаашаа юм бэ, эсэргүүцэл илэрхийлээд Хууль зүйн байнгын хорооны бүх гишүүн Хууль зүйн байнгын хорооноос гарна гээд тэмцэж явсан юм. Яагаад вэ гэхээр өмнөх хуулийг болохгүй байна гээд. Одоо энэ хуулийг сайжруулж орж ирэх үү гэхээр барын амнаас гараад арслангийн аманд оров гэгчээр бүр дордуулаад дүргүй бух шиг яваад байгааг би ойлгохгүй байна. Үүнийгээ ард түмэнд хэрэгтэй юм хийчихвэл надад биш та нарт маань, бидэнд Монголын ард түмэнд хэрэгтэй л дээ. Үүнийг шийдмээр байгаа юм. Би хэлсэн нь буруу байж болно. Гэхдээ хэлэхээс өөр аргагүй учраас хэлээд байна. Хэлэх ёстой, эрхтэй учраас яриад байна. Тийм учраас товч яримааргүй байна. Яагаад вэ гэхээр ард түмэн энэ хуулийг чинь уншаагүй учраас бүр гүнзгий тодорхой илэн далангүй яримаар байна. Яагаад вэ гэхээр малчид маань энэ хуулийг ашиглана. Би олон хүн гэмт хэрэгт ороосой, ялтан болоосой гэж хүсэхгүй байна. Бас олон  хүний зүрх сэтгэл нь  хатуураад алдуул мал явж байна хөлдөх үхвэл үхэг, өвс өгөөд хашаандаа авчраад яах вэ гээд тоохгүй яваад яах вэ гэж бодоод байгаа юм. Манай малчид чинь мал хүн хоёроо сонго гэвэл малаа илүү сонгож хайрладаг хүмүүс. Тийм учраас тийм хүмүүсийг гэмт хэрэгтэн юм шиг явах хэрэггүй. Харин хулгайн малтай бол тэмц. Эзэн нь тодорхой, алдуул малыг авсан бол гэдэг нэр томьёо чинь буруу байна. Харин үүн дээрээ Зөрчлийн хуульд оруулаад заавал мэдэгдэх ёстой гээд оруулаад мэдэгдээгүй тохиолдолд  хохирлыг нь төлөх ёстой гэдэг тэр томьёогоор явахгүй бол энд байгаа зүйчлэл санкц нь буруу байна шүү гэж хэлмээр байна. 

М.Энхболд: -Үг хэлж дууслаа. Санал хураалт.

43 гишүүн оролцож, 76.7 хувийн саналаар санал дэмжигдлээ. 
45.Төслийн 4 дүгээр зүйлийн “27.10 дугаар зүйлийн “, захиргааны хэм хэмжээний актыг” гэснийг “тогтоомж” гэж,” гэснийг, мөн зүйлийн “хэсэг, 27.10 дугаар зүйлийн 1 дэх” гэснийг тус тус хасаж, төслийн 3 дугаар зүйлд доор дурдсан агуулгатай заалт нэмэх:

“.../27.10 дугаар зүйлийн 1 дэх хэсэг:

1.Автотээврийн хэрэгслийн жолооч хөдөлгөөний аюулгүй байдлын тухай хууль, түүнд нийцүүлэн гаргасан захиргааны хэм хэмжээний актыг зөрчсөний улмаас хүний эрүүл мэндэд хүндэвтэр хохирол учруулсан, эсхүл согтуурсан, мансуурсан үедээ автотээврийн хэрэгсэл жолоодож хүний эрүүл мэндэд хөнгөн хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.” санал гаргасан ажлын хэсэг. Санал хураалт. 

43 гишүүн оролцож, 76.7 хувийн саналаар санал дэмжигдлээ. 
46.Төслийн 4 дүгээр зүйлийн “17.1 дүгээр зүйлийн 1 дэх хэсгийн “долоо хоногоос таван жил хүртэл хугацаагаар зорчих эрхийг хязгаарлах, эсхүл долоо хоногоос таван жил хүртэл хугацаагаар хорих ял шийтгэнэ” гэснийг “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, зургаан сараас таван жил хүртэл хугацаагаар зорчих эрхийг хязгаарлах, эсхүл зургаан сараас таван жил хүртэл хугацаагаар хорих ял шийтгэнэ.” гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../17.1 дүгээр зүйлийн 1 дэх хэсэг:
1.Бусдын эд хөрөнгийг хүч хэрэглэхгүйгээр, нууцаар, хууль бусаар авсны улмаас бага хэмжээнээс дээш хохирол учруулсан бол хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, зургаан сараас таван жил хүртэл хугацаагаар зорчих эрхийг хязгаарлах, эсхүл зургаан сараас таван жил хүртэл хугацаагаар хорих ял шийтгэнэ.” санал гаргасан ажлын хэсэг. Санал хураалт. Асуулт байхгүй Баасанхүү гишүүнээ, үг хэлж болно. Үг хэлэхээр чинь хариулах хүн байхгүй шүү дээ.

43 гишүүн оролцож, 76.1 хувийн саналаар санал дэмжигдлээ. 
47.Төслийн 4 дүгээр зүйлийн “17.4 дүгээр зүйлийн 1 дэх хэсгийн “дөрвөн зуун тавин нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл нэг сараас гурван жил хүртэл хугацаагаар зорчих эрхийг хязгаарлах, эсхүл нэг сараас гурван жил хүртэл хугацаагаар хорих ял шийтгэнэ” гэснийг “хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ” гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../17.4 дүгээр зүйлийн 1 дэх хэсэг:

1.Бусдын итгэмжлэн хариуцуулсан эд хөрөнгө, эд хөрөнгийн эрхийг завшсаны улмаас бага хэмжээнээс дээш хохирол учруулсан бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.” санал гаргасан ажлын хэсэг. Баасанхүү гишүүн үг хэлье.

О.Баасанхүү: -17.1, 17.4 гээд заалтыг харьцуулаад та нар хар даа. 17.1 бусдын эд хөрөнгийг хүч хэрэглэхгүйгээр нууцаар гэж байгаа юм өөрт нь мэдэгдэхгүйгээр хууль бусаар гэж байгаа юм. Хууль зөрчиж авах гээд. Миний инээд хүрээд байх юм. Нууцаар авахаар хулгай баймаар юм, хууль бусаар авахаар завших болчихмоор юм, хүч хэрэглэхгүй гэхээр нөгөө хүн мэдсээр байтал авч байгаа юм шиг арга заль хэрэглэсэн юм шиг. Гэтэл 17 дээр завших гээд заалт ороод ирж байгаа юм. Энэ ярьж байгаа дээр бусдын итгэмжлэн хариуцуулсан эд хөрөнгө, эд хөрөнгийн эрхийг завшсаны улмаас гэж байгаа юм. 17.1 энэ хоёр юугаараа ялгаа байна вэ бараг адилхан байхгүй юу. Тэгээд дээд талынх орчуулга дээр тэгж буусан байх. Би ойлгож байна. Англи юм дээр хууль зөрчөөгүй байх, хүч хэрэглээгүй байх гээд иймэрхүү юм байгаа. Манай Монголын нэр томьёогоор танхай гэдэг чинь нэг үг хэлээд танхай нь ийм үйлдэлтэй гээд, завших гэж нэг үг хэлээд завших бол ийм гээд байж байгаа юм л даа. 
Тэгэхээр та нар хар л даа хүч хэрэглэхгүй байх ёстой, хүч хэрэглэсэн бол өөр зүйлчлэл рүү явна. Нууцаар байх ёстой, ил байж болохгүй. Мэдэж байсан шүү дээ гэж хэлэхэд дуусна. Эсвэл хууль бус байх ёстой тэгээд хамгийн гол нь хохирол нь маш жаахан байх ёстой. Их хохирол учирвал өөр болчих гээд байгаа юм уу хаашаа юм бэ. Тэгээд үүн дээр бүр өөр болоод байна. Бусдын итгэмжлэн хариуцуулсан эд хөрөнгийг завших гээд өмнөх өгүүлбэр хойд өгүүлбэрээ үгүйсгэвэл тэр өгүүлбэр бүхэлдээ утгагүй гэж үг байдаг юм. Таныг эрэгтэй юм уу, эмэгтэй юм уу гээд хэлчих юм бол та хүн биш болчих байхгүй юу. Нэг хүйс дээрээ зогс. Яг түүн шиг та нарын яриад байгаа юм чинь бусдад ял өгөх гэж байгаа бол зүйл анги нь тодорхой үйлдлээрээ зүйл ангиа тодорхойлдог болохоос зүйл анги нь үйлдлийг тодорхойлдоггүй юм. Хулгай гээд ганц үг хэлэхэд бусдад мэдэгдэхгүйгээр авна уу, хаалга үүдийг нь эвдэж авна уу, эсвэл онц ихээр авна уу хулгай гээд нэг л юм байж байгаа. 
Түүн шиг байгаа юмыг өнөөдөр та нар оруулж байгаа юмаа түрүүнээс хойш нэг юм хэлээд байх юм. Өмнө нь зүйлчлэл нь аймар байсан юм. Хорих байсан юм би одоо торгох болгоод байгаа гээд байх юм. Хорих ч ёсгүй, торгох ч ёсгүй байж байгаа юм. Жаахан багасгаснаа олон нийтэд бид Эрүүгийн хуулийг зөөлчилсөн гэж ярих гээд байх юм. Монгол Улсын хууль дээр ялангуяа Эрүүгийн хуульд эрүүгийн хуулиар хориглосон заалтыг зөрчсөн бол гэмт хэрэг. Тэр заалтаас өөр заалтыг зөрчвөл өөр зүйлчлэл өөр хууль бус үйлдэл болоод явна. Гэмт  хэрэг биш. Тэгэхээр хуулиар хориглосон заалтыг зөрчихгүй байх ёстой хуульд тодорхой тусгах ёстой. Энэ юмыг өнөөдөр оруулах ёстой байтал орчуулгаар сонин юм оруулж ирээд үүнийгээ ямар зүйлчлэлээ олж байгаа юм бол бусдын эд хөрөнгийг хүч хэрэглэхгүй байх ёстой. Тэгэхээр хаалгыг нь эвдэх нь хүч хэрэглэсэн гэх үү, үгүй юу. Өөрт нь хүч хэрэглээгүй юм уу, бусдын эд хөрөнгөд хүч хэрэглэнэ гэж юу байдаг юм бэ? Эд хөрөнгөд хүч хэрэглэх гэж юу байдаг юм бэ? Ойлгомжгүй тийм байгаа биз. Нууцаар хууль бусаар гээд байгаа юм. Илээр байж болохгүй, хууль бус юм чинь ил л байна шүү дээ. Хүч хэрэглээгүй ч гэсэн энэ үйлдэл нь ил байж байгаа шууд болон шууд бус санаатай. Шууд санаатай аливаа үйлдэл ил байдаг. Та нарын хийгээд байгаа зүйлчлэл чинь шууд санаатай үйлдэл юм шиг байгаа юм. Тэгэхдээ хүч хэрэглэх ёсгүй, нууц байх ёстой. Тэгээд хамгийн гол нь хууль бусаар авах ёстой, хуулийн дагуу авч болохгүй. Тийм байж болохгүй. Завших гэдэг хэргийг. 
М.Энхболд: -Үг хэлж дууслаа. Санал хураалт.

44 гишүүн оролцож, 75.0 хувийн саналаар санал дэмжигдлээ. 
48.Төслийн 4 дүгээр зүйлийн “27.7 дугаар зүйлийн 1 дэх хэсгийн “нэг сараас нэг жил хүртэл хугацаагаар хорих ял шийтгэнэ.” гэснийг “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ." гэж,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../27.7 дугаар зүйлийн 1 дэх хэсэг:

1.Хүндэтгэн үзэх шалтгаангүйгээр зөвшөөрөлгүй арилжааны нислэг үйлдсэн, заасан маршрутыг зөрчиж ниссэн, агаарын зам, буух газрыг дур мэдэн өөрчилсөн бол тодорхой төрлийн үйл ажиллагаа явуулах эрхийг нэг жил хүртэл хугацаагаар хасаж хоёр мянга долоон зуун нэгжээс арван мянган нэгжтэй тэнцэх хэмжээний төгрөгөөр торгох, эсхүл зургаан сараас  хоёр жил хүртэл хугацаагаар зорчих эрхийг хязгаарлах, эсхүл зургаан сараас  хоёр жил хүртэл хугацаагаар хорих ял шийтгэнэ.”  санал гаргасан ажлын хэсэг. Санал хураалт. 

44 гишүүн оролцож, 81.8 хувийн саналаар санал дэмжигдлээ.
49.Төслийн 4 дүгээр зүйлийн “22.12 дугаар зүйлийн 1 дэх хэсэг,” гэснийг хасаж, төслийн 3 дугаар зүйлд доор дурдсан агуулгатай заалт нэмэх:

“.../22.12 дугаар зүйлийн 1 дэх хэсэг:
1.Хуулийн этгээдийн удирдах, гүйцэтгэх албан тушаалтан хувьдаа, бусдад давуу байдал тогтоох, ашиг хонжоо олох зорилгоор хууль, түүнд нийцүүлэн гаргасан захиргааны хэм хэмжээний акт, хэлцэл, дүрмээс олгогдсон албан тушаалын эрх мэдлээ урвуулан ашигласны улмаас үлэмж хэмжээний хохирол учруулсан бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.” санал гаргасан ажлын хэсэг. Баасанхүү  гишүүн үг хэлнэ.

О.Баасанхүү: -Уучлаарай ярихаас өөр алга. Та бүгдэд хамаатай учраас хуулийн этгээд гэдэг чинь бүх байгууллага орно хувийн компани ч орно шүү дээ. Тэгэхээр гүйцэтгэх албан тушаалтан хувьдаа хувийн компанийн захирал болон эзэн хувьдаа ашиг олох зорилгоор давуу байдал тогтоох гэж гараад байгаа юм л даа. Тэгэхээр үүнийг хуучин хуулиар төрийн болон төрийн бус байгууллагын удирдах албан тушаалтан болон гүйцэтгэх ажилтнууд гэдэг нэр томьёотой явж байсан санагдаад байна л даа. Төрийн бус байгууллага гэж тодорхой санаж байна. Одоо хуулийн этгээд гэдэг ерөнхийгөөр орж байгаа нь зөв үү? Тэгэхээр компанийн тухай хуулиар болон дахиад ярихаар эрүүгийн хариуцлага болоод явдаг. Нэг захирлыг авангуутаа нөгөө захирал энэ чинь манай компаниас цалин өндөр авч гээд хүмүүсийг нь хооронд нь шүүхдүүлэхээс авхуулаад асуудал гарна даа. 

Миний санаж байгаагаар ялангуяа гадны хөрөнгө оруулалттай компани Монголд танд ашигтай лицензийг чинь ашиглая гэж оруулангуутаа тодорхой компанийнхан бие биеэ шоронд хийх гээд гүйгээд байдаг юм. Нарийн харах юм бол иргэний хэрэг байдаг юм. Хувьдаа ашиг олсон байна олон ёстой байсан ашгийг нь маань аваагүй байна, муу ажилласан байна гээд тэдэнд тийм боломж өгөөд яваад байгаа юм шиг байгаад байх юм. Би энэ буруу шүү гэж хэлэх гээд байна. Үүнийг битгий дэмжээч гэдэг саналтай байна. 

М.Энхболд: -Гишүүд үг хэлж дууслаа. Санал хураалт.

42 гишүүн оролцож, 69.0 хувийн саналаар санал дэмжигдлээ. 
50.Төслийн 6 дугаар зүйлийн “1.2 дугаар зүйлийн 5 дахь хэсэг,” гэснийг хасах санал гаргасан ажлын хэсэг. Санал хураалт.

42 гишүүн оролцож, 66.7 хувийн саналаар санал дэмжигдлээ. 
51.Төслийн 6 дугаар зүйлийн “хэсэг, 27.10 дугаар зүйлийн 2.1 дэх заалтыг” гэснийг “хэсгийг” гэж өөрчлөх санал гаргасан ажлын хэсэг. Санал хураалт.

42 гишүүн оролцож, 73.8 хувийн саналаар санал дэмжигдлээ. 
52.Төслийн 4 дүгээр зүйлийн "18.1 дүгээр зүйлийн 1 дэх хэсгийн “гурван сараас хоёр” гэснийг “нэг жилээс таван” гэж, " гэснийг "18.1 дүгээр зүйлийн 1 дэх хэсгийн  "гурван сараас хоёр жил хүртэл хугацаагаар хорих ял шийтгэнэ." гэснийг "дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ." гэж," гэж өөрчлөх санал гаргасан ажлын хэсэг. Санал хураалт.

42 гишүүн оролцож, 73.8 хувийн саналаар санал дэмжигдлээ. Одоо Байнгын хороо дэмжээгүй саналаар санал хураая. 






1.Төслийн 1 дүгээр зүйлийн 6 дахь заалтын "гэрчийг эрүүгийн хариуцлагаас чөлөөлж болно" гэснийг "гэрчийг эрүүгийн хариуцлагаас чөлөөлнө" гэж өөрчлөх санал гаргасан Улсын Их Хурлын гишүүн Оюундарь. Санал хураалт. Байнгын хороо дэмжээгүй дэмжээгүйг.

42 гишүүн оролцож, 56.1 хувийн саналаар санал дэмжигдлээ. 



2.Төслийн 2 дугаар зүйлийн “17.3 дугаар зүйлийн 1 дэх хэсгийн “торгох,” гэсний дараа “эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх,” гэж,” гэснийг, төслийн 4 дүгээр зүйлийн “17.3 дугаар зүйлийн 1 дэх хэсэг,” гэснийг, төслийн 5 дугаар зүйлийн “17.3 дугаар зүйлийн 1 дэх хэсгийн “хууль бусаар” гэснийг,” гэснийг тус тус хасаж, төслийн 3 дугаар зүйлд доор дурдсан агуулгатай өөрчлөн найруулах заалт нэмэх:

“.../17.3 дугаар зүйлийн 1 дэх хэсэг: 
“1.Хуурч, эсхүл баримт бичиг, эд зүйл, цахим хэрэгсэл ашиглаж, зохиомол байдлыг зориудаар бий болгож, үүссэн бэрхшээлийг далимдуулах, бодит байдлыг нуух замаар бусдыг төөрөгдөлд оруулж, эсхүл нэр хүнд, урьдын харилцааны явцад бий болсон итгэлийг урвуулан ашиглаж эзэмшигч, өмчлөгчийн эд хөрөнгө, эд хөрөнгийн эрхийг шилжүүлэн авч бага хэмжээнээс дээш хохирол учруулсан бол дөрвөн зуун тавин нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван жил хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.” санал гаргасан ажлын хэсэг. Санал хураалт. Санал хураачихлаа шүү дээ. 

44 гишүүн оролцож, 38.6 хувийн саналаар санал дэмжигдсэнгүй. Энэ санал эргээд босож байна гэсэн үг шүү. Одоо санал хураачихсан шүү дээ. Дараагийнхыг нь уншъя. Саяын санал чинь эргээд босоод ирлээ шүү дээ. Одоо дэмжигдлээ. 

3.Төслийн 3 дугаар зүйлийн 26 дахь заалтын 18.5, 18.6 дугаар зүйлийг доор дурдсанаар өөрчлөн найруулах, 1 дүгээр зүйлд шилжүүлэх:
“.../18.16, 18.17 дугаар зүйл:
18.16 дугаар зүйл.Барааны тэмдэг эзэмшигч, газар зүйн заалт     
                                      хэрэглэгчийн эрхийг зөрчих
1.Бусдын барааны тэмдэг, эсхүл газар зүйн заалтыг ашиглан хэрэглэгчийг төөрөгдөлд оруулан хуурамч бараа бүтээгдэхүүн үйлдвэрлэсэн, хадгалсан, тээвэрлэсэн, худалдсан, улсын хилээр нэвтрүүлсний улмаас бага хэмжээнээс дээш хохирол учруулсан бол хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл зургаан сараас нэг жил хүртэл хугацаагаар хорих ял шийтгэнэ.
2.Энэ гэмт хэргийг:

 
2.1.байнга тогтвортой үйлдсэн;


2.2.зохион байгуулалттай гэмт бүлэг үйлдсэн бол хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл зургаан сараас гурван сар хүртэл хугацаагаар зорчих эрхийг хязгаарлах, эсхүл зургаан сараас гурван жил хүртэл хугацаагаар хорих ял шийтгэнэ.


18.17 дугаар зүйл.Зохиогчийн эрх болон түүнд хамаарах эрхийг зөрчих
1.Зохиогчийн эрх болон түүнд хамаарах эрхийг зөрчиж бараа бүтээгдэхүүн үйлдвэрлэсэн, худалдсан, түгээсэн, улсын хилээр нэвтрүүлсний улмаас зохиогч, эрх эзэмшигчид их хэмжээний хохирол учруулсан бол дөрвөн зуун тавин нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл нэг сараас нэг жил хүртэл хугацаагаар зорчих эрхийг хязгаарлах ял шийтгэнэ.

2.Энэ гэмт хэргийг:


2.1.байнга тогтвортой үйлдсэн;


2.2.зохион байгуулалттай гэмт бүлэг үйлдсэн бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар зорчих эрхийг хязгаарлах, эсхүл нэг жилээс таван жил хүртэл хугацаагаар хорих ял шийтгэнэ.” санал гаргасан ажлын хэсэг. Баасанхүү гишүүн үг хэлье.



О.Баасанхүү: -Амьдрал дээр монголчууд шашны зарим хүмүүсийг хууран мэхлэх замаар эд хөрөнгийг завших боломжийг нь олгож байгаа л даа. Төр, сүм хийдийн  харилцааны тухай хуулиар үйл ажиллагаа явуулсан, өөрийн байртай байх гээд хатуу юм заадаг. Нөгөөдүүл нь зайлуул хэдэн хүнтэй нийлээд өөрийнхөө мөнгөөрөө хашаа байшин аваад цаад хүний нэр дээр болгоод шашны байгууллагаа бүртгүүлээд авангуут эсвэл гадны хүнийг нь зөвшөөрөлгүй байсан гэж хөөж явуулаад хөрөнгийг нь завшдаг, үгүй бол энэ байдлаараа миний хөрөнгө байсан байна гэж хэлээд нөгөө хүнийг цагдаад барьж өгч тамлан зовоох ажиллагааг 17.3-д хийж өглөө.



Энэ зөвхөн христийн шашинтай ч биш буддын шашин болон бусад бүх шашныхныг та нар доромжиллоо гэж хэлэх гээд байгаа юм. Огт байгаагүй заалтыг орууллаа. Төр, сүм хийдийн харилцааны тухай хууль гэдгээр та  нар Далай ламыг авчирсныхаа төлөө уучлалт гуйж байгаа нэрээр хууль өргөн бариад гацчихсан байгаа. Одоо тэгээд Эрүүгийн хуульд ийм заалт оруулж байгаа учраас би энэ завсарлагааны хувьцаанд бүх шашны төлөөлөгчдийг цуглуулж уулзана. Энэ заалтыг хүчингүй болгуулахын төлөө өлсгөлөн мацаг гээд бүх зүйлийг хийхээс өөр аргагүй байдал боллоо гэж хэлэх гээд байна.



Дээрээс нь өнөөдөр та нар 17.3-аараа хамгийн ноцтой зүйлийг хийв гэвэл сүсэг бишрэлийг далимдуулах гэдэг нэр томьёо ороод байгаа юм. Далимдуулах гэж юу гэсэн үг юм бэ? Энэ нэр томьёо чинь өөрөө шууд утгаараа аваад үзвэл цаад хүнийг өөрийнхөө адил итгэл үнэмшилтэй хүнтэй холбоотойгоор ямар нэгэн үйл ажиллагаа явуулж болохгүй гэдгийг заагаад өгсөн байгаа байхгүй юу. Ийм зүйл хасах санал нь дэмжигдсэн байсныг энэ ирц унасан байдлаараа далимдуулж та нар оруулж ирлээ. Ямар төрд үйлчлэх гээд байна вэ, ямар төр бий болгох гээд байна вэ? Ямар зорилгоор энэ яваад байна вэ? 


Монгол Улсын Ерөнхийлөгч Найрамдлын одонгоор Гантуяа гэдэг нэртэй Солонгос хүнийг шагная гээд шагналыг нь өгөх гэсэн чинь манай Гадаад хэргийн харьяатын алба хөөгөөд явуулчихсан байсан шүү дээ. Нөгөө хүн нь Иргэний харьяат шилжилт хөдөлгөөний газарт гомдол өгөөд энэ хүн шашны зориулалтаар ажиллаагүй гэдэг нэрээр тэгээд хөрөнгө нь завшсан тохиолдол байна. Одоо Баянхонгорт байж байна. Баянхонгорт хөрөнгөө аваачаад Баянхонгорын хүн байна уу, та сайн судал тэр дээр маш тодорхой байгаа. Очоод шашны байгууллага гэж  хэлж байрыг нь өгөнгүүтээ миний байр гэж  хэлээд залилангийн хэргээр хөрөнгө нь завшсан тохиолдол байж байна. Ингэж ядарсан хүмүүсийг залилах, мэхлэх, авах тэр аргыг нь хуулиар нээж өгсөнд би харамсаж байна.



Хоёрдугаарт, одоогийн дэмжих гээд байгаа санал ч гэсэн буруу. Өөрөөр хэлбэл, бусдын барааны тэмдэг, газар зүйн заалтыг ашиглан хэрэглэгчийг төөрөгдөлд оруулан ч гэх шиг зүгээр ойролцоо нэртэй бараа бүтээгдэхүүн үйлдвэрлэх юм бол шоронд орох нь л дээ. Адидас гэдгийг адибас гээд бичихээр шоронд ордоггүй юм байна лээ. Монголчууд бие биеэ ингэх ямар  хэрэгтэй юм бэ. Хасъя гээд ороод ирсэн юмыг хасаад л явуул л даа. Би горимын санал оруулмаар байна Их Хурлын даргаа. Чуулганаа завсарлуулаач нэгдүгээрт хуулийн хугацаа дууслаа. Хоёрдугаарт ирцтэй болж хуралдмаар байна. Ирцтэй болж байж явмаар байна даргаа. Тэгэхгүй бол хууль зүйн сайд нь хүртэл унасан саналуудаа оруулж ирэхийн тулд сая арваад хүний кноп дарж байснаа гараад явчих гээд байна шүү дээ. Та байна уу? За ашгүй энд сууж байгаад явчихлаа гэж бодчихсон кнопоо дараарай. Болихоо болилоо шүү. Та тэнд байхдаа арваад кноп дарсан шүү дээ. Больчих л доо, битгий кноп дар л даа тэгэх үү, та дарсан арваад гэж би багцаалж хэлж байна. Хэчнээн заалт дээр  хүний кноп дарж байгаагаа мэдэж байгаа биз дээ. Ийм л байна. Тийм учраас би юу гэж хэлэх гэж байгаа вэ гэхээр үүнийгээ горимын санал гаргаж байна. 



М.Энхболд: -Үг хэлж дууслаа. Санал хураалт. Санал хурааж байна Баасанхүү гишүүн.



50 гишүүн оролцож, 12.0 хувийн саналаар дэмжигдсэнгүй. Энэ санал эргэж босож байна. Байнгын хорооны санал дэмжигдсэнгүй. 

4.Эрүүгийн хуулийн 18.10 дугаар зүйл /Зориуд, зохиомлоор дампуурах/-ийн 1 дэх хэсгийн ", эсхүл нэг сараас зургаан сараас нэг жил хүртэл хугацаагаар хорих" гэснийг хасах. Санал гаргасан Улсын Их Хурлын гишүүн Ганбаатар. Санал хураалт. 

50 гишүүн оролцож, 54.0 хувийн саналаар санал дэмжигдлээ. 
5.Эрүүгийн хуулийн 20.12 дугаар зүйл /Эрүүл ахуйн шаардлага хангаагүй хүнсний бүтээгдэхүүн худалдах, түгээх/-ийн 1 дэх хэсгийн ", эсхүл нэг жилээс таван жил хүртэл хугацаагаар хорих" гэснийг хасах. Санал гаргасан Ганбаатар гишүүн. Санал хураалт.
6.Төслийн 1 дүгээр зүйлийн 11 дэх заалтын доор дурдсан агуулгатай 5 дахь хэсгийг хасах:

"5.Төрийн байгууллагад эрүүгийн хариуцлага хүлээлгэхгүй.” түүний санал дэмжигдээгүй шүү. Санал гаргасан Улсын Их Хурлын гишүүн Раднаасэд. Энэ 6 дугаар санал дээр үү? Раднаасэд гишүүн үг хэлье. Түрүүний 5 дугаар санал дэмжигдээгүй шүү.

Ш.Раднаасэд: -Үндсэн хуулиар төрийн үйл ажиллагааны үндсэн зарчим хууль дээдлэх. Төрийн байгууллага албан тушаалтны үйл ажиллагаа бүгд хуульд нийцэж хуулийн дагуу явагдах ёстой. Хэрвээ түүнийгээ зөрчих юм бол тэр албан тушаалтан өөрөө хариуцлагаа хүлээгээд явдаг. Тэр хүний буруутай үйл ажиллагаанаас учруулсан хохирлыг төр хариуцаад явдаг ийм л үндсэн зарчим өнөөдөр явж байгаа. Төрийн байгууллагад эрүүгийн хариуцлага хүлээлгэхгүй гээд ийм шинэ юм оруулаад ирэх юм. Байнгын хороон дээр би үүнийг зөндөө хэлсэн. Болиулчих. Сангийн яамыг шүүх татан буулгачихвал яах юм бэ, сангийн яам хэзээ ч татвар төлөх гэж оршдоггүй юм. Татвараас зугтсан хэргээр татан буулгавал яах юм бэ гэдэг хүнд үл ойлгогдох хаана ч байхгүй тайлбар яриад суугаад байна. Энэ чинь их газрын системтэй улс. Байгууллага албан тушаалтны үйл ажиллагаа хуульд нийцсэн байх ёстой. Энэ хүрээнд бүх үйл ажиллагаа явна. Төрийн байгууллага өрсөлдөөнийг хязгаарлах гэж ажиллах ёсгүй. Төрийн байгууллага татвар төлөх гэж орших ёсгүй. Нийтийн иргэдийн эрх ашиг, сайн сайхны төлөө төрийн хуулийг хэрэгжүүлж ажилладаг газар. Үүн дээр эрүүгийн хэргийн субъект болгож ойлгоод үүнийгээ субъект болгохгүй гэж ингэж ялгаж оруулж ирж байгааг ойлгох хэрэгтэй. Энэ хасъя гэсэн саналыг дэмжиж өгөөч гэж гишүүддээ хэлмээр байна. 



М.Энхболд: -Санал хураалт.



46 гишүүн оролцож, 17.4 хувь энэ санал дэмжигдсэнгүй. Энэ санал босож байна гэсэн үг. 
7.Төслийн 3 дугаар зүйлийн 19 дэх заалтад заасан аль саналтай холбогдуулж одоо санал хураасан шүү дээ.  

Төслийн 3 дугаар зүйлийн 19 дэх заалтад заасан 15.1 дүгээр зүйл  /Эмнэлгийн тусламж үзүүлэхгүй байх/-ийн 1 дэх хэсгийн "хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, " гэснийг "дөрвөн зуун тавин нэгжээс хоёр мянга долоон зуун нэгжтэй тэнцэх хэмжээний төгрөгөөр торгох," гэж,  2 дахь хэсгийн "хоёр мянга долоон зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох," гэснийг "хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох," гэж, 3 дахь хэсгийн "таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох," гэснийг "таван мянга дөрвөн зуун нэгжээс арван дөрвөн мянган нэгжтэй тэнцэх хэмжээний төгрөгөөр торгох," гэж тус тус өөрчилж торгуулийн ялын хэмжээг багасгах. Санал гаргасан: Улсын Их Хурлын гишүүн Билэгт, Оюундарь. Билэгт, Оюундарь, Нямбаатар, Баасанхүү, Сарангэрэл гишүүн. Билэгт гишүүн.

М.Билэгт: -Энд юу гэж байгаа вэ гэхээр эмнэлгийн мэргэжилтэн, эмнэлгийн тусламж үйлчилгээ үзүүлэх үүргээ хүндэтгэн үзэх шалтгаангүйгээр биелүүлээгүй бол эрүүл мэндэд нь хүндэвтэр хохирол учирсан бол гээд үүн дээр бусад торгууль ял нь байгаа. Эрхийг нь нэг жилээр хасна, торгоно, тэгээд зорчих эрхийг нь хязгаарлана энэ бүгд байгаа. Харин хорих ялыг нь зөвхөн хасаад өгөөч гэж байгаа юм. Ер нь бол хуулиар далайлгаж эмч, сувилагч нарыг өвчтөнийхөө төлөө 100 хувь, 200 хувь хүчээ дайчлах гэхээр эсрэгээрээ тэдний хүний амь насыг аврах гэж тэмцэж байгаа сэтгэл зориг нь мохно шүү дээ гэдгийг ойлгомоор байна. Хэн ялд унахыг бодох юм бэ. Тэгвэл хэн ч мэс засалч болохыг хүсэхгүй. Нарийн мэргэжил эзэмшихийн тулд 15 жил сурч байж энд ирдэг. Тэгэхээр залуучууд маань эмч болохыг хүсэхгүй, сувилагч болохыг хүсэхгүй. Тэгэхээр ямар ч эмч сувилагч өвчтөнөө хүндрүүлэх сэтгэлээр ханддаггүй гэдгийг ойлгоод эндээс хорих ялыг нь зөвхөн хасаж байгаа юм. Та бүхэн энэ босгоод өгөөч кнопоо дарахгүйгээр гэж гуйх гэж байна. 



М.Энхболд: -Оюундарь гишүүн.



Н.Оюундарь: -Үндсэндээ Билэгт гишүүнтэй адилхан саналыг хэлнэ л дээ. 2002 оны Эрүүгийн хуульд энэ санкц нь өндөр байсан юм. Хэрвээ хүндэвтэр гэмтэл учруулбал 10-14 сая төгрөгийн торгууль төлнө, 3-6 сар хоригдоно гэсэн тийм ялтай байсан. 2015 онд энэ санкц нь өөрөө ялын бодлого нь маш өндөр байсан. Тухайлбал, бас 10 сая хүртэл төгрөгөөр торгоно. Хэдийгээрээ 2017 оны хуулийн төсөлд харьцангуй багасгасан боловч өнөөдөр энэ нөхцөл байдал эмч эмнэлгийн ажилтнууд 400-700 мянган төгрөгийн цалин авч байгаа. 400-700 мянган төгрөгийн цалин авч байгаа эмч эмнэлгийн ажилтнуудын торгох хэмжээг нь хамгийн багадаа 2 сая 700-аас 5 сая 400 хүртэл торгоно гэсэн тийм санкц орж ирж байгаа. Эсвэл хорих ялыг нь 1-6 сараар хорино эсвэл 1-6 сар зорчих эрхийг нь хязгаарлана гэсэн ийм санкц орж ирж байгаа. Энэ нь өөрөө хэрхэвч зөвшөөрч болохгүй ийм юм байна. Яагаад тэгж байна вэ гэхээр 2014 оны 12 дугаар сарын 05-нд Хууль зүйн сайд, Эрүүл мэндийн сайд хоёрын хамтарсан тушаалаар гэмтлийн зэргийг тогтоосон байгаа. Гэмтлийн зэргийг тогтоохдоо хүндэвтэр гэдэгт нь ямар өвчлөл, гэмтэл орох вэ гэдгийг нь гаргаад ирсэн. Магадгүй ямар ч тохиолдолд эмч нар болон эмнэлгийн ажилтнууд хүнийг санаатайгаар хохирооё, эрүүл мэндэд нь хохирол учруулъя гэсэн тийм сэдэл байхгүй. 



Гагцхүү хүний алтан амийг аврах гэж байгаад гарт нь ямар нэгэн гэмтэл учруулдаг ч юм уу, ямар нэгэн гэмтэл учруулж байгаа тохиолдолд үүнийг хүртэл хэрэглэхээр болоод байгаа юм. Амийг нь авраад өөр нэг хүндэвтэр гэмтэл учруулах санаандгүй тохиолдлоор байж болно амьдрал баян юм чинь. Ингэж байгаа тохиолдолд эмч эмнэлгийн ажилтнуудыг маш өндрөөр торгоод, олон сар  хугацаагаар шоронд хийгээд байвал болохгүй нь. Бүгдээрээ эрхийг нь хасах, торгох, зорчих эрхийг нь хязгаарлах болон хохир ялуудыг нь арай бага болгож өгье. Ялангуяа хүндэвтэр гэмтэл дээр Эрүүл мэндийн яамны өөрийнх нь оруулсан саналаар хамгийн бага саналыг нь 450 мянгаас 2 сая 700 мянгаар торгодог болон зорчих эрхийг нь тэр хэмжээгээр нэг сараас 6 сар гэсэн багасгая гэсэн үг. Энэ маань өөрөө төслийн 7, 8, 9 дүгээр саналд бас адилхан хамаарагдана. Ерөөсөө бүгдээрээ л эмнэлгийн ажилтнуудтай холбоотой торгуулийн санкц зорчих эрхийг хязгаарлах асуудал байгаа юм. Тэгээд хорих асуудлыг нь зохих хэмжээнд нь багасгая гэсэн саналыг багадаа хүндэвтэр тохиолдолд 450 мянгаас 2 сая 700 мянга, зорчих эрхийг нь тэр хэмжээгээр нэг сараас 6 сар гэж хязгаарлая, хорих эрхийг нь 1-6 сар болгоё гэдэг эхний заалт дээр.



Хоёр дахь заалт дээр гэхэд эсрэгээрээ эрх хасахыг нь 1 жил хүртэл болгоё, зорчих эрхийг нь хязгаарлахыг 1 сараас 3 жил болгоё, хорих эрхийг нь 1 сараас 3 жил болгоё. Амь насанд нь шууд гэмтэл учруулсан амь насыг нь хохироосон тохиолдолд тэр эрх  хасах асуудлуудыг нь хэвээр нь үлдээж болж байна. Үүн дээр бүгдээрээ ухаалгаар хандаж эмч эмнэлгийнхээ ажилтнуудыг хамгаалах тал дээр ажиллана гэж гишүүддээ уриалж байна.



М.Энхболд: -Баасанхүү гишүүн үгээ хэлье.



О.Баасанхүү: -Баярлалаа. Өмнөх парламентын үед эмнэлгийн ажилчдыг 8 жилээр ял өгөх гэж байна энэ аюултай байна гээд жагссан юм. Тэр үед Хууль зүйн яам болон тухайн үеийн хууль хүчний байгууллагынхан харин ч аймар байсныг нь хөнгөлсөн гээд сүүлдээ эмч нар толгой нь эргээд нээрээ тэр нь гайгүй юм болов уу гээд бодсон юм. Одоо механикаар хэдэн таны 8 байсныг чинь 1 болголоо шүү. 10 байсныг чинь 2 сая болголоо шүү гэдэг юм уу ингэж явахаар жаахан зарчмын хувьд таарч байгаа эсэх нь ойлгомжгүй байна л даа. Яагаад би ойлгомжгүй байна гэдэг утгаар хэлж байгаа вэ гэхээр хуулийг доороос нь хайчлангуут дээд тал нь зөв болчихдог юм биш. Утгаар нь явах ёстой юм л даа. Түрүүн болгоомжгүй гэдэг үгийг хас, санаатай юу, санамсаргүй юу гэдгээ оруул гээд яриад байдаг санаа чинь ерөөсөө энэ. Эмч нар ихэвчлэн хүний амь хохироодог. Эмчлэх ёстой эм тариа хэрэглэсэн үү гээд эмнэлгийн үзлэгээр оронгуут буруу эмчилгээ хийсэн гээд дүгнэлт гарчихдаг. Дүгнэлт гарахаар буруу юмыг хийсэн байна шүү дээ гэдэг асуудал яригдана. Энэ чинь санамсаргүй хийсэн үйлдэл юм уу, болгоомжгүй хийсэн үйлдэл юм уу, нөгөө хүн болгоомжтойгоор буюу зөв байх гэж бодож хийгээд эмчилгээ нь буруу байж байгаад тэр хүн ийм болоод байгаа юм. Тэгэхээр концепциор нь ингэж явъя гэж яриад байсан юм.



Хоёрдугаарт, кноп дарахгүй бол босно шүү дээ. Тэртээ тэргүй ирц байхгүй юм чинь эндээс гишүүдээс гуйгаад хэрэггүй. Тэртээ тэргүй кноп дарахгүй бол босно. Хүмүүсийн кноп дарахаа боль гээд надтай хамт нэгдээд ядаж энэ заалтаа дэмжээч. Тэгэх юм бол кнопоо дарахаа больчихвол энэ заалт чинь босоод дэмжээгүй санал дэмжигдээгүй гэдэг юм уу тэгээд явна. Өөрөөр хэлбэл, хүн байхгүй юм чинь дэмжээгүй гэсэн үг байхгүй юу. Дэмжээгүй саналыг дэмжээгүй гэхээр босно. Нэг удаа шударга байвал ядаж энэ заалт чинь босох юм байна. Түрүүн миний яриад байдаг шашны байгууллага, компаниуд маш олон юм дээр өнөөдөр аймшигтайгаар юм хийгдлээ дээ. 


Нямбаатар битгий хүний өмнөөс кноп дар гээд Хаянхярваа гишүүн рүү дохиод бай л даа. Хуульч хүн шударга байвал юм шударга байдаг юм. Бидэнд сонсогдоод байна. Микрофонгүй ч гэсэн их юм сонсогддог байхгүй юу. Тийм учраас үнэн үг хэлсэн хүнд хүн өшөөтэй, үхэр унасан хүнд нохойтой өшөөтэй гэж та нар надад дургүйцэж уурлаж байгааг ойлгож байна. Гэхдээ одоо хаврын чуулганы завсарлагаар та нар ард түмэндээ очиж уулзах байх. Би ч гэсэн та нарын араас явна. Ярина. Бүгдтэй чинь Дарханд очиж  намайг яаж дээрэлхэж кноп битгий дар гэж хэлсний төлөө дарамталж шахаж хүнд байдалд оруулдгийг олон нийтэд хэлж ярья. Та нарын уулзалтад чинь хамт оролцъё. Тэгээд ард түмнээсээ асууя. Энэ зөв юм уу, үгүй юу гээд ингээд бүгдээрээ нэг нам шиг ажиллая. Монгол ардын хувьсгалт нам, Ардын нам чинь бараг нэг нам гэж яриад байгаа шүү дээ. Нэг нам шиг явцгаая, та нараа чанаржуулахгүй бол энэ төр чинь чанаргүй, төр чанаргүй бол цаашаа ард түмэн бид нарыг үнэлэхээ болиод байна шүү дээ. Ийм учраас би энэ зүйл дээр санаа зоволтгүй босох юм байна хэрвээ шударга байвал хүний өмнөөс кноп дарвал балрах гээд байна л даа. Кноп дарахгүй явъя гэдэг уриалга хэлмээр байна. 



М.Энхболд: -Сарангэрэл гишүүн үг хэлье.



Д.Сарангэрэл: -Билэгт гишүүн, Оюундарь нарын гишүүнийхээ гаргасан саналыг бүрэн дүүрэн дэмжиж байна. Эмч хүний буруутай үйлдлээс иргэн хүний амь нас, эрүүл мэнд хохирвол хариуцлага хүлээнэ. Хүлээсээр ч ирсэн. Ер нь  хариуцлага хүлээхгүй гэж байгаа эмч эрүүл мэндийн салбарын ажилтан нэг ч гүй. Гагцхүү энэ хариуцлага нь олон улсын жишигт нийцсэн байх учиртай гэдэг асуудал яригдаад байгаа юм. Эмч мэргэжилтнүүдийн үйлдлийг олон улсын төвшин гэм буруутайн болгоомжгүйн үйлдэл гэж үзэж хэрвээ эмчийн буруутай үйлдлээс иргэн хүний эрүүл мэнд, амь нас хохирвол дээд тал нь 4 жилийн хорих ял өгдөг ийм хуультай. Хатуу хуультай гэгддэг Хятад, Орост ч ийм байна. Би дахин хэлье. Бид 5 жил хорихоор хуулийнхаа төсөлд оруулжээ. Таван жил гэдэг бол хүний амь насыг санаатай бүрэлгэсэн этгээдэд өгдөг ялыг бид нар эмч нартай өгөхөөр болоод байгаа юм. Тийм болохоор ядаж 4 жил хүртэл болгох ёстой. Таван жил болчих юм бол тэнсэх ямар ч боломжгүй болно. Манай хуулийнхан үүнийг  хараасай гэж бодож байгаа юм.  



Эмч нарын буруутай үйлдлээс иргэн хүний эрүүл мэнд, амь  насанд хохирол учрах юм бол хохирлын хэмжээгээр эмчлэх эрхийг нь  хасах, торгууль хүлээлгэх улмаар хорих ялыг хуульд тусгаж өгсөн. Үүний хэмжээ дээр гишүүд саналаа хэлээд байгаа юм. Үүнийг манай ажлын хэсгийнхэн заавал харж үзэх ёстой гэж бодож байгаа юм. Би сая олон улсын жишиг ярилаа. 



Хоёрдугаарт, өнөөдөр улсын хэмжээнд 45000 эмч байгаа. Нийгмийн эрүүл мэндийн хүрээлэнгээс гаргасан судалгаагаар жилд 15000 хүн эмнэлэгт нас бардаг. 3 жилийн хугацаанд бид нар энэ байдлаараа байвал 45000 эмчээ ямар нэгэн байдлаар торгосон, эрхийг нь хасчихсан, шоронд хийчихсэн байх нь. 3 жилийн дараа Монгол Улс эмчгүй болох ийм нөхцөл байдал үүсэхээр хуулийн төсөл яваад байна. Энэ нь ямар утгатай юм бэ, ерөөсөө бид нар монголчуудаа гадагшаа явж эмчлүүл, Солонгос руу яв гэж уриалаад байгаа юм уу, ямар санаа энд яваад байгаа юм бэ. Тийм болохоор эмч нартай холбоотой хариуцлагын тогтолцоо дээр уян хатан олон улсын жишгийг барьсан байдлаар ажлын хэсэг хандах ёстой. Ингэхгүй бол хохирогч нь өөрсдөө бид болно. Өвчтөнүүд монголчууд бид өөрсдөө болно. Бид өвдөхөөрөө найз руугаа очдоггүй шүү дээ. Эмнэлэг, эмч рүү очдог. Тангараг өргөсөн эмчдээ итгэдэг найддаг. Тэгээд энэ хүмүүсээ хорих торгох хэмжээгээ өндөр болгоод сууж байгааг буруу гэж үзээд байна. Энэ хувь хүний бодол биш хамгийн гол нь би үндэслэл статистик судалгаа хэллээ, дээр нь олон улсын жишиг. Энэ чиглэлийг та  нар минь харж судалж бодитой  хуулийн заалт оруулаасай гэж хүсэж байна. Ажлын хэсэг миний хэлснийг анхаараарай. Би протоколд үлдээхийг хүсэж байна хэлсэн үгээ. 


М.Энхболд: -Саналаа хураах уу? Санал хураалт.



47 гишүүн оролцож, 14.9 хувийн саналаар энэ санал дэмжигдсэнгүй. Энэ санал эргээд босож байна гэсэн үг. 

8.Төслийн 3 дугаар зүйлийн 19 дэх заалтад заасан 15.1 дүгээр зүйл /Эмнэлгийн тусламж үзүүлэхгүй байх/-ийн 1 дэх хэсгийн ", эсхүл зургаан сараас гурван жил хүртэл хугацаагаар хорих" гэснийг хасах. Санал гаргасан Улсын Их Хурлын гишүүн Билэгт, Оюундарь. Санал хураалт. Үг байна гэж хэлсэн юм уу, чангахан хэлэхгүй бол дуулахгүй байна шүү дээ. 

46 гишүүн оролцож, 26.1 хувийн санал авлаа. Энэ санал дэмжигдсэнгүй. Энэ санал босож байна гэсэн үг. 


9.Төслийн 3 дугаар зүйлийн 19 дэх заалтад заасан 15.1 дүгээ зүйл /Эмнэлгийн тусламж үзүүлэхгүй байх/-ийн 1 дэх хэсгийн хоёр мянга долоон зуун нэгжээс таван мянга дөрвөн зуун нэгжтэй тэнцэх хэмжээний төгрөгөөр торгох, эсхүл зургаан сараас нэг жил хүртэл хугацаагаар зорчих эрхийг хязгаарлах, эсхүл  зургаан сараас нэг жил хүртэл хугацаагаар хорих" гэсэн хэсгийн торгох ялын хэмжээг бууруулж, хорих ялыг хасах.
Санал гаргасан Билэгт, Оюундарь гишүүд. Билэгт гишүүн, дараа нь Баасанхүү гишүүн хоёр гишүүн үг хэлнэ тэгээд саналаа хураана. Билэгт гишүүн.


М.Билэгт: -15.2, 15.1 гээд бичигдсэн байна шүү гэдгийг хэлэх гэж байна. 15.2 шүү. 15.1 нь түрүүн дэмжигдсэн. Хорих ялыг  нь хассан. Одоо бас энэ хорих ялыг нь хасах хэрэгтэй байна. Гурав дээр нь бид нар орхисон байгаа шүү, 15.2 гэсэн үг шүү, ажлын хэсгийнхэн хараарай. Энэ 15.2 шүү. Хорих ялыг нь л хасаж байгаа бусад торгууль бүгд юм нь байгаа. 


М.Энхболд: -Баасанхүү гишүүн, энэ хооронд Байнгын хороо 15.1 үү, 15.2 уу гэдгийг хараад байх. Дээрээ 15.1 байна. Баасанхүү гишүүний микрофоныг өгье. Үгээ хэлж байг. 


О.Баасанхүү: -Баярлалаа. 6 сараас 1 жил хүртэл хугацаагаар хорих гэсэн хэсгийн торгох ялын хэмжээг бууруулж хорих ялыг хасах гээд ойлгомжгүй болоод байна л даа. Миний ойлгож байгаагаар  6 сараас 1 жил хүртэл хугацаагаар хорих гэдгийг хасаж, торгох ялыг хэвээр үлдээх гэж оруулж ирсэн байх найруулгаараа. Миний ойлгож байгаагаар санаачилсан хүмүүс маань 15.1 дээр хорих ял байлгамааргүй байна гэж оруулж байна гэж Билэгт гишүүний үгнээс тэгж ойлголоо. Үүн дээр үг нь байж байгаа юм. Хорих гэсэн хэсгийн гэнгүүт хорих гэдэг чинь үлдээд байна шүү дээ, торгох ялын хэмжээг бууруулаад хорих ялыг нь хасах гээд найруулга дээр анхаараад одоо дэмжье, найруулга дээрээ анхаараасай гэж хүсэж байна. Тэгээд шударга байвал гоё байдаг юм байна гэдгийг дахин сануулъя. 40 хүн миний талд байгаа юм байна шүү уг нь бол. Бусдын өмнөөс кноп дарахгүй байвал өөр байдаг юм байна шүү. Тийм учраас бусдын өмнөөс битгий кноп дар. Тэгвэл энэ чинь босно. Кноп дарахгүй байвал өөр шүү гэж хэлэх гэсэн юм. Энд миний ойлгож байгаагаар 27 хүн байна. 3 нь сая гараад явсан гэхээр 24 байна. Баярлалаа. 



М.Энхболд: -Гишүүд үгээ хэлж дууслаа. 15.1.2 гэж Байнгын хорооны зөвлөхүүд тэгж хэллээ шүү дээ. 15.1.2 байна шүү. Санал хураалт гишүүдээ. 



46 гишүүн оролцож, 15.2 хувийн санал авсан байна. Энэ санал дэмжигдсэнгүй, эргээд босож байна. Зарчмын зөрүүтэй саналаар санал хурааж дууслаа гишүүдээ. Эрүүгийн хуульд нэмэлт, өөрчлөлт оруулах тухай хуулийн төсөл болон Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ.



Сая зарчмын зөрүүтэй санал хурааж байхад маш олон санал гарсныг дараагийн хэлэлцүүлэг дээр анхаарахыг Байнгын хороонд чиглэл болгоё. Дараагийн асуудал. 18 цаг өнгөрсөн одоо 6 асуудал байгаа. Маргааш хуулиар чуулган хаагдах өдөр шүү дээ. Цагаа сунгачих уу? Өнөөдрийн өглөө баталсан хэлэлцэх асуудлаа дуусгаад цагаа сунгая. 

Арав. Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /Улсын Их Хурлын гишүүн О.Баасанхүү 2016.12.01-ний өдөр өргөн мэдүүлсэн, анхны хэлэлцүүлэг/

Төслийн талаархи Төрийн байгуулалтын байнгын  хорооноос гаргасан санал, дүгнэлтийг Улсын Их Хурлын гишүүн Баасанхүү танилцуулна. Санаачлагч танилцуулж болдог юм уу? Хэлэлцэх эсэх дээр санаачлагчийн илтгэлийг тавина, анхны хэлэлцүүлэг дээр Байнгын хорооны санал, дүгнэлтийг санаачлагч уншиж болдог юм уу? Байнгын хорооны илтгэлийг Тогтохсүрэн танилцуулна. Индэрт урьж байна.

Д.Тогтохсүрэн: -Улсын Их Хурлын дарга, эрхэм гишүүд ээ,

Үндэсний их баяр наадмын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Улсын Их Хурлын 2017 оны 02 дугаар сарын 03-ны өдрийн нэгдсэн хуралдаанаар шийдвэрлэж анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 

 Төрийн байгуулалтын байнгын хорооны 2017 оны 02 дугаар сарын 07-ны өдрийн хуралдаанаар дээрх хуулийн төслүүдийн анхны хэлэлцүүлгийг явуулахад дараахь санал, дүгнэлтийг чуулганы нэгдсэн хуралдаанд оруулж байна. 

Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн талаар Улсын Их Хурлын гишүүдээс зарчмын зөрүүтэй санал гараагүй бөгөөд анхны хэлэлцүүлгээр нь батлахыг хуралдаанд оролцсон гишүүд санал нэгтэйгээр дэмжсэн болно. 

Улсын Их Хурлын эрхэм гишүүд ээ, 

Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулсан талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 

М.Энхболд: -Ажлын хэсэг Монголын үндэсний сурын холбооны Ерөнхий нарийн бичгийн дарга Хүрэлбаатар хүрэлцэн ирсэн байна. Байнгын хорооны  дүгнэлтээс асуулттай гишүүн байна уу? Алга байна.  

Байнгын хорооноос хуулийн төслийг анхны хэлэлцүүлгээр нь батлах горимын санал гаргасан байна. Горимын саналыг дэмжиж байна уу гэж санал хураая. Санал хураалт. 

44 гишүүн оролцож, 54.5 хувийн саналаар горимын санал дэмжигдлээ. 

Горимын санал дэмжигдсэн тул Үндэсний их баяр наадмын тухай хуульд нэмэлт, өөрчлөлт оруулах тухай хуулийн төслийг баталъя гэсэн томьёоллоор санал хураалт явуулъя. 

45 гишүүн оролцож, 66.7 хувийн саналаар санал дэмжигдлээ. 

Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг баталъя гэсэн саналын томьёоллоор санал хураалт явуулъя. Дагаж мөрдөх хуулийг нь баталъя. 

45 гишүүн оролцож, 66.7 хувийн саналаар санал дэмжигдлээ. Үүгээр хуулийн төсөл батлагдлаа. Хууль санаачлагч, ажлын хэсэгт баярлалаа. 

Дараагийн асуудалд оръё. 

Арван нэг. Хөдөлмөрийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Дамба-Очир 2016.12.26-ны өдөр өргөн мэдүүлсэн, анхны хэлэлцүүлэг/

Төслийн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Билэгт гишүүн танилцуулна, индэрт урьж байна. Гишүүд анхааралтай бай. 

М.Билэгт: -Улсын Их Хурлын дарга, эрхэм гишүүд ээ,

Монгол Улсын Их Хурлын гишүүн Дамба-Очироос 2016 оны 12 дугаар сарын 26-ны өдөр Улсын Их Хуралд өргөн мэдүүлсэн Хөдөлмөрийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Улсын Их Хурлын 2017 оны 01 дүгээр сарын 12-ны өдрийн нэгдсэн хуралдаанаар хэлэлцэж төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Тус Байнгын хороо 2017 оны 02 дугаар сарын 08-ны өдрийн хуралдаанаараа дээрх хуулийн төслийн анхны хэлэлцүүлгийг явуулж, дараахь санал, дүгнэлтийг Улсын Их Хурлын нэгдсэн хуралдаанд танилцуулж байна. 

Байнгын хорооны хуралдаанаар төслийг хэлэлцэх үед Улсын Их Хурлын гишүүн Билэгт гаргасан зарчмын зөрүүтэй саналаа татсан бөгөөд Улсын Их Хурлын гишүүн Цогзолмаагийн гаргасан зарчмын зөрүүтэй саналын томьёоллоор санал хураалт явуулахад хуралдаанд оролцсон гишүүдийн дийлэнх олонхийн дэмжлэг авсан болно. 

Улсын Их  Хурлын эрхэм гишүүд ээ, 

Хөдөлмөрийн тухай хуульд нэмэлт, өөрчлөлт оруулах тухай хуулийн төслийн  анхны хэлэлцүүлгийг явуулсан талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

М.Энхболд: -Билэгт гишүүнд баярлалаа. Байнгын хорооны санал, дүгнэлтээс асуулттай гишүүн байна уу? Алга байна. 

Байнгын хорооноос гаргасан зарчмын зөрүүтэй саналаар санал хураая.  Нийгмийн бодлого, боловсрол, соёл, шинжлэх ухааны байнгын хороо дэмжсэн санал байна. Би ажлын хэсэг танилцуулъя. Хөдөлмөр, нийгмийн хамгааллын яамны Төрийн нарийн бичгийн дарга Өнөрбаяр, Хөдөлмөр, нийгмийн хамгааллын яамны Хөдөлмөрийн харилцаа, бодлогын хэрэгжилтийг зохицуулах газрын дарга Алимаа нар хүрэлцэн ирсэн байна. 

1.Байнгын хороо дэмжсэн, Төслийн 231.1 дэх хэсгийн “дадлага туршлага” гэсний дараахь “, хувь хүний болон ажил хэргийн зан чанар нь” гэснийг хасах. Санал  гаргасан Улсын Их Хурлын гишүүн Цогзолмаа. Санал хураалт.

46 гишүүн оролцож, 76.1 хувийн саналаар санал дэмжигдлээ. 

2.Төслийн 233.2 дахь хэсгийг доор дурдсанаар өөрчлөн найруулах: 

“233.2.”Цагаар ажиллах” гэсэн ажил олгогчоос тодорхой ажил, үүргийг биечлэн гүйцэтгүүлж, гүйцэтгэсэн ажлын хэмжээ, ажилласан цагт нь тохирсон цалин хөлсийг тухай бүр тооцож ажилтанд олгохыг хэлнэ.” санал гаргасан Улсын Их Хурлын гишүүн Цогзолмаа. Санал хураалт.

47 гишүүн оролцож, 80.9 хувийн саналаар санал дэмжигдлээ. 
         

3.Төслийн 33.3 дахь хэсгийн “хөлсийг” гэсний өмнө “нөхцөл, цалин” гэж нэмэх санал гаргасан Улсын Их Хурлын гишүүн Цогзолмаа. Санал хураалт.

48 гишүүн оролцож, 68.8 хувийн саналаар санал дэмжигдлээ. 

4.Төслийн 49.5 дахь хэсгийг хасах санал гаргасан Улсын Их Хурлын гишүүн Цогзолмаа. Санал хураалт.

48 гишүүн оролцож, 72.9 хувийн саналаар санал дэмжигдлээ. 

5.Төслийн 49.6 дахь хэсгийн “цалингийн” гэсний дараа “нэг цагт ногдох” гэснийг хасах санал гаргасан Улсын Их Хурлын гишүүн Цогзолмаа. Санал хураалт.

49 гишүүн оролцож, 69.4 хувийн саналаар санал дэмжигдлээ. Зармын зөрүүтэй саналаар санал хурааж дууслаа. 

Хөдөлмөрийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлж байна.

Дараагийн асуудал. 

Арван хоёр. “Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх /Улсын Их Хурлын гишүүн Ц.Даваасүрэн нарын 27 гишүүн 2016.12.28-ны өдөр өргөн мэдүүлсэн/

Хууль санаачлагчийн илтгэлийг Улсын Их Хурлын гишүүн Даваасүрэн танилцуулна, индэрт урьж байна.

Ц.Даваасүрэн: -Улсын Их Хурлын дарга, эрхэм гишүүд ээ, 

Монгол Улсын статистикийн хуулийн 12 дугаар зүйлийн 3.2-т Үндэсний статистикийн хороо нь албан ёсны статистикийн үзүүлэлтийг тооцох тооллого судалгаа явуулах талаар ойрын зорилтыг тодорхойлсон хөтөлбөрийг боловсруулж, Улсын Их Хурлаар батлуулахаар заасныг үндэслэн статистикийн салбарыг 2016-2020 онд хөгжүүлэх үндэсний хөтөлбөрийг батлах тухай Улсын Их Хурлын тогтоолын төслийг Улсын Их Хурлын нэр бүхий 27 гишүүн санаачлан боловсруулж, Засгийн газрын санал, дүгнэлтийг авсны үндсэн дээр Улсын Их Хуралд хуулийн төслийг өргөн барилаа. 

Үндэсний статистикийн газар нь Улсын Их Хурлын харьяа байгууллага учраас уг хуулийн төслийг Улсын Их Хурлын гишүүдээр дамжуулж өргөн барьж байгаа юм. Уг хөтөлбөрийн төсөл нь 7 бүлгээс бүрдсэн бөгөөд статистикийн салбарыг хөгжүүлэх 6 зорилго түүнийг хэрэгжүүлэх статистикийн үйл ажиллагааны 25 зорилт, 155 арга хэмжээг хамарсан. Энэхүү хөтөлбөрийн төсөл Статистикийн тухай хуульд заагдсан тооллого, судалгаа явуулах, тодорхой давтамжтайгаар цаашид боловсронгуй болгож сайжруулах, нийгэм эдийн засаг, байгаль орчны хөгжлийг явцад шинээр бий болох статистикийн үзүүлэлтүүд тэдгээрийн арга зүйг боловсруулж мөрдүүлэх, арга хэмжээ олон улсын байгууллагуудын зөвлөмж болгосон нийтлэг стандарт, ангиллуудыг өөрийн улсад бүрэн мөрдүүлэх, шинэ дэвшилтэт технологийг нэвтрүүлэх, боловсон хүчнийг сургах, бэлтгэх шаардлага зэрэг үйл ажиллагааг хамарсан өргөн хүрээтэй хөтөлбөр юм. 

Энэхүү хөтөлбөрийг хэрэгжүүлэхэд 5 жилийн хугацаанд 46.3 тэрбум төгрөг шаардагдах тооцоо гарсан. Үүний 77.4 хувь буюу 35.8 тэрбум төгрөгийг тухайн жил бүрийн улсын төсөвт тусгах замаар  хэрэгжүүлнэ. Харин 22.6 буюу 10.5  тэрбум төгрөгийг олон улсын санхүүгийн байгууллага гадаад эх үүсвэрээр санхүүжүүлэхээр төлөвлөсөн болно. 

Энэхүү хөтөлбөр хэрэгжсэнээр Статистикийн тухай хуулийн 12 дугаар зүйлийн 3.2-д заагдсан статистикийн тооцоо судалгаа явуулах талаар ойрын зорилтыг тодорхойлсон хөтөлбөрийг баталж байх заалт хэрэгжих юм. Өнгөрсөн хугацаанд 2006-2010, 2011-2015 онд хоёр удаагийн хөтөлбөр хэрэгжсэн байгаа. Энэ хөтөлбөр бол гурав дахь удаагийн хөтөлбөр болж хэрэгжинэ. Ингэснээр бид нар НҮБ-ын Статистикийн комиссын чуулганаар гишүүн орнууддаа санал болгосон зөвлөмжүүдийг хэрэгжүүлэх, тэдний тавьж байгаа стандартад үндэсний статистикийн үзүүлэлтүүдээ нэгтгэх, энэ аргачлалд хамруулах эдгээр арга хэмжээнүүд хэрэгжих болно. 

Улсын Их Хурлын эрхэм гишүүд ээ, 

Үндэсний статистикийн салбарыг 2016-2020 онд хөгжүүлэх үндэсний хөтөлбөрийг хэлэлцэн шийдвэрлэж өгнө үү. Баярлалаа. 

М.Энхболд: -Даваасүрэн гишүүнд баярлалаа. Үзэл баримтлалын талаархи Эдийн засгийн байнгын хорооны дүгнэлт гарсан. Дүгнэлтийг Их Хурлын гишүүн Баттөмөр танилцуулна, индэрт урьж байна. 

Б.Баттөмөр: -Улсын Их Хурлын дарга, эрхэм гишүүд ээ,

Улсын Их Хурлын гишүүн Даваасүрэн нарын 28 гишүүн 2016 оны 12 дугаар сарын 27-ны өдөр Улсын Их Хуралд өргөн мэдүүлсэн “Монгол Улсын статистикийн салбарыг 2016-2020 онд хөгжүүлэх үндэсний хөтөлбөр батлах тухай” Улсын Их Хурлын тогтоолын төслийн үзэл баримтлалыг хэлэлцэх асуудлыг Эдийн засгийн байнгын хороо 2017 оны 02 дугаар сарын 07-ны өдрийн  хуралдаанаар хэлэлцлээ. 


Хөтөлбөрийн төсөлд статистикийн үйл ажиллагааны дунд хугацааны зорилтыг тодорхойлж, статистикийн тухай хуульд заагдсан тооллого, судалгаа явуулах, тодорхой давтамжтайгаар цаашид боловсронгуй болгож сайжруулах, нийгэм, эдийн засаг, байгаль орчны хөгжлийн явцад шинээр бий болгох статистикийн үзүүлэлтүүд, тэдгээрийн арга зүйг боловсруулж мөрдүүлэх арга хэмжээ, олон улсын байгууллагаас зөвлөмж болгосон нийтлэг стандарт, ангиллуудыг өөрийн улсад бүрэн мөрдүүлэх, шинэ, дэвшилтэт технологийг нэвтрүүлэх, боловсон хүчнийг сургаж бэлтгэх шаардлага зэрэг үйл ажиллагааны чиглэлийг цогц байдлаар тусгасан байна.

Уг хөтөлбөр батлагдсанаар хэрэглэгчдийн мэдээллийн байнга өөрчлөгдөж байгаа хэрэгцээг бүрэн хангасан, олон улсын жишигт нийцсэн, чанарын өндөр түвшинд хүрсэн нэгдсэн тогтолцоо бүрдэнэ гэж үзсэн байна. 

 
Байнгын хорооны хуралдаанд оролцсон гишүүд санал нэгтэйгээр тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ,


“Монгол Улсын статистикийн салбарыг 2016-2020 онд хөгжүүлэх үндэсний хөтөлбөр батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Tа бүхнээс хүсье.

Анхаарал тавьсанд баярлалаа.

М.Энхболд: -Баттөмөр гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Баасанхүү гишүүнээр тасаллаа. Баасанхүү гишүүн асуултаа асууя. 

О.Баасанхүү: -Би ганцхан юм асуумаар байна мөнгө байгаа юм уу? Хэдэн тэрбум төгрөг гэв? Айхавтар тоо хэлээд хэдэн сая доллар гэв хэлчихлээ. Тэгээд улсын төсөвт өгье гээд байдаг бид нар чинь 580 сая олохгүй манай Ерөнхий сайдаас авхуулаад бүгдээрээ хандив гуйж байгаа шүү дээ. Зарим нэг нь цалингаасаа татгалзъя гээд яриад байгаа ю биш үү. Чухал юм шиг байна л даа. Би харахаар дунд хугацааны юм хийе, дээрээс нь судалгаа явуулъя. Тодорхой давтамжтайгаар хийе гээд Ерөнхийлөгчийн сонгуулийн өмнө төрийн байгууллагаар сайхан судалгаа хийлгээд авъя гэж байгаа утгаар ойлгогдож байгаа юм шиг  надад буугаад байна л даа. Тэртээ тэргүй бид төсвөө баталчихсан. Одоо үүнийгээ харуулаад төсвийн тодотгол хийнэ гэсэн үг үү? 

Яагаад вэ гэхээр энэ хөтөлбөрийг 2016-2020 он хүртэл гэхээр 2017 он өнөөдөр тэгэхээр нэгдүгээрт 2016 биш 2017 оноос гэж явах юм уу, 02 дугаар сарын 07-ны өдрийн хуралдаанаар хэлэлцээд явсан байна л даа. Тэгэхээр би үүн дээр гурван асуулт байна нэгдүгээрт мөнгө байна уу, хоёрдугаарт, 2017 он гараад байгаа учраас яаралтай төсвийн тодотгол хийх ёстой юм уу, өөрөөр хэлбэл энэ үйл ажиллагаа нь явагдаж байгаа гэсэн үг үү? Гуравдугаарт, ингэснээр үр дүн нь юу байгаа юм бэ? Яагаад вэ гэхээр мэргэжлийн хяналт, стандартчилал хэмжил зүйн газар, статистикийн төв газрыг уг нь нийлүүлчихмээр юм байна лээ л дээ. Чиг үүрэг нь бараг адилхан. Нэг нь мэргэжлийн түвшинд үйл ажиллагаа явуулна. Нэг нь стандартыг нь тогтооно, нөгөөдөх  нь тоо хэмжээг нь гаргаж өгнө гээд бараг нэг чиг үүргийн байгууллага байгаад байгаа юм. Тэгээд 1990 оноос өмнө байсан гэдгээрээ яваад байдаг. Цаг уур, статистик хоёр чинь ний нуугүй хэлэхэд олон улсад стандартчилал нь тогтоогдоод яваад байгаа шүү дээ. Статистикийн дүн гараад байгаа л даа. Би ингэж яаралтай оруулж ирэх тооцоо судалгааг нь хаана хэнээр хийлгэсэн юм бэ? Үүнийг гуравдугаар хэлж өгөөч. Баярлалаа. 

М.Энхболд: -Даваасүрэн гишүүн асуултад хариулъя. 

Ц.Даваасүрэн: -Баасанхүү гишүүний асуултад хариулъя сүүлийн асуултаас эхэлье. Тэгэхээр оруулж  ирж байгаа хөтөлбөрийг Үндэсний статистикийн тухай хуулийн 12.3.2-т заасны дагуу батлуулах ёстой юм байна лээ. Тэгэхээр өөрөөр хэлбэл, таны асуугаад байгаа 2017 оноос гэх үү гэдэг асуудал маань 2016 оноос угаасаа хэрэгжээд эхэлчихсэн гэсэн үг. Улсын Их Хурлаар оруулж батлуулах ажил нь удааширсан юм байна лээ. Өнгөрсөн онд чинь нийлээд салаад бүтцийн өөрчлөлт явагдсан. Энэ бүгдээс шалтгаалаад энэ хөтөлбөрөө батлуулаагүй явж байсан байна лээ. Хөтөлбөр гээд байгаа нь үндсэндээ үндэсний статистикийн салбарын 4 жилийн хугацаанд хийгдэх ажлууд, угаасаа хийгдэж байдаг ажлууд. Тэгэхээр хөтөлбөрийг 46.3 тэрбум төгрөгийн 77.4 буюу 35.8 тэрбум нь улсын төсөвт угаасаа жил бүр сууж явдаг энэ мөнгийг хэлж байгаа юм. Тухайлбал, салбар хоорондын тооцоо, нийгмийн үзүүлэлтүүдийн судалгаа, мал тооллого, завсрын тооллого, хөдөө аж ахуйн тооллогууд, статистикууд угаасаа Үндэсний статистикийн газраас гаргадаг тооцоо судалгаа энэ ажлууд төсөвт тусаад хэрэгжээд явдаг.

Харин энэ дотор 10.5 тэрбум буюу 22.6 тэрбумыг нь гадаад эх үүсвэрээр санхүүжнэ. Олон улсын байгууллагуудаас тодорхой төслүүд хэрэгжиж байгаа. Тухайлбал, Дэлхийн банкны Ухаалаг засаглал төслийн хүрээнд 4 сая долларын ийм төсөл хэрэгжихээр байгаа. Азийн хөгжлийн банкнаас 760 мянган ам.долларын санхүүжилтээр Байгаль орчин, эдийн засгийн данс байгуулах, чадавхыг бэхжүүлэх гээд энэ хөтөлбөр хэрэгжих юм. Ингээд гадаад дотоод эх үүсвэрээс энэ хөрөнгөнүүд зарим хэрэгжээд эхэлчихсэн, хэрэгжихээр төлөвлөгдсөн байгаа ийм эх үүсвэрүүд гэдгийг хэлэх байна. Ер нь НҮБ-ын байгууллагуудаас шинэ стандартуудын талаар, шинэ статистик бүртгэлүүдийн талаар ялангуяа байгаль орчинтой холбогдолтой энэ чиглэлээр байнга гарч байдаг юм байна. Түүний дагуу олон улсын үндэсний тооллогын хүрээнд бий болж байгаа стандартуудыг байнга нэвтрүүлж байх ийм шаардлагатай. Тэр хүрээнд бас тодорхой ажлууд хийгдээд явна. Ялангуяа тогтвортой хөгжлийн зорилтуудын хэрэгжилтийг хангах НҮБ-аас гаргасан дэлхий нийтийн 2015 оноос хойшхи чиг хандлагын онцлогт нийцсэн үндэсний түвшний тогтвортой хөгжлийг үнэлэх нэгтгэх ажлыг хэрэгжүүлэх статистикийн ажлууд хийгдэхээр төлөвлөгдсөн байгаа юм байна лээ. Тийм учраас олон улсын байгууллагуудаас тодорхой хөрөнгө санхүүгийн дэмжлэгийг үзүүлж байгаа гэж ойлгож болно. 

Ямар үр дүнд хүрэх юм бэ, ингэснээр угаасаа хийгдэх ёстой энэ ажлууд маань төлөвлөгөөний дагуу төсөвт туссан санхүүгийнхээ хүрээнд хийгдээд явна. Манай гаргаж байгаа статистикийн мэдээллүүд олон улсын хүлээн зөвшөөрөгдсөн аргачлалуудын дагуу хийгдэнэ. Үндэсний байгууллагын хүний нөөцийн чадавхыг дээшлүүлэх чиглэлд нэлээн томоохон арга хэмжээнүүд авагдана. НҮБ-аас тавьж байгаа НҮБ-ын Статистикийн комиссын чуулганаар гишүүн орнууддаа санал болгосон зөвлөмжүүдийг бүрэн хэрэгжүүлж тэр шаардлагын хүрээнд манай статистикийн үйл ажиллагаа нийцсэн үр дүн гарна гэж ингэж төлөвлөж байгаа. 

М.Энхболд: -Гишүүд асуулт асууж,  хариулт авч дууслаа. Үг хэлэх гишүүн байна уу? Баасанхүү гишүүнээр тасаллаа. Баасанхүү гишүүн үг хэлье. 

О.Баасанхүү: -Олон улсын жишигт нийцсэн статистиктай болж байгаа нь сайн л даа. Бид нар жишээ нь 60 сая малтай гээд байгаа үнэндээ 60 сая мал биш, 60 сая малыг багтаах бэлчээр хаана ч байгаа юм бэ, малын хөлийн тоогоор вакцин авдаг аргаараа эсвэл мянгат малчин болох гээд ингээд малын тоо толгойг бие биеэсээ уралдаж нэмсээр байгаад энэ тоо чинь худлаа гараад байгаа юм. Ард түмэн ерөнхийдөө үүнийг ойлгож байгаа. Цэдэнбал дарга 25 сая болгож чадаагүйг бид 60 сая болгосон гэж яриад байгаа юм л даа. Мал чинь бодонгуут өсдөг ч юм биш. Тэгэхээр үүгээрээ сайн биш. Хамгийн гол нь миний ганц гайхаад байгаа юм бол мөнгө байхгүй шүү дээ. Мөнгө байхгүй юм чинь НҮБ-ын өмнө манай статистикийнхан очоод гоё юм хийгээд хөтөлбөр баталчихсан юм байна л даа. Одоо үүнийгээ цаашаа үргэлжлүүлэхийн тулд манай засаг тэртээ тэргүй дэмжинэ гээд оруулж ирээд магадгүй баталъя гээд явж байгаа юм шиг байна. Батлаад өгч болно л доо. Гэхдээ мөнгө байхгүй. Гадныхны өмнө жаахан ичмээр харагдана л даа. 580 саяыг яаж төлье гээд бид нар чинь яриад байгаа биз дээ. Хандив аваад байна шүү дээ бид нар. Манай зарим Их Хурлын гишүүд чинь 100 сая гээд өгөөд байгаа шүү дээ. Би ойлгохдоо  мөнгөгүй болохоор хандив аваад байна гэж ойлгоод байгаа юм. Мөнгөтэй болоод хандив аваагүй байх. 

Тэгэхээр төрийн түшээд хандив өгч байгааг бодоход их мэдээлэлтэй болоод өгч байгаа байх. Маш хүнд байгааг нь ойлгоод манайхан хандив өгч байгаа. Жирийн иргэд хүртэл санаа зовчихсон зарим нэг  хүмүүс яриад бөгжийг нь авбал хандив болох уу, эсвэл бөгжөө өгвөл хандив болов уу гэж надаас асуугаад байна л даа. Тийм учраас би та бүхэндээ хэлэхэд баталж болно. Гэхдээ дэмжлээ гэхэд мөнгө байна уу гэдгээрээ бодоорой. Аймар олон тэрбум төгрөг ярилаа шүү. Жил болгон гээд төсөвт оруулна суулгана мөнгө байвал цаашаа явах л байх. Мөнгөгүй байхгүй шүү гэж би хэлмээр байна. Үнэндээ Ерөнхий сайдынхаа өмнөөс санаа зовоод байгаа шүү мөнгө байхгүй шүү, хандив авч байгаа шүү дээ бид нар Их Хурлын гишүүн хандив өгч байна гэдэг чинь бид мөнгө байхгүйг мэдээд хандив өгч байгаа юм. Тийм учраас ийм төсөл хөтөлбөрийг бичиж байгаа болон гаргаж байгаа саналууд нь зөв учраас дэмжмээр байдаг. Нөгөө төрийнхөө халаасыг харахаар мөнгө байхгүй болохоор дэмжмээргүй байдаг яая даа байз. Та нар шийд. Баталчихсан юм бол мөнгийг нь олж өгөөрэй. Батлахгүй бол би ойлгоно мөнгөгүй учраас гэж баярлалаа. 
           М.Энхболд: -Ажлын хэсгийг танилцуулъя. Үндэсний статистикийн хорооны дэд дарга Баянчимэг, Үндэсний статистикийн хорооны Хүн ам, нийгмийн статистикийн газрын дарга Оюунчимэг, Үндэсний статистикийн хорооны Үндэсний тооцоо, шинжилгээ, судалгааны газрын дарга Дэмбэрэл, Үндэсний статистикийн хорооны Эдийн засгийн статистикийн газрын дарга Эрдэнэсан нарын ажлын хэсэг хүрэлцэж ирсэн байна. Гишүүд үг хэлж дууслаа. 

“Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэж санал хураая. Санал хураалт.

49 гишүүн оролцож, 63.3 хувийн саналаар санал дэмжигдлээ.

Тогтоолын төслийн үзэл баримтлалыг дэмжиж хэлэлцэх нь зүйтэй гэж гишүүдийн олонхи үзсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Дараагийн асуудал. 

Арван гурав. Эх, олон хүүхэдтэй өрх толгойлсон эцэг, эхэд тэтгэмж олгох хуулийн төслийн үзэл баримтлалыг хэлэлцэх эсэх /Засгийн газар 2016.12.28-ны өдөр өргөн мэдүүлсэн/

Хууль санаачлагчийн илтгэлийг Хөдөлмөр, нийгмийн хамгааллын сайд Номтойбаяр танилцуулна, индэрт урьж байна.

Н.Номтойбаяр: -Улсын Их Хурлын дарга, эрхэм гишүүд ээ,

Монгол Улсад төлбөр өндөртэй хувийн цэцэрлэгийг эс тооцвол 0-2 насны хүүхдийг асран халамжлах цэцэрлэг ясли үндсэндээ байдаггүй учраас эцэг эхийн хэн нэг нь хүүхдээ гэртээ асарч ажил хийхгүй байх тохиолдол элбэг байдаг. Энэ үед тухайн өрх нэг хүний цалингаар амьдарч, хүүхдэдээ шим тэжээлтэй хоол өгч хөгжлийг нь хангаж чадахгүй байна. Ажил олгогч 0-3 насны хүүхэдтэй эцэг эх хүүхдээ асрах чөлөө олгож ажлын байрыг нь хадгалах үүрэг хүлээхээр Хөдөлмөрийн тухай хуульд заасан боловч хүүхэд асарч байх хугацаанд ямар нэгэн цалин амьжиргааг дэмжих тэтгэмж олгодоггүй. Өрхийн амьжиргааны түвшин тогтоох судалгааны дүнгээс харахад хүүхэдтэй өрхийн тоо улсын хэмжээнд 531 мянга байна. 0-18 настай хүүхэдтэй өрхийн 72.8 хувь нь 1-2 хүүхэдтэй, 16 орчим хувь нь өр толгойлсон ганц бие эх эцэг өрх байна.

Монгол Улсад гэр бүл цөөн хүүхэдтэй болох хандлагатай болж байгааг илэрхийлж байна гэж ойлгож байна.

Ирээдүйд ахмад настны тоо нэмэгдэж наслалт ихсэж, төрөх  насны эмэгтэйчүүдийн тоо буурах үед төрөлтийг дэмжих бодлого хэрэгжүүлсэн ч тодорхой үр дүнд хүрэхгүй байх болзошгүй гэж үзэж байна. Иймд олон хүүхэдтэй өрхийн амьжиргааг дэмжих, хүүхдээ гэртээ асарч байгаа эхчүүдийн нийгмийн баталгааг дээшлүүлж хүн амаа өсгөх бодлогыг хүн амын цонх үе буюу төрөх насны эмэгтэйчүүдийн тоо хамгийн өндөр байгаа өнөө үед хэрэгжүүлэх зайлшгүй шаардлагатай байна. 

Түүнчлэн Монгол Улсад олон хүүхэдтэй өрх толгойлсон эх, эцгийн амьжиргааг дэмжих тэтгэмж тусламжийн хэмжээ хангалтгүй байна. Олон хүүхэдтэй ганц бие эх, эцгийн хувьд ажил хөдөлмөр эрхлэх боломж хязгаарлагдмал орлогын эх үүсвэр багатай, олсон орлого нь өрхийн амьжиргаанд хүрэлцдэггүй учраас хүүхдээ эрүүл өсгөх бойжуулах боловсруулах, эрүүл мэндийн үйлчилгээнд хамруулахад хүндрэлтэй байна. Үүнээс улбаалан хүүхэд хараа хяналтаас гарах, хүчирхийлэл дарамтад өртөх, хүнд хүчир хөдөлмөр эрхлэх зэргээр эрх нь зөрчигдөх тохиолдол гарсаар байна. 

Улсын Их Хурлын эрхэм гишүүд ээ,

Дээр дурдсан бодит нөхцөл хэрэгцээг үндэслэн Монгол Улсын Засгийн газрын 2016-2020 оны үйл ажиллагааны хөтөлбөрт 3 хүртэлх насны хүүхэдтэй ээжүүдийн нийгмийн баталгааг сайжруулах цалинтай ээж хөтөлбөр, өрх толгойлсон эх, эцэгт нийгмийн хамгааллын хуулийг тус тус батлан хэрэгжүүлнэ гэж заасныг хэрэгжүүлэх зорилгоор энэхүү хуулийн төслийг санаачлан боловсрууллаа. 


Эх, олон хүүхэдтэй өрх толгойлсон эцэг, эхэд тэтгэмж олгох хуулийн төсөлд дараах зохицуулалтыг тусгасан. 

1. 4 хүртэл насны ихэр хүүхдэд нэг удаа тэтгэмж олгох,

2. Эхэд жирэмсний 5 сартайгаас эхлэн төрөх хүртэл хугацаанд тэтгэмж олгох,

3. 0-3 хүртэлх хүүхэдтэй эхэд хүүхэд асарсны тэтгэмжийг сар бүр олгох

4. 3 болон түүнээс дээш хүүхэдтэй өрх толгойлсон эцэг, эхэд улирал бүр тэтгэмж олгох эдгээр тэтгэмжийн хэмжээг Засгийн газраас тогтоохоор хуулийн төсөлд тусгасан. Түүнчлэн энэхүү хуулийн төслийг дагалдуулан боловсруулсан Нийгмийн халамжийн тухай хуульд нэмэлт, өөрчлөлт оруулах тухай хуулийн төсөлд өрх толгойлсон эцэг, эхтэй хүүхдэд дүрэмт хувцас, сурах бичиг, хичээлийн хэрэглэл олгох, өрх толгойлсон эцэг, эхийн ажил хөдөлмөр эрхлэх боломжийг нэмэгдүүлэх зорилгоор хүүхдийг нь өдрийн үйлчилгээнд хамруулах асуудлыг тусгалаа.


Эх, олон хүүхэдтэй өрх толгойлсон эцэг, эхэд тэтгэмж олгох хуулийг хэрэгжүүлэхэд нийт 72.4 тэрбум төгрөг жилд нэмж шаардагдах бөгөөд энэ хуулийн 2018 оны 01 дүгээр сарын 01-ний өдрөөс эхлэн хэрэгжүүлэхээр хуулийн төсөлд тусгасан. 

Улсын Их Хурлын эрхэм гишүүд ээ,

Энэхүү хуулийн төслийн үзэл баримтлалыг дэмжиж өгнө үү. Анхаарал тавьсанд баярлалаа. 


М.Энхболд: -Номтойбаяр сайдад баярлалаа. Хуулийн төслийн үзэл баримтлалын талаархи Нийгмийн бодлого, боловсрол, соёл, шинжлэх ухааны байнгын  хорооны дүгнэлтийг Сарангэрэл гишүүн танилцуулна, индэрт урьж бана.

Д.Сарангэрэл: -Улсын Их Хурлын дарга, эрхэм гишүүд ээ,

Монгол Улсын Засгийн газраас Улсын Их Хуралд 2016 оны 12 дугаар сарын 28-ны өдөр өргөн мэдүүлсэн Эх, олон хүүхэдтэй өрх толгойлсон эцэг, эхэд тэтгэмж олгох тухай хуулийн төслийн үзэл баримтлал болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Байнгын хороо 2017 оны 02 дугаар сарын 08-ны өдрийн хуралдаанаараа хэлэлцлээ.

Хуулийн төсөл нь эхэд жирэмсний 5 сартайгаас эхлэн төрөх хүртэл хугацаанд тэтгэмж олгох, 0-3 хүртэлх насны хүүхэдтэй эхэд хүүхэд асарсны тэтгэмжийг сар бүр олгох, 4 хүртэлх насны ихэр хүүхдэд нэг удаа тэтгэмж олгох, 0-18 насны хүртэлх 3 болон түүнээс дээш хүүхэдтэй өрх толгойлсон эцэг, эхэд улирал бүр тэтгэмж олгохтой холбогдсон харилцааг зохицуулах юм.

Хуулийн төсөл батлагдсанаар хүн амын өсөлтийг нэмэгдүүлэх, эх, хүүхдийн эрүүл мэндийг хамгаалах, олон хүүхэдтэй өрх толгойлсон эцэг, эхийн амьжиргааг сайжруулах, хүүхдээ эрүүл саруул өсгөн бойжуулах, бага насны хүүхдийн хөгжлийг дэмжих, тэднийг нийгмийн халамж, боловсрол, эрүүл мэндийн үйлчилгээнд бүрэн хамруулах ач холбогдолтой гэж үзжээ. 


Байнгын хорооны хуралдаанаар хуулийн төслийн үзэл баримтлалыг хэлэлцэх үед Улсын Их Хурлын гишүүн Оюунчимэг 3 ба түүнээс дээш хүүхэдтэй өрх толгойлсон эцэг, эх болон 4 хүртэлх насны ихэр хүүхэд төрүүлсэн эхэд олгох тэтгэмжийн хэмжээ, түүнд зарцуулагдах хөрөнгийн эх үүсвэрийг улсын төсөвт тусгасан эсэх, Улсын Их Хурлын гишүүн Саранчимэг хууль хэрэгжүүлснээр гэр бүлийн харилцаанд гарах сөрөг үр дагаврыг тооцоолсон эсэх, Улсын Их Хурлын гишүүн Ундраа “Цалинтай ээж” хөтөлбөрийг хэрэгжүүлэх хөрөнгийн эх үүсвэр, өдрийн үйлчилгээнд хамрагдах хүүхдийн тоо, судалгааны талаар, Улсын Их Хурлын гишүүн Цогзолмаа хөгжлийн бэрхшээлтэй хүүхэдтэй эцэг, эхийн асуудлыг хуулийн төсөлд хэрхэн тусгах талаар төсөл санаачлагчаас асуулт асууж, хариулт авлаа.     


Улсын Их Хурлын гишүүн Цогзолмаа эх, олон хүүхэдтэй өрх толгойлсон эцэг, эхэд нийгмийн халамжийн үйлчилгээ үзүүлэхээс гадна тэдний хөдөлмөр эрхлэлтийг дэмжих, ажлын байраар хангах, Улсын Их Хурлын гишүүн Мөнхцэцэг хуулийн төслийн үг хэллэг, найруулгыг анхаарах зэрэг саналуудыг гаргасан.  


Байнгын хорооны хуралдаанд оролцсон гишүүдийн дийлэнх олонхийн саналаар хуулийн төслүүдийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,


Эх, олон хүүхэдтэй өрх толгойлсон эцэг, эхэд тэтгэмж олгох тухай хуулийн төслийн үзэл баримтлал болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх талаархи Нийгмийн бодлого, боловсрол, соёл, шинжлэх ухааны байнгын хорооны дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

М.Энхболд: -Сарангэрэл гишүүнд баярлалаа. Ажлын хэсэг танилцуулъя. Хөдөлмөр, нийгмийн хамгааллын сайд Номтойбаяр, Хөдөлмөр, нийгмийн хамгааллын яамны Төрийн нарийн бичгийн дарга Өнөрбаяр, мөн яамны Бодлого, төлөвлөлтийн газрын дарга Мөнхзул, мөн яамны Бодлого, төлөвлөлтийн газрын  ахлах мэргэжилтэн Отгонбилэг, Хөдөлмөр, халамжийн үйлчилгээний ерөнхий газрын дарга Нямдаваа нар ажлын хэсэг хүрэлцэж ирсэн байна. 
 

Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Сарангэрэл гишүүнээр тасаллаа. Баасанхүү гишүүн асууя.

О.Баасанхүү: -Баярлалаа. Поп хүн гэдэг шиг поп хууль юм биш үү. Попдох гээд сүүлийн үед яриад байна шүү дээ, популизм гэдэг чинь ний нуугүй хэлэхэд хууль нь өөрөө поп юм биш үү, мөнгө байгаа юм уу? Баахан халамж л тараах гээд байна л даа. Бид чинь хандив гуйгаад байгаа шүү дээ. Хоёрдугаарт, түрүүний яриад байдаг олон хүүхэдтэй гэж хэнийг ойлгох вэ, манай дээр том нугалаа гараад байгаа юм л даа. Жишээ нь, хүүхдийн одон авъя гэнгүүт хүүхэд нь төрсөн нь үнэн, нэг хоёртой байж байгаад эндэгдэл болоод өнгөрчихөөр нь хүүхдийг нь тоонд оруулахгүйгээр 4 гэхгүй 3 хүүхэдтэй гэж хэлээд одон өгдөггүй. Нэг ёсондоо тэр ээжүүдийг хоёр удаа хохироож байгаа юм л даа. Эхний удаад нь одон өгөхгүй хохироогоод хоёр удаад нь хүүхдээ алдсаныг нь баталгаажуулж байгаа юм шиг ингэж яваад байгаа юм. Тэгэхээр манай энэ хуульд нэгдүгээрт олон хүүхэдтэй гэдгийг юу гэж үзэх вэ? 

Хоёрдугаарт хагас өнчин хүмүүсийг  хэлээд байна уу, ерөөсөө эцэг эх нь аль нь ч байсан хамаагүй хүүхдээ харж байгаа бол боллоо юу. Хүүхэд харах үйлчилгээний хуулийг хүчингүй болгосон шүү дээ. Мөнгө байхгүй гэсэн. Тэр чинь 5 билүү 10-аар нь байлгаж байгаад хараад сууж байя гэсэн. Энэ бол гэртээ байж байгаад хүүхдээ цэцэрлэгт өгөхгүй харж байгаа мөнгө авъя гэсэн шууд утгаар ойлгож болох уу? Хэдэн төгрөг авах юм бэ? Өөрөөр хэлбэл, хоолных нь мөнгийг нь өгөх юм уу? Эсвэл ээжийнх нь цалинг нь 10 хувийг нь өгөх юм уу, эсвэл талхны мөнгө өгөх юм уу? Тэр нь юун дээр үндэслэж өгөх гэж байгаа юм бэ? Зарим мөнгөтэй хүмүүс эхнэрээ ажил хийлгэхгүйгээр гэртээ байлгадаг тохиолдол бий. Зарим нь үнэхээр гурав дөрвөн хүүхэдтэй нэгийг нь арай гэж аятайхан болголоо гэж байтал дахиад хүүхэдтэй болдог. Ингээд маш олон жил ажил хийж чаддаггүй. Тэгээд хүүхдийнхээ төлөө золиосолдог. Тэр хуульд аятайхан юм орсон. Тийм ээжүүдэд ажилласан байдлаар жилийг нь нэмэгдүүлье гээд мөнгө өгнө гэхээр цэцэрлэгт мөнгө хэрэгтэй байна шүү дээ. 

Жишээлбэл, цэцэрлэгт хүүхдүүд хоолондоо цадахгүй байна л даа. Тэгээд цэцэрлэгийн багш нар хүүхдүүддээ 20000 төгрөг авахаар авлига болчих гээд байдаг. Тэр 20000 төгрөгийг багш өөртөө авах гээд байгаа биш шүү дээ. Наад зах нь хүүхдийн тоглоом аваад өгье хоолон дээр нь витамин аваад өгье гэхээр байдаггүй. Үүнийг нэмэгдүүлэх байдлаар харин цэцэрлэг рүү явахыг нь дэмжиж өгмөөр байгаа юм. Гэртээ байгааг нь дэмжинэ гэдэг нь ямар утгатай юм бэ? Үүн дээр ойлголт өгөөч, тэгээд манай Ардын нам чинь хүүхэд бүрийг цэцэрлэгт хамруулна гээд миний мэдэж байгаагаар яам болгон цэцэрлэгтэй, гадаадад байгаа хүүхдүүддээ бид нар чинь гадаадын байдлаар доллараар цэцэрлэгт суулгах сургахаар сая Консулын газрыг хаасан шүү дээ. Тэр мөнгийг нь хэмнэнэ гээд. Одоо болохоор бид нар нүглийн нүдийг гурилаар хуурна гэгчээр сонгууль ойртож байгаа юм чинь хүүхэд бүр цэцэрлэгтэй шүү, яагаад вэ гэхээр бид бүгдэд нь мөнгө өгч байгаа. Ингээд явахгүй байна гэх юм бол тэр мөнгө биш үү, хүүхдүүдэд маань чанартай цэцэрлэг хэрэгтэй байна, чанартай хоол хэрэгтэй байна. Хүүхэд  харах үйлчилгээ гээд байгаа чинь аргаа бараад шийдэж байгаа асуудал шүү дээ. Энэ ямар ач холбогдолтой вэ. Ард түмэнд мөнгө өглөө гэхээр тэд баярлана гэж бодоод байгаа юм уу? Малд өвс өгөхөөр цатгалан байдаг гэдэг шиг ард түмэндээ мөнгө өгчих юм бол тэд баярлана биднийг дэмжинэ гээд. Бид нар 1072 хувьцаагаа 300000 төгрөгөөр тараахад ард түмэн баярлаагүй шүү Ардчилсан намд. Харин ч өөрсдийг нь доромжиллоо гэж байсан. Тэгэхээр үүний ач холбогдлыг нь би мэдмээр байна. Тэгээд дээрээс нь..

М.Энхболд: -Хэн хариулах уу? Номтойбаяр сайд.


Н.Номтойбаяр: -Баасанхүү гишүүн дэндүү богинын зайд хараад байна. Асуудлыг жаахан том түвшинд нь хармаар байна. Ер нь энэ хуулийн цаад утга агуулга нь Монгол Улсын хэтийн хүн ам зүйн бодлого байгаа юм. Өнөөдөр цонх үе байгаа юм. Нийт хүн амын 65 хувь нь залуучууд, хүн амын 7 хувь нь ахмадууд. Энэ хүн амын бүтэц маань 20-25 жилийн дараа нэлээн өөрчлөлт орох гээд байгаа юм. Хүн амын бүтцэд ахмад настны эзлэх тоо эрс нэмэгдэх, тэгэхээр хөдөлмөрийн чадамжтай улс оронд хэрэгтэй байгаа хөгжлийг бий олгох ажиллах хүчин чинь байхгүй болох гээд байгаа юм. Өнөөдөр Япон улсад тулгамдаад байгаа томоохон асуудал 20-25 жилийн дараа манайд тулгамдах юм. Одоо хүн амын цонх үед залуучууд ихтэй байгаа үед төрөлтийг дэмжих бодлогоо эдийн засгийн бодлоготойгоо уялдуулж дэмжих ийм л хэтийн төлөвийг харсан холыг  харсан ийм л бодлого. 

Анх энэ бодлогыг өлгийдөж авах нь Холбооны Бүгд Найрамдах Герман Улсын Бундестагийн гишүүд ирж хамтарсан хэлэлцүүлгийг өнөөдрөөс 3 жилийн өмнө зохион байгуулж энэ хэлэлцүүлгээс гарсан шийдэл л дээ. Ардын нам эрх барьж засгаа байгуулснаараа энэ хуулийн хэрэгжүүлж цалинтай ээж хөтөлбөр гээд байгаа чинь ийм. Асуулт асуусан юм бол утсаа боль л доо. 

Нийт шаардагдах төсөв нь 72.4 тэрбум 2018 оны 01 дүгээр сарын 01-нээс хэрэгжүүлж эхлэх боломжтой гэж үзэж байгаа юм. Дотроо задаргаатай эхэлж жирэмсний 5 сартайгаас төрөх хүртэл нь сард 40000 төгрөг, 0-3 хүртэл насны хүүхэдтэй эхэд хүүхэд асарсны тэтгэмжийг олгох энэ нь сард 50000 төгрөг байгаа. 3 болон түүнээс дээш хүүхэдтэй өрх толгойлсон эцэг эхэд улирал бүр хөдөлмөрийн хөлсний доод хэмжээ 240000 төгрөг олгох. Цэцэрлэгийн асуудлыг хөндөөд байна. Дөнгөж төрсөн хүүхдийг цэцэрлэгт өгч болдоггүй шүү дээ. 0-3 настай хүүхдийн цэцэрлэг бараг байхгүй. Тэгэхээр аль болох төрийн зүгээс зохицуулалт хийж эхчүүд хүүхдээ эрүүл шаардлагатай хүнс тэжээл худалдан авч өгч байх, хөдөлмөрөөс ангид хүүхдээ харах ийм нөхцөлийг бүрдүүлэх үүднээс энэ мөнгөн тэтгэмжүүдийг олгож байгаа юм. Санхүү эдийн засаг сайжрахын хэрээр энэ мөнгөн тэтгэмжүүдийг нэмэх юм. Энэ ч үүднээсээ Засгийн газар тогтоож байхаар хуулийн зохицуулалтад хийж өгсөн байгаа. 

Хамрагдах хүний тоо бол чиглэл чиглэлээсээ харгалзаад харилцан адилгүй байгаа. 

М.Энхболд: -Баасанхүү гишүүн нэг минут. 

О.Баасанхүү: -Би богинохон харж байж магадгүй л дээ. Гэхдээ та Япон явж үзсэн байх. Та Японы туршлага ярьж байна. Япон чинь 0-2 насны хүүхдүүдээ цэцэрлэгт аваад үнэхээр боломжгүй гэж үзэж байгаа бол  хангалттай мөнгө өгдөг юм. Герман ч тэр. Манайхан европт яадаг вэ гэхээр хүүхдийнхээ мөнгөөр тэр битгий хэл амьдраад цагаачилсан нэрээр хүүхэдтэй гээд яваад байгаа л даа. Тэгэхээр энэ туршлагыг та нар үнэхээр хийнэ гэж байгаа бол эхлүүлэх биш, яг тодорхой хүүхдүүдийнх нь тоо, мөнгөний дүн нь тодорхой баймаар байна л даа. Түрүүний хэлдэг шиг халамжийн нэрээр та 50000 төгрөгийг 2 удаа улируулаад Ерөнхийлөгчөөс бичиг авах нь холгүй бүртгүүл гээд ингээд явж байгаа чинь ард түмэнд төвөгтэй байгаа байхгүй юу. Ийм чирэгдэлтэй юм хийхийн оронд эхний ээлжид цэцэрлэг рүүгээ явуулаач, хүүхэд харах үйлчилгээ рүү явуулаач. Түүнээс мөнгө өгөхийг хэн ч..

М.Энхболд: -Чинзориг гишүүн асуултаа асууя. 

С.Чинзориг: -Хуулийн төслийг зарчмын хувьд дэмжиж байгаа юм. Намын сонгуулийн мөрийн хөтөлбөрт ч орсон, Засгийн газрын хөтөлбөрт орчихсон. Манай яамнаас сүүлийн үед хуулиар хэрэгжиж байгаа асуудлуудыг заримыг нь өөр хуульд зөөж оруулж ирдэг ийм практик хийгээд байгаа юм. Дээр бид нар баталсан Халамжийн хуулиар олгогдож байсан ахмад дайчдад олгодог тэтгэмжийг алдар цолтой ахмадуудын хуульд оруулаад ингээд баахан бужигнаан гаргаад байгаа юм. Цаашдаа хуулиар хэрэгжиж байгаа юмыг өөр  хууль руу оруулах шинэ хууль болгож оруулж зөөвөрлөх ажлыг дахин хийгээд баймааргүй байгаа юм. Ингэх тоолонд чинь гишүүд янз янзаар хүрээг нь өргөжүүлэх, өөр агуулгаар аваад явчих ийм асуудлууд гараад байгаа учраас цаашдаа болгоомжтой хандмаар байгаа юм. Одоогийн оруулж ирж байгаа хуулийн төсөл дотор бол хүүхдүүдэд олгож байгаа тэтгэмжийн хугацаа 3 хүртэл  нас тодорхой хэмжээгээр 12 сараар тэтгэмж өгч байгаа асуудлууд байгаа. Ихэр хүүхдэд олгож байгаа тэтгэмж нь одоогийн хуулиар зохицуулагдаж байгаа юмыг дахиад шинэ хууль болгоод ингээд зөөгөөд оруулж ирж байгаа юм. Дахиж зөөдөг юм хиймээргүй байгаа юм. 

Би нэг л юманд болгоомжлоод байгаа юм Номтойбаяр сайдаа. Засгийн газар юу гэж бодож байгаа бол одоо бид нар Олон улсын валютын сантай хэлцэл хийж байгаа, хөтөлбөрт хамрагдах тухай асуудал яригдаад байгаа. Тэгэхээр валютын санд өмнөх засагт ажиллаж байхад нийгмийн хамгааллынхаа бодлогыг царцаах, нийгмийн хамгааллын чиглэлээр гарч байгаа зардлыг хумих нөхцөл шаардлагууд тавьдаг шүү дээ. Тэгэхээр яг одоо аудитын сантайгаа хөтөлбөр ярьж байгаа энэ нөхцөлд энэ зүйлийг ярихаар цаашдаа хэрэгжих хугацаа нь 2018 оноос юм байна. Тэгэхээр хэрэгжих үндэслэлгүй болоод хугацаа нь бүр хойшлоод олон түмний дунд хүлээлт үүсгэсэн ийм асуудал үүсэх вий дээ гэж би болгоомжлоод байгаа юм. Засгийн газар тийм асуудал гарахгүй гэж үзэж байгаа юм уу? Би валютын сангийн хөтөлбөртэй холбоотой асуудал ярихаар нийгмийн хамгааллын зарим бодлогыг хумих, царцаах асуудал бас яригдаж таарах байх гэж би урьдчилж дотроо тэгж бодоод байгаа юм. Өмнө нь ч гэсэн хөтөлбөр хэрэгжүүлж байхад ийм асуудал гардаг байсан. Тийм асуудал үүсгэхгүй гэж засаг маань үзэж байгаа юм болов уу үүн дээрээ тодорхой хариу өгөөч. 

Би тийм болгоомжлол гараад 2018 оноос хэрэгжих хууль юм байна, тэгээд бүр цаашдаа царцаагаад хугацааг нь сунгаад олон түмний дунд хүлээлт үүсгээд бужигнаан гаргачих вий дээ гэж надад болгоомжлол байна. Тийм учраас валютын сантайгаа та бүхэн маань ярьж байгаа юм уу? Энэ хэлэлцээр хөтөлбөр хэрэгжүүлэхэд саад болохгүй юу гэж та бүхэн үзэж байна уу, тодорхой тайлбар өгөөч. 

М.Энхболд: -Номтойбаяр сайд хариулъя.


Н.Номтойбаяр: -Чинзориг гишүүний асуултад хариулъя. Ер нь валютын сангийн зүгээс тавьж байгаа шаардлага санхүүгийн эдийн засгийн нөхцөл байдал анх ярилцаж эхэлснээс хойш харьцангуй дээрдэж байгаа. Монголын түүхий эд, экспортын бүтээгдэхүүний үнэ дэлхийн зах зээл өсөх чиг хандлага, өсөж ч байгаа. Хоёрдугаарт, энэ зөвхөн хэлэлцээр явагдаж байгаа. Ямархуу нөхцөлтэй энэ хөтөлбөрийг хэрэгжүүлэх үү, энэ хөтөлбөрт  хамрагдах уу, хамрагдахгүй юу гэдгийг эцэслэн шийдээгүй байгаа. Шийдэгдээгүй байгаа асуудлыг харж нэгэнт Улсын Их Хурлын 45 дугаар тогтоол болоод Монгол Ардын намын хөтөлбөр буюу Засгийн газрын үйл ажиллагааны хөтөлбөр болоод хуульчлагдсаны дагуу Засгийн газар ажлаа хийж байна. Шаардагдах хөрөнгө оруулалтыг 2018 оны төсөвт багтааж шийдвэрлэх боломжтой гэж Засгийн газар үзээд хуралдаанаараа шийдээд Улсын Их Хуралд өргөн барьсан. 

М.Энхболд: -Сарангэрэл гишүүн асуулт асууя. 

Д.Сарангэрэл: -Хавтгайруулсан халамжийн бодлогыг төдийлөн дэмждэггүй. Гэхдээ ээжүүд, өрх толгойлсон эцэг эхэд төр халамжаа өгье гэдэг энэ хуулийн төслийг бүрэн дүүрэн дэмжиж байгаа. Учир нь үүний цаана Монголынхоо хүн амыг босгох, нэмэгдүүлэх ийм том бодлого явж байгаа юм. Сая би сайдын танилцуулсан мэдээллээс сонслоо л доо. Өнөөдөр хүн амын өсөлт 2.1 хувьтай байгаа юм. Таван жил тутамд 0.2-0.3 функтаар буурах ийм тооцоо судалгааг хийжээ. Энэ маягаараа явах юм бол 2025 онд Монголын хүн амын өсөлт 0.99 рүү очих нь 1 хувь ч хүрэхгүй болох нь. Ийм нөхцөлд залуучууд нь давамгайлж байгаа төрөх насны эмэгтэйчүүд олноороо байгаа энэ цонх үеийг бид ашиглах ёстой. Монголчууд бид цөөхүүлээ. Ядаж 5 сая хүн амтай болмоор байна. 

Тэгэхээр хүн амаа өсгөх энэ бодлогыг дэмжиж байгаа энэ хуулийн төсөл бол ямар ч халамжийн хавтгайруулсан бодлого биш, ямар ч шоу биш, ямар ч поп биш. Энэ бол Монгол төрийн бодлого. Маш чухал бодлого. Бүрэн дүүрэн дэмжиж байгаа. Хамгийн гол нь энэ тэтгэмжүүдээ нэмэгдүүлээ өсгөөд явна гэдгийг сайшааж байна. Одоо сая тодорхой ихэр хүүхдүүдэд нэмэгдэл өгөх юм байна, өрх толгойлсон эцэг эхэд боломж өгөх нь. 0-3 настай хүүхэдтэй ээжүүддээ цалин өгөх нь байна. Би бодож байна ард иргэд маань энэ удаад хуулийн төслийг бүрэн дүүрэн дэмжиж байгаа, харин ямар хэмжээний юм бидэнд ирэх юм бол гэдгийг хүлээж байгаа гэж бодож байгаа учраас энэ талын мэдээллийг Номтойбаяр сайдаа олон нийтэд хүргэх нь зөв болов уу гэж бодож байна.

М.Энхболд: -Номтойбаяр сайд хариулъя.


Н.Номтойбаяр: -Сарангэрэл гишүүний асуултад хариулъя. Эх, олон хүүхэдтэй өрх толгойлсон эцэг, эхэд тэтгэмж олгох тухай хуулийн төсөл маань 2018 оны 01 дүгээр сарын 01-нээс хэрэгжихэд 2018 оны төсөвт 72.4 тэрбум төгрөг суухаар тооцсон. Энд ямар хөрөнгө оруулалтууд тэтгэмжүүд ямар хэлбэрээр хэнд олгогдох вэ гэхээр 4 хүртэл насны ихэр хүүхдэд нэг удаа тэтгэмж олгоно энэ бол 1 саяас 3 сая төгрөг хүүхэд бүрд олгодог. Хоёрдугаарт эхэд жирэмсний таван сартайгаас эхлэн төрөх хүртэл хугацаанд 40000 төгрөгийн тэтгэмж олгох сар бүр. Гуравдугаарт, 0-3 хүртэл насны хүүхэдтэй эхэд хүүхэд асарсны тэтгэмжийг сар бүр олгох, энэ нь сард 50000 төгрөг байх. Дөрөвдүгээрт, 3 болон түүнээс дээш хүүхэдтэй өрх толгойлсон эцэг, эхэд улирал бүр тэтгэмж олгох гээд энэ тэтгэмжийг хөдөлмөрийн хөлсний доод хэмжээ буюу 240000 төгрөгөөр тооцож улирал бүрд олгодог байх. Эдийн засаг төсвийн байдал сайжрахын хэрээр үүнийг Засгийн газрын хурал дээр хэтдээ сар болгон ойлгодог байя гэсэн ийм асуудлыг ярьсан байгаа.

М.Энхболд: -Гишүүд асуулт асууж хариулт авч дууслаа. Үг хэлэх гишүүн байна уу? Алга байна. 

Эх, олон хүүхэдтэй өрх толгойлсон эцэг, эхэд тэтгэмж олгох хуулийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. 

47 гишүүн оролцож, 68.1 хувийн саналаар санал дэмжигдлээ. 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Эх, олон хүүхэдтэй өрх толгойлсон эцэг, эхэд тэтгэмж олгох хуулийн төсөл болон нийгмийн халамжийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлж байна.

Дараагийн асуудал. 

Арван дөрөв. Залуучуудын хөгжлийг дэмжих тухай хуулийн төслийн үзэл баримтлалыг хэлэлцэх эсэх /Засгийн газар 2016.12.28-ны өдөр өргөн мэдүүлсэн/

Хууль санаачлагчийн илтгэлийг Хөдөлмөр, нийгмийн хамгааллын сайд Номтойбаяр танилцуулна, индэрт урьж байна. 

Н.Номтойбаяр: -Улсын Их Хурлын дарга, Улсын Их Хурлын эрхэм гишүүд ээ,

Та Залуучуудын хөгжлийг дэмжих тухай хуулийн төслийг танилцуулъя. 

Монгол Улсын хүн ам 2015 оны жилийн эцсийн байдлаар 3.1 сая болж нийт хүн амын 35.5 хувь хөдөлмөрийн насны хүн амын 55 хувийг 15-34 насны залуус эзэлж байгаа бөгөөд дэлхийн бусад улсын хүн амын насны бүтэцтэй харьцуулахад харьцангуй залуу бүтэцтэй улсад тооцогдож байна. 


Залуучуудын асуудал бусад салбарын бодлого, эрх зүйн зохицуулалтын хүрээнд тусгай хэрэгжиж байгаа бөгөөд төрөөс залуучуудыг дэмжих, хөгжүүлэх чиглэлээр 1998-2005 онд "Залуучуудын үндэсний хөтөлбөр", 2006-2015 онд “Өсвөр үе, залуучуудын хөгжлийг дэмжих үндэсний хөтөлбөр”-ийг тус тус хэрэгжүүлж дуусаад байна.


Залуучуудын өмнө тулгамдсан асуудлыг тодорхойлох зорилгоор 2013 онд Монгол Ардын намын дэргэдэх Нийгмийн ардчилал, монголын залуучуудын холбооноос 21 аймгийн 27000 орчим залуучуудын дунд хэлэлцүүлэг зохион байгуулж, эдгээр хэлэлцүүлгүүдээс залуучуудын өмнө тулгамдаж байгаа олон асуудлуудыг тодорхойлон гаргаж ирсэн. Тухайлбал, хөдөлмөрийн болон боловсролын салбарт хэрэгжүүлж буй харилцан уялдаагүй бодлогын улмаас хөдөлмөрийн зах зээлийн эрэлт нийлүүлэлтийн зохистой харилцаа алдагдаж нийт ажилгүй иргэдийн 57.6  хувь нь 15-34 насны залуучууд байна. Залуучуудын эрүүл мэндийг хамгаалах асуудал чухлаар тавигдаад байгаа бөгөөд оюутан суралцагчдын 43.9 хувь нь эрүүл мэндийн даатгалын шимтгэл төлж, эрүүл мэндийн тусламж үйлчилгээ авах боломж бүрдэж байгаа нь нийт оюутан залуучуудын талаас доогуур үзүүлэлттэй байна. 


Өсвөр үе, залуучуудын бэлгийн болон нөхөн үржихүйн эрүүл мэндийн ойлголт мэдлэг дутмаг байгаагаас үүдэн халдварт өвчинд залуучууд нэрвэгдэх тохиолдол өндөр байна. Залуучуудын хандлага идэвх оролцоо, түүх соёл уламжлалын талаархи мэдлэг ойлголт, туйлын хангалтгүй байна. Залуу гэр бүлийн орон сууц хэрэгцээ хангалтгүй дэмжлэг сул байна. Судалгаанаас үзэхэд дийлэнх залуучууд түрээсийн байранд мөн бусдын орон сууцанд түр хугацаагаар амьдрах, өөрийн гэсэн өмчлөх орон сууцгүй амьдарч байна. Залуучуудын хөгжлийг дэмжсэн тусгайлан бодлого хөтөлбөр байхгүй гэх мэт маш олон асуудлыг дурдаж болохоор байна. 

Хуулийн төслийг НҮБ-аас баталсан тогтвортой хөгжлийн зорилт, Монгол Улсын тогтвортой хөгжлийн үзэл баримтлал 2030, Монгол Улсын Засгийн газрын үйл ажиллагааны хөтөлбөр болон холбогдох бодлого хууль, тогтоомжтой нийцүүлэн боловсруулсан бөгөөд хуулийн төслийг батлан хэрэгжүүлснээр залуучуудад тулгамдсан олон асуудлыг шийдэж эдгээр бодлогын баримт бичгүүдийн хэрэгжилт бүрэн хангагдана гэж хэлж болох юм. Энэхүү хуулийн төсөл нь 15-34 насны залуучуудын нийгмийн хөгжилд оролцох оролцоог тодорхойлж, төрөөс залуучуудад дэмжлэг үзүүлэх болон эдгээртэй холбогдсон бусад харилцааг зохицуулах зорилготой 7 бүлэг, 24 зүйл заалттай. Хуульд нийгмийн хөгжилд оролцох залуучуудын оролцоо эрх үүрэг, төрөөс залуучуудад дэмжлэг үзүүлэх чиглэл, хэлбэр арга зам, залуучуудын хөгжлийг дэмжих төрийн байгууллага, залуучуудын байгууллагын үйл ажиллагааны эрх зүйн үндсийг тогтоохтой холбогдсон харилцааг зохицуулахаар тусгасан. 


Залуучуудын оролцоог дэмжих чиглэлээр дараахь зохицуулалтуудыг тусгасан. Залуучууд түүх соёлоо мэддэг, эх оронч үзэлтэй, бие даан амьдрах чадвартай, хариуцлагатай иргэн болж төлөвшихөд дэмжлэг үзүүлэх, цэргийн мэргэжил олгох сургалтад сайн дурын үндсэн дээр хамруулж байх, залуучуудын оролцоог бүхий л түвшинд хангах, залуучуудын төлөөллөөс бүрдсэн үндэсний болон салбар зөвлөл байгуулах, оюутан суралцагчдад харьяалал харгалзахгүйгээр  эрүүл мэндийн тусламж үйлчилгээнд хамрагдах, эрүүл мэндийн даатгалд нэгдсэн журмаар хамруулах, залуучуудын хөгжих орчин нөхцөлөөр хангах залуучуудын хөгжлийн төвүүдийг байгуулах, залуучуудын хүмүүнлэгийн болон сайн дурын ажилд хамруулах, үнэлэх тогтолцоог бий болгох, залуучуудын хөдөлмөр эрхлэлтийг бодлогоор дэмжих, Монголын үндэсний олон нийтийн радио, телевизийн хөтөлбөрт залуучуудын хөгжлийг дэмжсэн хөтөлбөртөө болгох, залуучуудын орлоготой нийцсэн уян хатан төлбөрийн нөхцөлөөр орон сууц худалдан авах, түрээслэх, залуу гэр бүлийг орон сууцжуулах хөтөлбөрийг хэрэгжүүлэх гэх мэт олон асуудлыг зохицуулахаар тусгасан. 


Түүнчлэн хуулийн хяналт хариуцлагын асуудлыг тусгасан болно. Энэхүү хуулийн төсөл батлагдсанаар залуучуудын хөгжлийн асуудлаарх эрх зүйн орчныг бүрдүүлж төрөөс залуучуудын хөгжилд үзүүлэх дэмжлэг, төрийн байгууллагын үүрэг оролцоог тодорхойлохын зэрэгцээ залуучуудын нийгмийн амьдралд оролцох идэвх оролцоог нэмэгдүүлж, баялаг бүтээгч, улс орны хөгжлийн тулгуур хүч болгон хөгжүүлэхэд эерэг нөлөө үзүүлэх болно.


Мөн залуучуудыг дэмжихэд хөдөлмөр эрхлэлтийг дэмжих боломжийг нэмэгдүүлэх замаар тэдний орлого байлгах нь бие даан амьдрах, санхүүгийн хувьд бусдаас хараат бус байхаас гадна бусад тулгамдсан асуудал болох орон сууцтай болох, сурч боловсрох нөхцөлүүд хангагдах эрх зүйн боломж хангагдана. Залуучуудын хөгжлийг дэмжих тухай хууль бусад хуулиуд Хөдөлмөр эрхлэлтийг дэмжих сан, Орон нутгийн хөгжлийн сангийн хөрөнгө болон залуучуудын чиглэлээрх төсөл хөтөлбөрийн хүрээнд хэрэгжүүлэх тул төсөвт нэмэлт ачаалал, дарамт учруулахгүйгээр хэрэгжих боломжтой  гэж үзэж байна. 


Улсын Их Хурлын дарга, эрхэм гишүүд ээ,

Залуучуудын хөгжлийн тухай хуулийн төслийг хэлэлцэн дэмжиж өгнө үү, баярлалаа. 

Ц.Нямдорж: -Номтойбаяр сайдад баярлалаа. Байнгын хорооны дүгнэлт гарсан байна Учрал гишүүн танилцуулна, индэрт урьж байна. 
 

Н.Учрал: -Улсын Их Хурлын дарга, эрхэм гишүүд ээ,

Монгол Улсын Засгийн газраас Улсын Их Хуралд 2016 оны 12 дугаар сарын 28-ны өдөр өргөн мэдүүлсэн Залуучуудын хөгжлийг дэмжих тухай хуулийн төслийн үзэл баримтлал болон хамт өргөн мэдүүлсэн Дээд боловсролын тухай хуульд нэмэлт оруулах тухай, Олон нийтийн радио, телевизийн тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүдийг хэлэлцэх эсэх асуудлыг тус Байнгын хороо 2017 оны 02 дугаар сарын 08-ны өдрийн хуралдаанаараа хэлэлцлээ.

Хуулийн төсөл нь нийгмийн хөгжилд оролцох залуучуудын оролцоо, эрх, үүргийг тодорхойлж, төрөөс залуучуудад үзүүлэх дэмжлэг, чиглэл, хэлбэр, арга зам, залуучуудын хөгжлийг дэмжих төрийн болон залуучуудын байгууллагын үйл ажиллагааны эрх зүйн үндсийг тогтоохтой холбогдсон харилцааг зохицуулна.

Хуулийн төсөл батлагдсанаар залуучуудын нийгэм, улс төр, эдийн засаг, соёлын амьдралд оролцох оролцоог нэмэгдүүлэх замаар тэдний эх оронч, бүтээлч сэтгэлгээг хөгжүүлэх, эрдэм боловсролтой, соёлч боловсон, ёс суртахуунтай иргэн болгон төлөвшүүлэх, улс орны бүтээн байгуулалт, хөгжилд хувь нэмрээ оруулах боломж бүрдэх юм. 


Залуучуудын хөдөлмөр эрхлэлтийг нэмэгдүүлснээр эдийн засгийн өсөлтийг хангах боломж бүрдэхээс гадна ирээдүйд хүн амын бүтцэд үүсэх насжилтын асуудлыг шийдвэрлэх ач холбогдолтой гэж хууль санаачлагч үзсэн байна.  


Байнгын хорооны хуралдаанаар хуулийн төслийн үзэл баримтлалыг хэлэлцэх үед Улсын Их Хурлын гишүүн Цогзолмаа залуучуудын нийгэмд эзлэх байр суурийг нэмэгдүүлэх, тэднийг идэвхжүүлэх, хууль батлагдсанаар залуучуудад бий болох шинэ боломжийг хэвлэл мэдээллээр сайтар сурталчлах, Улсын Их Хурлын гишүүн Саранчимэг залуучуудыг хэрхэн, яаж дэмжихийг хуульд илүү тодорхой тусгаж өгөх, Улсын Их Хурлын гишүүн Мөнхцэцэг хуульд санхүүжилтийн эх үүсвэрийг тодорхой тусгах, үндэсний хэмжээнд үйл ажиллагаа явуулж буй залуучуудын төрийн бус байгууллага болон сангуудын хоорондын уялдаа холбоог сайжруулах, Улсын Их Хурлын гишүүн Санжмятав сүүлийн жилүүдэд залуучуудын асуудал үндсэндээ орхигдож байсныг онцлон тэмдэглээд залуучуудын нийгэм, боловсрол, эрүүл мэнд, хөдөлмөр эрхлэлтийг дэмжихэд зарцуулагдах хөрөнгийн эх үүсвэрийн хувь хэмжээг жил бүр улсын болон орон нутгийн төсөвт тусгах зэрэг саналуудыг гаргасан болно.

Байнгын хорооны хуралдаанд оролцсон гишүүдийн дийлэнх олонхийн саналаар хуулийн төслүүдийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,


Залуучуудын хөгжлийг дэмжих тухай хуулийн төслийн үзэл баримтлал болон хамт өргөн мэдүүлсэн Дээд боловсролын тухай хуульд нэмэлт оруулах тухай, Олон нийтийн радио, телевизийн тухай хуульд нэмэлт, өөрчлөлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүдийг хэлэлцэх эсэх талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

Ц.Нямдорж: -Баярлалаа. Байнгын хорооны санал, дүгнэлт сайдын илтгэлтэй холбогдуулж асуух гишүүд байна уу? Болсон Учрал, Даваасүрэн гишүүн асуулт асууя. 

Ц.Даваасүрэн: -Би хууль санаачлагчаас нэг зүйл тодруулъя гэж. Энэ залуучуудад анхаарал хандуулж хөтөлбөр зүйтэй л дээ. Бид бүгд энэ чиглэлд мөрийн хөтөлбөртөө тусгаад л бас сонгуулийн сэдэв болгоод ярьсан зүйл. Үүн дээр нэг зүйл дээр ямар арга хэмжээнүүд туссан юм бол гэж бодоод байгаа юм. Хөдөө орон нутагт явж байхад ялангуяа сум, багууд дээр уулзалт хийхэд ер нь дандаа 40-өөс дээш насны хүмүүс хөдөө байдаг болчихсон байна. Залуучууд маш бага болчихсон. Энэ чинь үндэсний гол үйлдвэрлэл мал аж ахуй чинь цаашдаа хэрвээ залуучууд мал маллахгүй бол маш хүнд байдалд орно шүү дээ. Энд орон сууцжуулах гэдэг юм уу залуу гэр бүлийг дэмжих гээд ийм  хөтөлбөрүүд хэрэгжээд энд овоороод байх юм бол хотын түгжрэл, хотын асуудлууд чинь хэзээ ч шийдэгдэхгүй үргэлжлээд л байна. Хөдөөд залуусыг буцаах, тэндээ тогтвор суурьшилтай байлгах хөдөөгийн залуусыг дэмжих чиглэлд ямар арга хэмжээ, бодлогууд хэрэгжинэ гэж төлөвлөж байгаа вэ? Бид нар хот бараадаад байгаа залуусыг тодорхой арга хэмжээ, орон сууцны хөтөлбөр ч гэсэн хөдөө гэвэл хөнгөлөлттэй нөхцөлтэй болгоод өгчихвөл хямд босно, Улаанбаатараас гараад явах ийм юмнууд байгаа шүү дээ. Энэ чиглэл рүү юу тусав гэдгийг би тодруулмаар байна. Хөдөөгийн орон нутгийн залууст чиглэсэн ямар арга хэмжээнүүд орж багаа юм бэ, орох юм бэ, хэрэгжих юм бэ? 

Ц.Нямдорж: -Номтойбаяр сайд хариулъя.

Н.Номтойбаяр: -Даваасүрэн гишүүний асуултад хариулъя. Тэгэхээр энэ хуулийн төслийн судалгааг хийж олон хууль санаачлагч залуучууд хөдөө орон нутгаар явж ажилласан. Таны хөндөж байгаа асуудал хамгийн эмзэг асуудал нь болоод байна. Малчин залуучуудын залуу доод нас нь үндсэндээ улсын дунджаар 40 настай болоод байгаа юм. Дээрээс нь  хөдөө байгаа залуусын хүйсийн харьцаа алдагдаад байгаа юм. Голдуу мал дээр хөдөө орон нутагт эрэгтэйчүүд нь үлдээд эмэгтэйчүүд бараг байхгүй. Судлаад үзэхээр эмэгтэйчүүд нь хот суурин газар руу нүүгээд сургууль соёл төгсөөд хот суурин газраа үлддэг. Тэгэхээр тэр маань залуучууд хөдөө орон нутгаа орхиж хот суурин газар уруу нүүх ийм томоохон шалтгаан болж байх жишээтэй. Тэгэхээр би хуулийн танилцуулгад хэдийгээр энэ хуулийг дагаж хуультай тусгайлсан хөрөнгө оруулалтын асуудал тусгаагүй ч гэсэн бусад санхүүгийн шугамаар санхүүжилтийг шийдэж болж байгаа.

Жишээлбэл, Хөдөлмөр эрхлэлтийг дэмжих сангийн бодлого үйл ажиллагаатай нь шууд уялдаж байгаа юм. Юу вэ гэхээр залуучуудын хөдөлмөр эрхлэлт, тэр дундаа залуу малчдын хөдөлмөр эрхлэлтийг дэмжих үүднээс 4.7 тэрбум төгрөгийг эн онд хуваарилж шийдэж байх жишээтэй. Мөн бусад асуудлын хүрээнд ч гэсэн жишээлбэл, татварын бодлогоор хүн ам зүйн бодлоготой уях, хөдөө орон нутагт үйлдвэрлэл үйлчилгээ явуулах, тэнд ажлын байрыг дэмжих үүднээс татварыг нь бага байлгах иймэрхүү зохицуулалтуудаар олон талаасаа хөдөө орон нутагт жендэрийн тэгш  харилцаа, хүн ам зүйн бодлого, залуу малчдыг дэмжих санхүү эдийн засгийн аргаар шийдэх боломжтой гэж үзэж байгаа. Энэ  хуулийн төслийн хүрээнд хөдөлмөр эрхлэлтийг дэмжих сангаас залуу малчдыг дэмжих олон хөтөлбөр байгаа. Залуучуудын хөдөлмөр эрхлэлт, гарааны бизнесийг дэмжих хөтөлбөр гэж тусдаа баталсан байгаа. Энд 2.9 тэрбум төгрөгийг хуваарилсан байх жишээтэй. 

Ц.Нямдорж: -Лүндээжанцан дарга, тодруулъя Даваасүрэн гишүүн. 

Ц.Даваасүрэн: -Саяын судалгаан дээр гарсан эмэгтэйчүүд нь хотод үлдээд байна гэдэг асуудал гол нь юм байна лээ. Надад сумын дарга ярьж байсан. Манайх ийм насны гуравхан эмэгтэй байгаад байдаг, 17 залуучуудтай ерөөсөө маш хүнд юм. Энэ асуудлыг шийдэхийн тулд хамгийн гол нь  халуун усны асуудал юм байна лээ. Тийм учраас интернэт орчин гэрт ороод ирж байгаа учраас интернэт зурагт үзэх чиглэлд залуучууд санаа зовох юмгүй болсон юм шиг байна лээ. Тэгэхээр Хөдөө аж ахуйн яам, танай яам хамтарч байгаад маш хямд төсрөөр бүтэх загвар хөдөөгийн сумын гэдэг юм уу, зарим нь өвөлжөөн дээрээ хийж магадгүй шүү дээ. Орон сууцны загвар гаргачихмаар байгаа юм. Тэгээд түүндээ зээл өгөөд ингээд яваад байдаг болбол хотод байхыг хүсэхгүй. Үндсэндээ..

Ц.Нямдорж: -Сая санал хэллээ. Лүндээжанцан гишүүн. 

Д.Лүндээжанцан: -Тэгэхээр би залуучуудын хөгжлийг дэмжих хууль орж ирж байгаад талархалтай байна. Тэгээд яаж хууль гаргадаг юм бол гэж би бодоод байсан байхгүй юу. 1989 оны хавар өвлийн хувцаснаас гараагүй байсан юм. Одоогийн улс төрийн зүтгэлтэн Дорлигжав, Оюунхорол хотын эвлэлийн төв хорооны хоёр газар дугуйлаад залуучуудын хуулийн төсөл дээр сууж байгаа гээд сууцгааж байсан байхгүй юу. 6-7 хүн би өөрөө бас аминдаа зөвлөгөө өгөгчөөр очиж байсан юм. Тэгээд түүнээс хойш 28 жил өнгөрсөн одоо нэг ийм хууль орж ирж байгаа юм. Тэгээд бодлого болчих гээд байдаг байхгүй юу. Залуучуудын хөгжлийн хууль гаргахаар залуучуудын талаар баримтлах бодлого гаргаж байгаа юм шиг зохицуулалт нь болж өгдөггүй, харин энд зохицуулалт гайгүй зарим зохицуулалт хэдий бодлогын шинжтэй зүйлүүд байна ерөнхий зарчим талаасаа. Гэхдээ энд зохицуулалтын шинжтэй зүйлүүдийг овоо оруулж өгсөн байна гэж би ойлгож байна. Даваасүрэн гишүүнтэй миний асуух гэж байсан асуулт давхцаж байгаа юм. Үүн дээр залуу малчид, тэр дотроо эмэгтэйчүүдийг яаж орон нутагт байлгах вэ гэдэг асуудал гарцаагүй. 

Хоёрдугаарт, хууль эрх зүйтэй холбоотой гурав дөрвөн асуудлыг энд зохицуулж өгчээ. Гэхдээ энд сүүлийн үед анхаарал татаж байгаа нэг асуудал бол мансуурах, хар тамхи мансуурал манай залуучууд татагдах юм. Асуудал гараад байна. Энэ бол өөрийн эрхгүй бидний сэтгэлийг зовоож байгаа асуудал болоод байгаа юм. Тэгэхээр энэ асуудлыг ерөнхий үгээр сууж өгсөн байгаа байх. Гэмт хэрэг, зөрчил, хорихоос суллагдсан залуучуудын хөдөлмөр эрхлэлт, мэргэшүүлэх асуудал дээр зүйлүүд орж ирсэн юм байна. Гэхдээ энэ асуудлыг зориуд авч үзэх асуудал байна. Эх оронч үзлийг нэлээн товойлгож оруулж өгсөн явдал байгаа. Дээр нь хар тамхи, мансуурлаас залуучуудаа хол хөндий байлгах, дархлаатай болгох чиглэлийн асуудлыг Залуучуудын хуульд яаж зохицуулалт хийж өгч болох боломж байна вэ гэдэг ийм асуулт байна. 

Үндэсний зөвлөл, салбар зөвлөлийг Ерөнхий сайд толгойлж ажиллах угаасаа тийм уламжлал бий, хүүхдийн асуудал. Ерөнхий сайд утаанаас эхлүүлээд бүх комиссыг толгойлж байна л даа. Тэгээд ингэж ач холбогдох өгөхөөс аргагүй байгаа юм. Аймагт Засаг дарга гээд. Тэгэхээр энэ асуудлын уялдаа холбоо бусад байгууллагуудын зохицуулалтын асуудал механизмуудыг жаахан тодруулж суулгаж өгөх шаардлага байгаа юм шиг харагдлаа. Ингээд асуулт санал хоёрыг нийлүүлээд хэлье гэж бодож байна. 

Ц.Нямдорж: -Номтойбаяр сайд хариулъя.

Н.Номтойбаяр: -Даваасүрэн гишүүн, Лүндээжанцан гишүүний асуулт нэг байна. Гүйцээгээд хариулахад ер нь хөдөө орон нутагт хүйсийн тэгш байдлыг хангах үүднээс халуун ус бүхий тохилог орон сууц материаллаг талаасаа гэхээсээ илүү хөдөөгийн эрчүүдийн мэдлэг боловсрол, соёл сурган хүмүүжүүлэх тал дээр онцгойлон анхаарах ёстой юм байна лээ. Энэ нь хүйсийн тэгш харьцаа алдагдаад байгаа нь хөгжлийн харилцан адилгүй түвшинд хүрээд байгаа нь томоохон асуудал. Энэ хүрээнд хот суурин, хөдөө орон нутаг гэлтгүй улсын хэмжээнд бас томоохон төсөл хөтөлбөр Засгийн газрын зүгээс боловсруулж, хэрэгжүүлэх асуудлууд тодорхой туссан. 

Залуучуудын дунд яах аргагүй хар тамхитай холбоотой гэмт хэрэг ихээр гарч байна. Энэ хууль батлагдсанаар Засгийн газар Залуучуудын хөгжлийн үндэсний хөтөлбөрийг батална. Тэгээд мэдээж энэ хөтөлбөрт залуучуудын хар тамхи, бусад гэмт хэрэгтэй холбоотой урьдчилан сэргийлэх, хууль хүчний байгууллагуудтай хамтарч таслан зогсоох ийм асуудлууд мэдээж хөндөгдөнө. Гол нь тархитай нь ажиллах хэрэгтэй байх. Материаллаг гэхээсээ илүү тархи сэтгэлгээтэй нь ажиллах. Энэ хуульд үндэсний зөвлөл байгуулах байгаа. Гэхдээ Засгийн газрын бүтцэд гэр бүл, хүүхэд залуучуудын агентлагийг Хөдөлмөр, нийгмийн хамгааллын яамны харьяа байгуулсан. Залуучуудын хөгжлийн асуудлыг бас тусдаа бодлогын хэрэгжилтийг хангах бие даасан агентлагтай болсноороо залуучуудын хөгжлийн хуулийн хэрэгжилтийг хангах томоохон дэм бодит ажил болно гэж үзэж байгаа. 

Ц.Нямдорж: -Тогтохсүрэн гишүүн.

Д.Тогтохсүрэн: -Баярлалаа. Залуучуудын хөгжлийг дэмжих бие даасан хуультай болж байгаа нь сайн зүйл л дээ. Хуулийн төслийг уншаад байхаар би жаахан тунхаглалын шинж нь давамгайлсан ерөнхий хуулийн төсөл байна гэж шүүмжлэх гээд байгаа юм. Тийм учраас цаашдаа хэлэлцүүлгийн шатанд илүү тодорхой болгох чиглэлд анхаарах шаардлага байна. Би хоёр зүйлийг тодруулъя гэж бодож байна. Нэгдүгээрт, залуучуудын хувьд ер нь төв суурин газар төвлөрөл ихтэй байгаа юм. Төвлөрлийг сааруулах чиглэлээр хуулийн төсөлд юу тусгагдав. Яагаад залуучууд төв суурин газар байна вэ гэхээр нэгдүгээрт, ажлын байр байхгүй байгаа юм хөдөө орон нутагт. Тэгэхээр ажлын байрыг дэмжих чиглэлээр тухалбал, гарааны бизнес хийх чиглэлээр нь юм уу, зээлийн бодлогын чиглэлээр нь ч юм уу, жижиг дунд үйлдвэрлэлийн тоног төхөөрөмжөөр дэмжих чиглэлээр нь ч юм уу, эсвэл сургалтын чиглэлээр юм уу, залуучуудыг хөдөлмөр эрхлэлтэд бэлтгэх чиглэлээр энэ чиглэлээр дэмжих тодорхой юмнуудыг тусгасан зүйл байна уу гэж би нэгдүгээрт тодруулах гээд байгаа юм. 

Хоёрдугаарт, залуучуудын эрүүл мэндийг хамгаалах асуудал. Тийм учраас биеийн тамир, спорт, бялдаржуулалт, бясалгалын явж байгаа өөрөөр хэлбэл, өөрийнхөө бие бялдрыг хөгжүүлэх чиглэлээр ажиллаж байгаа хүмүүст тодорхой дэмжлэг байна уу? Тухайлбал, Эрүүл мэндийн даатгалын сангаас түүнийх нь төлбөрийг төлдөг ч юм уу ийм дэмжлэгийг энэ чиглэлд тусгаж өгсөн үү? Гуравдугаарт, хамгийн чухал юм нь санхүүжилтийн асуудал байгаа л даа. Хуулийн төслөөс харахад Засгийн газар улсын төсөвт тусгана, аймаг орон нутгийн төсөвт тусгана гээд ерөнхий заагаад байгаа юм. Юуг нь тусгах юм бэ, төсвийн хэдэн хувь нь байх вэ гэдэг санхүүгийн механизм нь хуулийн төсөлд тодорхой тусгаж өгсөн зүйл байна уу? Ийм гурван зүйлийг тодруулъя. Баярлалаа. 

Ц.Нямдорж: -Номтойбаяр сайд хариулъя.

Н.Номтойбаяр: -Төвлөрлийг саармагжуулах бодлого мэдээж ер нь хөдөөгөөс хот руу шилжих хөдөлгөөн сүүлийн жилүүдэд эдийн засгийн байдалтай уялдуулж их нэмэгдсэн. Энэ нь Улаанбаатар хотын утааны асуудал гээд томоохон асуудлаас болж байгаа. Жилдээ 7000-8000 өрх гэр бүл үүнээс 60 хувь нь залуучууд байж таарна хот суурин газар руу нүүж ирдэг. Тэгэхээр та бас яг хуулийн хүрээнд хийх ажлыг бас өөрөө маш тодорхой дурдлаа. Жишээлбэл, залуучуудын бизнесийн гарааг дэмжих Итгэлийн зээл Засгийн газрын мөрийн хөтөлбөрт Итгэлийн зээл 21:100 хөтөлбөрүүд орсон. Үүнийг залуучуудын хөгжлийн бодлоготой уялдуулах, хот руу нүүдлийг төвлөрлийг саармагжуулах, хөдөө орон нутагт түлхүү дэмжих. Жишээ нь, аймаг дүүргүүдэд хүн ам, газар зүйн байршил, өртөг зардлыг тооцож төвлөрлийг сааруулах, хөдөлмөр эрхлэлтийг тус газар нь дэмжих, тэндээ эдийн засгийн чадамжтай орлоготой байлгах ийм төсөл хөтөлбөрүүд байгаа. Би сая Лүндээжанцан гишүүний асуултад хариулахдаа дурдсан. Залуучуудын хөдөлмөр эрхлэх, гарааны бизнесийг дэмжих хөтөлбөр гээд Залуучуудын хөгжлийн хуулийн төслийг Засгийн газраар дэмжсэнтэй холбогдуулаад Хөдөлмөр эрхлэлтийн үндэсний зөвлөл шийдвэр гаргахдаа мөнгийг нь шийдчихсэн байх жишээтэй. 2.9 тэрбум төгрөг. Хөдөлмөрт бэлтгэх, хөдөлмөр эрхлэлтийн ур чадвар олгох гээд 1.7 тэрбум гээд сангуудын хүрээнд шийдэж болж байгаа юм. 

Эрүүл мэндийн хувьд Нийгмийн даатгалын үндэсний зөвлөлд хуулиар олгогдсон эрх мэдлийн хүрээнд асуудлуудыг шийдэж ирсэн уламжлалтай. Үнэ төлбөргүй үзлэгт хамруулах, залуучуудын эрүүл мэндийн даатгалд хөнгөлөлт үзүүлдэг. Энэ санхүүжилтийн хувьд Залуучуудын хөгжлийн сан гэж байгуулах эрх зүйн орчин энэ хууль батлагдсанаар бүрдэнэ. Улс орны төсөв эдийн засгийн байдалтай уялдуулаад төсөв батлах үед энэ сандаа хуулийн хэрэгжилтийг хангах үүднээс мөнгө хуваарилж болно. Гэхдээ одоо тийм бодит нөхцөл байхгүй. 2017 оны төсөв батлагдсантай холбогдуулаад нэмж зардал гаргахгүйгээр бусад төсөл хөтөлбөрүүдийн хүрээнд хэрэгжүүлж эхэлье гэж байгаа юм.

Энэ хууль батлагдсанаар дараа дараагийн төсөв батлах үед энд мөнгийг хуваарилж болно. Тодорхой зарим улс орнууд заачихсан байдаг гэж Санжмятав гишүүн Байнгын хорооны хурал дээр дурдана лээ. Төсвийн орлогын тэдэн хувийг залуучуудынхаа хөгжилд хөрөнгө оруулалт хийнэ гээд ийм жишгийг энэ хууль баталснаар бид нар хийж болно. Төсвийн тухай хуультайгаа уялдуулаад. 

Ц.Нямдорж: -Тэмүүлэн гишүүн, дараа нь Оюунчимэг гишүүн. 

Г.Тэмүүлэн: -Баярлалаа. Тэгэхээр улс орны ирээдүй болсон залуучуудад маань чиглэсэн маш том бодлогын болоод зохицуулалт бүхий хуулийн төсөл өнөөдөр орж ирж байгаа. Өнөөдрийг хүртэл ирээдүй болсон залуучууд руугаа чиглэсэн бодлогын зохицуулалт байгаагүй. Олон улсын туршлагаас нь аваад үзэхэд дэлхийн 200 гаруй улс орноос 122 улсад нь залуучуудад чиглэсэн бодлогын зохицуулалт байсан. Манай улс орны хувьд өнөөг хүртэл залуучуудынхаа асуудлыг асуудал авч үзээгүй, үүнийхээ хүрээнд Монголын залуучууд маань тулгамдаж байгаа асуудал асар ихээр хуримтлагджээ. 

Та бүхэн маань бүгдээрээ мэдэж байгаа ажил эрхлэлт, ажлын байртай холбоотой асуудлууд, эрүүл мэнд, боловсрол, гэр бүл төлөвшил гээд олон асуудал байгаа. Тэгэхээр энэ өнөөдөр Монголын залуучуудад маань чиглэсэн маш том цогц бодлогын зохицуулалт хуулийн хүрээнд орж ирж байгаа. Гишүүд маань асуух байх шиг байна. Энэ хуулийн илүү тунхаглалын шинж чанартай болсон юм биш үү, үүн дээр илүү зохицуулалтууд орж ирэх ёстой биш үү гэдэг асуудал байгаад байгаа юм. Энэ бол анх удаагаа Монголын залуучуудад тулгамдаж байгаа асуудлыг шийдвэрлэх эх хууль болж гарч ирж байгаа юм. Харин салбарын хуулиуд дээр энэ хуультай холбоотой Монголын залуучуудад тулгамдаж байгаатай холбоотой дөрөв таван асуудлаар тодорхой заалтууд нь тусгагдаад бичээд явж байгаа юм. Та бүхэн бүгдээрээ мэдэж байгаа байх. Эхнээсээ бид бүгдийн санаачлаад гаргаад ирж байсан асуудлууд маань эхнээсээ биеллээ олоод явж байгаа. 

Өнгөрсөн 7 хоногт батлагдаад хэлэлцэх эсэх нь дэмжигдээд явсан Биеийн тамир, спортын тухай хуульд байгаа. Сая Тогтохсүрэн гишүүн асууж байна. Өнөөдөр бүх нийтийн биеийн тамирыг бид яаж дэмжих ёстой юм бэ гэж байна. Тэр дээр бид нар оруулж өгсөн. Эрүүл мэндийн даатгалын шимтгэлээс эрүүл мэндийн тусламж үйлчилгээ гурван жил дараалан аваагүй хүн байвал үүнийг бид бүхэн эрүүл мэндийн даатгалын санхүүжилтээр шийддэг байя. Бүх нийтийн биеийн тамирыг хүртээлтэй болгох үүднээс бүх боловсролын сургууль спорт заал, тоног төхөөрөмжтэй байна, төсвийн байгууллага болгон төсвийнхөө 1-ээс доошгүй хувийг зарцуулдаг байна гэдэг иймэрхүү зохицуулалтууд орсон байгаа. 

Боловсролын зээлийн сангийн асуудлууд байна, байгууллагын дэргэдэх цэцэрлэгийн асуудал байна. Энэ асуудлууд эхнээсээ бодлогын түвшиндээ явж байна. Тэгэхээр өнөөдөр хууль нэг талаасаа бид бүхэнд Нийгмийн ардчилал, монголын залуучуудын холбоо маань хоёр жил хагасын өмнөөс санаачлаад залуучуудын хөгжлийг дэмжих санаачилга нэртэйгээр бид бүхэн Монгол Улсынхаа 21 аймаг, 9 дүүрэг, 330 суманд хүрч очиж, залуучуудаас санал бодлыг нь сонсож тухайн  тулгамдаж байгаа асуудлыг түүвэр байдлаар судалгаа хийж 16000 залуучуудаас саналыг авч боловсруулж хийсэн асуудал байгаа юм. 

Тэгэхээр хуулийн хүрээнд Монголын залуучууд маань бүгдээрээ хэрхэн хариуцлагатай болох, санаачилгатай болох, боловсролтой болох, эх оронч болоод эрүүл болох асуудлыг бид бүхэн урт хугацаандаа гарч 2030 он хүртэл хугацаанд төлөвлөж гарч ирж байгаа цогц бодлогын шийдвэр гарч ирж байгаа.

Үүн дээр нэмж хэлэхэд, хуулийн төсөл орж ирсэнтэй холбоотойгоор манай Улсын Их Хурал дээр маань Монголын залуучуудад тулгамдаж байгаа асуудал болгоныг шийдэх гэдэг маань тухайн бодлогын асуудал болгоноор залуучуудын дуу хоолойг тусгах, хууль тогтоомж болгон дээр залуучуудын оролцоог нэмэгдүүлэх үүднээс залуучуудын лобби бүлгийг байгуулж байгаа. Энэ бүхнийг та бүхэндээ дуулгахад баяртай байна. 

Номтойбаяр сайдаас тодруулж асуух асуулт хуулийг дагаж хэчнээн нэмэлт дүрэм журмууд гарах асуудлууд байна вэ? Энэ бол эхнээсээ гараад явж байгаа. Боловсролын хууль гэдэг юм уу, Биеийн тамир, спортын хуульд эхнээсээ тусаад явж байгаа. Хэдий хугацаа шаардах асуудал вэ, ерөнхийдөө салбар салбарын хуульд саяын дөрөв таван чиглэлээр асуудлууд тусаж байж энэ эх хууль маань бэхжих асуудал орж ирж байгаа. 

Ц.Нямдорж: -Номтойбаяр сайд хариулъя.

Н.Номтойбаяр: -Тэмүүлэн гишүүн маань өөрөө хууль санаачлагчдын нэг. Зарим асуултаа өөрөө асуугаад өөрөө хариулчихлаа. Энэ хууль өнөөдөр хэлэлцэх эсэхийг нь Улсын Их Хурлаар хэлэлцэж байгаа ч гэсэн энэ хуулийн үзэл баримтлалтай уялдуулаад олон асуудлыг бид шийдчихсэн явж байгаа. Жишээлбэл, боловсролын зээлийн сан байгаа. 2016 оны 11 дүгээр сарын 02-нд эхэлсэн. Орлоготой оюутан хөтөлбөр. Мөн өмнөх парламентын үед төрөөс батлан хамгаалахын салбарт баримтлах бодлогын хүрээнд энэ хуулийг батлагдана гэж тооцож хаалттай хуралдаанаар бид асуудлуудыг нэлээн ярьж байсан. Тэгэхээр энэ хууль маань үндсэндээ үзэл баримтлалынхаа хүрээнд хуулийн хэрэгжилтийг хангаж байгаа бусад хууль нь  хэрэгжээд яваад байгаа нь онцлог. 

Мэдээж энэ хууль батлагдсанаар хамгийн түрүүнд Засгийн газраас Залуучуудын хөгжлийг дэмжих үндэсний хөтөлбөр гарах юм. Энэ  хамгийн том бодлогын баримт бичиг. Үүний суурийг хоёр жилийн өмнөөс Содбилэг, Тэмүүлэн, Цэрэнбат гишүүн гээд залуучуудын холбооны тодотголтой манай Учрал гишүүн бид бүгд өөрсдөө сууж үндсэндээ суурийг нь тавьчихсан байгаа. 

Ц.Нямдорж: -Оюунчимэг гишүүн, дараа нь Учрал гишүүн.

М.Оюунчимэг: -Залуучуудад зориулсан тусгайлсан хууль бий болж байна гэдэг бол маш том алхам нээгдэж байна гэж харж байгаа. Уг нь хууль оруулж ирж байна. Дээрээс нь гэр бүл, хүүхэд залуучуудын агентлагтай болох бид намын мөрийн хөтөлбөртөө тусгаад агентлаг бүтцээрээ ажиллаад эхэлж байгаа байх гэж харж байгаа. Хууль орж ирж байна, Номтойбаяр сайдын тайлбараас харахад залуучуудын өмнө тулгараад байгаа асуудал шаналал бүхнийг толгойд ортол бүгдийг нь гаргаад ирсэн байна. Тэрийг бид бүгд мэдэж байгаа. Эдийн засаг, нийгмийн хувьд бүхий л байдлаар ажилгүйдэл гээд харахад 57.4 хувь 18-34 насны эд хөдөлмөрлөх чадвартай залуучууд байна гэж байгаа. 

Өчигдөрхөн манай Байнгын хороон дээр Эрүүл мэндийн яамны өгсөн тайлангаас харахад ДОХ, бэлгийн замын өвчний бараг 60-70 хувь нь залуучууд байна гэсэн маш сэтгэл эмзэглэмээр тоог хэлж байсан. Өнөөдөр бид нар харж байхад Улаанбаатар хотод залуучууд байгаад байна гэж байгаа юм. Тэд нар маань цаг хугацаагаа өнгөрүүлэх газар гэхэд цөөхөн. Солонгосын хэдэн кафе шоп орж ирсэн нь оюутан залуучууд бөөнөөрөө суудаг болж байгаа юм. Өөр хаана байна вэ гэхээр номын сан ч байхгүй. Би их дээд сургуулиудад урилгаар залуучуудтай уулзах уулзалтад очиход бид нарт хүсэлт тавиад байна лээ. Баруунд интернэт кафе номын сан нь нэг кофе уудаг. Тэр нь өөрөө өөдрөг зүйлд тэмүүлэх, зорилгодоо хүрэх эрч хүч, хатуужил, тэндээс зорилго авч гараад явдаг тийм уур амьсгал дэд бүтэц бүрдүүлэх чиглэлээр та нар юм хийх хэрэгтэй байна. Бидэнд тэр дээр туслаач гэж ярьж байсан л даа. Одоо мэдээж хуульд маш олон тэгэх хэрэгтэй байна, сангуудыг нэгтгэх ийм юм бий болгох, холбож өгөх гэсэн заалтууд их байна л даа. Яг үүн дээр энэ хууль  хэрэгжээд эхлэхэд ийм юмыг хамгийн түрүүнд эхэлнэ гээд залуучуудад чиглэсэн дэд бүтцийг эхний ээлжид барья. Дэд бүтэц барихын тулд юу хэрэгтэй вэ гэхээр сая бас гишүүд ч хэлж байна. 

Хөдөө орон нутагт 21 аймагт спорт цогцолбор барья, интернэт кафе номын санг барих тооцоо судалгаа нь ийм байна гэдэг юм уу тодорхой хийх ажлуудыг чиглэлээр нь зааж өгч оруулж ирээд тэр нь хууль батлагдсанаар ийм юм хийх боломжтой болох юм байна. Оюутан залуучуудын хувьд солилцоог дэмжиж гадагшаа бүтээн байгуулах ажилд явах боломж бүрдэх юм байна. Би өөрийнхөө бүтээлч мэдлэг чадварыг хөрвөх чадвартай боловсон хүчин болох боломжийг энэ хууль надад олгох юм байна. Би өөрөө энд оролцох чухал юм байна гэж тийм сэдэл өгөх зүйл хэрэгтэй байна.

Сая бид нар тойргуудаар уулзаад явж байхад нам дагасан, дарга дагасан залуучууд ажилтай болдог болжээ. Түүнээс биш өөрийнхөө хүчээр их дээд сургууль төгсөөд тэгээд ажилтай болох гэхээр танил тал байхгүй, эсвэл намд гишүүн биш учраас надад ажил олдохгүй байна гээд аягүй сайхан залуучууд босоод үг хэлж байсан. Ерөнхий сайд хүртэл сонссон. Сайд ч өөрөө байж байсан Чингэлтэйд уулзалт болоход. Энэ байдлаар хавтгайраад одоо залуучууд намд орох сонирхол маш их болж байна. Тэгэхээр бид нар энэ байдлыг болих халах хэрэгтэй байна. Яагаад вэ гэхээр залуучууд нам дагасан хүмүүс ажилтай болдог гэдэг биш харин чадвартай бүтээмжтэй нь ажилтай болдог, хөдөлмөрийн зах зээлд саяын хэлээд байгаа 54.7 хувийг ажилтай болгохын тулд их дээд сургуульдаа зөв боловсрол эзэмшихэд нь чиглүүлж өгөх тэр бүх юмыг бий болгохыг энэ хуулиар тусгаж өгвөл чухал байна гэж би хэлмээр байна. 

Хоёр дахь зүйл нь, хөдөөд эмэгтэйчүүд цөөн байна гэж байна. Тэгэхээр бид нар хөдөөд байгаа эмэгтэйчүүдийг дэмжих талаар хуульд жишээлбэл юу орсон бэ? Цаашид эмэгтэйчүүдийг хөдөө рүү татах, залуу гэр бүлийг хөдөөд сайхан амьдрах боломжийг бүрдүүлэх чиглэлд бид ийм юмыг тусгах хэрэгтэй байгаа. Энд Их Хурлаас бидэнд санхүүгийн хувьд дэмжлэг хэрэгтэй байна гэсэн зүйлүүд байвал бид нар эмэгтэй гишүүний хувьд дэмжиж ажиллахад бэлэн байна. Үүн дээр би сайдаас тодорхой хариулт авмаар байна. Яаж дэмжих юм бэ? Саяын хар тамхи, бэлгийн замын өвчин гээд хүнд юмнууд..

Ц.Нямдорж: -Номтойбаяр сайд.

Н.Номтойбаяр: -Оюунчимэг гишүүний асуултад сүүлээс нь эхэлж хариулъя. Тэгэхээр залуучуудын гэмт  хэрэгтэй холбоотой хар тамхи мансууруулах бодис хэрэглэхтэй холбоотой гурван зүйл заалт энэ хуулийн төсөлд орсон байгаа. 12 дугаар зүйлийн 3-т байгаа урьдчилан сэргийлэх бодлого гээд. Яг энэ хуульд хөдөө байгаа эмэгтэйчүүд гэж тусгайлан заагаагүй. Ер нь бол хөдөө орон нутгийн залуучууд гээд эрэгтэй эмэгтэй гэж ялгахгүйгээр асуудалд авч үзэж томьёолж оруулсан. 

Энд бас нэг зүйл байгаа юм. Жишээлбэл, Азийн хөгжлийн банкны санхүүжилттэй 25 сая долларын хөнгөлөлттэй зээл мэргэжлийн боловсролын сургалтын байгууллагад зориулж байгаа. Энэ бол шууд мэргэжлийн боловсролыг дэмжинэ гэдэг  маань мэргэжлийн боловсролыг оюутан залуучуудад олгох, улмаар гадаадад ажиллах хүч гаргахтай холбогдох, ажиллах хүч гаргахаар би дээр Байнгын хороон дээр ярьж байсан. Жишээлбэл, Солонгост байгаа монголчуудын дундаж наслалт нь 29 настай залуучууд байгаа юм. Эргээд Монголдоо ирэхэд 61.3 хувь нь богинын хугацаанд ажилгүй, урт хугацаандаа 45 хувь нь ажилгүй байгаад байгаа юм. Тэгэхээр гадаадад ажиллах хүч гаргах, оюутан залуучуудын мэдлэг боловсролыг дээшлүүлэх хэд хэдэн төсөл хөтөлбөр бодлогын арга хэмжээнүүд байгаа. Энэ бол залуучуудын хөгжилтэй уялдана. 

Маргааш Аюулгүй байдлын байнгын хороогоор орох нь уу, яах вэ нь 25 сая долларын Дэлхийн банкны нэн хөнгөлөлттэй зээлийн асуудал байгаа. Үүнийг бас зээлийн бүтэц дээр тодорхой асуудлуудыг чиглүүлж хөдөлмөрийн зах зээл, залуучуудын хөдөлмөр эрхлэлттэй холбогдуулах, мөн 20 сая долларын хүүгүй зээлийн асуудал өмнөх Засгийн газрын үеэр шийдэгдсэн байна лээ. Үүнийг залуучуудын хөдөлмөр эрхлэлтийг дэмжих, ялангуяа гарааны бизнесийг дэмжих зорилгоор тоног төхөөрөмж олгох гэх мэтчилэн энэ хууль батлагдсанаар энэ хуулийн зүйл заалтуудыг үндэслэж удирдлагаа болгож олон санхүүгийн болон төсөл хөтөлбөрүүдийг нэгтгэж уялдуулах ийм боломж бүрдэх юм. 

Ц.Нямдорж: -Учрал гишүүн асуулт асууя. 

Н.Учрал: -Би санал хэлье. Хууль тогтоомж гэдэг бол гараад нийгэмд тодорхой үүрэг гүйцэтгэх ёстой. Мөн хууль тогтоомж гарахад тодорхой хуулийн эрхэмлэл гэдэг зүйл явж байх ёстой гэж би боддог. Ер нь нийгмийн хэрэгцээ шаардлага үүссэн хууль тогтоомж гарангуутаа өөрөө энэ нь биеллээ олдог. Тэр утгаараа өнөөдөр 28 жилийн хугацаанд тунхаглалын шинж чанартай хөтөлбөрүүдээс цааш яваагүй хууль тогтоомжийг бий болгох гэхээр яг л хөтөлбөрийн түвшинд яваад өдийг хүрчихсэн энэ асуудлыг анхаарч үзэж томоохон хэмжээний хууль болгоод оруулж ирж байгаад баяртай байгаа. Энэ асуудал дээр олон залуутай уулзалт хэлэлцүүлэг зохион байгуулж, тэдний дунд орж сонсож явсан. Яг тэр олон санал санаачилга орсон байна гэдэг нь бол хуулиас харагдаж байгаа. Энэ ёсондоо хууль өөрөө гарсан даруйдаа хэрэгжих боломжтой. 

Ялангуяа гишүүдийн яриад байгаа нийгэмд үүсээд байгаа хар тамхины асуудал, оюун санааны сэтгэлгээний ядуурал хямрал нүүрлээд байгаа, ёс зүйн доголдол үүсээд байгаа асуудлуудыг зүйлчлэх тодорхой зохицуулалтуудыг оруулаад ирсэн нь харагдаж байгаа юм. Жишээ нь, радио телевизээр гаргах, хэвлэл мэдээллийн хэрэгслээр гаргах тэр залуучуудын асуудлыг ямар түвшинд авч үзэх юм бэ, тэр цэргийн мэргэжил олгох сургалтыг хэрхэн зохион байгуулах юм бэ, залуучуудад амьдрах ухааны сургалтыг 10 жилийн сургуульд сурч байхаас нь авхуулаад суурилуулж өгөх юм бэ, залуучуудад гэр бүл төлөвлөлтийнх нь асуудлыг эерэг  харилцааны асуудлыг уран бүтээлээр уран сайхны аргаар яаж хүргэх ёстой юм бэ, номын санг хүртэл ямар түвшинд нь хөгжүүлэх ёстой юм бэ гээд залуучуудын мэдээ мэдээлэл авдаг бүх асуудлын зохицуулалтыг энд хийгээд өгч байгаа учраас үүнийг дагаад бид нар тодорхой журмуудыг хийх ёстой юм байна гэж харж байгаа.

Ажлын хэсэг дээр цаашдаа бид нар журмуудыг нь хэрэгжүүлэх асуудал дээр, дагалдан гарах хуулиуд дээр хүртэл шаардлагатай хуулиудыг нэмэх 4 хууль байгаа. Тэр дээр шаардлагатай бол тодорхой ийм журам гарна. Үүний дараа хамтарсан ийм хоёр сайдын тушаал гарна гэдэг ч юм уу, энэ болгоныг нь зохицуулаад явахад хууль амьдрал дээр бодит биеллээ олно гэдэгт бүрэн итгэлтэй байгаа. Дээрээс нь хөдөлмөр эрхлэлтийн асуудлууд дээр бизнес инкубатор төвүүдийг байгуулах асуудлуудыг нэлээн тодорхой түвшинд аваад үзсэн. Хууль өөрөө дэд бүтцийнхээ хувьд харьцангуй шийдэгдсэн гэж харж байгаа. Яагаад вэ гэхээр Ерөнхий сайдын дэргэд залуучуудын зөвлөл байгаа бол аймаг орон нутгийн түвшинд нутгийн захиргааны байгууллага дээрээ Засаг дарга нь өөрөө залуучуудынхаа салбар зөвлөлийг тэргүүлнэ гэдгийг хуульчлаад өгч байна. Тэгэхээр залуучуудын асуудалд анхаарал хандуулах субъектүүд нь тодорхой болоод өгнө. Дээрээс нь нутгийн өөрөө удирдах байгууллага нь төсвийнхөө тодорхой хувийг залуучуудынхаа асуудалд зарцуулна гэдгийг хуульчлаад өгч байгаа учраас залуучууд дээр тодорхой төсөв мөнгө нь тавигдаад явахаар ер нь бид бүхний цаашдаа санаа зовоод байгаа, нийгэмд үүсээд байгаа энэ сэтгэлгээний хямралыг хэрхэн эмчилж, хэрхэн залуучуудаа бэлтгэх вэ, залгамж  холбоогоо хэрхэн зөв авч явах вэ гэдэг нь эндээс бодитоор биеллээ олоод явна гэдэгт эргэлзэхгүй байна. 

Мөн энэ хуулийг хэрэгжүүлэхэд залуучуудын асуудал бүх л салбартай холбоотой. Нутгийн өөрөө удирдах байгууллага, нутгийн захиргаа, төрийн байгууллагууд, төрийн бус байгууллагууд хүн бүрд залуучуудын асуудал холбоотой учраас хүн бүр үүнд сэтгэл гаргаж хамтарч сайн ажиллаж чадах юм бол энэ хууль бодитойгоор хэрэгжиж гар хөл нь бэхэжнэ гэдэгт итгэлтэй байна. 

Ц.Нямдорж: -Гишүүд асуулт асуугаад хариулт авчихлаа. Одоо хэлэлцэх эсэхээр санал хураалт явуулна. Санал хэлэх гишүүд байгаа юу? Сая ер нь санал хэлээд байна даа. Содбилэг гишүүн. Хоёр гишүүнээр. 

О.Содбилэг: -Монгол Ардын намын мөрийн хөтөлбөрт орсон чухал асуудлыг Улсын Их  Хурлаар хэлэлцэхээр орж ирж байна. Бид өнгөрсөн хугацаанд цөөнх байх үедээ энэ асуудлыг нэлээн нухацтай судалж Монгол орны залуучуудад тулгамдаж байгаа асуудлыг төрийн бодлогоор шийдэх ийм дэмжлэгийн асуудлыг олонхи болж төрийн эрх барьж байгаа үедээ шийдэж асуудлыг хэлэлцэх гэж байгаад бас их таатай байна. Тийм учраас манай гишүүд идэвхтэй оролцож, залуучуудынхаа асуудлыг бодлогоор яаж шийдэх вэ гэдгийг оролцож, дэмжээрэй гэж уриалмаар байна. Дэмжиж байна.

Ц.Нямдорж: -Тэмүүлэн гишүүн. Гишүүд санал хураалтад орж ирээрэй, Саранчимэг гишүүнийг нэмээд өгчих.

Г.Тэмүүлэн: -Баярлалаа. Тэгэхээр Монголын ирээдүй болсон залуучуудад чиглэсэн бодлогын баримт бичгүүд орж ирж байгаад баяртай байгаад байгаа. Эхнээсээ хууль маань бодит амьдрал дээр өнгөрсөн 6 сарын хугацаанд бид бүгдийн зүгээс Улсын Их Хурлаас болоод Засгийн газрын зүгээс тодорхой бодлогын шийдвэрүүдийг тухайн салбар салбарын хуульд тусгаад оруулж өгөөд ингээд хэрэгжээд явж байгаа хууль болж байгаа юм. Тэгэхээр өнөөдөр орж ирж байгаа хууль маань нэг талаасаа бас цогц бодлогын зохицуулалт маань эх хууль байдлаар орж  ирээд эргээд цаашдаа дараа дараагийн хуулиудаар зохицуулалтууд хийгдээд бэхжээд явах боломж бүрдэж байгаа гэж харж байгаа. Ер нь хууль маань орж ирснээр тодорхой Монголын бүхий л нийгмийн сегментэд ажиллаж хөдөлмөрлөж байгаа залуучуудад маань чиглэсэн. Хөдөө ажиллаж байгаа залуу эцэг эхчүүд болон хувиараа бизнес эрхэлж байгаа гэдэг юм уу, төрийн албан хаагч залуучууд, гэр бүлгүй залуучууд, оюутан залуучууд, амьжиргааны түвшин доогуур залуучууд гэдэг юм уу бүхий л нийгмийн сегментийг хамарсан цогц бодлогын зохицуулалт орж ирж байгаа.

Өнөөдөр Монголын залуучуудад маань тулгамдаж байгаа асуудал их байгаа. Эхнээсээ Монголын залуучуудад маань тулгамдаж байгаа асуудлыг энэ бодлогын баримт бичиг дээр гаргаж ирж тавих ёстой. Цаашдаа бид бүхэн үүнийг илүү төгөлдөршүүлж бүх дагалдах хууль, дээрээс нь дараа нь дагалдах журмууд дээр зохицуулалт юмнуудыг урт хугацаандаа хийгээд явах зайлшгүй шаардлагатай байгаа юм. Энэ хүрээнд бид бүхэнд хийх ажлууд их байгаа. Өнөөдөр би та бүхэндээ товчхон хуулийн хүрээнд яагаад бид нар энэ хуулийг дэмжих ёстой юм бэ гэдэг асуудлын хүрээнд ярих ёстой байх. Энэ хуульд тусгаж оруулж ирсэн асуудлууд маань оюутан залуучуудад хамааруулаад цагийн ажлын байрыг бий болгох асуудлууд орж ирж байгаа. Баталгаат ажлын байрыг бий болгох асуудлууд маань орж ирж байна. Дээрээс нь төрийн албанд ажиллаж байгаа залуучуудтайгаа холбогдуулаад мэрит зарчмаар ажиллах зарчмыг тодотгож өгсөн байгаад байгаа. Мөн дээрээс нь хөдөө ажиллаж амьдарч байгаа малчин залуучууддаа хамааруулаад залуучуудынхаа санаачилгыг дэмжих асуудлууд бодлогын түвшинд гарч ирсэн байгаа. Их бүтээн байгуулалт болоод томоохон төсөл хөтөлбөрүүдэд оролцох боломжийг үүгээр нээж өгсөн байгаад байгаа. Дээрээс нь хөдөөд залуучууд маань илгээлтийн эзэд байдлаар ажиллах ийм нөхцөл бололцоог хангаж өгсөн байгаа. Ингээд яриад байвал бид нар хотод болоод хөдөөд болсон бүх залуусын асуудлыг үүгээр цогц хамрахыг зорьсон ийм бодлогын зохицуулалт орж ирж байна гэж  харж байгаа.

Түрүүн хэлсэн бид нар цаашдаа хийх олон ажил байгаад байгаа. Тэгэхээр өнөөдөр бид нар энэ хуулийг орж ирж байгаатай холбогдуулаад Улсын Их Хуралд залуучуудын хөгжилд зохих хувь нэмрээ оруулах гэдэг үүднээс залуучуудад тулгамдаж байгаа асуудлыг шийдвэрлэх үүднээс тодорхой зорилго бүхий залуучуудын хөгжлийг дэмжих лобби бүлгийг байгуулж байгааг дахин хэлэхэд баяртай байна. Бид бүгдийг зүгээс энэ  хуулийг болоод энэ хуулийг дагалдан гарах бүхий л хуулиуд болон журмууд дээр дэмжиж ажиллах болно гэдгийг та бүхэндээ  хэлэхэд баяртай байна. Баярлалаа. 

Ц.Нямдорж: -Саранчимэг гишүүн.

Б.Саранчимэг: -Баярлалаа. Тэгэхээр өнөөдөр чухал залуучуудаа дэмжсэн ийм хуулийн төсөл орж ирж байгаад зарчмын хувьд дэмжиж байна. Тэгэхээр бидний залгамж халаа болсон ирээдүй болсон залуучуудын хүмүүжил, боловсрол, эрүүл мэндийн асуудалд нь анхаарч нийгмийн хөгжилд оролцох залуучуудын оролцоог эрх үүргийг тодорхойлж байгаа нь үнэхээр маш зүйтэй цаг үеэ олсон асуудал гэж үзэж байна. Тэгээд ер нь нийгэмд хүн биеэ авч явж төлөвшихөд чанартай боловсрол, мэргэжил, дээрээс нь ажил эрхлэлт, мөн эрүүл байх шаардлагатай байдаг. Тэгэхээр энэ зүйлүүд нэлээн онцгой анхаарч хуулийн төсөл оруулж ирж байгаад сайшаалтай хандаж байна. 

Гол асуудлын нэг бол залуучуудын ажил эрхлэлтийн асуудал байгаа. 2016 оны байдлаар ажилгүйдлийн хэмжээ 10.4 хувьтай байгаагийн 38.5 хувь нь 25-34 насны залуучууд эзэлж байна. Тэгэхээр манай хуулийн төсөл дээр хамгийн гол нь ажил олгогчдоо дэмжсэн асуудлуудыг нь оруулж ирж байгаа нь чухал байгаа. Тэгэхээр залуучууд эхлээд ажил орохдоо ажил олгогчид маань мэргэжлээрээ 1-2 жил ажилласан байх шаардлага тавьдаг. Дөнгөж дээд сургууль төгссөн залуучууд ажил ороход нэлээн хязгаарлагдмал байдаг. Тэгэхээр энэ хуулийн төсөлд маань тухайн жилд нь ажлын байраар хангасан ажил олгогчийг дэмжих заалтууд хуулийн төсөлд оруулж ирсэн нь бас талархалтай хандаж байна. 

Тэгээд өөр нэг асуудал бол залуучуудын эрүүл мэндийн асуудал байгаа. Эрүүл залуу хүн эрүүл улс нийгмийн хөгжүүлж чадна. Тэгэхээр хуулийн төсөлд оюутан залуучуудыг эрүүл мэндийн даатгалд хамруулах харьяалал харгалзахгүй эмнэлгийн үйлчилгээ тусламж авах, мөн залуучуудын эрүүл аж төрөх нөхцөл бүрдүүлэх зохицуулалтыг оруулсан байгааг дэмжиж байна. Энэ хуулийн төслийг дэмжиж, залуучуудаа дэмжиж ажиллана. Баярлалаа. 

Ц.Нямдорж: -Гишүүд санал дүгнэлтээ хэллээ. Хуулийн төслийг хэлэлцье гэсэн санал хураалт явагдах юм байна. Гишүүд санал хураалтад бэлдээрэй. Залуучуудын хөгжлийг дэмжих тухай хуулийн төсөл энэ хуультай дагалдаж орж ирсэн Дээд боловсролын хууль, Олон нийтийн радио, телевизийн тухай хуульд өөрчлөлт оруулах, Эрүүл мэндийн тухай хуульд өөрчлөлт оруулах төслүүдийг хэлэлцье гэсэн санал хураалт явуулъя. Үзэл баримтлал сонин үг ороод.

37 гишүүн зөвшөөрч, 10 нь татгалзсан байна 70 хувийн саналаар эдгээр хуулийн төслүүдийг хэлэлцье гэж байна. 

Байнгын хороонд нь  нэгдүгээр хэлэлцүүлэгт шилжүүлье. 

Дараагийн асуудалд оръё. 

Арван тав. “Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төсөл

Байнгын хорооны санал, дүгнэлтийг Тогтохсүрэн гишүүн танилцуулна. 

Төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн 

Д.Тогтохсүрэн: -Улсын Их Хурлын дарга, эрхэм гишүүд ээ,

“Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төслийг Монгол Улсын Их Хурлын тухай хуулийн 15 дугаар зүйлийн 15.2 дахь хэсэгт заасны дагуу Төрийн байгуулалтын байнгын хорооноос боловсруулж, Байнгын хорооны 2017 оны 02 дугаар сарын 07-ны өдрийн хуралдаанаар хэлэлцлээ. 


Тогтоолын төслийн талаар хууль санаачлагчид болон Улсын Их Хурал дахь намын бүлгүүд, Байнгын хороодоос урьдчилан санал авахад Монгол Улсын Ерөнхийлөгчөөс 5, Улсын Их Хурал дахь намын бүлгүүдээс 61, Улсын Их Хурлын Байнгын хороодоос 33, нийт давхардсан тоогоор 99 хууль тогтоомжийн төслийг хэлэлцэх асуудлын жагсаалтад оруулахаар саналаа ирүүлсэн байна.

“Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төслийг боловсруулахдаа дараахь зарчмыг баримталсан болно. Үүнд:
1.Хаврын ээлжит чуулганаар хэлэлцэн батлахаар хуульд тусгайлан заасан хууль тогтоомжийн төслүүд;

2.Улсын Их Хуралд өргөн мэдүүлсэн болон хэлэлцүүлгийн шатанд байгаа төслүүдээс холбогдох Байнгын хороод нь эхний ээлжид хэлэлцүүлэхээр санал болгосон хууль тогтоомжийн төслүүд;

3.Монгол Улсын хууль тогтоомжийг 2020 он хүртэл боловсронгуй болгох үндсэн чиглэлд заасан болон Монгол Улсын Засгийн газрын 2016-2020 оны үйл ажиллагааны хөтөлбөрийг хэрэгжүүлэхэд шаардлагатай эрх зүйн орчныг бүрдүүлэх чиглэлээр тэргүүн ээлжид хэлэлцэх хууль тогтоомжийн төслүүдийг нэр заан тусгасан болно.

Түүнчлэн тогтоолын төсөлд тусгайлан заагаагүй боловч нийгэм, улс төр, эдийн засгийн зайлшгүй харилцааг зохицуулах хууль тогтоомжийн төслүүдийг чуулганаар хэлэлцүүлэх асуудлыг тухай бүрд нь шийдвэрлэж байхаар тогтоолын төсөлд тусгав.

Тогтоолын төслийг хэлэлцэх үеэр Улсын Их Хурлын зарим гишүүд асуулт асууж, саналаа илэрхийлж байсан болно.

 “Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлж, батлуулах нь зүйтэй гэсэн саналыг Байнгын хорооны хуралдаанд оролцсон гишүүд санал нэгтэйгээр дэмжсэн.


Улсын Их Хурлын эрхэм гишүүд ээ,


“Монгол Улсын Их Хурлын 2017 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төслийн талаар Төрийн байгуулалтын байнгын хорооны санал, дүгнэлтийг хэлэлцэн, тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.

Ц.Нямдорж: -Тогтохсүрэн гишүүнд баярлалаа. Энэ асуудалтай холбогдуулж асуулт асуух гишүүн байгаа юу? Байхгүй байна. Чинзориг, Раднаасэд, Даваасүрэн гишүүнээр. Чинзориг гишүүн.

С.Чинзориг: -Улсын Их Хуралд өргөн барьсан байгаа хуулийн төслүүдийг хаврын чуулганаар хэлэлцэх асуудалд оруулахгүй юм уу? Хүн амын орлогын албан татварын тухай хуульд нэмэлт, өөрчлөлт оруулах тухай хуулийн төсөл боловсруулаад Засгийн газраас санал аваад Их Хуралд оны өмнө өргөн барьсан шүү дээ. Тэгээд ийм бэлэн болсон Их Хуралд өргөн барьсан хуулийн төслүүдийг хаврын чуулганыхаа хэлэлцэх асуудлын дараалалд оруулахгүй юм уу гэсэн ийм асуулт байна. Явцын дунд шийднэ гээд сая хэлчих шиг санагдах юм. Бэлэн байгаа хуулийн төслүүдээ оруулаад явахгүй юм уу? 

Ц.Нямдорж: -Тогтохсүрэн гишүүн хариулъя.

Д.Тогтохсүрэн: -Баярлалаа. Тэгэхээр Хүн амын орлогын албан татварын тухай хуульд нэмэлт, өөрчлөлт оруулах тухай хуулийн төслийн талаар асуулаа. Төрийн байгуулалтын байнгын хороо бүх Байнгын хорооноос өмнө нь санал авсан юм байна лээ. Одоо Улсын Их Хуралд өргөн баригдсан төслүүдийг хэлэлцүүлгийг шатанд байгаа төслүүдийг оруулъя гэж ингэж шийдсэн байгаа юм. Энд ирсэн танилцуулгаас харахад Төсвийн байнгын хорооноос ирсэн санал дотор таны ярьж байгаа асуудал байхгүй байгаа юм. Тэгэхээр Төрийн байгуулалтын байнгын хороо Төсвийн байнгын хорооноос санал ирээгүй учраас Хүн амын орлогын албан татварын тухай хуульд өөрчлөлт оруулах тухай хуулийн төсөл ирээгүй байна. Тийм учраас энэ жагсаалтад ороогүй байна гэж хариулт өгье. Та дараа нь санал хэлээд Их Хурлын гишүүд шийдээд явах боломж байгаа болов уу гэж бодож байна. 

Ц.Нямдорж: -Чинзориг гишүүнээ тэр хоёрдугаар заалт дээр нь өргөн баригдсан бол хэлэлцэнэ гэсэн юмнууд нь байгаа юм байна. Раднаасэд гишүүн 

Ш.Раднаасэд: -Түүнээс улбаалаад горимын санал гаргая. Энэ жагсаалтаас Дотоодын цэргийн тухай хуулийн төслийг 20 дугаарт байгааг хасъя. Яагаад вэ гэхээр сая Байнгын хороо эцсийн хэлэлцүүлэгт бэлтгэгдсэн. Дээрээс нь нэг зүйл дээр горимын санал гаргаж өнөөдрийн хуралдаанаар Дотоодын цэргийн тухай хуулийн эцсийн хэлэлцүүлгийг, Цагдаагийн албаны тухай хуулийг дагаж мөрдөх журмын тухай хуулийн эцсийн хэлэлцүүлгийг хийж өгөөч. Өдөр Байнгын хороогоор ороод эцсийн хэлэлцүүлэг хийгдсэн учраас одоо ингээд орчихвол маргааш сонсоод цагдаа, дотоодын цэргээ хамтад нь батлаад явчихна зүйтэй юм уу гэж бодож байгаа юм. 

Ц.Нямдорж: -Энэ төслийн дараа жижиг хуулиудаа үргэлжлүүлээд батлаад дуусгая гэж дарга тэгж хэлсэн гэсэн. Дотоодын цэргийг хасна гэсэн, түүнээс гадна Сонгогдсон болон томилогдсон төрийн өндөр албан тушаалтанд хариуцлага хүлээлгэх хууль гээд буцсан хууль орсон байх юм. Тогтохсүрэн гишүүнээ буцсан юм уу, буцаагүй юм уу? Тогтохсүрэн гишүүн үүн дээр хариулт өгье. 

Д.Тогтохсүрэн: -Тэгэхээр Сонгогдсон болон томилогдсон төрийн өндөр албан тушаалтанд хүлээлгэх хариуцлагын тухай хууль Төрийн байгуулалтын байнгын хороогоор хэлэлцэгдээд хугацаа нь хойшилсон юм байна лээ. Хаврын чуулганаар хэлэлцүүлье гэж хойшилсон юм байна лээ. Тийм учраас энэ асуудлын жагсаалтад орсон байгаа. 

Ц.Нямдорж: -Даваасүрэн гишүүн асууя.

Ц.Даваасүрэн: -Би нэг Их Хурлын бүтцийг сайжруулъя гээд бусад улс орнуудын парламентад байдаг төсвийн алба гээд ийм хуулийн төсөл санаачлаад өргөсөн юм. Одоо гурван жил болж байгаа юм. Манай Их Хурал чинь онцгой бүрэн эрх хэрэгжүүлэхдээ бүтцийн хувьд сул байгаа юм. Тооцоо судалгаа бүх юмыг нь Сангийн яамаараа хийлгэдэг, алдаа гарахаар өргөн барьснаас хойш Их Хурал хариуцна гэдэг учраас Их Хурал өөрөө шийддэг. Бусад орны парламент бол төсөв хэлэлцэхдээ өргөн барьснаас хойш өөрсдийнхөө аппарат бүтцээр дамжуулж хэлэлцдэг юм манайд тийм юм байхгүй. Ер нь манай Их Хурал ажиллах чадавхын хувьд муу. Яагаад вэ гэхээр бүтэцгүй. Хувцас муутай хүн шиг байхгүй юу. Тийм учраас Их Хурлынхаа адаглаад нэг бүтцийг нэгэнт Улсын Их Хурлын гишүүд Америкийн парламент, Солонгосын парламентад энэ чиглэлээр танилцах, мөн хууль судлах чиглэлээр ажиллаад тэр хуулийн төслийг оруулж ирсэн юм. Тийм бүтэцтэй бид нар болчихмоор байгаа юм. Их Хурлын гишүүдэд ялангуяа төсөв батлах тэр чиглэлд маш том туслалцаа үзүүлдэг ийм албаны тухай яриад байгаа юм. 

Одоо болохоор Төсвийн шинжилгээний алба гээд хэдхэн хүнтэй тэр нь үүнийг хийж чадахгүй тэгээд Тамгын газар дотроо байгаад байгаа юм. Энэ хуулийг хэлэлцээд бид нар онцгой бүрэн эрхээ хэрэгжүүлэх бүтцээ байгуулбал яасан юм бэ гэж. Ер нь хэд хэдэн бүтцүүд Их Хурлуудад байдаг. Манайд байхгүй байгаад байгаа юм. Түүний нэг нь энэ. Өнгөрсөн хугацаанд томоохон алдаанууд хууль дээр гардаг байсан юм. Тэгээд хэн энэ алдааг хийв гэхээр өргөн барьснаас хойш та нарынх шүү дээ гээд Сангийн яам тэгдэг. 

Тэр битгий хэл нэмээд юм тусгаад оруулчихсан юмнууд гарч ирж байсан. Бид нар ямар хэлэх үг байхгүй. Яагаад вэ гэхээр өргөн барьснаас хойш үнэхээр Их Хурлынх юм байна лээ. Одоо Сангийн яамны хэдэн ажилтныг дуудаж ирээд ажлын хэсэгт оруулаад тэд нарыг ажиллуулаад байж байгаа байхгүй юу. Бусад орны Их Хурал тийм биш юм байна лээ. Ерөөсөө тэр алба нь үнийн судалгаа бүх юмыг нь хамт хийгээд төсвөө Их Хуралдаа бэлдээд өгдөг. Хэлэлцүүлгийн дундуур явж байгаад нэмж тусгах санал тооцоог бүгдийг нь хийгээд өгдөг. Гишүүн нь үг хэлээд зогсож байхад хажууд нь зогсож байгаа шүү дээ. Ийм юмнуудыг ингэж оруулах ёстой гээд. Тэгээд бид нар хууль санаачлагч гээд нэг хүнийг нэг Их Хурлын гишүүнийг бүгдийг нь хийлгэх гээд байгаа юм. Их Хурлын гишүүн бол тэр ажлыг хэрэгжүүлэх бүтцийн дэмжлэгтэй байж энэ төсөв хуулиуд чинь чанартай батлагдах юм байна лээ. Энэ хуулийг хавар гаргачихвал яасан юм бэ? Нэлээн хэдэн удаагийн гадны туршлага судлах юмны дараа энэ хууль чинь гарч ирсэн шүү дээ. Ялангуяа Америкийн ардчиллын төлөө юу чинь биднийг энэ чиглэлд нэлээн туршлага судлуулж зөвлөгөө өгч ажилласан байгаа. Өнгөрсөн жил уулзахдаа тэрийгээ асууж байна лээ танай алба яасан юм бэ гээд бид нар хуулиа өргөчихсөн байгаа гэсэн тийм байдлаар тайлбар өгөөд өнгөрсөн. Тэгээд гурван жил энэ хууль Их Хурал дээр байгаад байна. 

Ц.Нямдорж: -Санал юм байна тийм ээ? Гишүүд асуулт асуучихлаа. Хариулт авчихлаа. Тогтохсүрэн гишүүн сая Даваасүрэн гишүүний хэлдэг санал дээр тайлбар байхгүй юу? Энхболд даргаа ингэвэл яасан юм бэ? Их Хурлын хуралдааны дэгд өөрчлөлт оруулах санал Тамгын газар дээр яваад байгаа шүү дээ. Тэрийгээ бэлэн болгоод тэгээд тэр дотроо Даваасүрэн гишүүний ярьдаг өргөн баригдсан асуудлыг хэлэлцүүлэгт оруулаад тэгж ойлголцоод бусад гэдэг дотор оруулаад явчихвал яасан юм бэ? Тэгж ойлголцлоо. Энд сонин хууль байна. Надад хэрэгтэй хууль шиг байх юм. Шүүмжлэгчийн эрхийг хамгаалах хууль гээд энэ ямар хууль байна вэ? Хаанаас өргөн мэдүүлсэн хууль юм бэ? Яаж хамгаалдаг юм бэ шүүмжлэгчийг. 34 дүгээрт Шүүмжлэгчийн эрхийг хамгаалах тухай хууль гээд байна л даа. Бүр гайхаад сууж байна. Тогтохсүрэн гишүүн. 

Д.Тогтохсүрэн: -Энэ Ардчилсан намын бүлгээс ирүүлсэн саналд байгаа хуулийн төсөл. Ардчилсан намын бүлгээс нийт 27 хуулийн төсөл ирсэн байна. Түүнээс өргөн  мэдүүлсэн 5 хуулийн төслийг нь оруулсан юм байна. Энэ дотор Шүүмжлэгчийн эрхийг хамгаалах тухай хуулийн төсөл юм. Дээр нь мөн хоёр дахь нь Төрийн байгуулалтын байнгын хорооноос ирсэн санал дээр мөн байгаа юм. 

Ц.Нямдорж: -Ёстой ойлгогдохгүй байна. Өргөн баригдсан юм бол бас яая гэх вэ, өргөн баригдсан юм байдаг юм уу, Тамгын газарт мэдэж байгаа юм байна уу? Хариулчих. Ажлын хэсгийн микрофоныг өгье. Тамгын газар.

Д.Амгалан: -Улсын Их Хурлын гишүүн Болд хуулийн төслийг өргөн мэдүүлчихсэн байж байгаа. 

Ц.Нямдорж: -Мэдүүлчихсэн юм уу? Тэгвэл ерөнхийдөө дотоодын цэргийг  хасаад ингээд тогтоолоо батлах уу? Гишүүд санал хураалтад ор. Үүдэнд гишүүд байна уу хэлчих ороод ирэг. Хураачих уу? Гишүүд асуултаа асуучихлаа, саналаа хэлчихлээ. Байнгын хорооноос бэлэн болгосон төслөөс дотоодын цэрэг гэдгийг нь х асаад тогтоолоо баталъя гэсэн санал хураалт явуулъя. Дотоодын цэрэг өнөөдөр батлагдаж байгаа хасагдлаа шүү. Санал хураалт. 

35 гишүүн зөвшөөрч, 66 хувийн саналаар хаврын чуулганаар хэлэлцэх асуудлын төлөвлөгөө батлагдаж байна. 

М.Энхболд: -Гишүүдээ өнөөдөр Цагдаагийн албаны тухай хуулийг дагаж мөрдөх журмын тухай хуулийн төсөл болон Цагдаагийн албаны тухай хуулийг дагаж мөрдөх журмын тухай хууль хүчингүй болсонд тооцох тухай хуулийн төслийн эцсийн хэлэлцүүлэг, Дотоодын цэргийн тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлгийг хийе гэсэн саналыг гаргаж байгаа. Энэ саналыг нь дэмжээд хоёр асуудлаа хэлэлцчих үү? Гишүүд дэмжиж байна. 

Арван зургаа. Цагдаагийн албаны тухай хуулийг дагаж мөрдөх журмын тухай хуулийн төсөл болон Цагдаагийн албаны тухай хуулийг дагаж мөрдөх журмын тухай хууль хүчингүй болсонд тооцох тухай хуулийн төсөл /Засгийн газар 2016.12.22-ны өдөр өргөн мэдүүлсэн, эцсийн хэлэлцүүлэг/

Төслийг эцсийн хэлэлцүүлэгт бэлтгэсэн талаархи Хууль зүйн байнгын хорооны танилцуулгыг Улсын Их Хурлын гишүүн Нямдорж танилцуулна, индэрт урьж байна.

Ц.Нямдорж: -Улсын Их Хурлын дарга, эрхэм гишүүд ээ,

Цагдаагийн албаны хуулийг дагаж мөрдөх журмын тухай хуулийн 2 заалт өглөө батлагдсан. Хэлэлцүүлгийн явцад 2013 оны хуулиар бий болгосон комиссарын цолтой хүмүүсийг хэрхэх вэ гэдэг асуудлыг дахиж ярь гэсэн. Тэгээд Байнгын хороон дээр ярьж байгаад ийм заалт оруулах нь зүйтэй гэж санал оруулж байна. 2013 оны 07 дугаар сарын 05-ны өдөр Улсын Их Хурлаас баталсан  Цагдаагийн албаны хуулийн дагуу тэргүүн комиссар, тэргүүн дэд комиссар, дэд комиссар, туслах комиссар цолтой ажиллаж байгаа цагдаагийн албан хаагчид Цагдаагийн албаны тухай хуульд заасан журмын дагуу цагдаагийн хурандаа цол олгоно.” гэсэн ийм гурав дахь заалтыг дагаж мөрдөх журмын тухай хуульд нэмж оруулахаар санал оруулж байна. Хэрвээ энэ заалт дэмжигдвэл гурван заалттай ийм хууль батлагдах юм. 

М.Энхболд: -Нямдорж гишүүнд баярлалаа. Ажлын хэсэг танилцуулъя. Хууль зүй, дотоод хэргийн яамны Төрийн нарийн бичгийн дарга Баясгалан, мөн яамны Хууль зүйн бодлогын газрын дарга Сайнзориг, Хууль зүй, дотоод хэргийн яамны ахлах мэргэжилтэн Жавхлан, Цагдаагийн ерөнхий газрын дарга Энхтөр, Цагдаагийн ерөнхий газрын Олон нийтийн аюулгүй байдлыг хангах албаны дарга Энхтогтох нар хүрэлцэж ирсэн байна. 

Байнгын хорооны танилцуулгаас асуулттай гишүүн байна уу? Алга байна. Зарчмын зөрүүтэй нэг санал байгаа юм байна тийм үү? Байнгын хороо дэмжсэн санал байна. 

1.Төсөлд доор дурдсан агуулгатай 3 дугаар зүйл нэмэх:

“3 дугаар зүйл. 2013 оны 07 дугаар сарын 05-ны өдөр Улсын Их Хурлаас баталсан Цагдаагийн албаны тухай хуулийн дагуу тэргүүн комиссар, тэргүүн дэд комиссар, дэд комиссар, туслах комиссар цолтой ажиллаж байгаа цагдаагийн албан хаагчид Цагдаагийн албаны тухай хууль /шинэчилсэн найруулга/-д заасан журмын дагуу цагдаагийн хурандаа цол олгоно.” гэсэн Хууль зүйн байнгын хорооноос гаргасан санал байна. Санал хураалт. 

52 гишүүн оролцож, 59.6 хувийн саналаар санал дэмжигдлээ. Зарчмын зөрүүтэй саналуудаар санал хурааж дууслаа. 

Байнгын хорооны саналаар Цагдаагийн албаны тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн томьёоллоор санал хураалт явуулъя. 

53 гишүүн оролцож, 64.2 хувийн саналаар санал дэмжигдлээ.

Дараа нь, Цагдаагийн албаны тухай хуулийг дагаж мөрдөх журмын тухай хууль хүчингүй болсонд тооцох тухай хуулийн төслийг бүхэлд нь баталъя гэсэн томьёоллоор санал хураалт явуулъя. 

53 гишүүн оролцож, 71.7 хувийн саналаар санал дэмжигдлээ.

Үүгээр хуулийн төсөл батлагдаж байна. Гишүүд, ажлын хэсэгт баярлалаа.

Дараагийн асуудалдаа оръё. 

Арван долоо. Дотоодын цэргийн тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2016.12.22-ны өдөр өргөн мэдүүлсэн, эцсийн хэлэлцүүлэг/

Төслийн эцсийн хэлэлцүүлэгт бэлтгэсэн талаархи Хууль зүйн байнгын хорооны танилцуулгыг Улсын Их Хурлын гишүүн Нямдорж танилцуулна, индэрт урьж байна. 

Ц.Нямдорж: -Улсын Их Хурлын дарга, эрхэм гишүүд ээ,

Дотоодын цэргийн хуулийн хоёр дахь хэлэлцүүлгийг Байнгын хороон дээр хэлэлцсэн. Ингээд төслийн 38 дугаар зүйлийг өөрчлөн найруулах гэсэн нэг саналыг та бүхэнд оруулж байна. Хуулийн хугацааг 09 дүгээр сарын 01-нээс дагаж мөрдүүлэх саналыг оруулж байна. Дээр нь дагаж мөрдөх журмын тухай хуулийн төслийн талаархи нэг санал хураалт явуулах саналыг оруулж байна. Энэ саналуудыг дэмжвэл энэ хуулийг батлах, хуультай холбогдуулаад бусад хуулиудад өөрчлөлт оруулах саналуудыг хурааж эцэслэн шийдвэрлэх боломжтой гэж үзэж байна. Эдгээр асуудлыг шийдвэрлэж өгөхийг хүсье. 

 М.Энхболд: -Нямдорж гишүүнд баярлалаа. Танилцуулгатай холбоотой асуулт байна уу гишүүдэд. Алга байна. Ажлын  хэсэг өмнөх асуудал дээр байсан ажлын хэсэг. Зарчмын зөрүүтэй санал байна. Саналаа хураая. Хууль зүйн байнгын хороон дээр дэмжсэн санал. 
 

1.Төслийн 38 дугаар зүйлийг доор дурдсанаар өөрчлөн найруулах:
“38 дугаар зүйл.Дотоодын цэргийн санхүүжилт
38.1.Дотоодын цэрэг нь улсын төсвөөс санхүүжнэ. 

38.2.Дотоодын цэргийн санхүүжилт,  аж ахуй, материал-техникийн хангалтыг цагдаагийн төв байгууллага хариуцна.” санал гаргасан Улсын Их Хурлын гишүүн Нямдорж, Баасанхүү, Батнасан, Ганболд, Мөнхбаатар, Пүрэвдорж, Б.Энх-Амгалан, Энхбаяр, Л.Энхболд. Цаашид ажлын хэсэг гэх. Санал хураалт гишүүдээ. 
53 гишүүн оролцож, 75.5 хувийн саналаар санал дэмжигдлээ.

2.Төслийн 40 дүгээр зүйлийн 40.1 дэх хэсгийг доор дурдсанаар өөрчлөн найруулах:
“40.1.Энэ хуулийг 2017 оны 9 дүгээр сарын 01-ний өдрөөс эхлэн дагаж мөрдөнө.” Санал хураалт. 
54 гишүүн оролцож, 77.8 хувийн саналаар санал дэмжигдлээ.
Дагалдах хуулийн төслүүдийн талаархи зарчмын зөрүүтэй 

санал байна.
1.ДОТООДЫН ЦЭРГИЙН ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ
ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ Хууль зүйн байнгын хороо дэмжсэн. 
1.Төслийн 1 дүгээр зүйлийн “2017 оны 4 дүгээр сарын 01-ний” гэснийг “2018 оны 01 дүгээр сарын 01-ний” гэж, төслийн 5 дугаар зүйлийн “36.4-т” гэснийг “36.3-т” гэж тус тус өөрчлөх. Санал хураалт. 
54 гишүүн оролцож, 64.8 хувийн саналаар санал дэмжигдлээ. Зарчмын зөрүүтэй саналаар санал хурааж дууслаа. 

Байнгын хорооны саналаар Дотоодын цэргийн тухай хуулийн төслийг бүхэлд нь баталъя гэсэн томьёоллоор санал хураалт.

54 гишүүн оролцож, 75.9 хувийн саналаар санал дэмжигдэж байна.

Дотоодын цэргийн тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн санал хураалт.
 
           54 гишүүн оролцож, 79.6 хувийн саналаар санал дэмжигдлээ.

Төрийн албаны тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт. 
 
           54 гишүүн оролцож, 81.5 хувийн саналаар санал дэмжигдлээ.

Цэргийн алба хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт. 
 
           52 гишүүн оролцож, 65.4 хувийн саналаар санал дэмжигдлээ.

Энхийг дэмжих ажиллагаанд оролцох тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт. 
 
          50 гишүүн оролцож, 84.0 хувийн саналаар санал дэмжигдлээ.

Хот, суурины ус хангамж, ариутгах татуургын ашиглалтын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт.
 
          49 гишүүн оролцож, 85.7 хувийн саналаар санал дэмжигдлээ.

Терроризмтой тэмцэх тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт. 
 
          49 гишүүн оролцож, 73.5 хувийн саналаар санал дэмжигдлээ.

Мэдээллийн ил тод байдал ба мэдээлэл авах эрхийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт. 
 
         
48 гишүүн оролцож, 85.4 хувийн саналаар санал дэмжигдлээ.

Төрийн нууцын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт. 
 
           48 гишүүн оролцож, 70.8 хувийн саналаар санал дэмжигдлээ.

Төсвийн тухай хуульд нэмэлт оруулах тухай хуулийн төслийг бүхэлд нь баталъя гэсэн томьёоллоор санал хураалт. 

48 гишүүн оролцож, 83.3 хувийн саналаар санал дэмжигдлээ.

Жендэрийн эрх тэгш байдлыг хангах тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт. 
 
          48 гишүүн оролцож, 75.0 хувийн саналаар санал дэмжигдлээ.

Чөлөөт бүсийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт. 
 
         
48 гишүүн оролцож, 81.2 хувийн саналаар санал дэмжигдлээ.

Төрийн тусгай хамгаалалтын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт. 
 
           48 гишүүн оролцож, 83.3 хувийн саналаар санал дэмжигдлээ.

Галт зэвсгийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт. 
 
          48 гишүүн оролцож, 83.3 хувийн саналаар санал дэмжигдлээ.

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт. 
 
           48 гишүүн оролцож, 79.2 хувийн саналаар санал дэмжигдлээ.

“Монгол Улсын төрөөс орон нутгийн хамгаалалтын талаар баримтлах бодлого батлах тухай” тогтоолын хавсралтад өөрчлөлт оруулах тухай Монгол Улсын Их Хурлын тогтоолын төслийг баталъя гэсэн санал хураалт. 
 
           48 гишүүн оролцож, 83.3 хувийн саналаар санал дэмжигдэж байна. 

Үүгээр хууль, тогтоолын төслүүд батлагдлаа. Гишүүд, ажлын хэсэгт баярлалаа. Ингээд өнөөдрийн чуулганы хуралдаанаар хэлэлцэх асуудлуудыг хэлэлцэж дууслаа. Үүнийг маргааш хэлэлцье гэсэн шүү дээ, хэлэлцэх эсэх. Маргааш юмгүй болчих гээд байна. Чуулган өндөрлөж байна. Гишүүдэд баярлалаа, өнөөдрийн чуулган дууслаа. 

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

